
ᐋᖅᑭᒋᐊᕈᑎᑦ: 

  

  

  

  

  

  

  

  

  

  

 

 

ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᐊᓕᒃᓯᔅ ᕕᓐᓯᓐ-ᕗᓪᕝ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᑦᑐᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; 

ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᐹᐱ ᐊᓇᕕᓗᒃ 

(ᖁᕐᓗᖅᑑᖅ) 

 

ᐱᑦᓯᐅᓛᖅ ᐳᕉᔅᑐ 

(ᐃᖃᓗᐃᑦ-ᓯᓈ) 

 

ᐊᖓᔪᖅᑳᖅ ᐹᒥᓚ ᒍᕌᔅ 

(ᐃᖃᓗᒃᑑᑦᑎᐊᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂᑦ 

 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᓄᓇᓕᓐᓄᑦ ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

 

ᒥᐊᓕ ᕿᓕᖅᑎ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ 

 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᓵᓚᒪᓐ ᒪᓕᑭ 

(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 
 

ᑭᐊᕆᓐ ᓄᑕᕋᖅ 

(ᑐᓄᓂᖅ) 

 

ᑖᓂᐅ ᖃᕝᕕᒃ 

 (ᑕᓯᐅᔭᕐᔪᐊᖅ) 

  

ᐊᖓᔪᖅᑳᖅ ᔪᐊᓇ ᖁᐊᓴ 

(ᐊᒡᒍ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐅᖃᐅᓯᕐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᓄᑐᖃᓕᕆᓂᕐᒥᒃ 

 

ᐃᓐᓇᖓᔪᖅ ᖂᑭᐊᖅ 

(ᓇᑦᓯᓕᒃ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



 

 

 

 

ᐃᓗᓕᖏᑕ ᓇᓕᖅᑲᖏᑦ 

1 

ᐃᖃᓗᐃᑦ, ᓄᓇᕗᑦ 

ᐱᖓᑦᓯᖅ, ᒫᑦᓯ 1, 2023 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, 

ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ ᒍᕌᔅ, ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, ᒥᐊᓕ 

ᕿᓕᖅᑎ, ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᓵᓚᒪᓐ ᒪᓕᑭ, ᐊᖓᔪᖅᑳᖅ 

ᒫᒡᒍᓚ ᓇᑲᓱᒃ, ᑭᐊᕋᓐ ᓄᑕᕋᖅ, ᑖᓂᐅ ᖃᕝᕕᒃ, ᐊᖓᔪᖅᑳᖅ ᔪᐊᓇ ᖁᐊᓴ, ᐃᓐᓇᖓᔪᖅ ᖂᑭᐊᖅ, ᐋᓕᒃᓵᓐᑐ 

ᓴᒻᒧᖅᑐᖅ, ᔫ ᓴᕕᑲᑖᖅ, ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ.  

 

>>ᑲᑎᒪᓯᒋᐊᖅᑐᑦ 13:29ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑑᓂ ᐋᖁᐊᖅ): ᐱᒋᐊᕐᓂᐊᓕᖅᑎᑉᓗᑕ ᒥᔅᑕ ᐊᓇᕕᓗᒃ ᑐᒃᕼᐃᐊᕐᓂᒃᑯᑦ ᐊᖕᒪᐃᔪᓐᓇᖅᑮᑦ?  

 

>>ᑐᒃᓯᐊᖅᑐᑦ 

 

ᐅᖃᖅᑎ: ᒪᓕᒐᓕᐅᖅᑎᐅᖃᑎᒃᑲ ᑐᓐᖓᕼᐅᒋᑦᓯ, ᐅᑉᓗᖅ ᓄᑖᖅ ᐊᑐᑦᓯᐊᕐᓂᐊᕆᕙᕗᑦ. (ᑐᓵᔨᑎᒍᑦ) ᒥᓂᔅᑕᐃᑦ 

ᐅᖃᐅᓯᒃᓴᖏᑦ. ᐊᖓᖅᑳᖑᔪᖅ ᓄᓇᕘᒥ, ᓯᕗᓕᖅᑎ ᐸᐅᓗᓯ ᐊᕿᐊᕈᖅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 160 - 6(2): ᐅᑭᐅᖅᑕᖅᑑᑉ ᐱᔪᒪᓕᕆᓂᖏᓐᓄᑦ ᓵᓚᒃᓴᐅᑦ (ᐊᕿᐊᕈᖅ, ᐸ) 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᐅᓐᓄᓴᒃᑯᑦ ᖁᔭᓐᓇᒦᒃ ᐅᖃᖅᑎᑦᑎᔩ, ᒪᓕᒐᓕᐅᖅᑎᐅᖃᑎᒃᑲ ᓄᓇᕗᒻᒥᐅᑕᐃᑦ. 

(ᑐᓵᔨᑎᒍᑦ) ᐱᒋᐊᓚᐅᖏᓐᓂᓐᓂ ᑖᓐᓇ ᐅᐱᓐᓇᓪᓚᕆᑦᑐᐊᓘᓚᐅᕐᖓᑦ ᐅᖃᐅᓯᕆᖅᑳᕈᒪᔭᕋ ᐅᕙᓂ 

ᐅᐱᓐᓇᓪᓚᕆᕋᑖᕐᖓᑦ ᒪᑐᐃᖅᓯᓂᖃᖅᑎᓪᓗᑕ. ᐸᓂᒐᓗ ᑕᑯᑎᓪᓗᒍ ᑕᐃᒪᐃᑦᑐᓂᒃ ᐱᐅᓪᓚᕆᒻᒪᑦ. 

(ᑐᓵᔨᑎᒎᕈᓐᓃᖅᑐᖅ) ᐅᐱᒍᓱᓐᓂᕐᒧᑦ ᑎᑭᑕᐅᒐᒪ ᑕᐅᑐᒋᐊᖅ ᑕᕝᕙᓃᒋᐊᒥ. 

 

(ᑐᓵᔨᑎᒍᑦ) ᐅᖃᖅᑏ, ᖁᕕᐊᒌᓐᓇᓲᕆᒐᒃᑯ ᓴᖅᑭᔮᖅᑎᑦᑎᒋᐊᕐᓂᕐᒥᒃ ᐅᐱᒍᓱᓐᓂᕋᕐᓗᖓᓗ ᓄᓇᕗᒻᒥᐅᑕᕐᓂᒃ 

ᐊᔪᓐᖏᑦᑎᐊᕐᓂᕐᒥᓂᒃ ᓴᖅᑭᔮᖅᑎᑦᑎᒋᐊᕐᓂᕐᒥᒃ. ᐅᓪᓗᒥ ᐅᐱᓪᓚᕆᑦᑐᖓᐃᓛᒃ, ᐅᐱᒍᓱᒍᓐᓇᕋᑦᑕ ᓄᓇᕘᒥ 

ᑭᖑᓪᓕᖅᐹᖏᓐᓃᖃᑕᐅᔪᓂᒃ ᓵᓚᐅᖃᑕᐅᓚᐅᖅᑐᓂᓪᓗ ᐅᑭᐅᖅᑕᖅᑐᒥ ᒪᓕᔅᓴᕈᒥᓇᖅᑐᑯᓗᓐᓄᑦ ᐱᔾᔪᓯᐊᖓᓂᒃ. 

 

ᑖᓐᓇ ᐅᑭᐅᖅᑕᖅᑐᒥ ᐱᔾᔪᓯᐊᖑᖃᑦᑕᓕᖅᑐᖅ ᓴᖅᑭᔮᖅᑎᑦᑎᓪᓚᕆᓲᖑᒻᒪᑦ ᐱᐅᓯᕚᓪᓕᖅᑎᑦᑎᒍᑕᐅᓲᖑᔪᓂᒃ 

ᓄᓇᓕᑦᑎᓐᓂ ᐃᓅᓯᑦᑎᓐᓂᒃ ᖃᐅᔨᒪᓂᑦᑎᓐᓂᓪᓗ ᓯᐊᒻᒥᒋᐊᓲᖑᓪᓗᑎᑦᑕᐅᖅ. ᐊᒻᒪᑦᑕᐅᖅ 

ᐊᓯᔾᔨᕈᒪᓕᖅᑎᑦᑎᓲᖑᓪᓗᑎᒃ ᒪᑯᓂᖓ ᐃᓕᓐᓂᐊᖅᑐᓕᕆᓂᕐᒥᒃ, ᐋᓐᓂᐊᖅᑕᐃᓕᒪᓂᑦᒥᒃ, ᐃᓕᖅᑯᓯᓕᕆᓂᕐᒥᒃ, 

ᐊᕙᑎᓕᕆᓂᕐᒥᓪᓗ, ᑮᓇᐅᔭᓕᐅᕋᓱᓐᓂᕐᒥᓪᓗ. ᒫᓐᓇ ᐅᐸᔅᓯᒪᖃᑕᐅᓚᐅᕋᒪ ᕕᕗᐊᕆ 8-ᖑᑎᓪᓗᒍ ᐊᖅᓴᕐᓃᑦ 

ᑲᑎᒪᕐᔪᐊᖅᑎᓪᓗᒋᑦ ᐋᑐᕚᒥᑦ. 

 

ᐱᖓᓱᑦ ᓄᓇᕘᒥᐅᑦ ᐱᔾᔪᓯᐊᕈᓐᓇᖃᑕᐅᓚᐅᕐᖓᑕᐃᓛᒃ ᑭᖑᓪᓕᖅᐹᖓᓃᖃᑕᐅᓪᓗᑎᒃ ᕿᑎᒻᒥᐅᓂᒃ 

ᐃᑦᑕᓐᓂᓴᓕᕆᔨᖏᑦ. ᐃᓕᑕᖅᓯᓂᖅ ᐊᒻᒪᓗ ᓄᓇᕘᒻᒥ ᒪᒃᑯᒃᑐᐃᓐ ᐱᒋᐊᖅᑎᓯᒪᔭᖓᑦ. ᒪᕐᕉᒃ ᑖᒃᑯᐊ 

ᑮᓇᐅᔭᖅᑖᕈᓐᓇᓚᐅᕐᖓᑎᒃ ᐊᒻᒪ ᑐᓂᓯᒍᓐᓇᓚᐅᕋᒃᑭᒃ ᐅᐱᒍᓱᓪᓚᕆᑦᑐᖓ $100,000-ᓂᒃ ᓄᓇᕗᒻᒥ ᒪᒃᑯᒃᑐᓂᒃ 

ᐱᓕᕆᔨᐅᔪᓄᑦ. ᐃᓄᐃᑦ ᑭᒡᒐᑐᖅᑕᐅᑦᑎᐊᓪᓚᕆᒃᑐᑯᓘᖃᑦᑕᓕᖅᑐᑦ ᓴᖅᑭᔮᖅᑎᑦᑎᔪᓄᑦ, ᐱᕙᓕᐊᔪᓕᕆᔨᓄᓪᓗ, 

ᖃᕆᓴᐅᔭᒃᑯᓪᓗ ᓴᖅᑭᔮᖅᑎᑦᑎᔪᓄᑦ ᓄᓇᕗᒻᒥᐅᑕᕐᓂᒃ ᒪᒃᑯᒃᑐᓄᑦ. 

 

ᐅᓐᓄᒃᑲᓐᓂᓕᖅᑎᓪᓗᒍ ᑕᐃᓐᓇ $1,000,000 ᖁᑦᑎᓂᖅᐸᖓ ᓄᓇᕗᒻᒦᓐᖔᖅᑐᓄᑦ ᑐᓂᔭᐅᓚᐅᕐᒥᔪᖅ 

ᐃᓕᑕᖅᓯᓂᖅ ᐱᓕᒻᒪᔅᓴᐃᔪᓕᕆᓂᕐᒧᑦ. ᑖᓐᓇ ᐃᓄᓐᓄᑦ ᑎᑎᕋᐅᔭᖅᑕᐅᓯᒪᔪᖅ ᐋᖅᑭᒃᑕᐅᓯᒪᓪᓗᓂ 

ᓱᒋᐊᕈᑕᐅᓇᓱᑐᖅ ᑲᓇᑕᓕᒫᒥ ᐃᒻᒥᓃᖅᑕᐃᓕᒪᑎᑦᑎᓂᕐᒥ. ᐃᓅᓯᕗᑦ ᐊᓐᓂᕐᓇᖅᑐᑦ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

ᑐᑭᒧᐊᒍᑎᒃᓴᖅ ᐊᒻᒪᓗᑦᑕᐅᖅ ᐊᓚᐃᓇᐃᑦ ᐃᓄᐃᑦ ᐃᓱᒪᒃᑯᑦ ᖃᓄᐃᖏᑦᑎᐊᕋᓱᓐᓂᕐᒧᑦ ᐸᕐᓇᐅᑎᒋᔭᖓ. 

 

ᑐᕌᒐᖃᕐᖓᑕ ᐃᓱᒪᒃᑯᑦ ᖃᓄᐃᓐᖏᑦᑎᐊᓕᖅᑎᒐᓱᐊᖅᑐᑎᒃ ᐊᒻᒪᓗ ᐃᓄᖕᓂᒃ ᐃᓕᓴᑎᑦᑎᒍᒪᓪᓗᑎᒃ 

ᐃᓕᖅᑯᓯᖏᓐᓂᒃ ᓄᓇᕘᓕᒫᒥ. ᓄᓇᕘᑉ ᒐᕙᒪᖓ ᐅᐱᒍᓱᓪᓚᕆᒃᑐᖅ ᑭᒡᒐᖅᑐᐃᔨᐅᖃᑕᐅᒍᓐᓇᖅᓯᒪᖕᒪᑦ 

ᐱᖃᑕᐅᒍᓐᓇᖅᓯᒪᓪᓗᓂ ᐱᔾᔪᓯᐊᖅᑎᑦᑎᔪᓄᑦ ᐅᑭᐅᖅᑕᖅᑐᒥ. ᑕᐃᒫᓪᓗ ᓄᓇᕗᒻᒥᐅᓄᑦ ᐱᒋᐊᖅᑎᑕᐅᓯᒪᔪᐃᑦ 

ᐃᑲᔪᖅᓯᖅᑕᑯᓘᓪᓗᑎᒃ. 

 

ᑲᔪᖏᖅᓴᓪᓚᕆᑉᐸᕗᑦ ᓄᓇᕗᒥᐅᑕᐃᑦ ᐊᓯᔾᔩᒍᒪᒃᐸᑕ ᓄᓇᓕᖏᓐᓂᒃ, ᑮᓇᐅᔭᓂᒃ ᑐᒃᓯᕋᖃᑦᑕᕆᔅᓯ 

ᐱᒋᐊᖅᑎᑦᑎᒍᑎᔅᓴᐅᔪᓂᒃ ᐅᑭᐅᖅᑕᖅᑐᒥ ᐱᔾᔪᓯᐊᖑᖃᑦᑕᖅᑑᓕᖅᑐᓄᑦ. ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ) ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑐᕆᔭᐅᔪᖅ ᐃᖅᑲᓇᐃᔭᖅᑏᑦ ᐊᑦᑕᓐᓇᖅᑐᓕᕆᔨᖏᓐᓄᑦ 

ᑲᒪᔪᖅ, ᒥᔅ ᓇᑲᓱᒃ. 

 

ᐊᖓᔪᖅᑳᑉ ᐅᖃᐅᓯᖓ 161 - 6(2): 2022 ᐋᓐᓂᖃᑦᑕᓲᑦ ᓇᒧᑦ ᑐᕌᖅᐸᓪᓕᐊᓂᖏᑦ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ, ᐊᒻᒪ ᐊᑖᑕᒐ 

ᐅᓐᓄᓴᒃᑰᖅᑲᕋ ᑕᑯᓐᓇᖃᑦᑕᕐᖓᑦ. 

 

(ᑐᓵᔨᑎᒍᑦ) ᐅᖃᖅᑏ, ᓄᓇᕗᒻᒥᐅᑕᐃᑦ ᐊᖏᕐᕋᖃᑦᑕᕈᓐᓇᕆᐊᖃᕐᖓᑕ ᐋᓐᓂᖅᓯᒪᖏᓪᓗᑎᒃ ᖃᓄᐃᖏᑦᑎᐊᓪᓗᑎᒃ 

ᐃᖅᑲᓇᐃᔭᓐᓇᐅᒍᓐᓃᖅᑎᓪᓗᒍ. ᖃᐅᔨᒪᓂᖅ ᐃᖅᑲᓇᐃᔭᕝᕕᐅᑉ ᐃᓗᐊᓂ ᐊᑦᑕᓇᖅᑐᓂᒃ ᓄᓇᕗᒻᒥ ᑕᐃᒫᒃ 

ᐋᓐᓂᖅᑐᖃᖃᑦᑕᖏᓐᓂᖅᓴᐅᓕᕋᔭᖅᑐᖅ ᐃᖅᑲᓇᐃᔭᕐᕕᒥᓪᓗ ᐋᓐᓂᐊᓕᖅᑐᖃᑦᑕᖏᓪᓗᓂ, 

ᐋᓐᓂᖅᑐᖃᖃᑦᑕᖏᓪᓗᓂᓗ. ᑖᒃᑯᐊ ᐅᖃᐅᓯᕆᒍᒪᒐᒃᑭ ᐱᕙᓪᓕᐊᑎᑕᐅᓯᒪᔪᑦ. 

 

2022-ᖑᑎᓪᓗᒍ ᐃᖅᑲᓇᐃᔭᖅᑏᑦ ᐊᑦᑕᕐᓇᖅᑐᓕᕆᔨᖏᑦ ᑮᓇᐅᔭᖅᑖᕐᓂᕐᒧᓪᓗ ᑲᒥᓴᓐᒋᔭᖓ 

ᑐᓂᓯᔭᐅᓚᐅᖅᓯᒪᖕᒪᑦ 1,667-ᓂᒃ ᐋᓐᓂᖅᑐᒥᓂᐅᓂᕋᖅᑕᐅᔪᓂᒡᒎᖅ ᓄᓇᕗᒻᒥ. ᑕᐃᒃᑯᐊ ᐊᕐᕌᓂ ᐋᓐᓂᖃᑦᑕᔪᔪᐃᑦ 

ᑐᓄᒥᒍᑦ, ᐊᒡᒐᖏᒍᓪᓗ ᐊᒻᒪᓗ  

16 ᐳᓴᓐᑎᐸᓗᐃᑦ ᑕᐃᒫᒃ ᐋᓐᓂᖃᑦᑕᔪᓪᓗᑎᒃ. ᓄᓱᔅᓯᒋᔪᑦ, ᓄᑭᖏᓪᓗ ᐋᓐᓂᖅᑐᑦ ᐅᖃᐅᓯᐅᓪᓛᖃᑦᑕᓲᖑᒥᔪᑦ 

ᐊᒻᒪᑦᑕᐅᖅ ᐊᐳᖅᑕᐅᔪᑦ ᑐᓗᖅᑕᐅᔪᓪᓘᓐᓃᑦ ᑭᓱᑐᐃᓐᓇᕐᒧᑦ ᐱᕐᕈᓗᐊᕿᔾᔪᑕᐅᓪᓛᓲᖑᒻᒥᔪᑦ. 

 

ᖃᐅᔨᒪᔭᐅᓕᕐᓂᐊᕐᖓᑕ ᑕᒪᒃᑯᐊ ᐊᑦᑕᓇᖅᑐᓕᕆᓂᕐᒧᓪᓗ ᐅᓗᕆᐊᓇᖅᑐᓕᕆᓂᕐᒧᓪᓗ ᐱᔾᔪᑎᖃᖅᑐᐃᑦ ᑎᓴᒪᓂᒃ 

ᓴᖅᑭᔮᖅᑎᑦᑎᓂᖃᕐᓂᐊᖅᑯᒍᑦ. ᓯᕗᓪᓕᖅᐹᖅ, ᑭᓱᑐᐃᓐᓇᕐᒥᒃ ᑭᕕᔅᓯᒐᓱᓪᓗᓯ ᐊᑦᑕᓇᖏᑦᑐᒦᒍᒪᒍᔅᓯ 

ᐃᓕᓴᑎᑕᐅᒐᔭᖅᑐᑦ ᐊᒻᒪ ᑎᒥᓯ ᐋᖅᑭᑦᑎᐊᖅᓯᒪᖃᑦᑕᕐᓗᒋᑦ ᑭᕕᒃᓯᒐᓱᓕᕋᐃᒍᔅᓯ ᐃᓕᓴᑎᑕᐅᒐᔭᖅᑐᑦ ᐊᒡᒐᒃᑯᓪᓗ 

ᐋᓐᓂᖅᑕᐃᓕᒪᓂᕐᒥᒃ ᐃᓕᓴᑎᑦᑎᔪᖃᓛᕐᒥᔪᖅ. 

 

ᑕᐃᒫᒃ, ᐊᒡᒐᒃᑯᑦ ᐋᓐᓂᖅᑐᖃᖅᑎᓪᓗᒍ ᐱᒍᓐᓇᐃᓪᓕᑲᐃᓐᓇᓲᖑᒻᒪᑕ ᐊᔪᓕᑲᐃᓐᓇᓲᖑᓪᓗᑎᓪᓗ ᐃᓅᓯᓕᒫᒥᓄᑦ 

ᐃᓚᖏᑦ. ᐊᒻᒪᑦᑕᐅᖅ ᓄᓱᔅᓯᒋᖃᑦᑕᖅᑐᐃᑦ ᐊᐳᖅᑕᐅᖃᑦᑕᖅᑐᐃᓪᓗ ᑭᓱᑐᐃᓐᓇᕐᒧᑦ ᐃᓕᓴᔭᐅᖁᓂᐊᕐᒥᔭᕗᑦ 

ᖃᓄᖅ ᑐᑭᖃᕐᒪᖔᑕ ᑕᒪᒃᑯᐊ ᑕᐃᒪᐃᑦᑐᓪᓗ ᐋᓐᓂᕈᑕᐅᒍᓐᓇᕐᒪᖔᑕ ᖃᓄᖅ. ᑕᒪᒃᑯᐊ ᓴᖅᑭᔮᖅᑎᑦᑎᔾᔪᑎᕗᑦ 

ᖃᕆᓴᐅᔭᒃᑯᑦ ᐃᑭᐊᖅᑭᕕᑦᑎᓐᓂ ᐊᑐᐃᓐᓇᐅᑦᑎᐊᖅᑐᐃᑦ ᖃᐅᔨᒪᒐᓱᐊᖏᓐᓇᕐᓂᐊᖅᑐᒍᑦ ᓄᓇᕗᒻᒥᐅᑕᕐᓂᒃ 

ᓄᓇᑦᓯᐊᕐᒥᓪᓗ ᐃᖅᑲᓇᐃᔭᕐᕕᖏᓐᓂ ᐊᑦᑕᓇᖅᑐᖅᑕᖃᓐᖏᒃᑲᓗᐊᕐᒪᖔᑕ. 

 

ᐊᒻᒪᓗ ᓇᐅᒃᑯᑦ ᐃᑲᒐᔪᖅᓯᖅᑕᐅᒃᑲᓐᓂᕆᐊᖃᕋᔭᕐᒪᖔᑕ ᐃᖅᑲᓇᐃᔭᖅᑎᕗᑦ ᐊᖏᕐᕋᑦᑎᐊᕈᓐᓇᖃᑦᑕᕐᓂᐊᕐᖓᑕ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᑎᒍᑦ) ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑐᕆᔭᐅᔪᖅ ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᑉ ᐅᖃᐅᓯᖓ 162 - 6(2): ᓂᕿᑦᑎᐊᕙᖃᖅᑎᑕᐅᓂᖏᓐᓄᑦ ᑕᖅᑭᖓᑦ (ᒪᐃᓐ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ, ᒪᓕᒐᓕᐅᖅᑎᐅᖃᑎᒃᑲ ᐅᑉᓗᑦᓯᐊᖅ.  

 

ᐅᖃᖅᑎᑦᓯᔩ, ᑖᓐᓇ ᑕᖅᑭᕆᔭᕗᑦ ᒫᔾᔨ, ᓂᕿᑦᑎᐊᕙᖕᓂᒃ ᓂᕆᔭᕆᐊᖃᕐᓂᕐᒧᑦ ᑕᖅᑭᕆᔭᐅᒻᒪᑦ. ᑕᒪᓐᓇ 

ᓂᕿᑦᓯᐊᕙᖕᓂᒃ ᓂᕆᑦᑕᕐᓂᖅ ᐊᑕᓪᓚᕆᖕᒪᑦ ᑎᒥᑦᓯᐊᕆᖕᓂᕐᒧᑦ ᖃᓄᐃᖏᑦᓯᐊᕐᓂᕐᒧᓪᓗ. ᓂᕆᑦᓯᐊᖅᑕᕌᖓᑕ 

ᓂᕿᑦᓯᐊᓂᒃ ᑎᒥᕗᑦ ᐱᒡᒍᓂᖅᕼᐅᖅᐳᑦ ᐋᓐᓂᐊᓕᕋᔪᖏᓐᓂᖅᕼᐅᑦᑕᖅᕼᐅᑕᓗ ᐊᒻᒪᓗ 

ᐱᔪᓐᓇᓐᓂᖅᑖᒃᑲᓐᓂᖅᑕᖅᐳᒍᑦ ᐱᓕᕆᓂᐊᕌᖓᑉᑕᓘᓐᓃᑦ ᐱᓐᖑᐊᓐᓂᐊᕌᖓᑉᑕ ᖃᓄᐃᓕᐊᓂᐊᕌᖓᑉᑕᓗ. 

 

ᑕᒪᒃᑯᐊ ᑲᑎᖦᖢᒋᑦ ᓂᕿᑦᓯᐊᕙᖕᓂᒃ ᓂᕆᑦᑕᕐᓃᖅ ᐊᒻᒪᓗ ᐃᖃᐃᓕᕼᐊᕐᓃᑦ, ᑖᒃᑯᐊ ᒪᕐᕉᒃ ᑲᑎᖦᖢᒋᑦ 

ᐋᓐᓂᐊᕐᓂᖅᑖᒐᔪᓐᖏᓐᓂᖅᕼᐅᓇᖅᐳᑦ, ᐅᒃᑑᑎᒋᓗᒋᑦ ᑕᒪᒃᑯᐊ ᐋᓐᓂᐊᕐᓃᑦ ᐆᒻᒪᑎᒃᑯᑦ, ᐅᕝᕙᓘᓐᓃᑦ 

ᓱᑲᖃᓗᐊᕐᓂᖅ ᐊᐅᒃᑯᑦ.  

 

(ᑐᓵᔨᑎᒍᑦ) ᐅᖃᖅᑏ, ᐊᒥᓲᒻᒪᑕ ᓄᓇᕘᒻᒥᐅᑕᐃᑦ ᓂᕆᑦᑎᐊᕋᓱᖃᑦᑕᖅᑐᐃᑦ ᐊᔾᔨᒌᓐᖏᑦᑐᕈᓘᔮᓗᒃᑯᑦ 

ᐊᖑᓇᓱᖃᑦᑕᖅᑐᑎᒃ, ᓂᕿᓕᐅᖃᑎᒌᖃᑦᑕᖅᑐᑎᒃ ᐃᓚᒌᖃᑦᑕᖅᑐᑎᓪᓗ, ᐃᓛᒋᑦ ᑲᑎᓐᖓᖃᑦᑕᖅᑐᑎᓪᓗ 

ᓂᕿᓕᕆᓂᕐᒥᒃ ᐃᓕᓴᑎᑦᑎᓪᓗᑎᒃ ᐊᒻᒪ ᓱᕈᓯᓛᓂᒃ ᐅᑭᐅᑭᑎᓪᓗᒋᑦ ᐃᓄᒃᓯᐅᑎᑐᖃᑦᑕᑎᑦᑎᓂᖅ 

ᓂᕆᑎᑦᑎᑦᑎᐊᕐᓈᓘᒋᕗᑦᑕᐅᖅ. ᓂᕆᖃᑎᖃᕐᓂᖅ ᐃᓚᑦᓯᓐᓂᒃ ᐱᖃᑎᔅᓯᓐᓂᓪᓗ 

ᖃᓄᐃᖏᑦᑎᐊᕕᔅᓴᕕᔾᔪᐊᕌᓘᒻᒥᔪᑦ. 

 

ᑕᐃᒪᓗ ᑕᐃᒃᑯᐊ ᓄᒃᑭᔅᓴᐅᑎᓂᒃ ᐃᓚᔭᐅᖃᑦᑕᕐᓗᑎᒃ ᑭᒍᑎᖏᑦ ᖃᓄᐃᓐᖏᑦᑎᐊᕐᓂᐊᕐᖓᑕ ᓄᑕᕋᐅᑎᓪᓗᒋᑦ 

ᐱᕙᓪᓕᐊᑦᑎᐊᕈᓐᓇᓂᐊᕐᖓᑕ ᑎᒥᖏᑦ. ᐃᓐᓇᐃᓪᓕ ᓱᑲᖃᓗᐊᖅᑐᐊᕐᓗᓂ ᐱᑦᑕᐃᓕᒪᖃᑦᑕᕐᓗᓯ ᐃᒥᕐᒥᓪᓗ 

ᐃᒥᖔᕐᓂᖅᓴᐅᕙᓪᓗᓯ. 

 

ᐋᓐᓂᐊᖅᑕᐃᔪᓕᕆᔨᒃᑯᑦ ᐃᑲᔪᖅᓰᖃᑦᑕᖅᑐᐃᑦ ᓄᓇᕗᒻᒥ ᓂᕿᑦᑎᐊᕙᓕᕆᓂᓕᒫᖑᔪᓄᑦ, ᓄᓇᓕᓐᓂ 

ᑐᓐᖓᕕᓕᒃᑕᖃᕐᒥᒻᒪᑦ ᐸᕐᓇᒃᑕᐅᓯᒪᔪᓂᒃ ᐊᒻᒪᑦᑕᐅᖅ ᓇᔾᔨᔪᐃᑦ ᓂᕆᑦᑎᐊᕆᐊᖃᕐᓂᖏᑦ ᕿᑐᓐᖓᖏᑕᓗ 

ᐃᓄᒃᓯᐅᑎᓂᒃ ᐊᑐᐃᓐᓇᕈᖅᓴᐃᓂᕐᒥᒃ ᑰᖃᕐᕕᒻᒥ, ᓂᖅᑎᐅᕐᓂᕐᒥᒃ, ᐃᓕᓴᕕᐅᑉ ᐃᓗᐊᓂᓗ ᓂᕆᖃᑦᑕᖅᑕᑦᑎᓐᓂ 

ᒪᒃᑯᒃᑐᓂᓪᓗ ᓂᕆᑎᑦᑎᖃᑦᑕᕐᓂᖅ. 

 

ᑖᒪᒃᑯᐊ ᑐᑭᓯᒃᑲᓐᓂᕈᑎᔅᓴᐃᑦ ᓇᓂᒍᓐᓇᖅᑕᓯ ᓄᓇᕗᒻᒥ ᓂᕿᑦᑎᐊᕙᓕᕆᕕᒻᒥ, www.livehealth.ca ᑕᐃᒫᒃ 

ᐅᖄᓚᖃᑦᑕᕈᓐᓇᕐᒥᔪᓯ ᐋᓐᓂᐊᕕᔅᓯᓐᓄᑦ ᖃᓄᑐᐃᓐᓇᑦᑎᐊᖅ ᐃᓱᒫᓘᒍᑎᖃᕈᔅᓯ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ 

ᐅᖃᖅᑎᑦᓯᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ) ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑐᕆᔭᐅᔪᖅ ᐃᓕᖅᑯᓯᓕᕆᔨᒃᑯᓐᓄᑦ 

ᐃᑦᑕᓐᓂᓴᓕᕆᔨᑯᓐᓄᓪᓗ, ᒥᔅ ᖁᐊᓴ. 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᓪᓗᒃᑰᖅᐸᒃᑲ ᓄᓇᕗᒻᒥᐅᑦ, ᐃᒡᓗᓕᖕᒥᐅᓪᓗ.  

 

ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᕗᖓ ᐃᓕᓴᕆᔪᒪᓪᓗᒋᑦ ᓵᓚᒃᓴᓚᐅᖅᑐᑦ 2022-ᒥ ᕿᓚᐅᑦ ᐃᓐᖏᐅᓯᐅᖅᑐᓂᒃ 

ᓵᓚᒃᓴᕋᓱᒃᑐᓂ.  

 

ᐅᑯᐊ ᓵᓚᒃᓴᓚᐅᖅᑐᑦ:  

 

http://www.livehealth.ca/

 ᔮᔅᓕ ᐅᖁᑕ ᒪᓚ,  

 ᕋᐅᓴᓕ ᐱᓱᒃ,  

 ᓵᓐᓇ ᓯᐅᑎ’ᓈᖅ,  

 ᐊᐃᕗᓚᕼᐋᒻ ᐄᑕᒃ,  

 ᐄᕙ ᐅᑲᑦᓯᐊᖅ,  

 ᔮᔅᓕᓐ ᐋᕆᐊᒃ,  

 ᔪᐊᓇᓯ ᐊᒡᓚᒃ,  

 ᐃᓚᐃ ᖃᖅᑲᓯᖅ ᑕᖅᑐ. 

 

ᐅᖃᖅᑎᑦᑎᔩ, ᑖᒃᑯᐊ ᓵᓚᖃᖅᑐᑦ ᓂᕈᐊᖅᑕᐅᓚᐅᖅᑐᑦ ᓂᕈᐊᖅᑎᓄᑦ, ᓂᕈᐊᖅᑎᐅᓚᐅᖅᑐᐃᑦ ᓖᓇ ᐃᕕᒃ, ᒥᐊᕆ 

ᐳᐃᓯ, ᔫ ᐃᐊᓚᓐ ᐸᒥᐅᓕᒃ. 2022-ᒥᑦ ᕿᓚᐅᑦ ᐱᔾᔪᑕᐅᓚᐅᖅᑐᖅ ᑲᔾᔮᕆᔭᕋ ᐊᒻᒪ 30 ᐅᖓᑖᓂᑦ 

ᐱᓇᔪᖃᑦᑕᓚᐅᖅᖢᑎᒃ ᐃᓐᖏᐅᓯᐊᒥᓂᒃ ᑐᓂᓯᓪᓗᑎᒃ. 

 

ᐃᓐᖏᐅᓯᐊᑦ ᓂᕈᐊᖅᑕᐅᓚᐅᖅᐳᑦ ᓯᕗᓪᓕᖅᐸᐅᓪᓗᑎᒃ ᐊᔾᔨᖃᓐᖏᓐᓂᕐᒧᑦ, ᓴᓇᑦᑎᐊᖅᓯᒪᓂᖏᓐᓄᑦ, ᕿᒥᖏᓐᓄᑦ, 

ᐃᓐᖏᖅᑕᐅᔪᒧᓪᓗ. ᖁᔭᓐᓇᒦᕈᒪᔭᒃᑲ ᑖᒃᑯᐊ ᐃᓐᖏᐅᓯᓕᐅᓚᐅᖅᑐᑦ ᐊᒻᒪᓗ ᓂᕈᐊᖅᑎᐅᓚᐅᖅᑐᑦ 

ᐱᕕᖃᑦᑎᐊᓚᐅᕐᒪᑕ ᐊᒻᒪᓗ ᖃᐅᔨᒪᓂᖏᓐᓄᑦ.  

 

ᐅᖃᖅᑎᑦᑎᔩ, ᕿᓚᐅᑦ ᐃᓕᖅᑯᓯᓕᕆᔨᒃᑯᓐᓂ ᐊᕐᕌᒍᑕᒫᑦ ᐃᓄᒃᑐᑦ ᐃᓐᖏᐅᓯᐅᖅᑎᓂᒃ 

ᓵᓚᒃᓴᕋᓱᒃᑎᑦᑎᖃᑦᑕᖅᐳᖅ. ᓵᓚᒃᓴᖅᑎᑦᑎᓇᓱᖃᑦᑕᖅᐳᑦ ᐃᓄᒃᑐᑦ ᐃᓐᖏᕈᓐᓇᑦᑎᐊᖅᑐᓂᒃ. ᖁᕕᐊᓲᑎᖃᕈᒪᓪᓗᑎᒃ 

ᑲᔪᖏᖅᓴᐃᓗᑎᒡᓗ ᐅᓄᕐᓂᖅᓴᐃᑦ ᐃᓐᖏᖅᑎᑦ ᐃᓄᒃᑑᖅᑐᑦ ᓴᖅᑭᑕᐅᖁᓪᓗᒋᑦ.  

 

ᐅᖃᖅᑏ, ᐱᓕᕆᕝᕕᒐ ᐱᔭᕇᔭᖅᐸᓪᓕᐊᓕᖅᑐᖅ ᐸᕐᓇᒍᑎᓂᒃ ᕿᓚᐅᑦ ᓂᔾᔭᐅᓯᔭᖅᑎᓄᑦ 

ᖁᓐᖏᐅᖅᑕᐅᓛᕐᓂᖏᓐᓄᑦ ᑎᑕᒡᓗᑎᒃ ᐃᐳᕈᒥ ᐃᖃᓗᖕᓂᑦ. ᓵᓚᖃᖅᑐᑦ ᐃᓐᖏᖅᑏ ᐱᕕᖃᕐᓂᐊᖅᑐᑦ 

ᐃᓐᖏᕐᓗᑎᒃ ᐱᓯᓕᐊᒥᖕᓂᒃ ᖁᓐᖏᐊᖅᑕᐅᓗᑎᒡᓗ ᐊᒻᒪᑦᑕᐅᖅ ᓂᐱᓕᐅᕆᔨᓪᓚᑦᑖᒧᑦ ᐃᓐᖏᐅᑎᑖᖏᑦ 

ᓂᐱᓕᐅᖅᑕᐅᓛᕐᒥᔪᑦ. 

 

ᐅᖃᖅᑎᑦᑎᔩ, ᓄᓇᕗᒻᒥᐅᑦ ᑎᓕᐅᕈᒪᕙᒃᑲ ᓴᖅᑭᔮᖅᑎᑦᑎᖁᓪᓗᒋᑦ ᖁᕕᐊᓲᑎᖃᖁᓪᓗᒋᓪᓗ ᐃᓄᒃᑐᑦ ᐅᖃᐅᓯᕐᒥᒃ 

ᖃᐅᑕᒫᑦ ᒪᓕᒐᓕᐅᖅᑎᐅᖃᑎᒃᑲᓗ, ᖁᕕᐊᓱᖃᑎᒋᔪᒪᕙᒃᑲ ᑖᔅᓱᒥᖓ ᑲᔪᓯᑎᑕᐅᑦᑎᐊᖅᓯᒪᓂᖓᓂᒃ 

ᐃᓚᒋᔭᐅᓚᐅᖅᑐᓕᒫᓪᓗ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ) ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑐᕆᔭᐅᔪᖅ ᐃᓄᓕᕆᔨᒃᑯᓐᓄᑦ, ᒥᔅ ᓇᑲᓱᒃ. 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᑦᑎᔩ ᐃᓕᓴᕆᒃᑲᓐᓂᕈᓐᓇᕋᕕᖓ.  

 

ᐅᖃᖅᑎᑦᑎᔩ, ᑕᖅᑭᖅ ᑕᒫᓂ ᒫᔾᔨᐅᑎᓪᓗᒍ ᐃᓄᐃᑦ ᐊᒻᒪ ᑲᑐᔾᔨᖃᑎᒌᑦ ᓇᒥᑐᐃᓐᓇᖅ ᑲᓇᑕᒥ ᐅᔾᔨᖅᓱᖅᐸᑉᐳᑦ 

ᐃᓕᓴᕆᔭᐅᓯᒪᓂᖏᑦ ᐃᓄᓕᕆᔩᑦ ᑕᖅᑭᕆᒻᒪᒍ. ᐃᓕᓴᕆᔪᓐᓇᕐᓗᑎᒍ, ᐊᒻᒪᓗ ᐱᓕᕆᐊᕆᖃᑕᖅᑕᖏᑦ 

ᐊᔅᓱᕈᖅᑐᑎᒃ ᐃᓄᓕᕆᔩᑦ ᖃᓄᐃᓐᖏᑦᑎᐊᖁᔨᓪᓗᑎᒃ ᑎᒥᒃᑯᑦ, ᐊᑦᑕᓇᖅᑐᒦᑎᑦᑎᑕᐃᓕᒪᓂᒃᑯᑦ ᐊᒻᒪᓗ ᓄᓇᓖᑦ 

ᖃᓄᐃᑦᑕᐃᓕᒪᒐᓱᑦᑐᒋᒃ. 

 

ᑕᒫᓂ ᐊᕐᕌᒍᒥ ᐊᑎᖃᖅᑐᖅ ᐃᓄᓕᕆᔩᑦ ᐊᐳᕈᑎᖏᓐᓂᒃ ᐊᕙᐃᖅᓯᒋᐊᕐᓂᕐᒥᒃ (Social Work Breaks 

Barriers). ᑕᒪᒃᑯᐊ ᐃᓄᓕᕆᔩᑦ ᐃᓕᓐᓂᐊᖅᓯᒪᒻᒪᑕ ᐊᒻᒪᓗ ᐃᑲᔪᖅᓱᐃᖃᑦᑕᖅᑐᑎᒃ ᐃᓄᓐᓂᒃ ᖃᓄᐃᑦᑐᓂᒃ 

ᐊᑲᐅᓐᖏᓕᐅᕈᑎᐅᔪᓂᒃ ᓄᓇᓕᓐᓂ. ᐃᖅᑲᓇᐃᔭᖃᑦᑕᖅᑐᐃᓐ ᖃᓄᐃᓐᖏᑦᑎᐊᕋᓱᐊᖅᑎᑦᑎᓂᕐᒥᑦ ᐊᒻᒪᓗ 

ᐃᑲᔪᖅᓱᐃᓪᓗᑎᒃ ᐃᓄᖕᓂᒃ ᐃᓚᒌᓂᒃ ᓄᓇᓕᓐᓂᓪᓗ. 

ᐃᓄᓕᕆᔩᑦ ᐊᒃᑐᐃᖃᑦᑕᖅᐳᑦ ᖃᐅᑕᒫᖅ ᐃᓅᖃᑎᒥᓂᒃ, ᑕᒪᓐᓇ ᐃᓄᓕᕆᔩᑦ ᓇᓪᓕᐊᓐᓂᒃ ᐅᓪᓗᒥ 

ᑕᑯᑐᐃᓐᓇᕆᐊᖃᖅᐳᑎᑦ, ᐱᖃᑎᑖᕆᓗᒍ ᐅᕝᕙᓗ ᐃᓚᑖᕆᓗᒍ.  

 

(ᑐᓵᔨᑎᒍᑦ) ᐅᖃᖅᑏ, ᐃᓄᓕᕆᔨᒧᑦ ᑕᖅᑭᕆᔭᐅᑎᓪᓗᒍ ᑲᔪᖏᖅᓴᖃᒃᑲ ᓄᓇᕗᒻᒥᐅᑕᓕᒫᑦᑎᐊᑦ ᖃᐅᔨᒋᐊᖁᓪᓗᒋᑦ 

ᐃᓕᐅᖅᑲᐃᑦᑎᐊᖅᓯᒪᓂᐊᓗᒋᔭᖏᓐᓄᑦ ᐃᓄᓕᕆᔩᑦ ᐃᖅᑲᓇᐃᔭᖅᑐᑎᒃ, ᐱᒻᒪᕆᐊᓗᒻᒥᒃ ᐃᖅᑲᓇᐃᔮᖃᖃᑦᑕᕐᖓᑕ 

ᓄᓇᕗᒻᒥ ᐃᓕᐅᖅᑲᐅᖃᑕᐅᑦᑎᐊᖅᐸᑐᑎᓪᓗ ᓄᓇᕘᒧᑦ. 

 

ᑕᑯᔪᓐᓇᖅᑕᓯ ᐃᓄᐃᑦ ᖃᐅᔨᒪᔭᑐᖃᖏᑦ, ᐃᖅᑲᓇᐃᔭᖃᑎᖃᖅᑎᓪᓗᑕ ᐃᓚᒌᓂᒃ ᑕᒪᐅᓇ ᐊᖏᖃᑎᒌᑎᒍᑦ, 

ᐸᕐᓇᐅᑎᓕᐅᕐᓂᒃᑯᑦ ᖃᓄᓪᓗ ᐸᖅᑭᔭᐅᓂᐊᕐᒪᖔᑕ ᐊᒻᒪᓗ ᐊᓯᖏᑎᒍᑦ ᐊᖏᖃᑎᒌᒍᑎᑎᒍᑦ. ᐊᖏᖃᑎᒌᒍᑏᑦ 

ᐃᑲᔪᖃᑦᑕᕐᖓᑕ ᐃᓚᒌᓂᒃ ᐃᑲᔪᖅᑕᐅᒋᐊᓕᓐᓂᒃ ᑲᑐᔾᔭᐅᓪᓗᑎᒃ ᐋᖅᑭᒃᑕᐅᖃᑦᑕᑐᐃᑦ ᐃᓚᒌᓄᑦ 

ᐃᑲᔪᕈᑎᐅᒐᓱᖃᑦᑕᖅᑐᐃᑦ ᐊᓯᒃᑲᓐᓂᖓᒍᑦ ᐃᑲᔪᖅᑕᐅᒋᐊᓚᐅᖏᓐᓂᖏᓐᓂᒃ.  

 

ᐃᓚᔮᑐᐃᓐᓇᖏᓐᓂᒃ ᐱᖃᑕᐅᑎᑦᑎᓲᖑᖕᒥᔪᒍᑦ ᓄᓇᖅᑲᑎᖏᓐᓂᓪᓗ ᐊᔪᕐᓇᓐᖏᒐᐃᒻᒪᑦ ᐃᑲᔪᖅᓱᐃᓪᓗᑕ ᓱᕈᓯᕐᓂᒃ 

ᒪᒃᑯᒃᑐᓂᒃ ᐃᓚᒌᓂᓪᓗ. ᑕᒪᔾᔭ ᐃᓄᐃᑦ ᖃᐅᔨᒪᔭᑐᖃᖏᓐᓂᕐᖔᕐᖓᑦ. ᐅᓪᓗᒥ ᖁᔭᓕᒍᒪᔭᒃᑲ ᐊᒃᓱᕈᖅᓯᒪᔪᐊᓘᒻᒪᑕ 

ᐊᖏᖅᓯᒪᓂᖃᑦᑎᐊᖅᑐᑎᓪᓗ ᐃᓄᓕᕆᔨᖁᑎᕗᑦ ᐊᒻᒪᑦᑕᐅᖅ ᐃᓅᖃᑎᕗᑦ ᐱᓗᐊᖅᑐᒥᒃ ᒪᒃᑯᒃᑐᐃᑦ 

ᐃᓕᓐᓂᐊᕋᔅᓴᒧᑦ ᐃᓱᒪᖁᓪᓚᕆᑦᑕᕗᑦ ᐃᓄᓕᕆᔨᕈᕆᐅᖅᓴᓂᕐᒧᑦ. ᐱᒻᒪᕆᐊᓘᖕᒪᑦ ᑕᒪᓐᓇ ᐃᖅᑲᓇᐃᔭᕐᕕᒋᒋᐊᖓ.  

 

ᐅᖃᖅᑏ, ᑲᓇᑕᓕᒫᒥᑦ ᐃᓄᓕᕆᔩᑦ ᑕᖅᑭᖓ ᐱᕕᖃᖅᑎᑦᑎᕗᖅ ᐃᓕᓴᖅᓯᒍᓐᓇᕐᓗᑕ ᖁᕕᐊᒋᔭᖃᕈᓐᓇᕐᓗᑕᓗ 

ᖁᕝᕙᕆᐊᖅᑎᑦᑎᒍᓐᓇᕐᓗᑕᓗ ᐃᓄᓕᕆᔨᖁᑎᑦᑎᓐᓂᒃ ᖃᐅᑕᒫᑦ ᐱᓕᕆᐊᕆᕙᒃᑕᖏᓐᓄᑦ. ᐱᓕᕆᕕᒐ 

ᐅᖃᕈᑎᓪᓗᒍ ᖁᔭᓐᓇᒦᓪᓚᕆᒍᒪᕙᒃᑲ ᐊᒃᓱᐊᓗᒃ ᓄᓇᓕᓐᓂᒃ ᐃᓄᓕᕆᔨᖁᑎᒋᕙᒃᑕᕗᑦ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᑲᒪᔪᖅ ᓄᓇᕘᒥᑦ ᓯᓚᑦᑐᖅᓴᕐᕕᖕᒥ ᒥᔅ ᒍᕌᔅ. 

 

ᐊᖓᔪᖅᑳᑉ ᐅᖃᐅᓯᖓ 165 - 6(2): ᑕᑯᒃᓴᐅᑎᑕᕗᑦ ᐃᓄᓕᕆᔨᓐᖑᕈᒪᔪᓄᑦ (ᒍᕌᔅ) 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᐅᓐᓄᓴᒃᑯᑦ ᓄᓇᕗᒻᒥᐅᑦ. ᐅᖃᖅᑏ, ᑖᒃᑯᐊ ᒥᓂᔅᑕ ᓇᑲᓱᒃ 

ᑐᓴᖅᑎᑦᑎᓚᐅᖅᑎᓪᓗᒍ ᑲᓇᑕᓕᒫᒥ ᐃᓄᓕᕆᔨᒃᑯᑦ ᑕᖅᑭᒋᖕᒪᒍ ᒫᓐᓇ ᓄᓇᕘᒥ ᓯᓚᑦᑐᖅᓴᕐᕕᖕᒥ ᐱᓕᕆᔨᖏᑦ 

ᐃᑲᔪᖅᑐᐃᖃᑦᑕᕐᒪᑕ ᐃᓕᓐᓂᐊᖅᑎᑦᑎᖃᑦᑕᕐᓗᑎᒃ ᑖᒃᑯᓂᖓ ᐱᒻᒪᕆᐅᔪᓂᒃ. ᓯᑎᐱᕆ 2021-ᖑᑎᓪᓗᒍ 

ᓯᓚᑦᑐᖅᓴᕐᕕᒃ ᐊᒻᒪᓗᑦᑕᐅᖅ ᑕᐃᒃᑯᐊ ᐱᖃᑎᒋᓪᓗᒋᑦ ᓛᐸᑐᐊᒥ ᓂᐅᕙᓐᓛᓐᒥᓗ ᓯᓚᑦᑐᖅᓴᕐᕕᔾᔪᐊᖅ ᑖᒃᑯᓂᖓ 

ᐃᓕᓴᕆᔭᐅᔾᔪᑎᒃᓴᖃᕐᓗᑎᒃ ᐃᓕᓐᓂᐊᖅᑎᑦᑎᖃᑦᑕᕐᓂᐊᓕᕐᒪᑕ ᓄᓇᕗᒻᒥᓐᖔᖅᑐᑦ ᐃᓕᓐᓂᐊᖅᑐᑦ 

ᐱᔭᕇᖅᓯᓚᐅᖅᑐᑦ ᓄᓇᕗᒻᒥ ᓯᓚᑦᑐᖅᓴᕐᕕᖕᒥ ᐃᓄᓕᕆᔨᐅᓂᕐᒧᑦ ᐊᒻᒪᓗᑦᑕᐅᖅ ᐃᖅᑲᓇᐃᔭᖅᑐᓕᕆᓂᕐᒧᑦ 

ᐃᖅᑲᓇᐃᔭᖅᑎᐅᓂᕐᒧᑦ. 

 

ᐅᖃᖅᑏ, ᖁᕕᐊᓱᒃᑐᖓ ᑕᐃᒪᓐᓇ ᐅᓂᒃᑳᕆᐊᒃᓴᖅ ᑕᓪᓕᒪᐃᑦ ᐱᔭᕇᖅᓯᓚᐅᕐᒪᑕ ᐃᓕᓐᓂᐊᕆᐊᖃᖅᑕᒥᓂᒃ ᑖᒃᑯᐊ 

ᑐᓂᔭᐅᓂᐊᖅᑐᑦ ᐃᓕᓴᕆᔭᐅᔾᔪᑎᐅᔪᓂᒃ ᐃᖃᓗᒃᑑᑦᑎᐊᕐᒥ ᒫᔾᔨ 24-ᖑᓕᖅᐸᑦ. ᐊᓕᐊᓇᐃᒍᓱᒃᑐᖓ 

ᐃᓕᓴᖅᓯᑎᓪᓗᖓ ᑖᒃᑯᓂᖓ ᐱᔭᕇᖅᓯᓚᐅᖅᑐᓂᒃ ᐅᑯᓂᖓ.  

 

ᐅᑯᐊᖑᔪᑦ:  

 

ᓕᐅᕆ ᓲᐳᕆᐋᓄ,  

ᕙᓇᓴ ᑑᑕᓕᒃ,  

ᓕᓐᑕ ᐅᕕᓗᒃ,  

ᐋᓇ ᕘᑭ, ᐊᒻᒪ  

ᓵᕈᔅ ᓯᑲᓛᓛ.  

 



ᐱᖓᑦᓯᖅ, ᒫᑦᓯ 1, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᐅᖃᖅᑎᑦᑎᔩ ᓇᓛᒎᖅᑐᒃᑯᑦ ᐃᓕᓐᓂᐊᖅᑐᐃᑦ ᐱᔭᕆᖅᓯᓚᐅᖅᑎᓪᓗᒋᑦ ᑐᒡᓕᐊᓂᒃ 

ᐃᓕᓐᓂᐊᖅᑎᑦᑎᓂᐊᕐᒥᔪᑦ ᐃᓕᓴᕆᔭᐅᔾᔪᑎᑖᕐᓗᑎᒃ ᐱᒋᐊᕐᓂᐊᖅᑐᑦ ᐋᒡᒌᓯ 2023-ᖑᓕᖅᐸᖅ ᐃᖃᓗᒃᑑᑦᑎᐊᕐᒥ.  

 

ᐱᔭᕇᖅᓯᓯᒪᔪᑦ ᓯᓚᑦᑐᖅᓴᕐᕕᖕᒥ ᐃᓄᓕᕆᔨᐅᓂᕐᒧᑦ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᐅᓂᕐᒧᑦ ᐃᓄᓕᕆᖃᑦᑕᕐᓗᑎᒃ 

ᑎᓕᐅᖅᑕᐅᕗᑦ ᐃᓕᓐᓂᐊᖁᓪᓗᒋᑦ. ᓄᓇᕘᒥ ᓯᓚᑦᑐᖅᓴᕐᕕᒃ ᐃᓄᓕᕆᔨᐅᓂᕐᒧᑦ 

ᐃᓕᓐᓂᐊᖅᑎᑦᑎᖃᑦᑕᖅᓯᒪᓕᖅᑐᖅ 2004-ᒥᓂᒃ. ᑖᒃᑯᐊ ᐊᕐᕌᒎᖕᓄᑦ ᒪᕐᕉᖕᓄᑦ ᐃᓕᓐᓂᐊᖅᑐᑦ 

ᐃᓕᓴᕆᔭᐅᔾᔪᑎᑖᕐᓂᐊᕐᓗᑎᒃ ᐃᓄᓕᕆᔨᐅᓂᕐᒧᑦ ᐊᒻᒪᓗᑦᑕᐅᖅ ᐱᓕᒻᒪᒃᓴᕐᓗᑎᓪᓗ 

ᐃᓄᓕᕆᔨᐅᓕᒻᒪᒃᓴᖃᑦᑕᕐᓗᑎᒡᓗ ᐊᒻᒪᓗᑦᑕᐅᖅ ᖃᐅᔨᒪᔭᒥᖕᓂᒃ ᐅᑭᐅᖅᑕᖅᑐᒥᐅᑕᓂᒃ ᖃᐅᔨᒪᑦᑎᐊᕐᓗᑎᒃ. 

 

ᑖᒃᑯᐊ ᓯᓚᑦᑐᖅᓴᕐᕕᖕᒥ ᓴᖅᑭᑦᑎᖃᑦᑕᖅᑐᑦ ᐃᓕᓐᓂᐊᕇᖅᑐᓂᒃ ᐃᓄᓕᕆᔨᐅᓂᕐᒧᑦ. ᐅᖃᖅᑏ, ᖁᔭᓐᓇᒦᒃ ᑕᐃᒃᑯᐊ 

ᑖᒃᑯᓂᖓ ᐃᓕᓐᓂᐊᑦᑎᐊᖅᓯᒪᔪᑦ ᐃᓄᓕᕆᔨᐅᓂᕐᒧᑦ. ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

 ᐅᖃᖅᑎ (ᑐᓵᔨᑎᒍᑦ): ᐅᐱᒋᕙᒃᑲ ᑕᐃᒃᑯᐊ ᐱᔭᕇᖅᓯᓯᒪᔪᑦ. ᐱᖓᔪᖓᑦ ᑲᑎᒪᔾᔪᑎᒃᓴᑦᑎᓐᓂᒃ ᑲᑎᒪᔩᑦ 

ᐅᖃᐅᓯᖏᑦ. ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ, ᒥᔅᑐ ᖃᕝᕕᒃ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 207 - 6(2): ᐃᑭᐊᖅᑭᕕᒃᑯᑦ ᓲᖑᓇᓱᓲᑦ ᓵᓐᖓᔭᐅᓂᖓ (ᖃᕝᕕᒃ)  

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᓐᓄᓴᒃᑯᑦ ᒪᓕᒐᓕᐅᖅᑎᖃᑎᒃᑲ. ᐅᖃᖅᑏ, ᐅᓪᓗᒥ ᓂᑯᕕᑦᑐᖓ 

ᐃᓱᒫᓘᑎᒋᔭᒃᑲ ᓴᖅᑭᓪᓗᒋᑦ ᑖᒃᑯᓂᖓ ᒫᓐᓇ ᐃᓕᓐᓂᐊᕐᕕᖕᒥ ᐱᕙᓪᓕᐊᔪᓂᒃ ᐃᓅᓯᕆᔭᑦᑎᓐᓂᓗ.  

 

ᐅᖃᖅᑏ, ᑖᒃᑯᐊ ᖃᕋᓴᐅᔭᒃᑯᑦ ᐱᑦᑎᐊᖃᑦᑕᖏᒻᒪᑕ ᕿᓄᒃᑲᐅᑎᖃᑦᑕᖅᖢᑎᒃ ᑖᒃᑯᐊ ᒪᒃᑯᒃᑐᑦ ᑕᒪᒃᑯᐊ 

ᖃᕋᓴᐅᔭᒃᑯᑦ ᑕᐃᒪᓐᓇ ᐅᖃᖃᑎᒌᖃᑦᑕᓕᕐᒪᑕ ᐊᒻᒪᓗ ᖃᕋᓴᐅᔭᕋᓛᑎᒍᑦ ᓲᕐᓗ ᐱᑦᑎᐊᖃᑦᑕᖏᖦᖢᑎᒃ 

ᐊᒻᒪᓗᑦᑕᐅᖅ ᐊᓯᒥᓂᒃ ᑕᐃᒪᓐᓇ ᐸᒡᕕᓴᐃᖃᑦᑕᖅᖢᑎᒃ.  

 

ᐅᖃᖅᑎᑦᑎᔩ, ᑕᐃᒪᓐᓇ ᕿᓄᒃᑲᐃᖃᑦᑕᕐᓂᖅ ᓈᒻᒪᖏᒻᒪᑦ ᐅᓗᕆᐊᓇᖅᖢᓂᓗ ᐋᓐᓂᕐᓇᖅᖢᓂᓗ ᐊᒻᒪᓗᑦᑕᐅᖅ 

ᑕᐃᒪᓐᓇᐃᓕᐅᖅᑎᓪᓗᒋᑦ ᐱᑦᑎᐊᓐᖏᑎᓪᓗᒋᑦ ᑕᑯᓐᓇᖃᑦᑕᐅᑎᓪᓗᑎᒃ ᑭᓇᑐᐃᓐᓇᖅ ᐱᖃᑖ 

ᑕᑯᓐᓇᖅᑕᕕᓂᐅᔪᓐᓇᕐᒪᑦ ᐊᒻᒪ ᓄᖅᑲᖅᑎᑦᑎᔪᓐᓇᖅᑐᖅ ᐃᑲᔪᖅᑐᐃᔪᓐᓇᕆᓪᓗᓂᓗ ᓴᐳᒻᒥᒃᓯᕐᓗᑎᒃ.  

 

ᑕᐃᒪᓕ ᖃᕋᓴᐅᔭᒃᑰᕌᖓᒥᒃ ᑭᓯᐊᓂ ᑕᖁᒃᓴᐅᖏᓐᓂᖅᓴᐅᖃᑦᑕᕐᒪᑦ ᑭᓯᐊᓂ ᖃᕋᓴᐅᔭᖅᑎᑦ ᖃᐅᔨᒪᔪᑦ ᑖᒃᑯᐊ 

ᐃᒃᐱᒍᓱᖃᑦᑕᕐᒪᑕ ᐱᑦᑎᐊᖏᑦᑐᕕᐅᑉ ᑕᐃᒪᓐᓇᑦᑕᐅᖅ ᖃᐅᔨᔭᐅᔾᔮᖏᓐᓇᓱᒋᖃᑦᑕᕐᒪᑕ. ᑖᒃᑯᐊ ᐅᓪᓗᒥ 

ᐅᐊᔭᒨᖅᑐᓂᒃ ᑕᒪᒃᑯᓂᖓ ᑲᑉᐳᔾᔭᖅᑐᓂᒃ ᖃᕋᓴᐅᔭᒃᑯᑦ ᓇᓛᒎᖅᑐᒃᑯᑦ ᓴᓐᖏᓂᖃᕈᓐᓇᕐᒪᑕ.  

 

ᑭᓯᐊᓂ ᐱᔨᔅᓯᕈᑏᑦ ᑕᑯᖃᑦᑕᖅᓯᒪᔭᕗᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᒻᒪᓗ ᐃᓕᓐᓂᐊᖅᑐᓕᕆᔨᒃᑯᑦ ᑕᐃᒪᓐᓇ 

ᐱᐅᓯᒋᐊᕈᓐᓇᖅᑑᒐᓗᐊᑦ ᐱᐅᓯᑎᑦᑎᒋᐊᕐᓗᑎᒃ ᒪᒥᐊᓇᖅ ᑕᐃᓐᓇᑦᑕᐅᖅ ᓴᓐᖏᓂᖅ ᑖᒃᑯᓂᖓ ᐊᐃᑦᑖᖑᒐᓗᐊᖅ 

ᐋᓐᓂᖅᓯᔪᓐᓇᕐᒪᑦ ᑕᒪᒃᑯᓂᖓ. 

 

ᐅᖃᖅᑎᑦᑎᔩ ᑕᑯᖃᑦᑕᖅᓯᒪᔪᖓ ᑕᒪᒃᑯᓂᖓ ᖃᕋᓴᐅᔭᒃᑯᑦ ᐱᑦᑎᐊᖃᑦᑕᐅᑎᖏᑦᑐᑦ ᕿᓄᒃᑲᐃᔪᑦ ᖃᕋᓴᐅᔭᒃᑯᑦ 

ᓲᕐᓗ ᑕᐃᒪᓐᓇᐃᓕᐅᖅᑕᐅᑎᓪᓗᒍ ᐃᒻᒥᓂᒃ ᐅᒃᐱᕆᔪᓐᓃᖃᑦᑕᕐᒪᑕ ᐃᒻᒥᓂᒡᓗ ᐋᓐᓂᖅᓯᕆᕙᒃᖢᑎᒃ ᐃᓚᖏᑦ 

ᐃᓅᓯᕐᒥᓂᒃ ᑭᐱᓯᓪᓗᓂ. 

 

ᒐᕙᒪᕗᑦ ᑐᒃᓯᕋᖅᐸᒃᑲ ᐅᖃᖅᑏ, ᓄᓇᕗᒻᒥ ᐃᓕᓐᓂᐊᖅᑎᑦᑎᖃᑦᑕᕐᓗᑎᒃ ᐃᔨᒋᓂᖅᓴᐅᖁᓪᓗᒋᑦ ᖃᕋᓴᐅᔭᒃᑯᑦ 

ᐱᑦᑎᐊᖃᑦᑕᐅᑎᖃᑦᑕᖏᑦᑐᑦ ᒪᒃᑯᒃᑐᕗᑦ ᑕᐃᒪᐃᑦᑐᓂᒃ ᐊᑐᑦᑎᐊᕆᐊᖃᕐᒪᑕ ᐊᒻᒪ ᑕᐃᒪᓐᓇᐃᓕᐅᖏᓪᓗᑎᒃ 

ᐃᓕᓐᓂᐊᖅᑕᐅᓲᖑᖕᒪᑕ. ᑕᒪᒃᑯᐊ ᐱᓕᕆᔪᓐᓇᕐᓗᑎᒡᓗ ᑕᐃᒪᓐᓇ ᐱᓂᐊᖏᒻᒪᑕ. ᓇᓕᒧᖏᓐᓂᒃ 



ᐱᖓᑦᓯᖅ, ᒫᑦᓯ 1, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᓐᓂᐊᖃᑎᒋᔭᖏᓐᓄᓪᓗ ᑕᐃᒪᓐᓇ ᐱᓕᕆᔪᐃᓐᓇᐅᔭᕆᐊᖃᓕᕋᑦᑕ ᑖᒃᑯᐊ ᖃᕋᓴᐅᔭᒃᑯᑦ ᐱᑦᑎᐊᖃᑦᑕᖏᓐᓂᖅ 

ᐱᓪᓗᒍ. ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔩᑦ ᐅᖃᐅᓯᒃᓴᖏᑦ. ᐊᒥᑦᑐᕐᒥᐅᑦ ᒪᓕᒐᓕᐅᖅᑎ, ᒥᔅᑐ ᖃᐃᕐᓂᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 208 - 6(2): ᐃᓕᓐᓂᐊᕐᕕᒃᑖᕆᐊᖃᕐᓂᖓ ᓄᑖᒥᒃ ᓴᓂᕋᔭᖕᒥ (ᖃᐃᕐᓂᖅ)  

 

ᖃᐃᕐᓂᖅ: ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᒃ ᐅᖃᖅᑎᑦᑐᓐᓇᕋᕕᖓ ᐋᖅᑭᒃᓱᐃᕋᔮᖅᖢᖓ.  

 

(ᑐᓵᔨᑎᒍᑦ) ᐅᖃᖅᑏ, ᐅᖃᐅᓯᖃᕈᒪᔪᖓ ᓄᓇᑦᑎᓐᓂ ᓴᓂᕋᔭᖕᒥ ᐃᓕᓐᓂᐊᕆᐊᖃᓪᓚᕆᖕᒪᑕ ᐅᓪᓗᒥ ᓂᑯᕕᑦᑐᖓ 

ᒐᕙᒪᐅᑉ ᑐᒃᓯᕋᕐᕕᖓ ᓴᖅᑭᑦᑎᖁᓪᓗᒋᑦ ᐃᓕᓐᓂᐊᕐᕕᖕᒥᒃ ᓴᓂᕋᔭᖕᒥ. ᒐᕙᒪᒃᑯᑦ ᐸᕐᓇᐃᕝᕕᖓᑕ ᐃᓗᐊᓂ 

ᐅᖃᖅᑏ, ᖃᐅᔨᒪᔪᒍᑦ ᐃᓕᓐᓂᐊᕐᓂᖅ ᑖᓐᓇ ᑐᓐᖓᕕᒋᔭᖅ ᑐᓐᖓᕕᒋᔭᐅᖕᒪᑦ ᓯᕗᓂᒃᓴᑦᑎᓐᓂ. ᐃᓕᓐᓂᐊᖅᑏᑦ, 

ᓴᓇᔨᕈᕈᒪᔪᑦ ᓄᓇᕗᑦ ᓯᕗᓂᒃᓴᕗᒻᒧᓐᖓᐅᔪᑦ ᐃᓕᓐᓂᐊᖄᓚᐅᖅᖢᑎᒃ ᓯᓚᑦᑐᖅᓴᕐᕕᖕᒥᓘᓐᓃᑦ 

ᓯᓚᑦᑐᓴᐃᕕᔾᔪᐊᕐᒥᓘᓐᓃᑦ ᑐᓐᖓᕕᖃᑦᑎᖃᕆᐊᖃᕐᒪᑕ ᐃᓕᓐᓂᐊᖅᓯᒪᔭᖏᓐᓂᒃ.  

 

ᐅᖃᖅᑏ, ᒫᓐᓇᓕ ᓴᓂᕋᔭᖕᒥᐅᑦ ᐅᓄᖅᓯᕙᓪᓕᐊᑐᐃᓐᓇᕐᒪᑕ ᐅᖃᖅᑏ, ᓈᓴᖅᑕᐅᓂᒃᑯᑦ ᓄᓇᕘ ᒐᕙᒪᒃᑯᖏᑕ 

ᖃᕋᓴᐅᔭᒃᑯᑦ ᐃᑭᐊᖅᑭᕕᖏᑦ ᓱᕈᓰᑦ ᐃᓕᓐᓂᐊᕆᐊᖅᑐᑦ ᒪᕐᕈᐃᖅᑎᓪᓗᐊᖅᖢᑎᒃ ᐅᓄᖅᓯᒋᐊᓚᐅᕐᒪᑕ 2001-

2020-ᒥᓗ.  

 

ᐅᖃᖅᑏ, ᐃᓕᓐᓂᐊᕐᕖᑦ ᑖᓐᓇ ᐊᖏᓂᖓ ᓱᕐᕋᒃᑕᐅᓯᒪᖏᒻᒪᑦ ᐊᕐᕌᒍᑦ ᐊᕙᑎ ᐃᓗᐊᓂ ᒪᕐᕈᐃᖅᑎᓪᓗᐊᖅ 

ᐃᓄᒋᐊᒃᓯᕚᓪᓕᖅᑐᑦ ᐊᕐᕌᒍᑦ 20 ᐊᓂᒍᖅᓯᒪᓕᖅᑐᑦ ᐃᓕᓐᓂᐊᕐᕕᒃ. ᐸᖕᒥᐅᖅᑐᐊᓘᓕᕐᒪᑕ 

ᑕᐃᒪᐃᓕᓚᐅᖅᑎᓪᓗᖓ, ᑕᐃᖕᓇᓘᓐᓃᑦ ᓂᕿᓕᐅᕐᕕᒃ ᐃᓕᓴᕐᕕᐅᓕᕐᒥᖕᒪᑦ ᑕᐃᒪᓐᓇ ᐸᖕᒥᐅᖅᑐᒻᒪᕆᐊᓘᓕᕐᒪᑕ 

ᑕᐃᒃᑯᐊᓘᓐᓃᑦ ᓯᕐᓗᐊᖅ ᐃᒡᓗᕈᓯᓐᖑᖅᑎᑕᐅᖕᒪᑕ ᐃᓕᓐᓂᐊᕐᕕᓐᖑᖅᑎᑕᐅᓪᓗᑎᒃ ᐅᖃᖅᑏ, ᐃᓕᓴᐃᔩᑦ 

ᐃᖅᑲᓇᐃᔭᕐᕕᖃᖃᑦᑕᕐᒪᑕ ᐊᒃᓱᕈᖃᑦᑕᕐᒪᑕ ᐃᓕᓴᕆᑦᑎᐊᕈᒪᔭᒃᑲ ᐅᓪᓗᒥ ᐃᖅᑲᓇᐃᔭᑦᑎᐊᕐᒪᑕ.  

 

ᑖᒃᑯᐊ ᒐᕙᒪᒃᑯᓐᓂ ᐊᓂᒍᖅᑎᑕᐅᓚᐅᖅᑐᑦ ᒋᓪᓗᒋᑦ ᐃᓕᓐᓂᐊᕐᕕᒡᓗ ᐃᓕᓐᓂᐊᓕᓵᖅᑐᑦ ᐃᓕᓐᓂᐊᓕᕌᖓᑕ 

ᐃᓕᓴᐃᔩᑦ, ᐃᓕᓴᐃᔩᑦ ᑕᖃᖃᑦᑕᕐᒪᑕ ᓴᓂᕋᔭᖕᒥ ᐸᖕᒥᐅᓗᐊᒧᑦ ᐃᓕᓐᓂᐊᕐᕕᒃ. ᐅᖃᖅᑏ, ᐊᐱᕆᔪᓚᒪᓗᐊᖅᑐᖓ 

ᐅᖃᓪᓚᒍᓐᓇᕐᓂᖅ ᐅᖓᕙᕆᐊᖅᑕᐅᖁᓪᓗᒍ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔨ ᑖᓐᓇ ᐃᓘᓐᓇᖏᑦ ᐊᖏᖅᑕᐅᔪᒪᒐᓗᐊᕐᒪᑦ ᐱᔭᕇᕈᒪᓪᓗᓂᐅᒃ ᐅᖃᐅᓯᓂ. 

ᐋᒃᑳᖅᑐᖃᖅᐹ? ᐋᒃᑳᖅᑐᖃᖏᒻᒪᑦ, ᐊᑏ, ᒥᔅᑐ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ ᑲᑎᒪᔨᐅᖃᑎᒃᑲ. ᑖᓐᓇ ᐱᖁᔭᒃᓴᖅ 25 ᐃᓕᓐᓂᐊᕐᓂᓕᕆᓂᖅ ᓄᓇᕗᑦ 

ᐊᖑᒻᒪᑎᔭᕆᐊᖃᖅᑐᑦ ᐃᓕᓐᓂᐊᖅᑎᖃᕆᐊᖃᕐᓂᖏᑦ ᐃᓕᓐᓂᐊᖅᑎ ᐃᓕᓴᐃᔨᖃᕆᐊᖃᕐᓂᖏᑦ ᖃᔅᓯᓂᒃ. 

ᑕᐃᒪᓐᓇ ᓄᓇᓕᖕᓄᑦ ᑖᒃᑯᐊ ᐊᒻᒪᓗ ᐃᓕᓴᐃᔩᑦ ᓄᖅᑲᖅᐸᓪᓕᐊᓕᖅᖢᑎᒃ ᐃᓕᓴᐃᔩᓪᓗ ᑕᖃᔭᕌᖓᒥᒃ 

ᐊᖏᒡᓕᕙᓪᓕᐊᔭᐅᒃᐸᑦ ᐃᓕᓴᐃᕖᑦ. ᑐᓐᖓᕕᖃᖃᑦᑕᕋᑦᑕ ᐅᓄᖅᓯᕙᓪᓕᐊᑎᓪᓗᒋᑦ ᑭᖑᕝᕕᖅᑎᓂᒃ 

ᐃᓕᓴᐃᔨᖃᓕᖅᖢᑎᒃ. ᑭᖑᕝᕕᖅᑎᓂᒡᓗ ᐃᓕᓴᐃᔨᖃᓕᕌᖓᑕ ᐃᓕᓴᐃᔾᔪᑎᖓ ᐊᒃᐸᖅᐹᓪᓕᖃᑦᑕᕆᓪᓗᑎᒃ. ᐊᒻᒪ 

ᐃᓕᓴᐃᔩᑦ ᑕᖃᔭᕌᖓᑕ ᑭᖑᕐᕕᖅᑎᑖᕆᐊᖃᖃᑦᑕᓕᕋᒻᒪᑕ.  

 

ᒐᕙᒪᕗᑦ ᑖᒃᑯᓂᖓ ᑲᒪᔭᕆᐊᓖᑦ ᐃᕐᖐᓐᓇᖅ. ᓄᓇᓕᖓᓂ ᓴᓂᕋᔭᒃ ᐊᖏᓂᖅᓴᒥᒃ ᐃᓕᓐᓂᐊᕐᕕᑦᑖᕆᐊᖃᖅᑐᖅ 

ᓴᓐᖏᓂᖅᓴᒥᒃ ᐃᓕᓐᓂᐊᖅᑎᑯᓗᑉᐳᑦ ᑐᓐᖓᕕᖃᕆᐊᖃᕐᒪᑕ ᐃᓕᓐᓂᐊᕐᓗᑎᒃ ᐱᔪᒪᔭᒥᓂᒃ ᑭᓱᖑᕈᒪᔭᒥᓐᓂᒃ 

ᐊᑐᕈᒪᒻᒪᑕ. ᑖᒃᑯᐊ ᑕᑯᔪᒥᓇᖅ ᐃᓕᓐᓂᐊᕐᕕᖕᒥ ᑕᑯᔪᒥᓇᖅ ᓴᓂᕋᔭᖕᒥ ᑭᖑᓪᓕᕐᒥᒃ ᐊᑭᑐᔪᖅᑐᕈᑎᔅᓴᐃᑦ 

ᐸᕐᓇᐅᑕᐅᓕᖅᑎᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᖃᓗᐃᑦ-ᓯᓈᓄᑦ, ᒥᔅ ᐳᕉᔅᑐ.  

 



ᐱᖓᑦᓯᖅ, ᒫᑦᓯ 1, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑎᐅᑉ ᐅᖃᐅᓯᖓ 209 - 6(2): ᖃᓂᒻᒪᓯᓖᑦ ᐊᐃᑦᑐᕐᓗᐃᖁᓇᒃ ᐊᖏᕐᕋᓯᒪᖁᕙᔅᓯ (ᐳᕉᔅᑐ)  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᖅᑲᒃᑯᐊ ᖃᐅᔨᒪᓂᐊᕐᒪᑕ ᐅᔾᔨᕈᓱᑦᑐᔅᓴᐅᒻᒪᑕ 

ᐊᐱᖅᓱᑲᑕᔅᓯᒪᓐᖏᓐᓇᒪ ᑕᐃᒪᓐᖓ ᒫᓐᓇ ᑲᑎᒪᕐᔪᐊᖅᑎᓪᓗᒋᑦ ᒫᓐᓇ ᐱᓇᓱᐊᕆᔭᑦᑎᓐᓂ. ᖃᐅᔨᒪᑎᑦᑎᓗᖓ 

ᑲᑕᑉᐸᓪᓕᐊᖏᒃᑲᓗᐊᖅᑐᖓ ᑕᕝᕙᓂ ᑕᕝᕙᓃᓚᐅᓐᖏᓐᓇᒪ.  

 

ᒪᒥᐊᓇᖅ ᓂᕿ ᐃᓛᒃ ᓈᖑᑲᑕᐅᖃᑦᑕᓕᓚᐅᕋᒪ. ᐅᖃᕈᒪᓪᓗᖓ ᐊᒡᒐᔅᓯ ᐅᐊᓴᑦᑎᐊᖃᑦᑕᖅᓯᐅᒃ 

ᐃᒪᖃᑦᑎᐊᓐᖏᒃᑯᔅᓯ ᑕᐃᒃᑯᓂᖓ ᑐᖁᓴᐃᓂᒃ ᐆᒪᔪᕐᓄᑦ ᐊᑐᖃᑦᑕᕐᓗᒋᑦ ᓈᓐᖑᑲᑕᒃᑯᔅᓯ 

ᐊᖏᕐᕋᖅᓯᒪᑦᑎᐊᕐᓂᐊᕋᔅᓯ. ᑖᒃᑯᐊ ᐱᓕᕆᔪᐃᓐᓇᐅᓗᑕ ᐊᖏᕐᕋᖅᓯᒪᔭᕆᐊᖃᕋᑦᑕ ᐊᐃᑦᑐᕐᓗᐃᓂᐊᓐᖏᓇᑦᑕ 

ᖃᓂᒪᓂᕐᒥᒃ ᐊᒻᒪᓗᑦᑕᐅᖅ ᑎᓕᕆᐅᕆᔪᒪᔪᖓ ᖃᓄᒪᒍᕕᒃ ᖃᐅᔨᓴᕐᓂᐊᖅᐳᑎᑦ 

ᓄᕙᔾᔪᐊᕐᓇᖃᓐᖏᒃᑲᓗᐊᕐᒪᖔᖅᐱᑦ.  

 

ᐊᖏᕐᕋᖅᓯᒪᓚᐅᖅᑐᖓ ᐅᓪᓗᒃᑲᓐᓂᕐᓂᒃ ᑕᐃᒃᑯᐊ ᐊᓯᐅᒐᓗᐊᖅᑎᓪᓗᒋᑦ ᓄᕙᔾᔪᐊᕐᓇᖃᓐᖏᓐᓂᕋᐃᔪᖅ 

ᐊᒻᒪᓗᑦᑕᐅᖅ ᓈᓐᖑᔪᐊᓗᖃᑦᑕᓚᐅᕋᒪ ᑕᕝᕗᖓᖅᑕᐃᓕᓚᐅᖅᑐᖓ ᐊᐃᑦᑐᕐᓗᐃᔪᒪᓇᖓ. ᑖᓐᓇ ᓴᓂᑦᑎᐊᕐᓃᑦᑐᖅ 

ᖃᓂᒪᔪᓐᓃᖅᑐᖓ ᐅᖃᐅᑎᔪᒪᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᓇᑦᓯᓕᒻᒧᑦ ᒪᓕᒐᓕᐅᖅᑎ, ᒥᔅᑕ ᖂᑭᐊᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 210 - 6(2): ᖁᔮᖅᓯᒪᓂᕗᑦ ᑕᑯᒃᓴᐅᑎᑕᖅ ᐊᑏ ᐊᖑᑏᑦ (ᖂᑭᐊᖅ)  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓂᑯᕕᑦᑐᖓ ᐅᓪᓗᒥ ᖁᔭᓕᔪᒪᓪᓗᖓ ᐊᑏ ᐊᖑᑏᑦ 

ᐱᓕᕆᔾᔪᑎᒋᔭᐅᓂᖅ ᐳᓚᕋᓚᐅᕐᒪᑕ ᕿᑎᕐᒥᐅᓂᒃ.  

 

ᐅᖃᖅᑎᑦᑎᔩ, ᑖᒃᑯᐊ ᐱᓕᕆᔾᔪᑎᐅᔪᖅ ᑲᑐᔾᔨᓪᓗᑎᑦ ᐱᓕᕆᔭᐅᓯᒪᔪᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓅᓯᕗᑦ 

ᐊᒻᒪᓗᑦᑕᐅᖅ ᐳᓛᕐᕕᒃ ᑲᑉᓗ ᐅᐸᒐᖅ.  

 

ᐅᖃᖅᑏ, ᑖᒃᑯᐊ ᐱᓕᕆᔾᔪᑏᑦ ᐃᓱᒪᓕᕆᓂᕐᒧᑦ ᖃᓄᐃᓐᖏᑦᑎᐊᕋᓱᐊᕐᓂᕐᒧᓪᓗ ᐃᒻᒥᓃᖅᑕᐃᓕᒪᑎᑦᑎᓂᕐᒧᓪᓗ 

ᐱᓕᕆᖃᑦᑕᖅᑐᑦ ᐅᖃᖃᑎᒌᖃᑦᑕᖅᖢᑎᒡᓗ ᑕᒪᒃᑯᓂᖓ ᓄᓇᕗᒻᒥ ᑕᐃᒃᑯᐊ ᐃᓐᖏᖅᑏᑦ.  

 

ᐅᖃᖅᑎᑦᑎᔩ, ᑖᒃᑯᐊ ᐃᓕᓐᓂᐊᓯᓐᓈᖃᑦᑕᖅᑐᑦ ᓄᓇᓕᓐᓂ ᓇᔪᒐᒃᓴᖃᖅᑐᑦ ᐊᑦᑕᓇᓐᖏᑦᑐᒦᖦᖢᑎᒃ 

ᐅᓂᒃᑳᕈᓐᓇᕐᓗᑎᓪᓗ ᐊᒻᒪ ᐅᓂᒃᑳᕐᓗᑎᒃ ᓄᓇᓕᓐᓂ ᐊᑐᖅᑕᐅᖃᑦᑕᓚᐅᖅᑐᓂᒃ ᐊᒻᒪᓗᑦᑕᐅᖅ ᑖᒃᑯᐊ ᐃᓚᖏᑦ, 

ᐅᖃᖅᑎᑦᑎᔩ, ᐃᓚᖏᑦ ᕿᑭᖅᑖᓗᒻᒥᐅᑦ ᑭᕙᓪᓕᕐᒥᓗ ᐃᓚᐅᔪᓐᓇᓚᐅᕐᒪᑕ ᑰᒑᕐᔪᒻᒥ ᔮᓐᓄᐊᕆ 31-ᖑᑎᓪᓗᒍ 

ᕖᕗᐊᕆ 1-ᒥᓗ.  

 

ᐅᖃᖅᑏ, ᓱᖅᑯᐃᖅᓯᓯᒪᔪᖓ ᑕᓗᕐᔪᐊᕐᒥ ᑖᒃᑯᐊ ᐅᐸᒃᑕᐅᓂᐊᖅᑐᑦ ᓯᓚᒧᑦ ᑭᖑᕙᕆᐊᓚᐅᕐᒪᑕ. ᖃᐅᔨᒪᔪᖓ 

ᑕᐃᒃᑯᐊ ᓂᕈᐊᖅᑎᒋᓯᒪᔭᒃᑲ ᐊᑏ ᐊᖑᑎᒃᑯᑦ ᓯᕗᓂᔅᓴᑎᓐᓂ ᐱᓂᐊᕐᒪᑕ. ᐊᑏ ᐊᖑᑏᑦ ᑕᐃᒃᑯᐊ ᓄᓇᓕᑦᑎᓐᓂ 

ᒪᒥᓴᕐᕕᖃᖃᑦᑕᖁᓪᓗᒋᑦ ᐊᑐᖅᑕᐅᓗᓂ ᑕᐃᓐᓇ ᒪᒥᓴᑦᑎᐊᖃᑦᑕᓂᐊᕐᒪᑕ. ᐅᖃᖅᑎᑦᑎᔩ, ᐃᑲᔪᖅᑐᐃᓪᓚᕆᑉᐳᖓ 

ᐃᑲᔪᖅᑐᐃᓂ ᐃᓱᒪᖃᑦᑎᐊᕆᐊᖃᕐᓂᕐᒥᒃ ᖃᓄᐃᓐᖏᑦᑎᐊᓂᕐᒥᓪᓗ ᓄᓇᓕᐅᑉ ᐃᓗᐊᓂ.  

 

ᐅᖃᖅᑎᑦᑎᔩ, ᖁᔭᓐᓇᒦᕈᒪᕙᒃᑲ ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐳᓛᕐᕕᒻᒧᑦ ᐱᓕᕆᔨᐅᔪᑦ ᐃᓚᐅᓚᐅᖅᑐᓪᓗ 

ᑕᒪᒃᑯᓂᖓ ᐱᓂᐊᕐᓂᐅᔪᓂᒃ.  

 

ᐅᖃᖅᑎᑦᑎᔩ, ᐊᒐᖅᑐᖅ ᐄᑕᖅ ᑲᑎᖃᑎᒋᔪᒪᖅᑲᐅᔭᕋᓗᐊᕋ ᑭᓯᐊᓂ ᐱᓱᑉᐸᓕᐊᓪᓗᖓ ᑕᕝᕗᖓ ᐃᒫᒃ 

ᐊᐃᕝᕙᓚᕼᐋᒻ ᐄᑕᒃ ᖃᐅᔨᒪᖃᑎᒌᑦᑎᐊᕐᓂᐊᓕᕋᒃᑯ ᐃᓚᒋᔭᐅᓚᖓᒻᒪᑦ ᐊᒻᒪ ᓯᑳᑦᑎ ᑯᓱᒐᖅ ᐊᒻᒪ ᓵᒻ ᑐᑕᓐᓄᐊᖅ 

ᖃᐅᔨᒪᓪᓗᒋᑦᑕᐅᖅ. ᑖᒃᑯᐊ ᐅᖃᑦᓯᐊᕐᓗ ᐊᑎᖓ ᐳᐃᒍᖅᑕᕋᓗᐊᕋ. 

 

ᐅᖃᖅᑎᑦᑎᔩ, ᑖᒃᑯᐊ ᐱᒃᑯᒥᓇᑦᑎᐊᖅᑐᑦ ᐃᓄᐃᑦ ᑕᓗᕐᔪᐊᕐᒥᓗ ᑕᑯᓛᕈᒪᓪᓗᓯ ᓯᕗᓂᔅᓴᑎᓐᓂ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  



ᐱᖓᑦᓯᖅ, ᒫᑦᓯ 1, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅ ᕿᓕᖅᑎ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 211 - 6(2): ᖁᔭᒋᔭᖃᓪᓚᕆᖕᓂᖅ ᓄᓇᓕᑦᑕ ᐃᒡᓗᓕᕆᔨᖏᓐᓂᒃ (ᕿᓕᖅᑎ)  

 

ᕿᓕᖅᑎ: ᖁᔭᓐᓇᒦᒃ ᐅᖃᖅᑎᑦᑎᔨ. ᒫᓐᓇ ᓇᖏᖅᓯᔾᔪᑎᖃᖅᑐᖓ ᐱᔾᔪᑎᖃᖅᑐᖓ ᐱᓗᐊᖅᑐᒥᒃ 

ᖁᔭᓐᓇᒦᕈᒪᓪᓗᒋᑦ ᐅᐱᒋᔪᒪᓪᓗᒋᓪᓗ ᑲᑎᒪᔨᐅᔪᐃᑦ ᐃᓪᓗᓕᕆᔨᐅᔪᔪᓄᑦ ᓄᓇᓕᓐᓂ ᐱᓗᐊᖅᑐᒥᒃ ᑭᒡᒐᑐᖅᑕᓐᓂᒃ 

ᕿᑭᖅᑕᕐᔪᐊᕐᒥ ᑲᖏᖅᑐᒑᐱᒻᒥᓗ ᐱᒻᒪᕆᐅᔪᓂᒃ ᑲᒪᒋᔭᖃᖃᐸᒻᒪᑕ ᐃᖅᑲᓇᐃᔭᖅᑎᖏᑦ ᐃᓪᓗᓕᕆᔨᐅᔪᑦ 

ᓄᓇᓕᓐᓂ. 

 

ᐅᖃᖅᑎ, ᖃᐅᑕᒫᖅᓯᐅᑎᑎᒍᑦ ᐅᓪᓗᑕᒫᑦ ᓴᓈᖃᖅᐸᒻᒪᑕ ᓴᓇᖁᔭᐅᔪᓂᒃ ᐊᒻᒪ ᑐᐊᕕᕐᓇᖅᑐᓂᒃ. ᖃᖓᓕᒫᒃᑯᓪᓗ 

ᐅᓐᓄᐊᖑᒐᓗᐊᖅᐸᑦ ᐊᑐᖅᑐᐊᖅᑏᑦ ᑭᓐᖒᒪᒋᔭᖏᑦ ᐃᑲᔪᖅᑕᐅᔭᕆᐊᖃᕐᓂᖏᑦ ᓴᓇᔭᐅᔭᕆᐊᓕᓐᓄᑦ. 

ᐱᓕᕆᐊᔅᓴᓕᒻᒪᕆᐅᕙᑦᑐᑎᒃ ᐱᓕᕆᖃᑦᑕᕐᓂᕆᕙᑦᑕᓯ ᐅᐱᒋᕙᔅᓯ ᖁᔭᓐᓇᒦᖅᑐᓯᓗ ᑲᔪᓯᐅᒪᖃᑦᑕᕋᔅᓯ ᑕᒪᔅᓱᒥᖓ. 

ᖁᔭᓐᓇᒦᕈᒪᓪᓗᓯ ᐊᒻᒪ ᐳᐃᒍᖅᑕᐅᓯᒪᓐᖏᓐᓂᔅᓯᓐᓂᒃ ᐅᖃᐅᑎᒍᒪᓪᓗᓯ. 

 

(ᑐᓵᔨᑎᒍᑦ) ᐅᖃᖅᑎᑦᓯᔨ, ᒪᓕᒐᓕᐅᕐᕕᒻᒥ, ᒪᓕᒐᓕᐅᖅᑎ ᐅᖅᑯᕐᒥᐅᓄᑦ. ᑐᑭᓯᐅᒪᑦᓯᐊᖅᐳᖓ 

ᐱᔪᓐᓇᕐᓂᖃᑦᓯᐊᕐᓂᖏᓐᓂᒃ ᓄᓇᓕᓐᓂ ᐃᒡᓗᓕᕆᔨᐅᔪᑦ. ᒪᓐᓇᒧᑦ ᑎᑭᑦᑐᒍ ᐊᐱᖅᑯᑎᑦᓴᖃᕋᒪ. ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓᓪᓗ ᑖᒃᑯᐊ ᓄᓇᓖᑦ ᐃᒡᓗᓕᕆᔨᖏᑦ ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᖁᕐᓗᖅᑐᒧᑦ. ᒥᔅᑕ ᐊᓇᕕᓗᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 212 - 6(2): ᖁᕐᓗᖅᑑᑉ ᒪᒃᑯᒃᑐᖏᑦ ᐱᓐᖑᐊᕆᐊᖅᑐᑦ PEI-ᓄᑦ (ᐊᓇᕕᓗᒃ)  

 

ᐊᓇᕕᓗᒃ: ᖁᐊᓇᖅᑯᑎᑦ ᐅᖃᖅᑎ, ᖁᕐᓗᖅᑐᒥᐅᓪᓗ, ᓄᓇᕗᒻᒥᐅᓪᓗ. ᐅᑉᓗᖃᑦᑎᐊᕆᑦᑎ ᒪᓕᒐᓕᐊᖃᑎᒃᑲᓗ. 

ᑖᑉᑯᐊ ᓇᓗᓇᐃᕈᒪᔭᒃᑲ ᐅᖓᓯᒃᑐᓕᐊᖅᓯᒪᔪᑦ ᖁᖅᓗᖅᑐᒥᑦ ᐳᕆᓐᔅ ᐃᐊᑦᕗᑦ ᕿᑭᖅᑕᖓᓄᑦ ᐅᓕᑉᑎᔭᖅᑐᖅᐸᖕᒪᑕ 

ᑲᓇᑕ ᐅᑭᐅᒥ ᐅᓕᑉᑎᖁᑐᐃᓂᒃ. ᑖᑉᑯᐊ ᐃᑲᔪᖅᑐᓪᓗ ᐃᓕᓴᖅᑐᓪᓗ ᐊᐅᓪᓚᐅᖃᑎᔪᓪᓗ ᐊᑏᓚ ᐊᒻᒪ ᒪᕇᐊ ᑲᓵᐸ 

ᐃᑲᔪᖅᐸᖕᒪᑕ ᖁᕐᓗᖅᑐᒥᐅᓂᒃ ᓄᑕᖅᑲᓂᒃ 16ᓂᒃ ᐅᑭᐅᓂᒃ ᐊᑐᓕᖅᑐᖅᑕᔭᒃ. ᐱᓐᖑᐊᖅᑐᑦ ᓚᐃᓚ ᑎᒥᐊᕋ,  ᔨᒻ 

ᖃᒥᓐᖑᐊᖅ, ᑲᐃᓚᑉ ᐴᓪᑦ ᐊᒻᒪ ᐋᓯᔅ ᐊᓇᕕᓗᒃ. (ᑐᓵᔨᑎᒍᑦ) ᖁᕕᐊᓲᑎᒋᕙᔅᓯ ᑕᐅᓄᓐᖓᐅᒐᔅᓯ ᑭᒡᒐᖅᑐᖅᖢᓯᐅᒃ 

ᖁᕐᓗᖅᑐᖅ ᐊᒻᒪᓗ ᓄᓇᕗᑦ. ᖁᐊᓇᖅᑯᑎᑦ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᖁᑦᑎᒃᑐᒧᑦ, ᒥᔅᑕ ᑕᐃᕕᑦ ᐊᕿᐊᕈᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 213 - 6(2): ᖁᑦᑎᒃᑐᒧᑦ ᓇᕈᓂᖕᓂᕆᓚᐅᖅᑕᕋ ᐃᓚᒋᓪᓗᒍ 

ᐱᖁᔭᓕᐅᖅᑎᕐᔪᐊᕗᑦ ᓘᕆ ᐃᓪᓚᐅᑦ (ᐊᕿᐊᕈᖅ, ᑕ)  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᖃᖅᑎᑦᑎᔨ, ᑕᕝᕙᓂ ᔮᓄᐊᕆᐅᑎᓪᓗᒍ 22ᒥᑦ 

24ᒧᑦ ᖁᕕᐊᓱᓚᐅᖅᐳᖓ ᑖᓐᓇ ᒪᓕᒐᓕᐅᖅᑎᕐᔪᐊᖁᑎᕗᑦ ᓗᐊᕆ ᐃᓪᓚᐅᑦ ᑕᑉᐸᐅᖓ ᖁᑦᑎᒃᑐᒨᕈᒪᑎᓪᓗᒍ 

ᒪᓕᒍᓐᓇᖅᓯᓚᐅᕋᒃᑯ ᑕᑉᐱᑯᖓ ᐊᐅᓱᐃᑦᑐᒨᖅᓱᑕ.  

 

ᑕᐃᑲᓂ ᐃᑲᕐᕋᑭᒃᑲᓗᐊᖅᓱᑕ ᓂᕆᖃᑎᒌᒃᓱᑕ ᐊᒻᒪᓗ ᐃᓱᒫᓘᑎᒋᔭᐅᔪᓂᒃ ᐅᖃᓪᓚᒍᓐᓇᖅᓯᓚᐅᕐᒪᑕ. ᑕᐃᒪᓐᓇ 

ᐊᓕᐊᓇᐃᒋᓪᓗᒍ ᐊᒻᒪᓗ ᐃᑉᐱᐊᕐᔪᒻᒨᕋᑦᑕ ᑖᒃᑯᓂᖓ ᐆᒪᔪᕐᓂᐊᖅᑎᒃᑯᓐᓂᒃ ᕼᐋᒪᓚᒃᑯᓐᓂᒃ 

ᐃᓕᓐᓂᐊᖅᑐᓕᕆᔨᒃᑯᓐᓂᒃ, ᐃᓪᓗᓕᕆᔨᒃᑯᓐᓂᒃ ᑲᑎᒪᖃᑎᖃᖅᓱᑕ ᐊᒻᒪᓗ ᑕᐃᑯᖓ ᖃᒻᒪᖓᓅᕈᓐᓇᓚᐅᕐᒪᑦ 

ᐃᓐᓇᖁᑎᑦᑎᓐᓄᑦ ᖄᐱᒃ ᖃᒻᒪᖓᓄᑦ ᐊᒻᒪᓗ ᐃᓕᓐᓂᐊᖅᑐᑯᓗᐃᑦ ᐅᖃᓪᓚᒋᐊᖅᑐᕈᓐᓇᖅᓯᓚᐅᕋᑦᑕ ᑕᐃᒃᑯᓄᖓ.  

 

ᑕᐃᑲᓂᓗ ᒥᑦᑎᒪᑕᓕᖕᒥ ᐆᒪᔪᕐᓂᐊᖅᑎᒃᑯᑦ, ᕼᐋᒪᓚᒃᑯᖏᓪᓗ ᐊᒻᒪᓗ ᕼᐋᒪᓚᒃᑯᑦ ᐱᓕᕆᐊᖏᓐᓂᒃ 

ᑕᑯᓇᒃᑎᑕᐅᓪᓗᑕ ᐊᒻᒪᓗ ᑖᒃᑯᐊ ᐃᓕᓐᓂᐊᖅᑐᓕᒫᑯᓗᐃᑦ ᐅᖃᓪᓚᒍᓐᓇᖅᓯᓚᐅᕋᑦᑕ ᖃᓄᖅ ᐱᔪᓐᓇᕐᓂᖏᓐᓂᒃ. 



ᐱᖓᑦᓯᖅ, ᒫᑦᓯ 1, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᓕᐊᓇᐃᑦᑎᐊᓚᐅᖅᐳᖅ ᑕᐃᒃᑯᐊ ᐳᓛᕐᕕᒋᔭᕗᑦ. ᑖᒃᑯᐊ ᐱᖓᓱᐃᑦ ᐳᓛᖅᑕᕗᑦ ᐊᑕᐅᓯᕐᒥᒃ ᐅᖃᐅᓯᖃᓚᐅᕐᒪᑕ 

ᑖᓐᓇ ᖁᑭᐅᑎᒧᑦ ᐱᖁᔭᕐᔪᐊᖅ ᐱᖁᔭᒃᓴᖅ C21 ᐱᔭᐅᓇᓱᒃᑎᓪᓗᒍ.  

 

ᐊᔾᔨᒌᑦᑎᐊᓂᒃ ᐅᖃᐅᓯᖃᓚᐅᕐᒪᑕ, ᐱᔭᕇᕋᑖᖅᑎᓪᓗᒍ ᑕᐅᓄᖓ ᐋᑐᕚᓕᐊᓚᐅᕐᒪᑦ ᑖᓐᓇ ᒪᓕᒐᓕᐅᖅᑎᕐᔪᐊᖅᐳᑦ. 

ᐊᑯᓂᐅᓐᖏᑦᑐᕐᓕ ᑕᐃᓐᓇ ᐲᖅᑕᐅᔪᐊᐃᓐᓅᓚᐅᕐᒪᑦ ᐊᒻᒪᓗ ᒥᓂᔅᑕᐅᖃᑎᒪ ᐅᖃᐅᓯᕆᓚᐅᖅᓱᓂᐅᒃ ᑕᐃᒃᑯᐊ 

ᐃᓱᒫᓘᑎᒋᔭᐅᔪᑦ ᐲᖅᑕᐅᔪᐊᐃᓐᓅᖕᒪᑕ ᐊᓕᐊᓇᐃᕐᔪᐊᕌᓗᖔ ᑕᐃᒪᓐᓇᐃᑎᓪᓗᒍ. 

 

ᐱᓕᕆᖃᑎᒌᑦᑎᐊᕐᓗᓂ ᑭᓯᐊᓂᐅᖃᑦᑕᕐᒪᑦ. ᑕᐃᒪᓐᓇᐃᑎᓪᓗᒍ ᑖᓐᓇ ᒪᓕᒐᓕᐅᖅᑎᕐᔪᐊᕗᑦ 

ᐱᓕᕆᖃᑎᒋᑦᑎᐊᕈᒪᕙᕋ ᐊᒻᒪᓗ ᑖᒃᑯᓂᖓ ᓄᓇᓕᓕᒫᓂᒃ ᓈᓯᓇᓱᖕᒪᑦ ᑕᑉᐸᐅᖓ ᖃᐅᓱᐃᑦᑐᒨᕇᓚᐅᕐᒪᓪᓕ 

ᐊᖑᓚᐅᕐᓇᒍ ᑭᓯᐊᓂ ᒫᓐᓇ ᑕᐃᒪ ᑭᕙᓪᓕᕐᒦᓕᖅᓱᓂ ᐱᖓᓱᓂᐅᖅᑰᖅᑐᖅ ᑎᓴᒪᓂᒡᓗᑭᐊᖅ ᓄᓇᓕᖕᓂᒃ 

ᐳᓚᕋᕐᒪᑦ. ᑐᓐᖓᓱᒃᑎᑕᐅᕋᐃᓐᓄᒡᓕ ᐊᒻᒪᓗ ᐃᓱᒫᓘᑎᓯ ᑐᓴᖅᑕᐅᑦᑎᐊᕐᓂᐊᖅᐳᑦᑐᖅ ᑕᐃᒪᓐᓇ 

ᐅᐸᑦᑕᐅᖃᑦᑕᖅᓱᓂ ᐊᓕᐊᓇᐃᖃᑦᑕᕐᒪᑦ ᑖᒃᑯᓄᖓ ᓂᕈᐊᖅᑕᐅᓯᒪᔪᓄᑦ ᐊᒻᒪᓗ ᐱᓗᐊᓐᖑᐊᖅᑐᒥᒃ ᑖᓐᓇ 

ᐃᒡᓗᕐᔪᐊᕌᓗᖕᒥ ᑭᒡᒐᖅᑐᐃᔨᑐᐊᑦᑎᐊᕆᓪᓗᑎᒍᑦ ᑕᐃᒪᓐᓇᐃᑎᓪᓗᒍ ᐊᓕᐊᓇᐃᒍᓱᒃᓱᖓ.  

 

ᐅᖃᐅᓯᕈᔪᒪᕋᑖᖅᐸᕋ ᑖᔅᓱᒪ ᐅᖃᖅᑎᑦᑎᔨ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ ᓯᒪᐃᓚᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 214 - 6(2): ᖃᒪᓂᑦᑐᐊᕐᒥ ᐅᓇᑕᖅᑐᒃᓴᕋᓛᓄᑦ ᑎᒥᓕᐊᖓ (ᓯᒪᐃᓚᒃ)  

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ: ᒪ’ᓇ ᐅᖃᖅᑎᑦᓯᔨ. ᐅᑉᓗᑦᓯᐊᖅ ᒪᓕᒐᓕᐅᖅᑎᐅᖃᑎᒃᑲ ᐊᒻᒪᓗ 

ᖃᒪᓂᑦᑐᐊᕐᒥᐅᑕᓗ. ᐅᖃᖅᑎᑦᓯᔨ, ᖁᕕᐊᓇᖅᑐᒥᒃ ᐅᖃᐅᓯᖄᓪᓚᒍᒪᕗᖓ ᖃᒪᓂᑦᑐᐊᕐᒥ ᐃᒃᐸᒃᓵᓂ ᒪᒃᑯᒃᑐᑦ 

ᑐᕌᖓᔪᑦ ᐅᓇᑕᖅᑐᒃᓴᓐᖑᐃᑦ ᐱᒋᐊᖅᑎᑕᐅᓚᐅᕐᒪᑕ 12ᓂᒃ ᐅᑭᐅᓖᑦ ᐱᒋᐊᖅᖢᒍ 18ᒧᑦ ᑎᑭᖦᖢᒍ 

ᐃᓚᐅᑎᑕᐅᔫᓪᓗᐊᓕᓚᐅᕐᒪᑕ ᑖᒃᑯᐊ ᐅᓇᑕᖅᑐᒃᓴᓐᖑᐊᓄᑦ. 95 ᒪᒃᑯᒃᑐᑦ ᐃᓚᐅᓕᖅᑐᑦ ᑖᑉᓱᒪ ᒥᒃᓵᓄᑦ. 95. 

ᐊᒥᓲᓂᖅᐹᖑᖅᑰᖅ ᓄᓇᕗᒻᒥ ᐅᑭᐅᖅᑕᖅᑐᒥᐅᖅᑰᖅᑐᖅ ᐊᒡᓛᓐᖒᖅ. 

 

ᖃᒪᓂᑦᑐᐊᕐᒥᐅᑕᖅ ᐅᓇᑕᖅᑐᒃᓴᓐᖑᐊᖅ ᑰᑦ ᐊᓂᖔᑦ ᐱᒋᐊᖅᑎᑦᓯᑉᓗᓂ ᐊᒻᒪᓗ ᐃᑲᔪᖅᑎᖃᒻᒫᖅᖢᓂ 

ᖃᒪᓂᑦᑐᐊᕐᒥᐅᑕᓂᒃ ᑑᑎ ᕿᔪᒃ, ᑲᓕᓐᑕ ᑐᓗᕆᐊᓕᒃ, ᑯᕆᔅ ᔅᓲ, ᑕᐃᕕᑦ ᐋᐳᓪᐹᒻ ᐊᒻᒪ ᓵᓕ ᑐᐊᑖᕐᔪᒃ. ᑕᐃᒪ 

ᐃᒃᐸᒃᓴᐅᒐᓗᐊᓐᓈᖅ ᐱᒋᐊᖅᐸᓪᓕᐊᓂᐊᓕᖅᑐᖅ ᐃᓱᒪᓕᐅᖅᐸᓪᓕᐊᓂᓗᒃᑑᒐᓗᐃᑦ ᓱᓕ ᖃᓄᐃᓕᐅᕐᓂᐊᕐᒪᖔᑕ 

ᐱᒋᐊᖅᑳᕐᓗᑎᒃ ᕿᔪᓕᕆᓂᐊᖅᑐᑦ ᖃᑉᓗᓈᑐᑦ ᖁᑭᕐᕕᒃᓴᓕᐅᕐᓂᐊᖅᑐᑦ ᐊᒻᒪᓗ ᒥᖅᓴᖅᐸᓪᓕᐊᒻᒫᕐᓗᑎᒃ ᑖᒃᑭᐊ 

ᐱᓕᕆᐊᕆᔭᐅᕙᓪᓕᐊᓂᐊᖅᑐᑦ. ᑖᒃᑯᐊ ᖁᕕᐊᒋᑦᓯᐊᒥᐊᖅᐸᒃᑲ. ᒪ’ᓇ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐊᒡᒍᕐᒧᑦ, ᒥᔅ ᖁᐊᓴ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 215 - 6(2): ᖁᔮᖅᓯᒪᓂᕗᑦ ᐃᒡᓗᓕᐅᑉ ᐱᓐᖑᐊᖅᑐᓕᕆᔨᖏᓐᓂᒃ (ᖁᐊᓴ)  

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᖃᖅᑎᑦᑎᔨ, ᒫᓐᓇ ᐃᓕᓴᕆᔪᒪᓪᓗᒋᑦ ᖁᔭᒋᔪᒪᓪᓗᒋᓪᓗ 

ᐃᒡᓗᓕᖕᒥ ᕼᐋᒪᓚᒃᑯᑦ ᐱᓐᖑᐊᖅᑐᓕᕆᔨᖁᑎᖏᑦ ᑖᒃᑯᐊ ᑕᒃᐱᑲᓂ ᐃᒡᓗᓕᖕᒥ ᓴᖅᑭᑦᑎᓵᓚᐅᕐᒪᑕ 

ᖃᔪᖅᑐᕐᕕᖕᒥᒃ. ᑖᓐᓇ ᖃᔪᖅᑐᕐᕕᒃ ᓂᕆᔭᖅᑐᕐᓇᖅᓯᔭᕌᖓᑦ ᑕᒫᓂ 200ᓂᒃ 300ᓄᑦ ᐃᓄᖕᓂᒃ ᕿᒥᕆᖃᑦᑕᕐᒪᑕ. 

ᑖᒃᑯᐊ ᐃᑲᔪᖅᑕᐅᔭᕆᐊᖃᒻᒪᕆᖃᑦᑕᖅᑐᑦ ᐃᓚᖏᑦ ᓂᕆᔭᖅᑐᖃᑦᑕᕐᒪᑕ ᖁᔭᒋᔪᒪᕙᒃᑲ ᑖᒃᑯᐊ 

ᐱᓐᖑᐊᖅᑐᓕᕆᔨᖁᑎᖏᑦ ᐊᒻᒪᓗ ᑲᔪᓯᑦᑎᐊᖁᕙᒃᑲ ᑖᔅᓱᒥᖓ ᐃᑲᔫᑎᑦᑎᐊᕙᖕᒥᒃ ᐃᒡᓗᓕᖕᒥᐅᓄᑦ 

ᐱᓕᕆᑎᓪᓗᒋᑦ. ᖁᔭᓕᖃᑎᒋᔪᒪᕙᔅᓯ ᑖᒃᑯᓄᖓ ᐱᓐᖑᐊᖅᑐᓕᕆᔨᒃᑯᓐᓄᑦ ᐃᒡᓗᓕᖕᒥ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᓂᔅᑕ ᔪᐊᓇᓯ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 216 - 6(2): ᓂᕈᐊᖅᑎᒪ ᐃᓚᖏᑦ ᑲᑎᒪᖃᑎᖃᕐᓂᖏᑦ ᑲᓇᑕᐅᑉ 

ᑭᒡᒐᖅᑐᐃᔨᖓᓄᑦ ᑮᖕᒧᑦ (ᔪᐊᓇᓯ)  

 



ᐱᖓᑦᓯᖅ, ᒫᑦᓯ 1, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

11 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ ᐅᖃᖅᑎ ᐊᒻᒪᓗ ᐅᓪᓗᒃᑰᖅᐸᒃᑲ ᕿᑭᖅᑖᓘᑉ ᓂᒋᐊᓂᒥᐅᑦ. 

ᓄᓇᕗᒻᒥᐅᓪᓗ. ᒪᓕᒐᓕᐅᖅᑏᑦ, ᐅᓪᓗᒃᑯᑦ. 

 

ᐅᖃᖅᑎ, ᐅᓪᓗᒥ ᓂᑯᕕᒍᑎᖃᖅᐳᖓ ᐅᐱᒍᓱᒍᒪᓪᓗᖓ ᑕᐃᑲᓂ ᑭᓐᖓᐃᑦ ᐲᑕ ᐱᑦᓯᐅᓛᑉ ᐃᓕᓐᓂᐊᕐᕕᖓᓂ 

ᐃᓕᓐᓂᐊᖅᑎᐅᖃᑕᐅᔪᒥᒃ ᑖᓐᓇ ᐊᓰᓇ ᓴᐃᓚ ᐅᐱᒋᔪᒪᓪᓗᒍ ᑕᐃᓄᖓ ᐋᑐᕚᒧᑦ ᑭᖕ ᑭᒡᒐᖅᑐᖅᑎᖓᓂᒃ 

ᑲᑎᖃᑎᖃᕈᓐᓇᓚᐅᕐᒪᑦ ᑕᐃᑲᓂ ᓄᕕᐱᕆ 29ᒥ ᑎᓯᐱᕆ 2ᒧᑦ ᑎᑭᖦᖢᒍ 2022ᖑᑎᓪᓗᒍ ᐋᑐᕚᒦᑎᓪᓗᓂ.  

 

ᐅᖃᖅᑎ, ᑖᓐᓇ ᐊᓰᓇ ᐃᓚᒋᔭᐅᓚᐅᖅᐳᖅ ᑕᒪᒃᑯᓂᖓ ᐊᑐᕐᓂᒃᑯᑦ ᐃᓕᓐᓂᐊᒋᐊᖅᑐᖅᓯᒪᓪᓗᑎᒃ ᓂᕿᓕᕆᓂᒃᑯᑦ. 

ᑖᓐᓇ ᐱᕚᓪᓕᕈᑕᐅᒍᓐᓇᓚᐅᕐᒪᑕ ᒪᒃᑯᒃᑐᖁᑎᑦᑎᓐᓄᑦ. ᓂᕈᐊᖅᑕᐅᖃᑕᐅᓚᐅᖅᑐᖅ 

ᐱᓕᕆᖃᑕᐅᒍᓐᓇᑦᓯᐊᕐᓂᖓᓂᒃ ᐊᒻᒪᓗ ᑭᒡᒐᖅᑐᐃᑦᓯᐊᕈᓐᓇᕐᓂᖓᓂᒃ ᓄᓇᕗᒻᒥᐅᓂᒃ.  

 

ᑖᓐᓇ ᐃᓕᓐᓂᐊᖅᑎᐅᒐᓗᐊᖅᓱᓂ (ᑐᓵᔨᑎᒍᑦ) ᐅᖃᖅᑎᑦᓯᔨ, ᒥᔅ ᓴᐃᓚ ᐊᔭᐅᖅᑐᐃᖏᓐᓇᕐᒪᑦ ᑭᓐᖓᒥᐅᓄᑦ 

ᑭᒡᒐᑐᑦᓯᐊᓪᓚᕆᔅᓱᓂ ᐃᓅᓱᑦᑑᓪᓗᓂ. ᓇᒻᒥᓂᒃ ᐅᖃᐅᓯᕐᒥᓂᒃ ᐅᖃᕐᓂᐊᕋᒃᑯ ᐅᖃᖅᑕᕕᓂᖏᑦ ᐊᑐᓚᐅᖅᑕᒥᑕ, 

“ᖁᕕᐊᓇᓪᓚᕆᓚᐅᖅᑐᖅ ᐊᒻᒪᓗ ᓂᕆᕕᒃ ᐱᓕᕆᕝᕕᕗᑦ ᐊᖏᔪᐊᓘᓪᓗᓂ ᑖᒃᑯᐊᓗ ᐱᓇᓱᐊᖃᑎᕗᑦ 

ᑐᓐᖓᓇᖅᑐᐃᓐᓇᐅᓚᐅᖅᑐᑦ ᐊᒻᒪᓗ ᑖᓐᓇ ᑕᓐᖓᓱᑦᑎᐊᓚᐅᕐᒪᑦ ᑕᐃᓐᓇ ᑭᒡᒐᑐᖅᑐᖅ ᖃᐃᖁᔨᓯᒪᔪᖅ.” 

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎ, ᑕᒪᒃᑯᐊ ᐱᕕᒃᓴᖃᖅᑎᑕᐅᖃᑦᑕᕐᓂᕆᔭᖏᑦ ᒪᒃᑯᒃᑐᖁᑎᕗᑦ ᐃᓅᖃᑎᑦᑎᓐᓄᑦ 

ᐳᖅᑐᓂᖅᐹᒥᒃ ᑭᒡᒐᖅᑐᐃᑎᓪᓗᒋᑦ ᑭᖕ ᑭᒡᒐᖅᑐᖅᑐᒋᔭᐅᖕᒪᑦ ᐊᖏᔪᒻᒪᕆᐊᓗᖕᒥᒃ ᐃᒃᐱᖕᓇᓲᖑᖕᒪᑦ. 

ᓇᓗᓇᓐᖏᑦᑐᖅ ᐃᓅᓯᓕᒫᒥᓂ ᑖᓐᓇ ᐱᐅᔪᒥᒃ ᓴᖅᑭᒍᑎᒋᓂᐊᖅᑕᖓ ᑭᓯᐊᓂ ᑖᒃᑯᐊ ᖁᔭᓐᓇᒦᕈᒪᓪᓗᒋᑦᑕᐅᖅ 

ᐱᕕᖃᖅᑎᑦᓯᒍᓐᓇᓚᐅᕐᒪᑕ ᑲᐃᓕ ᐴᒃ, ᕼᐋᕕᖕᑯᓪᓯᑕᐃᓐ, ᓂᕿᓕᐅᖅᑎ ᓗᐃ ᓴᕆ ᐊᒻᒪᑦᑕᐅᖅ ᑭᓐᖓᕐᒥᐅᑦ 

ᐃᑲᔪᑦᑐᕈᓐᓇᓚᐅᕐᒪᑕ ᐊᓯᓇᒥᒃ ᐃᓚᒋᔭᖏᓪᓗ ᖃᑕᓐᖑᑎᖏᑦ ᓇᓗᓇᓐᖏᑦᑐᖅ ᐅᐱᒍᓱᑦᓯᐊᖅᑐᑦ ᑖᔅᓱᒥᖓ. 

ᐅᐱᒋᖃᓯᐅᑎᓚᕗᑦ ᐅᖃᖅᑎ. ᓇᑯᕐᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐊᕐᕕᐊᑦ ᐊᒡᒍᐊᓄᑦ ᐊᒻᒪ ᑎᑭᕋᕐᔪᐊᕐᒧᑦ, 

ᒥᔅᑕ ᒪᐃᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 217 - 6(2): ᐊᕐᕕᐊᕐᒥᐅᑦ ᐃᓐᖏᖅᑎᖏᑦ ᐃᓚᒋᔭᑦ ᐊᑏ ᐊᖑᑏᑦ (ᒪᐃᓐ)  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ, ᐊᕐᕕᐊᕐᒥᑦ, ᑎᑭᕋᕐᔪᐊᕐᒥᐅᓪᓗ ᐅᑉᓗᑦᓯᐊᖅ. ᐅᖃᖅᑎᑦᓯᔨ, 

ᓂᑯᕕᑦᑐᖓ ᐃᓕᑕᕆᓱᐊᖅᖢᒋᒃ ᐃᓐᖏᖅᑏᒃ ᒪᕐᕉᒃ ᐊᕐᕕᐊᕐᒥᐅᑕᐅᔫᒃ ᑕᒪᕐᒥᒃ ᑖᑉᑯᐊ ᐃᓚᐅᔫᓪᓗᐊᓚᐅᕐᒪᑕ 

ᐊᐅᓪᓛᕐᓂᖃᖅᑎᖦᖢᒋᑦ ᕿᑎᕐᒥᐅᓄᑦ ᐊᑏ ᐊᖑᑎᑦᒥᒃ ᐱᓕᕆᔪᑦ. ᐃᓱᒪᓕᕆᓂᕐᒧᐃᓛᒃ ᐃᑲᔪᖅᑐᐃᓪᓗᑎᒃ 

ᐱᓕᕆᔪᑦ. 

 

ᐄᐳᓛᒻ ᐃᔨᑖᖅ ᐊᒡᒑᖅᑐᖅ ᐊᒻᒪ ᔭᐃᑲᑉ ᐅᖃᑦᓯᐊᖅ ᐃᓚᐅᔫᓪᓗᐊᓚᐅᕐᒪᑕ. ᖁᕕᐊᓇᖅᐸᓗᓚᐅᑯᓂ 

ᐊᐅᓪᓛᕐᓂᕆᓚᐅᒃᑲᓯ. ᑖᒻᓇ ᐊᒡᒑᖅᑐᖅ ᖃᐅᔨᒪᔭᐅᓕᖅᑐᖅ ᐊᒥᓱᓄᑦ. ᕿᓪᓕᖅᑐᓂᒃ ᓴᖅᑮᓯᒪᔪᖅ ᓇᒧᒥᐊᕐᓗ 

ᐊᐅᓪᓛᖅᑕᕐᓂᑰᑉᓗᓂ. ᐃᓐᖏᐅᑎᖏᑦ ᑐᓴᕐᓇᕋᔪᒃᑐᑦ ᓇᐅᒃᑯᒥᐊᖅ ᓈᓚᐅᑎᒃᑯᑦ ᐊᓯᐊᒍᓪᓘᓐᓃᑦ, 

ᖃᐅᔨᒪᔭᐅᑦᓯᐊᖅᑐᖅ ᐊᒻᒪ ᔭᐃᑲᑉ ᐅᖃᑦᓯᐊᖅ ᑖᒻᓇᑦᑕᐅᖅ ᐃᓐᖏᖅᑎᐅᓕᕐᒥᔪᖅ ᒪᒃᑯᒃᑐᒃᓯᐅᑎᓂᒃ ᐃᓄᒃᑐᑦ 

ᖃᓄᑭᐊᖅ ᐅᖃᕋᔭᖅᐸᕋ ᕼᐃᑉ ᕼᐊᑉ, ᑕᒪᒃᑯᓂᖓ ᕼᐃᑉ ᕼᐊᑉᑎᒍᑦ ᐃᓐᖏᖅᑑᓪᓗᐊᖅᖢᓂᓗ.  

 

ᕼᐃᑉ ᕼᐊᑉᑎᑐᑦ ᕌᑉᑑᓪᓗᐊᖅᖢᓂ ᐊᒻᒪᓗ ᑎᑕᐅᑎᓂᒃ ᐊᑐᖅᑑᓪᓗᐊᖅᖢᓂ ᑖᓐᓇ ᔭᐃᑲᑉ ᐱᖕᒪᑦ 

ᐅᖃᐅᓯᕆᔭᐅᑦᑕᖅᑐᖅ ᐃᓚᖏᓐᓄᑦ ᓄᓇᕗᒻᒥᑦ ᑐᕋᐃᒃᖑᔪᖅ. ᓲᕐᓗᒎᖅ ᑐᕋᐃᒃᒥᒃ ᐊᔪᓐᖏᑦᑐᕐᔪᐊᖅᑎᑐᖃᐃ 

ᑕᐅᑐᒃᑕᐅᓕᕐᓂᖓᓄᑦ ᐃᓕᑕᕆᔭᐅᓯᒪᔪᖅ. ᒪ’ᓈᕈᐊᒐᒃᑲ ᑖᒃᑯᐊ ᐃᓐᖏᖅᑏᑦ ᑕᒪᓐᓇ ᐃᑲᔪᖅᑐᕋᑉᓯᐅᒃ 

ᐃᓱᒪᓕᕆᓂᖅ. ᐅᖃᐅᓯᐅᒃᑲᓐᓂᕆᐊᖃᕐᓂᖓ ᒪᒃᑯᒃᑐᓂᓪᓗ ᐃᓚᐅᑎᑦᓯᒃᑲᓐᓂᕆᐊᖃᕐᓂᕆᔭᕗᑦ ᐃᑲᔪᖅᑐᕋᑉᓯᐅᒃ 

ᒪ’ᓇᑦᓯᐊᒥᐊᖅ.  

 

ᑕᓗᕈᒃᑯᑎᓯᒪᑦᑕᓐᖏᓪᓗᑕ ᐅᒃᑯᐃᓂᖔᓂᖅᓴᐅᒋᐊᖃᕋᑉᑕ ᓄᓇᕗᒻᒥᐅᑕᐅᖃᑎᒌᖦᖢᑕ. ᐊᒃᓱᕈᕌᖓᑉᑕ, 

ᖃᓄᐃᒃᑳᖓᑉᑕ ᑲᓐᖑᓇᖅᑐᖅᑕᖃᓐᖏᒻᒪᑦ. ᐃᓅᓯᖅ ᐊᓐᓂᕐᓇᕐᓂᖓ ᐃᒃᐱᒋᑦᓯᐊᖃᑦᑕᕆᐊᖃᕋᑉᑎᒍᑦ 

ᐅᓂᒃᑳᖃᑎᒌᒃᑕᕐᓗᑕᓗ. ᑖᒃᑯᐊ ᐊᒡᒑᖅᑐᕐᓗ ᔭᐃᑲᑉ ᐅᖃᑦᓯᐊᕐᓗ ᒪ’ᓈᖅᐸᒃᑲᒃ ᐊᒻᒪ ᒪᓕᒐᓕᐅᖅᑎᐅᖃᑎᒃᑲ 

ᒪ’ᓈᖃᑕᐅᔫᓪᓗᐊᕈᑉᓯᐅᒃ ᖁᕕᐊᓯᒐᔭᖅᑐᖓ. ᒪ’ᓇ. 

 

ᐅᖃᖅᑎ (ᑐᓵᔨᑎᒍᑦ): ᓈᓴᐅᑎᓕᒃ 4. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᐃᓄᓕᕆᔨᒃᑯᓐᓄᑦ 

ᒥᓂᔅᑕᕆᔭᐅᔪᖅ, ᒥᔅ ᓇᑲᓱᒃ. 

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 278 - 6(2): ᐃᒡᓗᒃᓴᐃᑦ ᐃᖅᑲᓇᐃᔭᕆᐊᖏᓐᓇᖃᑦᑕᕆᐊᖃᖅᑐᓄᑦ 

(ᓇᑲᓱᒃ) 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᑦᑎᔨ. (ᑐᓵᔨᑎᒍᑦ) ᐅᖃᖅᑎ, ᐅᓪᓗᒥ ᓇᖏᖅᓯᕗᖓ ᑭᐅᔾᔪᑎᒃᑲ 

ᐃᓚᒋᐊᕈᒪᓪᓗᒋᑦ ᑭᐅᓪᓗᖓ ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ ᑖᓂᐅᓪ ᖃᕝᕕᒃ, ᕕᕗᐊᕆ 24, 2023ᖑᑎᓪᓗᒍ. 

ᐱᔾᔪᑎᒋᓪᓗᒋᑦ ᓄᓇᓕᖕᓂ ᐃᓄᓕᕆᔨᒃᑯᑦ ᐃᖅᑲᓇᐃᔭᑎᖏᑦ ᐃᓄᓕᕆᔨᒃᑯᓐᓄᑦ ᐃᖅᑲᓇᐃᔭᖅᑐᑦ. 

 

ᐅᖃᖅᑎ, ᑲᑎᓕᒫᖅᖢᒋᑦ ᐃᓅᓯᓕᕆᔩᑦ 28ᖑᔪᑦ ᑖᒃᑯᓇᓐᖓᑦ ᒫᓐᓇ ᐃᖅᑲᓇᐃᔭᐃᓐᓇᖅᑐᓄᑦ ᐃᓐᓄᒃᑕᐅᓯᒪᔪᑦ. 19 

ᐃᖅᑲᓇᐃᔭᑲᐃᓐᓇᖅᑐᓄᑦ ᐃᓐᓄᒃᑕᐅᓯᒪᔪᑦ ᒪᕐᕈᐃᓐᓈᒡᓗ ᐃᓐᓄᒃᑕᐅᓯᒪᓐᖏᖦᖢᑎᒃ. ᓇᐅᔮᓂ ᐊᒻᒪᓗ ᓴᓂᑭᓗᐊᕐᒥ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓈᓴᐅᑎᓕᒃ 5. ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᓈᓴᐅᑎᓕᒃ 6. ᐅᖃᐅᓯᒃᑯᑦ ᐊᐱᖅᑯᑏᑦ. 

ᑕᓯᐅᔭᕐᔪᐊᒧᑦ ᒪᓕᒐᓕᐅᖅᑎ, ᒥᔅᑕ ᖃᕝᕕᒃ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 314 - 6(2): ᓵᓐᖓᔭᖃᕐᓂᖅ ᓲᖑᓴᓗᐊᖃᑦᑕᓲᓄᑦ ᒥᑭᖅᑭᔭᒥᓂᒃ (ᖃᕝᕕᒃ) 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᑯᐊ ᐊᐱᖅᑯᑎᒋᓂᐊᖅᑕᒃᑲ ᐃᓕᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᖓᓐᓄᑦ.  

 

ᐅᖃᖅᑏ, ᖁᕕᐊᓱᕕᒡᔪᐊᓚᐅᖅᑐᖓ ᒥᓂᔅᑕᐃᑦ ᐅᖃᐅᓯᖏᑦᑎᒍᑦ ᐅᖃᐅᓯᕆᔭᐅᑎᓪᓗᒋᑦ ᐱᓇᓱᐊᕈᓯᐅᓚᐅᖅᑐᒥᒃ. 

ᐱᑦᑎᐊᖃᑦᑕᐅᑎᓐᖏᓐᓂᖅ ᐱᔾᔪᑎᒋᓪᓗᒍ. ᒥᓂᔅᑕ ᑖᓐᓇ ᐅᖃᖅᓯᒪᔪᖅ ᐃᓅᓯᕐᒧᑦ ᐊᓐᓇᐅᒪᔾᔪᑎᓕᕆᔩᒡᒎᖅ 

ᐃᖅᑲᓇᐃᔭᖃᑎᖃᖅᑐᑦ ᖃᓄᖓᓴᓐᓂᐅᑉ ᒥᒃᓵᓄᑦ ᐃᓕᓐᓂᐊᖅᑎᑦᑎᔭᖅᑐᕆᐊᖅᑐᖅᖢᑎᒃ. ᑖᒃᑯᐊ ᐃᓅᓯᕐᒧᑦ 

ᐊᓐᓇᐅᒪᔾᔪᑎᓕᕆᔨᒃᑯᑦ ᒪᐃᓐᖓᕐᒪᑕ ᓇᒧᑦ ᓄᓇᓕᖕᓄᑦ ᐃᓕᓐᓂᐊᖅᑎᑦᑎᔭᖅᑐᓚᐅᖅᐸᑦ? ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᒪ’ᓇ, (ᑐᓵᔨᑎᒎᓕᖅᑐᖅ) ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᖕᒪᒍ 

ᐃᓕᓐᓂᐊᕐᕕᑦᑎᓐᓂ ᑕᐃᒃᑯᐊ ᕿᓄᒃᑲᐃᖃᑦᑕᖅᑐᑦ ᐱᔾᔪᑎᖏᓪᓗᒋᑦ. ᐃᓅᓯᕐᒧᑦ ᐊᓐᓇᐅᒪᔾᔪᑎᓕᕆᔨᒃᑯᑦ 

ᑲᓇᑕᒥᐅᑕᐃᑦ ᐃᖅᑲᓇᐃᔭᖃᑎᒋᔭᕗᑦ ᐊᒻᒪᓗ ᐃᓕᓐᓂᐊᖅᑎᑦᑎᕙᓪᓕᐊᓪᓗᑕ. ᑕᐃᒃᑯᐊ 45 ᐃᓕᓐᓂᐊᕐᕕᖕᓂ 

ᐃᓕᓐᓂᐊᖅᑎᑦᑎᕙᓪᓕᐊᔪᒍᑦ. ᐃᓕᓐᓂᐊᕐᕖᓪᓗ ᐊᑐᓂ ᐃᑭᐊᖅᑭᕕᒃᑯᑦ ᐊᓯᖏᑦᑎᒍᓪᓗ 

ᐃᓕᓐᓂᐊᖅᑎᑕᐅᕙᓪᓕᐊᖏᓐᓇᖅᑐᑦ. 

 

ᐊᒻᒪᓗ ᖃᓄᖓᓴᒃᑕᐃᓕᒪᑎᑦᑎᓂᕐᒥᒃ ᒥᒃᓵᓄᑦ ᐃᓕᓐᓂᐊᕈᑎᖃᖃᑦᑕᖅᑐᑦ, ᐱᓕᒻᒪᒃᓴᖅᑕᐅᖃᑦᑕᖅᖢᑎᒡᓗ 

ᐊᑯᓚᐃᑦᑐᒃᑯᑦ. ᒫᑦᓯ 10-ᖑᓕᖅᐸᑦ ᐱᑕᖃᒃᑲᓐᓂᕐᓂᐊᖅᑐᖅ ᐃᓕᓐᓂᐊᖃᑕᐅᔪᒪᑐᐊᕈᕕᑦ ᑕᒪᑐᒪᐅᑉ ᒥᒃᓵᓅᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᖃᕝᕕᒃ. 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᔾᔨᖏᓐᓂᒃ ᐅᖃᓕᒫᒐᕐᓂᒃ ᖃᓄᖓᓴᕐᓂᕐᒧᑦ ᑐᕌᖓᔪᒥᒃ 

ᐊᔾᔨᖏᓐᓂᒃ ᐱᓚᐅᕋᒪ ᐃᓕᓐᓂᐊᖅᑐᓕᕆᔨᒃᑯᓐᓃᓐᖔᖅᑐᓂᒃ ᐊᒻᒪᓗ ᑕᒪᓐᓇ ᐃᖏᕐᕋᑦᑎᐊᕈᒥᓇᖅᖢᓂ. ᐊᒡᓛᑦ 

ᑕᕝᕙᓃᑦᑐᖃᖃᑕᐅᓚᐅᖅᓯᒪᖕᒥᔪᑦ ᐃᑭᐊᖅᑭᕕᒃᑯᑦ ᖃᓄᖓᓴᖃᑦᑕᖅᑐᑦ ᑕᐃᒪᐃᑉᐸᓪᓕᐊᑐᐃᓐᓇᓕᕐᒪᑕ ᒪᒃᑯᒃᑐᑦ. 

ᖃᓄᐃᑦᑐᓂᒃ ᐃᑲᔫᑎᒃᑲᓐᓂᕐᓂᒃ ᐱᑕᖃᒃᑲᓐᓂᕐᓂᐊᖅᐸᑦ ᐊᑐᐃᓐᓇᕈᖅᑎᑕᐅᓂᐊᖅᑐᑦ ᐃᓕᓴᕐᕕᖕᒥ 

ᐃᖅᑲᓇᐃᔭᖅᑎᓄᑦ, ᐃᓕᓴᖅᑎᓄᑦ, ᐊᖓᔪᖅᑳᖏᓐᓄᓪᓗ ᑕᐃᒪᐃᑦᑐᓂᒃ ᑕᑯᓐᖏᓐᓂᖅᓴᐅᖁᓪᓗᑕ? ᖁᔭᓐᓇᒦᒃ, 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᒪ’ᓇ, (ᑐᓵᔨᑎᒎᓕᖅᑐᖅ) ᐅᖃᖅᑏ. ᑖᓐᓇ ᖃᓄᖓᓴᖅᑕᐃᓕᒪᓂᕐᒧᑦ ᑐᕌᖓᔪᖅ 

ᐃᓕᓐᓂᐊᖅᑐᓕᕆᔨᒃᑯᑦ ᐊᑕᐅᓯᐅᓐᖏᑦᑐᓂᒃ ᐊᑐᐃᓐᓇᕈᐃᓕᑦ-ᓯᒪᔪᑦ. ᐃᓚᖏᓪᓗ ᐱᓯᒪᔭᕗᑦ ᖃᕋᓴᐅᔭᒃᑯᑦ 

ᐅᖃᓕᒫᒐᖃᕐᕕᒃ, ᐅᑯᐊᓗ ᑖᒃᑯᐊ ᐊᐅᐸᖅᑐᑦ ᑕᑯᖅᑯᑎᖅᑲᐅᔭᖏᑦ ᑖᓐᓇ ᐃᓚᒋᔭᐅᖃᑕᐅᓪᓗᓂ. ᐊᒻᒪᓗ 

ᐱᓇᓱᐊᕈᓯᐅᓚᐅᖅᑐᒥᒃ ᐊᐅᐸᔮᖅᑐᓂᒃ ᑭᐊᑦᑎᓯᒪᓚᐅᕐᒥᔪᒍᑦ ᑕᒪᓐᓇ ᐱᑕᖃᓐᖏᓐᓂᖅᓴᐅᖁᓪᓗᒍ. 

 

ᖃᐅᔨᒪᓂᖅᓴᐅᖁᓪᓗᑕ ᐊᒻᒪᓗ ᓴᓇᕐᕈᑎᖃᕐᓂᖅᓴᐅᖁᓪᓗᑕ ᐊᑐᖅᑕᐅᖃᑦᑕᕐᓂᐊᖅᑐᓂᒃ ᐃᓕᓴᖅᑎᓄᑦ, 

ᐃᓕᓴᐃᔨᓄᓪᓗ ᓄᖅᑲᖅᑎᑦᑎᓇᓱᒃᖢᑕ ᖃᓄᖓᓴᖃᑦᑕᕐᓂᕐᒥᒃ. 

 

ᓄᓇᕗᒻᒥ ᐃᓕᓐᓂᐊᕐᕕᖕᓄᑦ ᐊᑐᖅᑐᓂᒃ ᒪᓕᒐᖅᑕᖃᐅᕐᒥᔪᖅ ᐊᑐᖅᑕᐅᖃᑦᑕᕈᓐᓇᕐᓂᐊᖅᑐᓂᒃ ᐃᓕᓴᖅᑎᓄᑦ, 

ᐅᓗᕆᐊᓇᖅᑐᖃᓕᖅᑎᓪᓗᒍ ᑕᐃᒪᓐᓇ ᖃᓄᖓᓴᕐᓂᕐᒥᒃ ᐱᑕᖃᓐᖏᓐᓂᖅᓴᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒪᒃᑯᐊ ᐊᑑᑎᖃᓪᓚᕆᖕᓂᐊᖅᑐᑦ ᓄᓇᕗᒻᒥ ᐃᓕᓐᓂᐊᕐᕕᖕᓄᑦ. 

ᐅᖃᖅᑏ, ᐃᓕᓐᓂᐊᖅᑐᓕᕆᔨᒃᑯᑦ ᒫᓐᓇᕈᓘᓚᐅᖅᑐᖅ ᖃᕆᓴᐅᔭᒃᑰᖅᑐᒃᓴᓂᒃ ᐋᖅᑭᒃᓯᓚᐅᕐᒪᑕ 

ᓈᓴᖅᑕᐅᖃᑦᑕᕈᓐᓇᕐᓂᐊᕐᒪᑕ ᖃᓄᖓᓴᕐᓂᐅᖃᑦᑕᖅᑐᑦ ᓄᓇᕗᑦ ᐃᓕᓐᓂᐊᕐᕕᖏᓐᓂ.  

 

ᑕᐃᒪᓐᓇ ᓇᓗᓇᐃᖅᓯᑦᑎᐊᖅᓯᒪᓐᖏᒃᑲᓗᐊᖅᑎᓪᓗᒍ ᖃᓄᖓᓴᕐᓂᖅ ᑕᒪᓐᓇ ᑐᑭᖃᖅᐳᖅ ᐊᓯᒥᒃ 

ᐋᓐᓂᖅᑎᕆᓂᕐᒥᒃ, ᐅᕝᕙᓘᓐᓃᑦ ᑲᑉᐱᐊᓵᕆᓂᖕᒥᒃ.  

 

ᑖᓐᓇᖃᐃ ᒥᓂᔅᑕ ᐃᖅᑲᓇᐃᔭᖃᑎᖃᕈᓐᓇᖅᐳᖅ ᐃᖅᑲᓇᐃᔭᕐᕕᖓᖕᓂ ᑕᒪᒃᑯᐊ ᓈᓴᖅᑕᐅᕙᓪᓕᐊᔪᓐᓇᖁᓪᓗᒋᑦ 

ᖃᓄᖓᓴᓐᓂᐅᖃᑦᑕᖅᑐᑦ ᓄᓇᕗᑦ ᐃᓕᓐᓂᐊᕐᕕᖏᓐᓂ? ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᒪ’ᓇ, (ᑐᓵᔨᑎᒎᓕᖅᑐᖅ) ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᖕᒪᒍ. ᐄ, 

ᐅᓂᒃᑳᕈᑎᓂᒃ ᐊᑐᖃᑦᑕᖅᑐᒍᑦ ᐃᓕᓐᓂᐊᕐᕕᑦᑎᓐᓂ ᐊᒻᒪ ᑖᓐᓇ ᓯᕗᓪᓕᐅᔾᔭᐅᓯᒪᖕᒥᔪᖅ ᐋᖅᑭᒃᓯᒪᔪᒥᒃ 

ᐱᑕᖃᖁᓪᓗᒋᑦ ᓇᓗᓇᐃᖅᑕᐅᖃᑦᑕᖁᓪᓗᒋᓪᓗ ᑕᒪᒃᑯᐊ ᐱᑦᑎᐊᓐᖏᓐᓂᐅᖃᑦᑕᖅᑐᑦ ᐃᓕᓐᓂᐊᕐᕕᖕᓂ. 

ᖃᓄᖅᑑᕈᑎᒋᓗᑎᒃᑯᓪᓗ ᖃᐅᔨᒪᑦᑎᐊᕐᓗᑎᒃᑯᓪᓗ. ᐅᕙᑦᑎᓐᓄᑦ ᑕᐃᒪᐃᑦᑐᖃᖅᑎᓪᓗᒍ ᓄᑖᓂᒃ 

ᐃᑲᔫᑎᖃᓪᓚᕆᖕᓂᐊᖅᑐᖅ ᐃᓕᓐᓂᐊᕐᕕᖁᑎᑦᑎᓐᓄᑦ ᓄᓇᕗᑦ ᐃᓗᐊᓂ. ᑕᐃᒪᓐᓇ ᓄᑖᓂᒃ 

ᐊᑐᖅᐸᓪᓕᐊᓕᖅᑎᓪᓗᑕ ᐊᒻᒪᓗ ᐊᑐᖅᑕᐅᖃᑦᑕᖅᑐᒃᓴᓂᒃ ᐋᖅᑭᒃᓯᔪᓐᓇᖁᓪᓗᑕ ᑕᐃᒪᐃᑦᑐᖃᓐᖏᓐᓂᖅᓴᐅᖁᓪᓗᒍ. 

 

ᐱᐅᓯᒃᑲᓐᓂᖁᒐᓗᐊᕋᑦᑎᒃᑯᑦ ᑕᒪᒃᑯᐊ ᖃᓄᐃᓕᐅᕐᓂᐅᖃᑦᑕᖅᑐᑦ ᐃᓕᓐᓂᐊᕐᕕᑦᑕ ᐃᓗᐊᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ-ᓯᓈᓄᑦ ᒪᓕᒐᓕᐅᖅᑎ, ᒥᔅ ᐳᕉᔅᑐᕐ. 

 

ᐊᐱᖅᑯᑦ 315 - 6(2): ᐃᖃᓗᐃᑦ ᓄᓇᓕᐊᑕ ᐃᒥᖃᐅᑎᖏᑕ ᐃᓕᖅᑯᓯᖏᑦ ᐊᒃᑐᐃᕙᓪᓕᐊᓕᖅᑐᑦ ᓄᓇᕘᑉ 

ᒐᕙᒪᖏᑕ ᐊᐅᓚᑕᖏᓐᓂᒃ (ᐳᕉᔅᑐ) 

 



ᐱᖓᑦᓯᖅ, ᒫᑦᓯ 1, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓇ ᐊᐱᖅᑯᑎᒐ ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᑦ. ᐱᔾᔪᑎᓖᑦ 

ᐃᖃᓗᖕᓂ ᐃᒪᕐᓗᖃᑦᑕᐃᓐᓇᕋᑦᑕ, ᓯᖁᒥᑦᑕᖅᖢᑎᒡᓗ ᓱᒡᓗᑯᑖᑦ. ᐱᓇᓱᐊᕈᓰᑦ ᖃᔅᓯᐊᖅᑖᓗᑭᐊᖅ 

ᓈᓴᕈᓐᓇᐃᓪᓕᒻᒪᕆᒃᑕᒃᑲ ᐃᒥᖅ ᑕᒪᓐᓇ ᓄᖅᑲᖅᑎᑕᐅᖃᑦᑕᕐᒪᑦ ᓱᓪᓗᐃᑦ ᖁᐊᕐᓂᖏᑦ ᐱᔾᔪᑎᒋᓪᓗᒋᑦ 

ᐃᒥᑦᑎᐊᕙᖃᕈᓐᓃᖅᖢᓂᓗ. ᐃᖃᓗᐃᑦ-ᑕᓯᓗᒡᓗ ᐃᑉᐸᒃᓴᖅ ᐅᖃᓚᐅᕐᒪᑦ, ᑕᐃᒪᓐᓇᑎᒋᐊᓗᒃ 

ᑕᑯᓚᐅᖅᓯᒪᓐᖏᓚᒍᑦ. 

 

ᑖᓐᓇ ᒥᓂᔅᑕ ᓇᓗᓇᐃᖅᓯᓚᐅᕐᒥᔪᖅ ᑮᓇᐅᔭᖅᑐᕐᓂᕐᒥᒃ ᐊᒃᑐᐃᓂᖃᓪᓚᕆᖕᒪᑦ ᑳᓐᑐᕌᒃᑦ-ᑎᓂᒃ 

ᐊᑐᖃᑦᑕᕆᐊᖃᕐᒪᑕ ᐃᖅᑲᓇᐃᔭᖅᑏᓪᓗ ᐊᖏᕐᕋᖅᑎᑕᐅᖏᓐᓇᖃᑦᑕᖅᖢᑎᒃ, ᑕᐃᒪᐃᓕᖓᔪᖅ. 

 

ᐅᖃᖅᑎ (ᑐᓵᔨᑎᒍᑦ): ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕋᕕᑦ. ᑖᓐᓇ 

ᐃᖅᑲᓇᐃᔭᖅᑎᐅᖃᑦᑕᖅᑐᐃᑦ ᐱᓗᐊᖅᑐᒥᒃ ᒪᑐᖃᑦᑕᖅᓯᒪᑎᓪᓗᒋᑦ ᒫᓐᓇ ᑯᕕᒍᓐᓇᓐᖏᓐᓂᕐᒧᑦ ᐱᔾᔪᑎᒋᓪᓗᒍ, 

ᖃᑦᑎᒃᑭᐊᖅ ᐊᖏᕐᕋᖅᑎᑕᐅᓯᒪᓕᕐᖓᑕ ᐊᓪᓚᕝᕖᓪᓗ ᒪᑐᔭᐅᓪᓗᑎᒃ. ᑭᓯᐊᓂ ᖃᐅᔨᒪᔪᖓ ᐃᖅᑲᓇᐃᔭᖅᑏᑦ 

ᐊᓪᓚᕕᒻᒦᒍᓐᓇᓐᖏᒃᑲᓗᐊᖅᑎᓪᓗᒋᑦ ᐃᖅᑲᓇᐃᔭᕆᐊᖃᓲᖑᒻᒥᒻᒪᑕ ᐃᖅᑲᓇᐃᔭᖅᑎᐅᓂᖏᓐᓄᑦ. 

 

ᐊᒥᓲᓂᖏᓐᓂᒃ ᒫᓐᓇ ᐅᖃᕈᓐᓇᓐᖏᑦᑐᖓ ᖃᑦᑎᐅᒻᒪᖔᑕ ᒫᓐᓇᒧᑦ. ᐊᒻᒪᓗ, ᑖᓐᓇ ᓇᓗᓇᐃᖅᓯᓂᐊᕈᑦᑕ 

ᖃᑦᑎᐅᓂᐊᕐᒪᖔᑦ ᓱᓕ ᒫᓐᓇ ᑐᑭᓯᓇᓐᖏᓗᐊᕐᖓᑦ. ᓱᓕ ᒫᓐᓇᒧᑦ ᑲᔪᓯᒻᒪᑕ ᓱᓕ ᑕᒪᓐᓇ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ ᐳᕉᔅᑐᕐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐱᕐᔪᐊᖑᔪᖅ ᑕᒪᒃᑯᓂᖓ ᐱᓯᒪᑎᑕᐅᒍᑦᑕ, ᖃᐅᔨᒪᑎᑕᐅᒍᑦᑕᓗ. 

ᑕᐃᒪᑐᖅ ᑕᒪᒃᑯᓄᖓ ᑐᕌᖓᔪᑦ ᓴᖅᑭᑕᐅᓛᖅᐳᑦ ᒥᓂᔅᑕᕆᔭᐅᔪᒧᑦ. ᐊᒻᒪᓗ, ᐅᑯᓇᓂ ᐅᖃᓕᒫᖅᖢᓂ 

ᐃᖅᑲᓇᐃᔭᖅᑐᓕᕆᔨᒃᑯᒡᒎᖅ ᐋᖅᑭᒃᓱᐃᕙᓪᓕᐊᔪᑦ ᐊᖏᕐᕋᒥ ᐃᖅᑲᓇᐃᔭᕐᓂᐊᖅᑐᓄᑦ ᐊᑐᐊᒐᐅᓂᐊᖅᑐᓂᒃ. 

ᑕᐃᒪᑐᖅ ᑕᒪᑐᒪᓂ ᑖᓐᓇ ᐊᑐᐊᒐᖅ ᐃᓱᒪᒃᓴᖅᓯᐅᕈᑕᐅᓂᐊᖅᐳᖅ ᑕᒪᑐᒪᓂ ᑲᑎᒪᕐᔪᐊᕐᓂᕐᒥᒃ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᓄᓇᕗᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐊᖏᕐᕋᒥ ᐃᖅᑲᓇᐃᔭᕈᓐᓇᖅᓯᒪᕚᑦ 

ᐊᓪᓚᕝᕕᖏᑦ ᒪᑐᔭᐅᖃᑦᑕᖅᑎᓪᓗᒋᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕋᕕᑦ ᒫᓐᓇᒧᑦ ᖃᑦᑎᑦ 

ᐃᖅᑲᓇᐃᔭᖅᑏᑦ ᐊᒃᑐᖅᑕᐅᓯᒪᒻᒪᖔᑦ. ᓇᓗᓇᖅᑐᖅ ᓱᓕ ᒫᓐᓇᒧᑦ, ᐃᓛᒃ, ᓄᑖᖑᖕᒪᑦ ᑕᒪᓐᓇ. ᑭᓯᐊᓂ, ᖃᑦᑎᑦ 

ᐊᓪᓚᕝᕖᑦ ᒪᑐᔭᐅᓯᒪᒻᒪᖔᑕ ᓄᓇᓕᕆᔨᒃᑯᓐᓄᑦ ᒐᕙᒪᒃᑯᓐᓄᑦ ᑖᒃᑯᐊ ᑎᒍᒥᐊᖅᑕᐅᓂᖅᓴᐅᒥᒻᒪᑕ ᓴᓇᒋᐊᖃᕐᓂᖏᑦ 

ᐱᔾᔪᑎᒋᓪᓗᒋᑦ. 

 

ᐊᒻᒪᓗ ᑖᓐᓇ ᐅᖃᐅᓯᕆᔭᐃᑦ ᐊᖏᕐᕋᒥ ᐃᖅᑲᓇᐃᔭᕐᓂᖅ ᐋᖅᑭᓱᖅᐸᓪᓕᐊᔭᕗᑦ, ᓱᓕ ᑖᓐᓇ ᐱᔭᕇᓐᖏᒻᒪᑦ ᓱᓕ 

ᕿᒥᕐᕈᑲᓐᓂᕆᐊᖃᕐᓂᖓᓄᑦ. ᑕᐃᒪᐃᓐᓂᖓᓄᑦ ᑭᓯᐊᓂ ᒫᓐᓇ ᐃᒥᕐᒧᑦ ᒪᑐᓯᒪᓂᖏᓐᓄᑦ ᖃᑦᑎᐅᒻᒪᖔᑕ 

ᐃᖅᑲᓇᐃᔭᖅᑏᑦ  

ᐊᑦᑐᖅᑕᐅᓯᒪᔪᑦ ᓇᓗᓇᓗᐊᕐᖓᑦ ᓱᓕ ᒫᓐᓇ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅ ᐳᕉᔅᑐᕐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐄ, ᐱᔭᕐᓂᓐᖏᑦᑐᒃᓴᐅᔪᖅ ᐊᖏᕐᕋᒥ ᐃᖅᑲᓇᐃᔭᕆᐊᒃᓴᖅ. 

ᐊᖏᕐᕋᖓᑦᑕᐅᖅ ᐃᒪᖃᓐᖏᑦᑎᓪᓗᒍ. ᐃᖃᓗᒻᒥᐅᑕᑐᐊᖑᔪᖓ ᐅᖃᐱᓗᒡᕕᐅᕈᓘᔭᖃᑦᑕᕋᑦᑕ ᐅᕙᖓᑑᓐᖏᑦᑐᖅ. 

ᐊᓯᒃᑲᑦᑕᐅᖅ ᐃᖃᓗᖕᒥᐅᓄᑦ ᑭᒡᒐᖅᑐᐃᔪᑦ ᐅᖃᐱᓗᒡᕕᐅᖃᑦᑕᕐᒪᑕ. 

 



ᐱᖓᑦᓯᖅ, ᒫᑦᓯ 1, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓱᓕ ᒫᓐᓇ ᓯᒥᒃᓯᒪᔪᑦ ᐃᒪᖃᓐᖏᑦᑐᑦ ᐊᒻᒪᓗ ᐃᖅᑲᓇᐃᔭᖅᑏᑦ ᐃᒡᓗᖁᑎᖏᓂᒃᑯᐊ ᒐᕙᒪᐅᓪᓗᑕ ᐃᒡᓗᖃᖅᑐᒍᑦ 

ᐊᒃᓱᕈᒃᑲᓐᓂᕆᐊᖃᖅᑐᒍᑦ ᑕᐃᒃᑯᐊ ᐃᓚᐃᓐᓈᖅᑕᐅᔭᕆᐊᖃᓐᖏᒃᑲᓗᐊᕐᒪᑕ. ᐃᖅᑲᓇᐃᔭᖅᑐᓕᕆᔨᒃᑯᑦ 

ᐃᒡᓗᓕᕆᓂᕐᒧᑦ ᐊᑐᐊᒐᓕᐅᖅᑎᐅᖕᒪᑕ. 

 

ᒥᓂᔅᑕᖃᐃᑦ ᓇᓗᓇᐃᖅᓯᔪᓐᓇᖅᐳᖅ ᑕᐃᒃᑯᐊ ᐃᒡᓗᓂᒃ ᐊᑐᖅᑐᐊᖅᑏᑦ ᑐᓴᐅᒪᑎᑕᐅᑦᑎᐊᕋᓗᐊᕐᒪᖔᖏᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᓐᓇ ᐊᐱᖅᑯᑎᑦᑎᐊᕙᒃ. ᒫᓐᓇᒧᑦ 

ᒐᕙᒪᐅᓪᓗᑕ ᐊᔾᔨᒌᓐᖏᑦᑑᑕᕐᒥᒃ ᑎᒍᒥᐊᖅᑐᐃᓐᓇᐅᒐᑦᑕ. ᑖᒃᑯᐊᓗ ᐅᖃᐅᓯᕆᖃᑦᑕᖅᓯᒪᔭᕗᑦ ᒫᓐᓇ ᐱᓗᐊᖅᑐᖅ 

ᐊᑲᐅᓐᖏᓕᐅᕈᑎᐅᔪᖅ ᐃᖃᓗᓐᓂ. ᒐᕙᒪᒃᑯᓐᓄᓪᓗ ᐃᖅᑲᓇᐃᔭᖅᑎᐅᔪᑦ ᐅᖃᕋᑖᕋᕕᑦ ᓱᓕᓪᓗᑎᓪᓗ 

ᐊᑦᑐᖅᑕᐅᓯᒪᔪᑦ ᖃᑦᑎᐅᒻᒪᑕᑭᐊᖅ ᐃᖃᓗᓐᓂ. ᐊᖏᕐᕋᖃᖅᑎᐅᔪᑦ ᐊᑐᖅᑐᐊᖅᑎᐅᓪᓗᑎᑦ ᒐᕙᒪᒃᑯᓐᓄᑦ 

ᐃᓪᓗᖁᑎᖏᓐᓄᑦ. ᑖᒃᑯᐊ ᒫᓐᓇᒧᑦ ᖃᐅᔨᒪᔭᐅᒐᓱᐃᓐᓇᖅᑐᐃᑦ ᐃᖅᑲᓇᐃᔭᖅᑎᖁᑎᑦᑎᓐᓄᑦ ᖃᓄᐃᑦᑐᒦᒻᒪᖔᑕ, 

ᐊᒻᒪᓗ ᐊᓯᐊᓄᑦ ᓅᒋᐊᖃᖅᑲᑕ ᑕᒪᒃᑯᓂᖓ ᐊᑐᐃᓐᓇᐅᒪᑎᑕᐅᓯᒪᔪᑦ ᐅᓪᓗᒥᒧᑦ. ᐃᓚᖏᓪᓗ ᓅᒋᐊᖃᖅᓯᒪᓪᓗᑎᒃ 

ᐊᑲᐅᓐᖏᑦᑐᒦᓗᐊᖅᑎᓪᓗᒋᑦ. 

 

ᑖᓐᓇ ᖃᐅᔨᒪᑐᐃᓐᓇᓐᖏᑦᑕᕗᑦ. ᖃᓄᖅᑑᕈᑎᒋᒐᓱᑦᑕᕗᑦ ᐅᓪᓗᒥᒧᑦ. ᐊᒻᒪᓗ, ᖃᐅᔨᒪᒐᓱᐃᓐᓇᕐᓂᐊᕆᓪᓗᑎᒍᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ-ᑕᓯᓗᖕᒧᑦ ᒪᓕᒐᓕᐅᖅᑎ, ᒥᔅᑕ ᕼᐃᒃᔅ. 

 

ᐊᐱᖅᑯᑦ 316 - 6(2): ᑲᒪᒋᔭᖃᕐᓂᕐᒧᑦ ᐸᕐᓈᖑᔪᒃᓴᖅ ᐃᖃᓗᖕᓂ ᐅᒥᐊᕐᔪᐊᑦ ᑐᓚᒃᑕᕐᕕᒋᔮᓄᑦ (Hᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᖅᑭᑦ ᑎᓴᒪᐅᓕᖅᑐᑦ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔾᔪᑎᓕᕆᔨᒃᑯᓪᓗ ᒥᓂᔅᑕᖓᑦ ᐊᐱᕆᓚᐅᖅᓯᒪᒐᒃᑯ ᑐᓚᒃᑕᕐᕕᒃ ᐃᖃᓗᖕᓂ ᐱᔾᔪᑎᒋᓪᓗᒋᑦ. ᓄᕖᕝᕙ 1-

ᖑᑎᓪᓗᒍ, ᑖᓐᓇ ᐊᐱᕆᓚᐅᖅᓯᒪᔭᕋ ᐸᕐᓇᐅᓯᐅᖅᓯᒪᒻᒪᖔᑦ ᑕᐃᒃᑯᐊ ᐅᖃᓪᓚᖃᑕᐅᖃᑦᑕᖅᑐᑦ ᖃᓄᖅ ᑐᓚᒃᑕᕐᕕᒃ 

ᐊᐅᓚᑕᐅᓂᐊᕐᒪᖔᑦ ᐃᒪᕐᒥᐅᑕᓕᕆᔨᒃᑯᑦ ᑳᓐᑐᕌᒃᑦ-ᑏᑦ ᐃᖃᓗᖕᒥᐅᑕᐃᑦ ᐊᒻᒪᓗ ᐊᓯᖏᑦ ᐊᒃᑐᖅᑕᐅᓯᒪᔪᑦ. 

 

ᑕᐃᓐᓇ ᐊᐅᓚᔾᔭᒃᑕᐅᓂᐊᕐᓂᖏᓐᓄᑦ ᐸᕐᓇᐅᑎ ᐱᓕᕆᐊᕆᔭᐅᑎᓪᓗᒋᑦ. ᐊᒻᒪᓗ ᖃᐅᔨᒪᓪᓗᖓ 

ᐅᖃᐅᓯᕆᒃᑲᓐᓂᕈᓐᓇᖅᖢᒍ ᑖᓐᓇ ᒥᓂᔅᑕ ᑎᓕᓯᔭᕆᐊᓕᒃ ᐃᖅᑲᓇᐃᔭᖅᑎᒥᖕᓂᒃ, ᐃᓛᒃ, ᐱᔭᕇᖅᑕᕐᕕᖓᑦ 

ᐋᖅᑭᒍᓐᓇᕐᓂᐊᕐᒪᑦ ᐊᑐᓕᖅᑕᐅᓕᕈᓐᓇᕐᓗᓂᓗ ᐊᐅᔭᖅ 2023-ᒥ. ᐸᕐᓇᐅᑎᓕᑭᐊᖅ ᓇᐅᒃ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ ᒥᓂᔅᑕᖓᑦ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥᒧᑦ ᑎᑭᖦᖢᒍ ᖃᐅᔨᒪᔨᑕᕐᒥᒃ 

ᑳᓐᑐᕌᒃᑦ-ᓯᓯᒪᔪᒍᑦ ᐸᕐᓇᐅᓯᐅᖅᑎᐅᓂᐊᖅᑐᒥᒃ. ᐊᒻᒪᓗ ᒫᓐᓇ ᑖᓐᓇ ᐱᓕᕆᐊᕆᔭᐅᓪᓗᓂ. ᑎᓕᔭᐅᓯᒪᖕᒥᔪᒍᑦ 

ᑕᐃᒃᑯᐊ ᐊᒃᑐᖅᑕᐅᓂᐊᖅᑐᓕᒫᑦ ᐅᖃᓪᓚᖃᑎᒋᓗᓂᒋᑦ. ᐊᒻᒪ ᑐᑭᓯᐅᒪᓂᕋ ᒪᓕᒃᖢᒍ ᑕᐃᒃᑯᐊ ᐅᐸᒃᑕᐅᓯᒪᓕᖅᑐᑦ 

ᐅᖃᐅᓯᕆᔭᐅᓪᓗᑎᒃ. ᓄᑖᓪᓗ ᑕᒪᒃᑯᐊ ᑐᓴᖅᐸᓪᓕᐊᔭᕗᑦ ᐅᖃᐅᓯᕆᔭᐅᖃᓯᐅᔾᔭᐅᕙᓪᓕᐊᔪᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑖᓐᓇ ᐱᓕᕆᐊᖑᒃᑲᓐᓂᕐᓂᐊᕐᖓᑦ ᖃᐅᔨᕗᖓ. ᐅᖃᖅᑏ, 

ᐅᖃᐅᓯᖃᖅᓴᕋᐃᓗᐊᖅᐸᓪᓕᐊᒐᓗᐊᖅᑐᖓ ᐅᒥᐊᕐᔪᐊᒃᑯᑦ ᑎᑭᑎᑕᐅᖃᑦᑕᓛᕐᒥᔪᓂᑦ ᐅᒥᐊᕐᔪᐊᕐᓇᐅᓕᖅᑲᑦ. 

 

ᑕᑯᓐᓈᖅᑐᒋᑦ ᐊᑭᖏᑦ ᐅᑭᐅᖅᑕᖅᑐᒧᑦ ᐅᓯᔭᐅᑎᑦᑎᓗᓂ ᐊᑭᑐᔪᐋᓗᒻᒪᑦ ᐊᒻᒪᑦᑕᐅᖅ ᑐᓚᑦᑐᓄᑦ ᐊᑭᓖᑎᑦᑎᓂᖅ 

ᐅᐊᑦᑎᔭᐅᒋᐊᖃᕐᓂᖓᓗ ᑐᓚᑦᑕᕐᕕᐅᒃ ᑕᒪᔾᔭᕈᓘᔮᓘᓛᕐᖓᑕ ᐊᒻᒪ ᐱᔨᑦᑎᖃᖅᑕᐅᒋᐊᖃᓛᕐᒥᒻᒪᑕ 

ᑎᑭᑎᑦᑎᖃᑦᑕᖅᑏᑦ ᐊᐅᓪᓚᑎᑦᑎᖃᑦᑕᑐᐃᓪᓗ ᐅᒥᐊᕐᔪᐊᒃᑯᑦ.  

ᓇᒻᒥᓂᖃᐅᑏᑦ ᐊᑭᖏᓐᓂᒃ ᐋᖅᑭᑦᑎᕆᒐᐃᒻᒪᑕ ᐅᒥᐊᕐᔪᐊᑯᓪᓗ ᐅᓯᔭᐅᓂᐊᖅᑐᓂᒃ ᐊᑭᒋᔭᐅᓂᐊᖅᑐᓂᒃ 

ᖃᐅᔨᒪᖃᑦᑕᓐᖏᒻᒪᑕ ᓇᑭᑦ ᐱᒋᐊᕐᕕᖃᕆᐊᔅᓴᖅ ᐊᑭᖏᓐᓂᒃ. ᐊᐱᕆᒃᑲᓂᖅᑲᕋ ᖃᓄᑐᐃᓐᓇᖅ 

ᐸᕐᓇᐅᑎᖃᕋᓗᐊᖅᑎᓪᓗᒋᑦ ᐊᐅᓚᑕᐅᓂᖏᓐᓄᑦ ᐊᑭᖃᕐᓂᐅᓴᑐᐃᓐᓇᓂᐊᕐᖓᑦ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᐅᓪᓗᒥᒧᑦ ᖃᓄᐃᓕᐅᖅᑕᐅᓯᒪᓕᕐᒪᖔᖅ ᐊᑭᖏᓐᓂᒃ ᐋᖅᑭᑦᑎᕆᒐᓱᐊᖅᑐᑎᒃ 

ᑐᓚᑦᑕᕐᕕᐅᑉ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᑦ, ᒥᔅᑕ ᑕᐃᕕᑎ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇ ᐱᓕᕆᐊᖑᔪᖅ ᑖᓐᓇ 

ᐃᖅᑲᓇᐃᔮᖑᔪᖅ. ᑕᐃᒃᑯᐊ ᐊᒃᑐᖅᑕᐅᒐᔭᖅᑐᐃᓪᓗ ᐅᖃᖃᑎᐅᖃᑦᑕᖅᑐᑎ ᐅᒥᐊᕐᔪᐊᓕᕆᔩᓪᓗ ᐅᒥᐊᕐᔪᐊᒃᑯᑦ 

ᑎᑭᑎᑦᑎᔩᑦ ᐱᖃᑕᐅᑎᑕᐅᓪᓗᑎᒃ.  

 

ᒪᓕᒐᓕᐅᖅᑎ ᓱᓕᔪᖅ ᖃᐅᔨᒪᒋᐊᖃᕐᖓᑕ ᖃᑦᑎᓂᒃ ᐊᑭᓖᑎᑕᐅᖃᑦᑕᕆᐊᖃᓛᕐᒪᖔᕐᒥᓂᒃ ᑐᓚᑦᑕᕐᕕᖃᓕᖅᑲᑕ 

ᒫᓐᓇ ᖃᐅᔨᒋᐊᖃᕐᖓᑕ ᐸᕐᓇᓯᓐᓈᕐᖓᑕ ᑕᐃᒪ ᐅᒥᐊᕐᔪᐊᒃᑰᑎᑦᑎᓂᐅᓛᕐᒧᑦ. ᐅᖃᖃᑎᒋᔭᕗᑦ ᓱᓕ. 

ᖃᖓᐅᓛᕐᒪᖔᖅ ᒫᓐᓇ  ᓱᓕ ᐋᖅᑭᓯᒪᓐᖏᓇᑦᑎᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓂᕆᐅᒋᓂᐊᖅᑲᒃᑲ ᐱᔭᕇᖅᑕᐅᓯᒪᔪᑦ ᐊᕐᕌᒎᓪᓗᐊᖅᑐᒥᒃ 

ᑐᔅᓯᕌᕆᓯᒪᓕᕋᒃᑭᑦ 2015-ᖑᓇ ᓴᓇᒋᐊᖅᑕᐅᓚᐅᖅᓯᒪᒻᒪᑦ. ᑐᓚᑦᑕᕕᒻᒧᑦᑕᐅᖅ ᐊᒃᑐᐊᔪᓂᒃ 

ᐃᓱᒫᓗᑦᑐᖃᖃᑦᑕᖅᓯᒪᒻᒥᒻᒪᑦ. ᑕᐅᕙᓐᓇ ᑐᐊᐸᒃ ᐅᔭᕋᓛᖓ ᐊᑐᖅᑕᐅᖃᑦᑕᖅᑐᖅ 

ᐋᖅᑭᑦᑕᐅᓯᒪᑲᐃᓐᓇᑐᐃᓐᓇᓂᐊᖅᑑᔮᕐᖓᑦ ᐃᒫᖅᓯᕕᐅᔪᖅ ᑲᓕᑦᑕᓄᑦ ᐅᒥᐊᓄᑦ. ᑖᕙᓐᖓᑦ 

ᐃᒫᓅᖅᑎᑦᑎᖃᑦᑕᓕᕐᖓᑕ ᐊᒻᒪ ᐅᔭᕋᓛᑦ ᐲᔭᖅᑕᓪᓕᐊᑐᐃᓐᓇᖅᑑᔮᖅᑐᓂ ᑐᐊᐸᖓ ᐅᒥᐊᕐᒥ ᐲᖅᓯᕕᒋᒐᓱᒋᐊᖓ 

ᐱᐅᒍᓐᓃᐸᓪᓕᐊᔫᔮᕐᖓᑦ. ᖃᓄᕐᓕ ᑖᓐᓇ ᐸᕐᓇᑕᐅᓯᒪᕙ ᓯᕗᓂᑦᑎᓐᓄᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓄᓪᓗ, ᒥᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓯᕗᓂᑐᖃᑦᑎᓐᓄᑦ ᐃᓚᖓᑦ 

ᑕᕝᕙ ᓱᓇᒃᑯᑖᖑᔭᕆᐊᖃᓪᓚᕆᑦᑐᖅ ᓇᓗᓇᐃᕆᐊᓕᕗᑦ ᑕᐃᔅᓱᒧᖓ ᓴᐴᓗᑕᕐᒧᑦ ᑕᐃᒃᑯᐊ ᐊᔅᓴᓗᐊᕐᔪᐊᕌᓗᓐᓂᒃ 

ᐱᑕᖃᕆᐊᖃᓛᖅᑐᓴᒻᒪᑦ. ᐊᒻᒪᑦᑕᐅᖅ ᑎᓯᓴᖅᑕᐅᖏᓐᓇᕐᓗᓂᓗ ᑐᐊᐸᖓ ᑕᐅᕙᓐᓇ ᐅᔭᕋᓛᖓ. ᑕᓐᓇ 

ᓯᕗᓂᑐᖃᑦᑎᓐᓄᑦᑕᐅᖅ ᐸᕐᓇᔅᓯᒪᔭᕗᑦ ᑕᐅᕙᔅᓱᒧᖓ ᑐᓚᑦᑕᕕᒻᒧᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᐃᕕᓕᒻᒧᑦ, ᒥᔅᑕ ᒪᓕᑭ.  

 

ᐊᐱᖅᑯᑦ 317 - 6(2): ᖃᓄᐃᓕᖓᓕᕐᓂᖓ ᓄᓇᕘᒥ 3000 ᐃᒡᓗᓕᐅᕋᓱᖕᓂᖅ (ᒪᓕᑭ) 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ ᑭᒡᒐᑐᖅᑕᒃᑲ ᓴᓕᕐᒥᐅᓪᓗ ᓇᐅᔮᕐᒥᐅᓪᓗ. ᐅᖃᖅᑎᑦᑎᔩ, 

ᐊᐱᖅᓲᑎᒋᓂᐊᖅᑕᒃᑲ ᑖᒃᑯᐊ ᑐᕌᖓᔪᓂ ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓᓄᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐅᐱᒍᓱᒃᑲᒪ ᑭᒡᒐᖅᑐᐃᔭᕆᐊᔅᓴᖅ ᓇᐅᔮᕐᒥᐅᓂᒃ ᓴᓪᓕᕐᒥᐅᓂᓪᓗ 

ᐊᖏᖅᓯᒪᓂᖃᓪᓚᕆᒃᑲᒪ ᐱᒋᐊᓕᖏᓐᓂᒃ ᐱᑎᑦᑎᒐᓱᓐᓂᐊᕐᓗᖓ.  

 

ᐅᖃᖅᑏ, ᖁᕕᐊᓱᓪᓚᕆᓚᐅᕋᒪ ᒐᕙᒪᒃᑯᑦ ᓄᑖᖁᑎᒋᔭᖓᓂ ᓄᓇᕗᑦ 3,000 ᐃᓪᓗᓕᐅᓂᕐᒧᑦ ᐸᕐᓇᐅᑎᖓ 

ᐅᖃᖅᓯᒪᒻᒪᑦ ᑕᑉᐸᐅᖓᒎᖅ 150-ᓄᑦ ᓄᑖᓂᒃ ᐃᓪᓗᓕᕆᔨᒃᑯᑎᒎᖓᔪᓂᒃ ᐃᓪᓗᓂᒃ ᐊᑭᑐᓗᐊᓐᖏᑦᑐᓂᓪᓗ 



ᐱᖓᑦᓯᖅ, ᒫᑦᓯ 1, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓪᓗᓂᒃ ᐊᒻᒪ ᓂᐅᕕᐊᔅᓴᐅᒐᔭᖅᑐᓂᒃ ᐃᓪᓗᓂᒃ ᐸᕐᓇᑕᐅᔪᖃᕐᖓᑦ ᓇᐅᔮᓄᑦ ᐊᒻᒪ ᓴᓪᓕᕐᒧᑦ ᐊᕐᕌᒍᓂᒃ 

ᖃᑦᑏᓐᓇᕈᓗᓐᓂ ᐊᒡᒋᖅᑐᓂ. ᑕᐃᒻᒪ ᐊᕝᕙᕆᓗᐊᕐᒪᕆᑦᑕᖏᑦ ᐃᓪᓗᓕᕆᔨᒃᑯᑎᒎᖓᒐᔭᕐᖓᑕ ᓴᓇᔭᐅᔪᐃᑦ.  

 

ᒥᓂᔅᑕ ᓇᓗᓇᐃᕆᒍᓐᓇᖅᑳ ᖃᓄᖅ ᑕᐃᒪᓐᓇᓂ ᐃᓪᓗᑖᕆᐊᖃᕐᒪᖔᑕ ᐋᖅᑭᓯᓐᓂᕐᒪᖔᑕ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᐃᓪᓗᓕᕆᔨᕐᔪᐊᑯᓐᓄᑦ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᒃᑯᐊ ᐱᓕᕆᔨᕗᑦ 

ᐃᓪᓗᓕᕆᔨᕐᔪᐊᒃᑯᓐᓂᒃ ᑎᑎᕋᖅᓯᒪᔪᖁᑎᖃᕐᖓᑕ ᐃᓄᓐᓂᒃ ᓄᓇᓕᓐᓃᑦᑐᓂ ᓄᓇᕘᓕᒫᑦᑎᐊᒥ ᐅᑕᖅᑭᔪᓂ 

ᐊᖏᕐᕋᔅᓴᒥ ᐊᒻᒪᓗ ᐊᑐᖅᑐᒋᑦ ᑕᐃᒃᑯᐊ ᖃᑦᑎᐅᓂᖏᑦ ᐅᑕᖅᑭᔪᐃᑦ ᖃᓄᕐᓗ ᐊᓯᔾᔨᖅᑕᖃᑦᑕᕐᒪᖔᑕ. 

ᐊᓯᖏᓐᓂᓗᑦᑕᐅᖅ ᐃᓱᒪᒋᔭᖃᕆᓪᓗᑕ. ᑕᐃᒫᒃ ᐊᒡᒍᖅᓯᒐᓱᓚᐅᖅᑐᒍᑦ ᐃᓪᓗᓴᓂᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᒥᓂᔅᑕ ᑕᐃᒪ ᖃᐅᔨᒪᒻᒪᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᑯᐊᐳᕇᓴᓐ-ᖓ ᓴᖅᑭᖅᓯᕋᑖᓚᐅᕐᖓᑦ ᑳᓐᑐᕌᓂ ᐱᒐᓱᐊᕋᔅᓴᐅᔪᓂ ᑎᑎᕋᐅᔭᖅᑕᐅᓂᖓᓄᑦ ᓴᓇᔭᐅᓂᖏᓐᓄᓪᓗ 

ᑲᑎᓐᖓᐅᖅᑐᐃᑦ ᐃᓪᓗᐃᑦ ᓄᓇᓕᓐᓂ ᐱᖃᑕᐅᓪᓗᑎᒃ ᓴᓪᓕᕐᒥᐅᑦ. ᑖᓐᓇᓕ ᐸᕐᓇᐅᑎᖓ ᓴᓪᓕᕐᒧᑦ 

ᐸᕐᓇᑕᐅᓯᒪᔪᖅ ᓴᓪᓕᕐᒧᑦ 12-ᖑᒐᔭᕐᖓᑕ ᑲᑎᓐᖓᔪᑦ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᐃᓪᓗ ᑕᐃᒪᐃᑦᑑᔭᕆᐊᖃᕐᓗᓂ ᖃᓄᖅ ᓂᕈᐊᖅᑕᐅᓂᕐᒪᖔᖅ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐ-ᖓᓄᑦ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᑕᖅᑭᔪᐃᑦ ᑕᐃᒃᑯᐊ 

ᑎᑎᕋᖅᑕᐅᓯᒪᔪᐃᑦ ᓄᓇᓕᓐᓂ ᐃᓛᒃᑯᑦ ᖃᐅᔨᒪᔾᔪᑎᒋᔪᓐᓇᖃᑦᑕᕋᑦᑎᒍ ᖃᓄᐃᑦᑑᒻᒪᖔᑕ ᐃᓄᐃᑦ ᐅᑕᖅᑭᔪᑦ 

ᐃᓚᒌᓪᓗ ᖃᓄᐃᑦᑑᒻᒪᖔᑕ ᐅᑕᖅᑭᔪᑦ ᐃᓪᓗᔅᓴᒥᒃ. ᐃᓪᓗᓕᕆᔨᒃᑯᓪᓗ ᓴᓪᓕᕐᒥ ᖃᐅᔨᒋᐊᕐᕕᐅᖃᑦᑕᖅᓯᒪᔪᐃᑦ 

ᓯᕗᓂᐊᒍᑦ ᑳᓐᑐᕌ ᐱᒐᓱᐊᕋᔅᓴᐃᑦ ᓴᖅᑭᖅᑕᐅᓚᐅᓐᖏᓐᓂᖏᓐᓂᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪ ᖁᔭᓐᓇᒦᒃ ᒥᓂᔅᑕ. (ᑐᓵᔨᑎᒎᓕᖅᑐᖅ) ᑕᐃᒪ ᐃᑉᐸᔅᓴᖅ 

ᐃᔅᓯᕙᓂᖃᖅᑎᓪᓗᑕ ᑲᑎᒪᖅᔪᐊᕕᒻᒥ ᒪᓕᒐᓕᐅᖅᑎᐅᖃᑎᒐ ᓇᑦᓯᓕᐅᑉ ᒪᓕᒐᓕᐅᖅᑎᖓ ᐊᐱᖅᑯᑎᖃᓚᐅᕐᖓᑦ 

ᑭᓱᓕᕆᔨᐅᓂᐊᕐᒪᖔᑕ ᑕᐃᒃᑯᐊ ᓄᑖᖑᔪᐃᑦ ᐃᓄᐃᑦ ᐃᓪᓗᓕᕆᔨᒋᓂᐊᖅᑕᖏᑦ ᑎᒥᐅᔪᖅ ᓴᖅᑭᖅᑕᐅᓯᒪᔪᖅ 

ᓄᓇᕗᑦ ᑐᓐᖓᕕᒃ ᑎᒥᖁᑎᖓᓄᑦ.  

 

ᒥᓂᔅᑕ ᑲᒪᔨᐅᔪᖅ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐ-ᖓᓄᑦ ᓇᓗᓇᐃᖅᓯᒍᓐᓇᖅᑳ 

ᐅᖃᖃᑎᖃᖅᓯᒪᒻᒪᖔᖅ ᓄᓇᕗᑦ ᑐᓐᖓᕕᒃ ᑎᒥᖁᑎᖓᑕ ᐊᖏᔪᖅᑲᐅᑎᖏᓐᓂᒃ ᑭᓱᓕᕆᔨᐅᒐᔭᕐᓂᖏᓐᓄᑦ ᑖᒃᑯᐊ 

ᓄᑖᑦ ᐃᓄᐃᑦ ᐃᓪᓗᓕᕆᔩᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒪᓕᒐᓕᐅᖅᑎᐅᖃᑎᒐ 

ᐅᖃᐅᑎᒍᓐᓇᖅᑕᕋ ᐅᖃᖃᑎᖃᖅᓯᒪᔪᕕᔾᔪᐊᕌᓘᔪᐃᓂᒃᑯᐊ ᐊᖏᔪᖅᑲᐅᑎᕗᑦ ᐃᓪᓗᓕᕆᔨᕐᔪᐊᒃᑯᑦ ᐊᖏᔪᖅᑳᑦᑕᓗ 

ᐃᑲᔪᖅᑎᖏᓪᓗ ᓄᓇᕗᑦ ᑐᓐᖓᕕᒃᑯᓐᓂ ᐅᖃᖃᑎᖃᖅᓯᒪᕕᐅᑎᑦᑐᐃᑦ ᐊᒻᒪ ᐊᖏᔪᖅᑳᖓᑕ ᑐᖏᓕᕆᓚᐅᖅᑕᖓ 

ᐃᑦᑐᓗᒃ ᑲᑎᒪᖃᑎᒋᖃᑦᑕᖅᓯᒪᒻᒥᔭᕋ ᐊᒻᒪᑦᑕᐅᖅ ᐅᑭᐅᖅᑕᖅᑐᒥᓕᕆᔨ ᒐᕙᒪᑐᖃᒃᑯᓃᖔᖅᑐᖅ.  

ᐊᒻᒪ ᐃᖅᑲᓇᐃᔭᖅᑎᒃᑲ ᖁᑦᑎᑦᑐᒦᑦᑐᐃᑦ ᐳᖅᑐᔪᒥᒃ ᐃᖅᑲᓇᐃᔮᓖᑦ ᑕᐃᓐᓇ ᓄᓇᕗᑦ 3,000 ᐸᕐᓇᐅᑏᑦ ᓄᓇᕗᑦ 

ᑐᓐᖓᕕᒃᑯᓃᖔᖅᑐᖅ ᑕᐃᓐᓇ ᐱᖃᑕᐅᓪᓗᑎᒃ. ᐅᖃᖃᑎᖃᐃᓐᓇᖃᑦᑕᖅᑐᒍᑦ ᐃᓪᓗᓕᕆᔨᕐᔪᐊᒃᑰᓪᓗᑕ ᓄᓇᕗᑦ 

ᑐᓐᖓᕕᒃ ᐊᓪᓚᕝᕕᕗᑦ ᐊᓪᓚᕝᕕᖏᓐᓂ ᐅᖃᖃᑎᖃᐃᓐᓇᖅᑐᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᑐᓄᓂᖅ ᒪᓕᒐᓕᐅᖅᑎᖓ, ᒥᔅ ᓄᑕᕋᖅ.  

 

ᐊᐱᖅᑯᑦ 318 - 6(2): ᑕᖕᒫᑎᕐᕕᖕᒥ ᑐᔪᕐᒥᔭᖅᑐᖅᓯᒪᔪᑦ ᐅᓐᓂᕐᓘᑎᖏᑦ (ᓄᑕᕋᖅ) 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᑦᑎᒪᑕᓕᖕᒥᐅᑦ ᐅᓪᓗᒃᑰᖅᐸᒃᑲ ᐃᓚᒃᑲᓗ ᒥᑦᑎᒪᑕᓕᖕᒦᑦᑐᑦ. ᐅᓪᓗᒥ 

ᐊᐱᖅᓱᓂᐊᖅᑐᖓ ᐋᓐᓂᐊᖃᕐᓇᓐᖏᑦᑐᓕᕆᔨᒧᑦ ᒥᓂᔅᑕᒧᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᒫᓐᓇᕈᓘᓚᐅᖅᑐᖅ ᑕᐃᒪ ᓈᓚᐅᑎᒃᑯᑦ ᑐᓴᐅᑎᒃᑯᑦ ᑐᓴᖅᓴᐅᑎᑦᑎᔪᒐᒪ ᒥᑦᑎᒪᑕᓕᒻᒥ 

ᐊᒥᓱᑲᓪᓚᐃᓪᓗ ᓂᕈᐊᖅᑎᒋᓯᒪᔭᒃᑲ ᐊᑲᖅᓴᔪᓐᖏᒻᒪᑕ ᑕᒻᒫᑎᕐᕕᐅᔪᒥ ᑐᔪᕐᒥᕕᒻᒥ ᐃᖃᓗᓐᓂ. ᐊᒥᓱᑦ 

ᐋᓐᓂᐊᕕᓕᐊᖅᓯᒪᔪᐃᑦ ᒥᑦᑎᒪᑕᓕᒻᒦᖔᖅᑐᐃᑦ ᑐᓐᖓᓱᑦᑎᑕᐅᖃᑦᑕᖏᑦᑐᐋᓘᒻᒪᑕᒎᖅ ᑕᒻᒫᑎᕐᕕᒻᒥ.  

 

ᐆᒃᑑᑎᖃᕐᓗᖓ ᐊᑕᐅᓯᕐᒥᒃ, ᑖᓐᓇ ᐊᑕᐅᓯᑐᐊᖅ ᐆᒃᑑᑎᒐ ᐃᓐᓇᑐᖃᖅ ᖁᕕᐊᓱᓪᓚᕆᓚᐅᖅᑐᖅ 

ᐱᖃᑎᑐᖃᒥᓂᕐᒥᓂᒃ ᐃᓪᓗᒧ ᐃᓯᕋᒥ ᖁᕕᐊᓱᓪᓚᕆᓚᐅᖅᑑᒃ ᑕᑯᔭᑯᓗᒋᑕᐃᓐᓇᕋᒥᐅᒃ ᐃᖅᑲᓇᐃᔭᖅᑎᒧᑦ 

ᐃᓄᑦᑎᑑᕈᓐᓇᓐᖏᑦᑐᒧᑦ ᑐᑭᓯᓐᓂᖏᑦᑐᖅ ᓱᒻᒪ ᖁᕕᐊᓱᑦᑐᐊᓘᒻᒪᖔᖅ ᐃᓱᒪᑖᑦᑕᐅᑎᒋᔪᒥᓂᖅ 

ᐋᖓᔮᖅᑐᒋᓪᓗᓂᐅᒃ ᐅᖃᐅᑎᑦᑕᐅᑎᒋᑦᑕᖅᑳ ᑕᐃᑲᓃᒋᐊᖃᓐᖏᒻᒪᑦ ᐸᓖᓯᒃᑯᓄᓪᓗ ᐅᖄᓚᓪᓗᓂ.  

 

ᑕᐃᒪᐃᒍᓐᓇᕈᓘᔭᓚᐅᕐᖓᓂᓛᒃ ᐃᓄᒃ ᐸᓖᓯ ᑕᐃᑯᓐᖓᕈᓐᓇᓂᕐᖓᑦ ᐊᒻᒪ ᐋᖅᑭᒋᐊᕆᔪᒥᓂᐅᓪᓗᓂ. ᐃᓐᓇᑐᖃᖅ 

ᑕᐃᓐᓇ ᐃᓪᓗᕈᓯᕐᒥᓄᑦ ᐅᑎᕈᓐᓇᖅᑎᑕᐅᓕᖅᑐᒥᓂᖅ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᖅ ᐃᓕᖅᑯᓯᕐᒥᒃ ᐃᓕᑉᐹᓪᓕᑎᑦᑎᒐᓱᑉᐸᒻᒪᖔᑕ ᑕᒻᒫᑎᕐᕕᒻᒥ 

ᐃᖅᑲᓇᐃᔭᖅᑎᖏᓐᓂ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓪᓄᑦ, ᒥᔅᑐ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ, ᒪ’ᓈᖅᐸᕋ ᒪᓕᒐᓕᐅᖅᑎ ᐊᐱᖅᓱᕐᒪᑦ ᑕᒪᑐᒪ ᒥᒃᓵᓄᑦ. 

(ᑐᓵᔨᑎᒍᑦ) ᓯᕗᓪᓕᖅᐹᒥᒃ ᐅᖃᐅᓯᕆᒍᓐᓇᖏᓐᓇᒃᑭᑦ ᐃᓛᒃᑯᑦ ᐅᖃᐅᓯᕆᔭᐅᔪᐃᑦ ᐃᓄᐃᑦ ᐃᓛᒃᑯᑦ 

ᐅᖃᐅᓯᕆᔪᓐᓇᖏᓐᓇᒃᑭᑦ. ᐃᓱᒫᓗᓇᖅᑐᕐᖏᓛᒃ ᖃᓄᐃᑦᑐᒦᓐᓂᒥᓂᖓ. ᑕᒻᒫᑎᕐᕕᒃ ᑐᔪᕐᒥᕕᒃ ᐱᓪᓗᒍ ᑳᓐᑐᕌᒃ-ᖓ 

ᑎᒍᒥᐊᖅᑕᐅᒻᒪᑦ ᓅᕙᒃᑯᓐᓄᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᓕᕆᖃᑎᖃᐃᓐᓇᕋᓱᑉᐸᑦᑑᒐᓗᐊᑦ ᔮᕙᒃᑯᓐᓂᒃ 

ᑲᑐᔾᔨᖃᑎᒌᖑᔪᓂᒃ ᐊᓯᖏᓐᓂᓪᓗ. ᑐᔪᕐᒥᕕᖃᖅᑐᑦ ᑐᔪᕐᒥᕕᓐᓂᒃ ᑳᓐᑐᕌᒃ-ᓯᒪᔭᕗᑦ ᐱᔨᑦᑎᕋᖁᓪᓗᑎᒍ. 

 

ᐅᖃᕈᓐᓇᖅᑐᖓ ᐱᓕᕆᖃᑎᖃᖅᑐᑕ ᑳᓐᑐᕌᒃᑕᐅᓯᒪᔪᓂᒃ ᐋᖅᑭᒋᐊᕆᕋᑖᖅᓯᒪᔫᒐᓗᐊᒡᒎᕐᖏᒃᑯᐊ. ᑕᕝᕙᓂ 

ᓄᓇᕘᓕᒫᒥ ᐃᓕᓴᖅᓯᓯᒪᒐᑦᑕ ᐃᖅᑲᓇᐃᔭᖅᑎᖏᑦᑕ ᐃᓱᒫᓗᓇᕐᓂᖏᑦ ᓂᕿᖏᓐᓂᓗ ᐃᓱᒫᓗᒋᔭᐅᓂᖏᑦ 

ᐅᐊᑦᑎᔭᐅᒋᐊᖃᕐᓂᖏᑕᓗ ᐊᒻᒪᓗ ᐊᕙᑎᖓ. ᓄᑖᒥᒃ ᐃᓕᓐᓂᐊᑎᑦᑎᓂᖃᓕᖅᑐᐃᑦ ᐋᖅᑭᑎᖅᑕᐅᓯᒪᔪᓂᒃ 

ᐃᖅᑲᓇᐃᔭᖅᑎᓄᑦ ᑐᕌᖓᔪᖅ ᐅᖃᕈᓐᓇᖏᑦᑐᖓ ᑭᓯᐊᓂ ᖃᓄᑎᒋ ᐃᓕᖅᑯᓯᕐᒥᒃ ᐃᓕᓴᑎᑦᑎᓂᖃᖅᐸᒻᒪᖔᑕ 

ᐱᓕᒻᒪᓴᖅᑕᐅᓪᓗᑎᒃ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ. ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᑕᒻᒫᖅᑎᕐᕕᖕᒧᐊᕈᑦᑕ ᐃᒡᓚᖅᑕᐃᓕᓛᖅᐳᒍᑦ. ᐋᒃᑲᓕᐊᓯᑦ. (ᑐᓵᔨᑎᒍᑦ) 

ᐅᖃᖅᑏ, ᓂᕈᐊᖅᑎᒋᓯᒪᔭᒃᑲ ᑕᐃᒪ ᖃᑦᑎᒻᒪᕇᒃᑭᐊᖅ ᐊᑲᖅᓴᖏᓐᓂᕋᖅᓯᒪᖕᒪᑕ ᑕᒻᒫᑎᕐᕕᐅᑉ ᐊᖁᑎᖓᓂᒃ 

ᐋᓐᓂᐊᕕᓕᐊᕈᔾᔭᐅᒍᒪᕙᖏᒻᒪᑕᒎᖅ ᐊᒻᒪ ᑐᔪᕐᒥᕕᖕᒦᑎᓪᓗᒋᑦ ᓂᕿᓂᒃ ᐸᔪᒃᑕᐅᒍᒪᕙᖏᑦᑐᐃᑦ ᑐᔪᕐᒥᕕᖓ 

ᑕᑕᑦᑎᓪᓗᒍ.  

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᐃᑦᑐᓂᒃ ᐃᖏᕐᕋᓲᓂᒃ ᐊᑐᐃᓐᓇᖃᕆᐊᖃᕐᒪᖔᑕ ᐋᓐᓂᐊᕕᓕᐊᖅᓯᒪᔪᐃᑦ 

ᑕᒻᒫᑎᕐᕕᖕᒦᑎᓪᓗᒋᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒋᔭᐅᔪᖅ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ (ᑐᓵᔨᑎᒍᑦ) ᐃᖏᕐᕋᓲᖏᑦ ᐊᑐᐃᓐᓇᐅᑎᑕᐅᖃᑦᑕᖅᑐᐃᑦ 

ᐋᓐᓂᐊᕕᓕᐊᖅᓯᒪᔪᓄᑦ ᐅᖃᐅᓯᕆᒍᓐᓇᓐᖏᑕᕋ ᒫᓐᓇ ᑖᓐᓇ ᐃᓗᓕᖓ ᖃᐅᔨᒪᒐᓗᐊᖅᑐᖓ ᖃᖓᑕᓲᒃᑯᕕᖕᒥ 

ᐊᐃᔭᐅᖃᑦᑕᕐᖓᑕ ᑐᔪᕐᒥᕕᖕᒧᑦ ᐊᒻᒪᓗ ᐊᐅᓪᓚᕆᐊᖃᓕᕋᐃᒻᒪᑕ ᖃᖓᑕᓲᒃᑯᕕᓕᐊᕈᔾᔭᐅᕙᑦᑐᑎᒃ ᐊᒻᒪᓗ 

ᐋᓐᓂᐊᕕᓕᐊᕆᐊᖃᓕᕋᐃᑉᐸᑕ ᐅᓯᔭᐅᒍᓐᓇᖅᑐᑎᒃ.  

 

ᑕᒪᒃᑯᐊ ᒫᓐᓇ ᐅᕙᖓ ᓵᖓᓃᑦᑐᖃᖏᑦᑎᐊᕐᖓᑕ ᐃᖏᕐᕋᔪᓕᕆᔪᐃᑦ. ᑭᓯᐊᓂ ᐅᖃᕈᓐᓇᖅᑐᖓ ᐊᐅᓛᖅᑲᑕ 

ᓄᑖᒧᑦ ᑕᒻᒪᑦᑎᕐᕕᒻᒧᑦ ᑕᒪᒃᑯᓂᖓ ᑕᑕᓗᐊᕐᓂᐅᖃᑦᑕᖅᑐᓂᒃ ᓄᖑᔾᔫᒥᑎᑦᑎᒐᔭᖅᐸᓪᓚᐃᔪᑦ. 

ᐋᓐᓂᐊᖃᕐᓇᓐᖏᑦᑐᓕᕆᔨᐅᓪᓗᑕ ᐃᓕᓴᖅᓯᓯᒪᔪᒍᑦ ᐊᐅᓪᓚᖅᓯᒪᔪᐃᑦ ᐋᓐᓂᐊᕕᓕᐊᖅᑐᑎᒃ ᑐᔪᕐᒥᕕᒻᒦᑦᑐᐃᓪᓗ 

ᐊᒻᒪ ᐋᓐᓂᐊᕕᓂᐊᖅᑐᐃᓪᓗ ᑐᔪᕐᒥᕕᖓᓃᑦᑎᓪᓗᒋᑦ ᓈᒻᒪᑦᑎᐊᖃᑦᑕᖏᒻᒪᑕ ᐋᓐᓂᐊᕕᓕᐊᖅᑐᐃᑦ ᐊᑕᐅᑦᑎᒦᑉᐸᑕ 

ᐱᐅᓂᖅᓴᐅᒐᔭᖅᑑᒐᓗᐊᖅ ᐱᔭᕆᐊᑭᓐᓂᖅᓴᐅᖃᑦᑕᕋᔭᖅᑐᑦ.  

 

ᐋᓐᓂᐊᕕᓕᐊᕆᐊᕐᓂᒥᓂᖏᓐᓂᓪᓗ ᐅᐸᐃᓐᓇᖃᑦᑕᓂᖅᓴᐅᒍᓐᓇᕋᔭᖅᑐᑎᒃ. ᑳᓐᑐᕌᒃᑕᐅᓯᒪᔪᓄᓪᓗ 

ᐊᐅᓚᒐᕐᓂᓂᖅᓴᐅᒐᔭᖅᑐᑎᒃ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᑭᖑᓪᓕᖅᐹᒥᓪᓗ ᐊᐱᖅᑯᑏᖕᓄᑦ, ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ ᐅᖃᖅᑎᑦᑎᔩ ᐊᒻᒪ ᖁᔭᓐᓇᒦᒃ ᒥᓂᔅᑕ ᑖᒃᑯᐊ ᓂᕆᐅᒋᑦᑎᐊᕐᓂᐊᖅᐸᕗᑦ ᐋᖅᑭᒋᐊᕈᒫᖅᑐᑦ 

ᓄᑖᑦ ᑕᒻᒫᖅᑎᕐᕕᒃ ᒪᑐᐃᖅᐸᑦ. (ᑐᓵᔨᑎᒍᑦ) ᐅᖃᖅᑏ ᖁᕕᐊᓱᑦᑎᐊᖅᑐᖓ ᐱᔨᔅᓯᕈᑎᖃᖃᑦᑕᕐᒪᑕ ᑕᖕᒫᑎᕐᕕᖕᒥ 

ᑳᓐᑐᕌᒃ-ᑕᐅᓯᒪᓪᓗᑎᒃ ᐃᖅᑲᓇᐃᔭᖅᑎᒋᖏᖦᖢᓂᒋᑦ ᐱᓕᕆᕕᖓᑕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ. 

 

ᐃᓕᓴᖅᓯᕗᖓ ᑕᒪᓐᓇ ᐱᔭᕐᓂᖏᑦᑐᐊᓘᖕᒪᑦ ᒥᓂᔅᑕᒧᑦ ᑭᐅᓇᓱᒋᐊᒃᓴᖅ ᐅᓐᓂᕐᓘᑕᐅᔪᓂᒃ ᐃᓱᒫᓘᑕᐅᔪᓂᒃ 

ᐊᖅᑯᓵᕆᐊᖃᕐᒪᑦ ᑳᓐᑐᕌᒃᑎᐅᔪᒧᑦ ᑭᐅᔭᐅᖁᓪᓗᒋᑦ.  

 

ᒥᓂᔅᑕ ᐊᖏᕈᓐᓇᖅᐹ ᐅᖃᖃᑎᖃᕈᓐᓇᕐᒪᖔᑦ ᑳᓐᑐᕌᒃ-ᑕᐅᓯᒪᔪᒥᒃ ᑕᒻᒪᑦᑎᕐᕕᖕᒥ ᑕᒫᓂ ᑕᐃᒃᑯᐊ ᑲᑎᒪᔩᑦ 

ᓇᐅᑦᑎᖅᓱᖅᑎᑖᕈᓐᓇᕐᒪᖔᑕ ᑕᐃᒃᑯᐊ ᐱᔨᔅᓯᖅᑕᐅᔪᑦ ᐅᕝᕙᓘᓐᓃᑦ ᐊᓯᖏᑦ ᑕᐃᒃᑯᐊ ᐃᓱᒫᓘᑎᖏᓐᓂᒃ 

ᑐᓂᓯᖃᑦᑕᕈᓐᓇᕐᓂᐊᕐᒪᑕ ᐃᑲᔪᖅᑕᐅᓂᐊᕐᒪᑕ ᑖᒃᑯᐊ ᐃᕐᖐᓐᓇᖅ ᐊᑲᐅᓐᖏᓕᐅᕈᑎᑦ ᐋᖅᑭᒃᑕᐅᖃᑦᑕᖁᓪᓗᒋᑦ? 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓪᓄᑦ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᑖᒃᑯᐊ ᐊᖏᕈᓐᓇᕐᒥᔪᖓ ᓴᖅᑭᑦᑎᔭᕆᐊᒃᓴᖅ 

ᑖᔅᓱᒥᖓ ᐃᖅᑲᓇᐃᔭᖅᑎᒃᑲ ᐱᖃᑎᒋᓗᒋᑦ ᐃᖅᑲᓇᐃᔭᖅᑎᐅᖃᑎᒌᖕᓂᖏᑦ ᒪᓕᒡᓗᒋᑦ ᑳᑐᓐᕌᒃᑦ-ᑐᒧᑦ. 

ᐅᕙᖓᐅᓐᖏᑦᑐᖅ ᑕᐃᒃᑯᓂᖓ ᐃᓱᒪᒋᔭᐅᔪᓂᒃ ᑳᓐᑐᕌᒃᑦ-ᑎᒧᑦ ᐅᖃᓪᓚᓐᖏᓪᓗᖓ. ᑕᐃᒪᓐᓇ ᓈᒻᒪᓐᖏᒻᒪᑦ. 

ᑭᓯᐊᓂ, ᐊᖏᕈᓐᓇᖅᑐᖓ ᑕᐃᒃᑯᐊ ᓴᖅᑭᓐᓂᐊᕋᒃᑭᑦ. ᑲᑎᒪᔨᑖᕈᓐᓇᕐᒪᖔᑕ. ᑭᓯᐊᓂᓕ, ᑖᒃᑯᐊ ᐊᒃᑐᐊᓂᖃᕐᒪᑦ 

ᑖᔅᓱᒧᖓ ᐅᖃᐅᓯᖃᕈᒪᓪᓗᖓ. ᑖᒃᑯᐊ ᐊᐅᓪᓚᕆᐊᖅᑐᖅᑐᑦ ᐋᓐᓂᐊᕆᐊᖅᑐᖅᓯᒪᓪᓗᑎᒃ ᓄᓇᖃᖅᑳᖅᓯᒪᔪᑦ 

ᐃᓅᓕᓴᖅᑕᐅᔾᔪᑎᖏᑎᒍᑦ ᐊᑐᕐᒪᑕ ᒐᕙᒪᑐᖃᒃᑯᓐᓂ. ᑖᓐᓇ ᐱᔾᔪᑎᒋᓪᓗᒍ, ᑕᐃᒃᑯᐊ ᓄᓇᖃᖅᑳᖅᓯᒪᔪᓕᕆᔨᒃᑯᑦ 

ᑲᓇᑕᒥ ᑕᐃᒪᓐᓇ ᐱᓕᕆᖃᑎᒋᔭᕋᓗᐊᕗᑦ ᑖᒃᑯᐊ ᐊᑭᓖᑦᑎᐊᖃᑦᑕᖁᓪᓗᒋᑦ ᐃᓘᓐᓈᓗᖏᓐᓂᒃ ᐱᔨᔅᓯᕈᑕᐅᔪᑦ. 

 

ᐅᖃᖅᑏ, ᑖᓐᓇ ᓄᑖᖑᓐᖏᑦᑐᖅ ᒐᕙᒪᒃᑯᓐᓂ ᓵᓐᖓᔭᐅᖃᑦᑕᖅᑐᖅ ᐃᓛᓐᓂᒃᑯᑦ ᐅᔾᔨᕆᓕᕋᑦᑎᒍᑦ ᐅᕙᒍᑦ 

ᐊᐱᕆᔭᐅᒐᑦᑕ ᐃᓚᒋᐊᖅᑎᑦᑎᖁᓪᓗᒍ ᑮᓇᐅᔭᖅᑐᕈᑎᒃᓴᖓᑦ ᒐᕙᒪᑐᖃᒃᑯᓐᓂᓐᖔᖅᓯᒪᔪᖅ 

ᐃᓚᒋᐊᖅᑕᐅᖃᑦᑕᖁᓪᓗᒋᑦ. ᑖᓐᓇᑦᑕᐅᖅ ᐃᓱᒫᓘᑎᒋᓪᓚᕆᒃᑕᕗᑦ ᐱᓕᕆᕕᐅᓪᓗᑕ ᖁᕝᕙᓯᓐᓂᖅᐹᒥᒃ ᑖᓐᓇ ᑕᕝᕙ 

ᐅᖃᐅᓯᕆᔭᕗᑦ ᐅᓂᒃᑲᐅᓯᕆᐊᕐᔪᒍᒪᓵᖅᑕᕋ ᑲᑎᒪᔨᒧᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 



ᐱᖓᑦᓯᖅ, ᒫᑦᓯ 1, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᑲᑎᒪᔨ ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ. 

 

ᐊᐱᖅᑯᑦ 319 - 6(2): ᐊᕐᕕᐊᓂ ᐅᖅᓱᐊᓗᖃᐅᑏᑦ ᖃᑦᑕᐅᔮᓗᖏᓐᓄᑦ ᑭᒡᓕᖃᕐᓂᖓ (ᓴᕕᑲᑖᖅ) 

 

ᓴᕕᑲᑖᖅ: ᒪ’ᓇ, ᐅᖃᖅᑎᑦᓯᔩ. ᐅᑉᓗᒃᑰᑦᑎᐊᖅᐸᑉᓯ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᔪᒪᔭᕋ 

ᒥᓂᔅᑕᖓᖕᓄᑦ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᔅᓯᖅᑎᒃᑯᓐᓄᑦ. ᒥᓂᔅᑕ ᐊᐱᖅᓱᖃᑦᑕᖅᓯᒪᒐᒃᑯ ᑖᒃᑯᓂᖓ 

ᐃᒪᖅᑕᕐᓂᕐᒧᑦ ᑮᓇᐅᔭᓂᒃ ᓇᓚᐅᑦᑖᕈᑎᓂᒃ ᐱᓐᖏᑦᑐᖓ. 

 

ᐊᕐᕕᐊᓪᓗ ᑕᒫᓂ ᒪᓕᒐᓕᐅᕐᕕᖕᒥ ᐅᖃᐅᓯᕆᓚᐅᕋᑦᑎᒍᑦ ᐊᒻᒪ ᒥᓂᔅᑕᐅᑉ ᐊᒡᓚᒡᕕᖓᑕ ᐃᓚᖓ, ᐊᒻᒪ ᒥᓂᔅᑕ 

ᐊᖏᖃᑎᖃᖅᑐᖅ ᐅᕙᓐᓂᒃ. 

 

ᐃᑉᐸᒃᓴᖅ ᓲᕐᓗ ᖃᑦᑕᐅᔮᓗᒃᑖᕆᐊᖃᖅᑐᕕᓂᐅᒐᓗᐊᑦ ᐅᖅᓱᐊᓗᖕᓄᑦ, ᐃᓛᒃ, ᖃᑦᑕᐅᔭᖏᑦ ᐊᒥᒐᓗᐊᓕᕐᒪᑕ 

$400,000 ᖃᓪᓗᑏᑦ ᑕᐃᒃᑯᐊ ᐊᕐᕕᐊᓄᑦ ᖃᖓᑕᓲᒃᑯᑦ ᐅᓯᔭᐅᔭᕆᐊᖃᓚᐅᖅᑐᖅ ᐅᖅᓱᕐᓗᐃᑦ ᑕᐃᒃᑯᐊ ᓄᖑᒻᒪᑕ 

ᐅᖅᑰᓴᐅᑎᓯᐅᑏᑦ. 

 

ᒥᓂᔅᑕ ᑖᓐᓇ ᓇᓗᓇᐃᖅᓯᔪᓐᓇᖅᐹ ᐊᕐᕕᐊᒃᑯᑦ ᑕᐃᒃᑯᐊ ᖃᑦᑕᐅᔭᒃᓴᓂᒃ ᓴᓇᓂᐊᕐᓂᖏᑦ ᐱᔾᔪᑎᒋᓪᓗᒋᑦ 

ᐅᖅᓱᐊᓗᖃᐅᑎᕕᓃᑦ, ᐅᖅᓱᐊᓗᖃᐅᑎᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᖕᓄᑦ ᒐᕙᒪᒃᑯᓄᓪᓗ ᐱᔨᔅᓯᖅᑎᒃᑯᓐᓄᑦ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᑦᑕᐅᖅ ᑲᑎᒪᔨ ᐊᐱᕆᖕᒪᑦ. 

ᑎᑎᕋᐅᔭᖅᓯᒪᓂᖓ ᑕᐃᒃᑯᐊ ᖃᑦᑕᐅᔭᐃᑦ ᐅᓄᖅᓯᒋᐊᖅᑕᐅᖁᓪᓗᒋᑦ 75%-ᒥᒃ ᐃᖅᑲᓇᐃᖅᑕᐅᓯᒪᓕᖅᑐᖅ ᑕᐃᓐᓇ 

ᖃᑦᑕᐅᔭᐃᑦ. ᐊᒻᒪᓗᑦᑕᐅᖅ, ᕼᐊᒻᓚᒃᑯᑦ ᐱᓕᕆᐊᖃᖃᑦᑕᖅᓯᒪᖕᒪᑕ ᐃᓱᒫᓗᒋᔭᐅᔪᓂᒃ. ᑭᒡᓕᓕᐅᕆᓂᕐᒧᑦ ᓄᓇᒧᑦ, 

ᓄᓇᒥᒃ ᑖᒃᑯᐊ ᑭᓱᒧᑦ ᐊᑐᖅᑕᐅᔪᒃᓴᐅᒻᒪᖔᑕ.  

 

ᐅᖃᖅᑎᑦᑎᔩ, ᐱᓕᕆᐊᒃᓴᖅ ᑖᓐᓇ ᐃᖅᑲᓇᐃᖅᑕᐅᓂᐊᖅᑐᖅ ᐸᕐᓇᒃᓯᒪᔪᖅ 2026-2027 ᐊᕐᕌᒍᐊᓂ. ᑖᒃᑯᐊ 

ᐱᓕᕆᓇᓱᒃᑕᕗᑦ ᐃᓛᒃ, ᐃᕐᖐᓐᓇᖅ ᐱᓕᕆᓇᓱᒃᑕᕗᑦ ᑭᖑᕙᖅᑕᐃᓕᒪᓪᓗᑕ. ᖃᖓᑕᓲᒃᑯᑦ ᐅᖅᓱᐊᓗᖕᒥᒃ 

ᐅᓯᑲᖅᑕᖃᑦᑕᕆᐊᖃᕐᓂᐊᓐᖏᒻᒪᑕ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑏᑦ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒥᓂᔅᑕ ᖃᐅᔨᒪᔭᕆᐊᖃᕐᒪᑦ ᒫᓐᓇᕋᑖᖅ ᑭᒡᓕᓕᐅᕆᓂᕐᒧᑦ ᓄᓇᒥ 

ᑭᓱᒧᑦ, ᓄᓇᒥ ᑭᓱᓕᐅᕐᕕᐅᓂᐊᕐᒪᖔᑕ ᑲᑎᒪᔾᔪᑕᐅᓚᐅᕐᒪᑦ ᐱᓕᕆᕕᖓᑦ, ᐱᓕᕆᕕᖕᒥ ᐃᖅᑲᓇᐃᔭᖅᑏᑦ ᑕᐃᑯᖓ 

ᑲᑎᒪᔭᖅᑐᖃᓚᐅᖅᓯᒪᖕᒥᔪᑦ. ᑖᒃᑯᐊ ᐅᐸᒍᓐᓇᓚᐅᓐᖏᓐᓇᒪ, ᑭᓯᐊᓂ ᑐᓴᖅᑎᑕᐅᓚᐅᖅᑐᖓ ᐃᓚᖏᓐᓂᒃ 

ᑲᑎᒪᔾᔪᑕᐅᔪᑦ ᐅᖃᐅᑕᐅᔪᑦ ᐊᒻᒪ ᖃᓄᐃᓕᓐᓂᕐᒪᖔᑕ ᐅᖃᐅᑕᐅᓪᓗᖓ ᑲᑎᒪᑎᓪᓗᒋᑦ. 

 

ᑕᐃᒃᑯᐊ ᓄᓇ ᑭᒡᓕᓕᐅᖅᑕᐅᑎᓪᓗᒍ ᑭᓱᒧᑦ ᐊᑐᖅᑕᐅᔭᕆᐊᖃᕐᒪᖔᑦ, ᐊᒻᒪᓗᑦᑕᐅᖅ ᐃᓂᒋᔭᖓ ᑕᐃᒃᑯᐊ 

ᐃᓕᔭᐅᕝᕕᒋᓂᐊᖅᑕᖓ ᖃᑦᑕᐅᔭᐃᑦ ᓄᑖᑦ ᐃᓚᖓ ᐃᖅᑲᓇᐃᔭᖅᑎ ᐱᓕᕆᕕᖓᓂᒃ ᒥᓂᔅᑕᐅᑉ 

ᐱᓕᕆᕕᖓᓃᓐᖔᖅᑐᖅ ᐅᖃᓚᐅᕐᒪᑦ ᑖᒃᑯᐊ ᖃᓪᓗᓈᑦ ᓄᓇᖓᓂ ᑕᐃᒪᓐᓇ ᐃᓂᒋᔭᐅᔪᖅ ᑲᔪᓯᒐᔭᓐᖏᑦᑐᖅ. 

ᑕᐃᒪᓐᓇ ᐅᖃᓚᐅᕐᒪᑦ ᐃᖅᑲᓇᐃᔭᖅᑎᖓᑦ. 

 

ᑖᓐᓇ ᒥᓂᔅᑕ ᑕᐃᒪᓐᓇᑦᑕᐅᖅ ᐃᓱᒪᖕᒪᖔᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᖕᓄᑦ ᒐᕙᒪᒃᑯᓄᓪᓗ ᐱᔨᔅᓯᖅᑎᒃᑯᓐᓄᑦ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᕙᖓᑦᑕᐅᖅ ᑕᐃᑲᓂ 

ᐅᐸᒍᑎᓚᐅᓐᖏᒃᑲᓗᐊᖅᑐᖓ. ᑭᓯᐊᓂᓕ, ᕼᐊᒻᓚᒃᑯᑦ ᐃᖅᑲᓇᐃᔭᖅᑎᖏᑦ ᒪᓕᒃᖢᒋᑦ ᐊᐅᓚᓂᕆᔭᖓᑦ 

ᐱᓕᕆᓪᓗᓂᒎᖅ ᐅᕙᖓ ᒥᓂᔅᑕ ᑖᒃᑯᐊ ᕿᒥᕐᕈᓇᒡᓗᒍ ᑭᒡᓕᓕᐅᕆᓂᕐᒧᑦ ᓄᓇᒥᒃ ᑭᓱᒧᑦ ᐊᑐᖅᑕᐅᓂᐊᕐᒪᖔᑦ 

ᒪᓕᒐᕋᓛᖓ ᕿᒥᕐᕈᓇᒡᓗᒍ. ᑖᒃᑯᐊ ᕿᒥᕐᕈᓇᒃᑲᑦᑎᒍᑦ ᒫᓐᓇ ᓂᓪᓕᐅᑎᒋᔪᓐᓇᓐᖏᑦᑕᒃᑲ. ᑕᐃᑲᓂ 

ᑲᑎᒪᖃᑕᐅᓚᐅᓐᖏᓐᓇᒪ. ᖁᔭᓐᓇᒦᒡᓗ ᓴᖅᑭᑦᑖᓐᓄᒋᒻᒪᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᑭᖑᓪᓕᖅᐹᖅ ᐃᓚᒋᐊᕈᑏᑦ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖃᖓᑐᐃᓐᓇᖅ, ᑖᒃᑯᐊ ᐅᖃᓐᖏᑦᑐᖓ ᒥᓂᔅᑕ 

ᑲᑎᒪᔪᓃᕐᓂᕋᓚᐅᓐᖏᑕᕋ, ᑭᓯᐊᓂ ᐃᖅᑲᓇᐃᔭᖅᑎᖓᑦ ᐅᖃᓚᐅᕐᒪᑦ ᑕᐃᒪᐃᓐᓂᕋᐃᓪᓗᓂ. ᐱᒻᒪᕆᐅᖕᒪᑦ 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᑕᖅᑲᒃᑯᓂᖓ ᑲᑎᒪᑎᓪᓗᒋᑦ ᐃᓄᓕᒫᖅᑎᑦᑎᔪᑦ ᐃᓱᒪᒋᔭᖓᓂᒃ ᖃᓄᖅ 

ᑐᑭᖃᕐᒪᖔᑦ. ᑭᒡᒐᖅᑐᐃᖕᒪᑦ ᐱᓕᕆᕕᖕᒥ. ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦᑕ ᐊᑑᑎᖃᓪᓚᕆᖕᒪᑦ ᒐᕙᒪᒃᑯᑦ 

ᑕᐃᒪᐃᓐᓂᕋᐃᒐᔭᖅᑐᑦ ᑭᓯᐊᓂ ᐊᓯᕈᖅᑕᐅᒃᐸᑦ.  

 

ᑕᕝᕙᓂᒃᓴᐃᓐᓇᖅ ᐅᖃᐅᓯᕆᔭᑦᑎᓐᓂ, ᖃᐅᔨᒪᓐᖏᑦᑐᖓ, ᐅᖃᖅᑎᑦᑎᔩ, ᒥᓂᔅᑕ ᐊᑐᓕᖁᔭᓕᐅᖅᓯᒪᔪᓂᒃ 

ᑐᓂᔭᐅᒻᒪᖔᑦ ᑕᐃᔅᓱᒧᖓ ᐃᖅᑲᓇᐃᔭᖅᑐᒥᒃ ᑕᕝᕙᓐᖓᑦᑕᐃᓐᓇᖅ. ᑕᐃᓐᓇ ᐅᖃᓚᐅᕐᒪᑦ ᐃᓄᖕᓄᑦ. 

ᑕᑯᒃᓴᐅᑎᑦᑎᓂᐊᖅᐳᖓ ᑕᑯᑎᑦᑎᔪᓐᓇᕐᓂᐊᖅᑐᖓ ᐃᖅᑲᓇᐃᔭᖅᑎᐅᑉ ᐅᖃᖅᑕᕕᓂᖓᓂᒃ ᓄᓇᓕᖕᓂ ᒐᕙᒪᒃᑯᑦ 

ᐱᔨᔅᓯᖅᑎᒃᑯᖏᓐᓄᑦ. ᑕᐃᓐᓇ ᑕᕝᕙ ᐊᑐᓕᖁᔭᓕᐅᕐᓂᐊᖅᑐᖅ ᓯᕗᒧᐊᖕᓂᐊᕐᒪᖔᑦ ᑕᕝᕙᓂ ᐃᓂᐅᔪᒥ. ᑕᐃᓐᓇ 

ᑕᕝᕗᓐᖓᕐᓂᐊᖅᑐᖅ ᐅᕙᓂ ᐊᖏᕐᓗᓂᐅᒡᓗ ᒫᓐᓇ ᐅᕙᓃᑦᑐᖅ.  

 

ᓇᓗᓇᐃᖅᑕᐅᔪᒪᔪᖓ ᒥᓂᔅᑕᒧᑦ ᑖᓐᓇ ᐃᖅᑲᓇᐃᔭᖅᑎ ᐊᖏᕐᓂᖅᐹ ᒥᓂᔅᑕᒧᑦ ᑖᔅᓱᒧᖓ ᐱᓕᕆᐊᒃᓴᒧᑦ 

ᓴᖅᑭᑕᐅᔪᒧᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᔅᓯᖅᑎᒃᑯᓐᓄᓪᓗ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᖃᐅᓯᖃᕋᑦᑕ ᐃᓄᖕᒥᒃ 

ᐃᖅᑲᓇᐃᔭᖅᑎᒥᒃ. ᐃᓛᒃ, ᐃᖅᑲᓇᐃᔭᖅᑎᓂᒃ ᐱᔾᔪᑎᖃᔾᔮᓐᖏᑦᑐᖓ ᐱᔪᓐᓇᐅᑎᒋᔭᖏᓐᓂᒃ. ᐃᖅᑲᒍᓱᒋᐊᖃᕋᑦᑕ 

ᐱᓕᕆᔭᖏᓐᓂᒃ ᐊᑕᐅᑦᑎᒃᑯᓪᓗ, ᐅᖃᖅᑏ, ᐅᖃᖅᑲᐅᒐᒪᐃᓛᒃ ᒫᓐᓇ ᐱᓕᕆᑦᑎᐊᕋᓱᒃᑐᒍᑦ ᐅᔾᔨᖅᓱᑦᑎᐊᕐᓗᑕ 

ᐱᓕᕆᐊᒃᓴᕆᔭᑦᑎᓐᓂᒃ. ᐊᖏᖃᑎᖃᖅᓯᒪᓪᓗᑕᓗ ᐱᓕᕆᕕᒃᑯᑦ ᑖᒃᑯᐊ ᐃᖅᑲᓇᐃᔭᖃᑎᖃᕈᒪᓪᓗᑎᒃ ᕼᐊᒻᓚᒃᑯᓐᓂᑦ 

ᑎᑎᕋᐅᓯᐊᓚᐅᖅᑕᖓ ᒪᐃᔭᒥᒃ ᐊᒻᒪ ᑲᔪᓯᓂᐊᕆᓪᓗᑎᒃ ᑐᓴᒐᒃᓴᓂᒃ ᑐᓂᓯᑦᑎᐊᕈᒪᓪᓗᑕ ᓂᕈᐊᖅᑎᓪᓗᒋᑦ ᓄᓇᒥᒃ 

ᖃᑦᑕᐅᔭᓕᐅᕐᕕᐅᓂᐊᖅᑐᒥᒃ. 

 

ᖃᑦᑕᐅᔭᐃᓪᓗ ᐅᓄᖅᓯᒋᐊᕆᐊᖃᓪᓚᕆᒃᑐᑦ ᑕᑯᔪᒥᓇᖅᑐᖅ. ᑖᒃᑯᐊ ᑐᕌᒐᒃᓴᕆᔭᕗᑦ ᒫᓐᓇ ᐊᒻᒪ 

ᐊᖏᖃᑎᖃᖅᓯᒪᑦᑎᐊᖅᑐᒍᑦ ᐱᐅᓯᒋᐊᖅᑕᐅᖁᓪᓗᒋᑦ ᑕᐃᒃᑯᐊ. ᓇᓗᓇᐃᖅᓯᓇᓱᒃᑐᖅ ᐱᓕᕆᕕᖕᒥ 

ᐃᖅᑲᓇᐃᔭᖅᑏᑦ ᑭᓱᓕᕆᔨᐅᔭᕆᐊᖃᕐᒪᖔᑕ ᑳᓐᑐᕌᒃᑦ-ᑎᐅᔪᑦ ᐃᓚᖏᑦ ᐱᓕᕆᖃᑎᒋᒋᐊᖃᖃᑦᑕᕋᑦᑎᒍᑦ. 

 

ᑐᓴᕋᓱᐊᕐᓂᕆᔭᕗᑦ ᓄᓇᓕᖕᓂ ᑖᒃᑯᐊ ᐱᓕᕆᐊᒃᓴᖏᑦ ᓇᓗᓇᐃᖅᑕᐅᑦᑎᐊᕐᓗᑎᒃ ᐊᒻᒪ ᐊᐅᓚᓂᐅᔭᕆᐊᖃᖅᑕᖏᑦ 

ᐃᖏᕐᕋᓂᖏᑕ. ᑕᐃᒪᓐᓇᐃᑦᑐᓂᒃ ᐱᓕᕆᐊᖃᖅᑎᓪᓗᒍ ᐊᑭᑐᔪᓄᑦ. ᑖᓐᓇ ᐊᕐᕕᐊᓄᑦ ᐱᔪᒪᔭᖏᓐᓄᑦ 

ᐱᓂᐊᖅᑐᒃᓴᐅᓕᖅᑐᑦ ᐊᑯᓂᐅᓗᐊᓐᖏᑦᑐᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᑲᑎᒪᔨ ᓇᑦᑎᓕᖕᓄᑦ, ᒥᔅᑕ ᖂᑭᐊᖅ. 

 

ᐊᐱᖅᑯᑦ 320 - 6(2): ᐅᖅᓱᐊᓗᖃᐅᑎᑦ ᖃᑦᑕᐅᔭᕐᔪᐊᑦ ᑯᕕᖃᑦᑕᕐᓃᓪᓗ ᐅᖅᓱᒃᓴᒥᒃ (ᖂᑭᐊᖅ) 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒋᓂᐊᖅᑕᒃᑲ ᒥᓂᔅᑕᖏᓐᓄᑦ ᓄᓇᓕᖕᓄᑦ 

ᒐᕙᒪᒃᑯᓐᓄᓪᓗ ᐱᔨᔅᓯᖅᑎᒃᑯᓐᓄᑦ.  

 

ᐅᖃᖅᑏ, ᒥᓂᔅᑕ ᖃᐅᔨᒪᖕᒪᑦ ᐅᖅᓱᐊᓗᒃ ᑯᕕᓚᐅᖕᒪᑦ ᐊᖏᔪᑲᓪᓚᒃ ᐊᕐᕌᓂ ᑕᓗᕐᔪᐊᑉ ᓄᓇᖓᖕᓂ, ᐋᓐᓂᐊᕕᐅᑉ 

ᓴᓂᐊᓂ. ᑖᒃᑯᐊ ᐊᒃᓱᑲᓪᓚᒃ ᓴᓗᒻᒪᒃᓴᖅᑕᐅᔭᕆᐊᖃᓚᐅᖅᑐᖅ. 

ᐅᖃᖅᑏ, ᐊᓯᖏᑦᑕᐅᖅ ᐅᖅᓱᐊᓗᖕᓂᒃ ᑯᕕᖃᑦᑕᖅᓯᒪᖕᒪᑦ ᐃᓕᓐᓂᐊᕐᕕᖕᓂ ᓄᓇᕗᑦ ᓄᓇᓕᖏᓐᓂ ᑲᖏᖅᖠᓂᕐᒥ 

ᐊᒻᒪ ᐃᒡᓗᓕᖕᒥ ᐊᒻᒪᓗ ᑕᓗᕐᔪᐊᕐᒥᐅᕋᑖᓵᖅᑐᖅ. 

 

ᐅᖃᖅᑏ, ᑕᐃᒃᑯᐊ ᐊᕐᕌᒍᑕᒫᑦ ᖃᐅᔨᓴᖅᑕᐅᓕᕌᖓᑦᑕ ᖃᑦᑕᐅᔭᐃᑦ ᓄᓇᕗᑦ ᒐᕙᒪᒃᑯᖏᑕ ᐃᒡᓗᕐᔪᐊᖁᑎᖏᑦ, 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᓇᓕᐊᒃ ᐱᓕᕆᕕᒃ ᓯᕗᓕᖅᑎᐅᖕᒪᖔᑕ ᖃᐅᔨᓴᖃᑦᑕᕐᓂᐊᕐᓗᑎᒃ ᑕᒪᒃᑯᓂᖓ 

ᖃᐅᔨᓴᖅᑕᐅᔭᕆᐊᓕᖕᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᔅᓯᖅᑎᒃᑯᓐᓄ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑕᕋ ᑲᑎᒪᔨ ᐊᐱᖅᓱᕐᒪᑦ. 

ᐱᓕᕆᕕᕗᑦ ᐊᖏᖅᓯᒪᑦᑎᐊᕋᑦᑕ ᐊᕙᑎᑦᑎᓐᓂᒃ ᑲᒪᑦᑎᐊᕐᓂᕐᒥᒃ, ᐃᖅᑲᒍᓱᖕᓂᖅ ᐊᕙᑎᑦᑎᓐᓂᒃ. ᐊᒻᒪᓗᑦᑕᐅᖅ, 

ᐅᖅᓱᐊᓗᖕᒥᒃ ᑯᕕᔭᕌᖓᑕ ᒐᕙᒪᒃᑯᑦ ᓄᓇᖁᑎᖓᓐᓂᒃ, ᐱᓕᕆᕕᕗᑦ ᑲᒪᖃᑦᑕᖅᑐᖅ ᐊᑭᓖᓪᓗᑎᒃ ᑖᒃᑯᓂᖓ 

ᑳᓐᑐᕌᒃᑦ-ᑎᓂᒃ ᐃᖅᑲᓇᐃᔭᖃᑎᖃᖅᖢᑎᒃ. 

 

ᐊᒻᒪᓗᑦᑕᐅᖅ ᐊᓯᖏᓐᓂᒃ ᑕᒪᒃᑯᓂᖓ ᐃᕐᖐᓐᓇᖅ ᑭᐅᖃᑦᑕᖁᓪᓗᒋᑦ. ᐊᒻᒪᓗᑦᑕᐅᖅ ᐅᓄᑲᓪᓚᑦᑐᑦ 

ᑯᕕᖃᑦᑕᖅᓯᒪᓕᕐᒪᑕ ᐅᓪᓗᒥ ᑲᒪᒋᔭᕆᐊᖃᖅᓯᒪᓕᖅᑕᕗᑦ. 

 

ᖃᐅᔨᓴᐃᔾᔪᑎᖃᐃᓐᓇᐅᔭᖅᑐᒍᑦ ᓴᓗᒻᒪᖅᓴᐃᔾᔪᑎᒃᓴᓂᒡᓗ ᒪᓕᒐᖃᖃᑦᑕᖅᑐᒍᑦ ᑖᒃᑯᐊᓗ ᐊᑐᖅᑕᐅᔪᑦ 

ᐊᐅᓚᑦᑎᓂᕐᒧᑦ ᒪᓕᒐᕆᔭᐅᔪᑦ ᐃᓕᖅᑯᓯᕆᔭᖏᑦ. ᖁᔭᓐᓇᒦᒃ, ᐅᖃᖅᑏ,  

 

ᐅᖃᖅᑎ (ᑐᓵᔨᑎᒍᑦ): ᐃᓚᒋᐊᕈᑏᑦ ᓯᕗᓪᓕᖅᐹᖅ, ᒥᔅᑕ ᑰᕿᐊᖅ. 

 

ᑰᕿᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᐅᔨᓴᕈᑎᒃᓴᖅ 

ᐅᖅᓱᐊᓗᖃᐅᑎᓄᑦ ᖃᑦᑕᐅᔭᓄᑦ ᓄᓇᕗᑦ ᒐᕙᒪᒃᑯᖏᑕ ᐃᒡᓗᖁᑎᖏᓐᓄᑦ ᑕᓗᕐᔪᐊᕐᒥ, ᑰᒑᕐᔪᒥᓪᓗ 

ᐊᖑᒻᒪᑎᑦᑎᐊᕋᓗᐊᖅᐹᑦ ᐅᓪᓗᒥᔪᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᔅᓯᖅᑎᒃᑯᓐᓄᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᑦᓱᒧᖓ ᐃᓗᓕᕆᔭᖏᑦ 

ᓂᕈᐊᖅᑕᐅᓯᒪᕝᕕᒋᔭᖓᑕ ᐃᓗᐊᓄᑦ, ᐅᑎᕐᕕᒋᔭᕆᐊᖃᕐᓂᐊᖅᑕᕋ ᐃᓗᓕᖏᓐᓄᑦ ᐅᓂᒃᑳᖁᓪᓗᖓ. ᑭᓯᐊᓂᓕ, 

ᑲᔪᓰᓐᓇᖅᑐᒍᑦ ᖃᐅᔨᓴᐃᖏᓐᓇᖃᑦᑕᖅᑐᒍᑦ ᑕᐃᒪᓐᓇ ᐊᑐᖅᑕᖏᓐᓄᑦ ᐅᖅᓱᐊᓗᓕᕆᓂᕐᒧᑦ ᐱᐅᓯᒋᐊᖁᓪᓗᒋᑦ 

ᑯᕕᖃᑦᑕᓐᖏᓐᓂᖅᓴᐅᓕᖁᓪᓗᒋᑦ ᖃᑦᑕᐅᔭᓂᓪᓗ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᑭᖑᓪᓕᖅᐹᒥᓗ ᐊᐱᖅᑯᑏᑦ, ᒥᔅᑕ ᖂᑭᐊᖅ. 

 

ᑰᕿᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒡᓗ ᒥᓂᔅᑕ ᑭᐅᒐᕕᑦ.  

 

ᐅᖃᖅᑏ, ᓱᖅᑯᐃᖅᓯᓯᒪᔪᖓ ᑕᐃᒃᑯᐊ ᓇᖕᒥᓂᖅ ᐃᒡᓗᖃᖅᑐᑦ ᓄᓇᕗᒻᒥ ᑖᒃᑯᐊ ᖁᓕᑦ ᐊᕐᕌᒍᑦ ᐊᓂᒍᑕᒫᕌᖓᑕ 

ᖃᑦᑕᐅᔭᖁᑎᖏᑦ ᐅᖅᓱᐊᓗᖃᐅᑏᑦ ᐊᓯᔾᔨᖅᑕᐅᔭᕆᐊᖃᕐᒪᑦ ᓇᓪᓕᐅᒃᑯᒫᖃᖅᖢᑎᒡᓗ. ᑕᐃᒪᓕ ᐊᖏᔪᐊᓗᖕᓄᑦ 

ᐅᖅᓱᐊᓗᖕᓂᒃ ᐃᓕᓐᓂᐊᕐᕕᖕᓂ ᖃᑦᑕᐅᔭᖃᑦᑕᖅᑎᓪᓗᒋᑦ ᐋᓐᓂᐊᕕᖏᓐᓂᓗ ᒐᕙᒪᒃᑯᓪᓗ ᐃᒡᓗᖁᑎᖏᓐᓂ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᖅ ᐊᑯᓚᐃᑎᒋᔪᒥᒃ ᖃᑦᑕᐅᔭᐃᑦ ᑖᒃᑯᐊ ᐊᓯᔾᔨᖅᑕᐅᑲᑕᒋᐊᖃᕐᒪᖔᑕ 

ᐅᖅᓱᐊᓗᖃᐅᑏᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᔅᓯᖅᑎᒃᑯᓐᓄᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᒐᕙᒪᒃᑯᑦ 

ᓇᒻᒥᓂᖁᑎᒋᔭᖏᑦ ᐱᖁᑎᖏᑦ ᐅᖅᓱᐊᓗᐃᓪᓗ ᐅᖅᓱᐊᓗᖃᐅᑏᑦ ᑭᖑᕝᕕᖅᑕᐅᒋᐊᖃᕐᓂᖏᑦ ᑲᒪᒋᔭᐅᕙᑦᑐᑦ 



ᐱᖓᑦᓯᖅ, ᒫᑦᓯ 1, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᐱᓕᕆᕝᕕᑦᑎᓐᓂᒃ ᒪᓕᒃᑕᐅᓪᓗᑎᒃ ᖃᓄᑎᒋ ᐊᑐᖅᑕᐅᔪᓐᓇᕆᐊᖏᓐᓂᒃ. ᐃᓕᓐᓂᐊᖅᑐᓕᕆᓂᕐᒥᑎᑐᑦ 

ᑕᒪᒃᑯᐊ ᑭᖑᕝᕕᕆᐊᖃᓕᕌᖓᑕ ᐃᑯᒻᒪᖅᑯᑎᓯᐅᑎᖏᑦ ᑭᖑᕝᕕᕆᐊᖃᓕᕌᖓᒥᓘᓐᓂᑦ ᑕᒪᒃᑯᐊ 

ᓇᐅᑦᓯᖅᑐᐃᓐᓇᓲᕆᔭᕗᑦ ᑐᓴᐅᒪᔭᕆᐊᖃᑦᓯᐊᖅᑕᕗᑦ ᑭᖑᕝᕕᖅᑕᐅᒋᐊᓖᑦ ᕿᒥᕐᕈᕙᓪᓕᐊᓕᖅᓱᑎᒍᑦ 

ᐊᑐᕈᓐᓃᖅᐸᓪᓕᐊᓛᕐᓂᖏᑦ ᑕᐅᑐᒃᖢᑎᒍᑦ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐊᒥᑦᑐᕐᒧᑦ, ᒥᔅᑕ ᖃᐃᕐᓂᖅ. 

 

ᐊᐱᖅᑯᑦ 321 - 6(2): ᐊᖅᑯᓯᐅᕆᓂᖅ ᓂᒃᓯᖓᑎᑦᑎᔪᓂᒃ ᓄᓇᓕᐅᔪᓂᒃ (ᖃᐃᕐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ ᐊᒥᑦᑐᕐᒥᐅᑦ, ᓄᓇᕗᒻᒥᐅᓪᓗ. ᐅᖃᓪᓚᖅᑲᐅᒐᓗᐊᖅᑎᓪᓗᖓ 

ᐃᓕᓐᓂᐊᖅᑐᓕᕆᓂᐅᑉ ᒥᒃᓵᓄᑦ, ᐃᓕᓐᓂᐊᕐᕕᑦᑕ ᒥᒃᓵᒃᓴᖏᓐᓄᑦ. ᐊᐱᖅᑯᑎᒐ ᑐᕌᖅᑎᑦᑐᒪᕙᕋ 

ᐱᕙᓪᓕᐊᔪᓕᕆᔨᒃᑯᑦ ᒥᓂᔅᑕᖓᓄᑦ. ᑖᓐᓇ ᑕᒪᓐᓇ ᐱᔾᔪᑎᒋᓪᓗᒍ ᐊᖅᑯᓯᐅᖃᑦᑕᕐᓂᖅ ᓄᓇᕗᒻᒥ. 

 

ᐅᖃᖅᑎᑦᑎᔩ, ᖃᐅᔨᒪᑦᑎᐊᕐᒥᔪᖅ ᑖᓐᓇ ᒥᓂᔅᑕ ᐊᕐᕌᓂᑦᑎᐊᖅ ᒫᑦᓯ 1, 2022, ᑐᒃᓯᕋᐅᑎᒥᒃ 

ᓴᖅᑭᑦᑎᓚᐅᖅᓯᒪᖕᒪᑦ ᑕᒪᒃᑯᓂᖓ ᖃᐅᔨᓴᕈᒪᓕᖅᖢᓂ ᖃᓄᖅ ᑕᒪᓐᓇ ᑭᕙᓪᓕᕐᒥ ᐊᖅᑯᓯᐅᕐᓂᖅ 

ᐱᓕᕆᐊᖑᓇᔭᕐᒪᖔᑦ. ᑖᒃᑯᐊ ᓄᓇᓖᑦ ᑕᐃᒪ  ᑕᐃᓚᐅᖅᓯᒪᔭᖏᑦ ᐅᑯᐊᖑᖕᒪᑕ ᐊᕐᕕᐊᑦ, ᑎᑭᕋᕐᔪᐊᖅ, 

ᑲᖏᖅᖠᓂᖅ, ᐃᒡᓗᓕᒑᕐᔪᒃ, ᐊᒻᒪᓗ ᖃᒪᓂ’ᑐᐊᖅ. 

 

ᑕᐃᒪᓕᑭᐊᖅ ᒥᓂᔅᑕ ᓇᓗᓇᐃᕈᓐᓇᖅᐹ ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ ᐱᓗᐊᖅᑐᒥᒃ ᐱᕙᓪᓕᐊᔪᓕᕆᔨᒃᑯᑦ 

ᑕᒪᑐᒥᖓ ᐃᑲᔪᖅᓱᖅᑎᐊᖅᑐᒃᓴᐅᖕᒪᑕ ᑖᒃᑯᐊ ᓄᓇᓖᑦ ᐊᖅᑯᑎᒥᒃ ᓄᓇᓕᖕᓄᑦ ᓄᓇᓕᖕᒥ ᓄᓇᓕᖕᒧᑦ 

ᐱᓕᕆᐊᒃᓴᖃᕈᓐᓇᑎᖁᓪᓗᒋᑦ?  

 

ᒥᓂᔅᑕ ᑕᕝᕗᖓ ᓇᓗᓇᐃᕈᓐᓇᖅᐹ ᑖᔅᓱᒥᖓ ᐃᑲᔪᖅᓱᕈᓐᓇᕋᔭᕐᒪᖔᑦ ᓄᓇᓕᖕᓂ ᐊᖅᑯᑎᑎᒍᑦ ᑲᑎᖅᓱᐃᓂᖅ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑐ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑐ ᑕᐃᕕᑦ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑕᐃᓐᓇ ᑭᕙᓪᓕᐅᑉ ᐊᖅᑯᑎᖓᓂᒃ 

ᕿᒥᕐᕈᐊᖅᑕᕗᑦ ᐅᓂᒃᑳᕆᒍᒫᖅᓯᒪᓪᓗᒍ ᑕᕝᕘᓇ ᒥᓂᔅᑐᒃᑯᑦ ᐅᖃᐅᓯᑦᓴᖓᑦᑎᒍ. ᓯᕗᕙᕆᐊᖅᑎᐊᕐᔪᑉᐹᖓ 

ᒫᓐᓇᐅᔪᖅ ᑕᐃᒪᓐᓇᐃᓕᖓᓪᓗᓂ. 

 

ᑭᓯᐊᓂ ᑖᒃᑯᐊ ᓄᓇᓕᓐᓄᓪᓕ ᓄᓇᓕᓕᒫᑦ ᑕᒪᒃᑯᓂᖓ ᐊᖅᑯᓯᐅᕈᒪᖃᑦᑕᖅᑐᑦ, ᑕᐃᑰᓇ ᑮᓇᐅᔭᓂᒃ 

ᐊᑐᐃᓐᓇᖃᑦᑎᑦᑎᖃᑦᑕᕋᑦᑕ, ᑖᒃᑯᐊ ᓄᓇᓕᓐᓄᑦ ᐃᖏᕐᕋᔾᔪᑎᔅᓴᓂᒃ ᐸᕐᓇᐅᑎᓂᒃ. ᑕᐃᒃᑯᐊ ᐊᕐᕌᒍᑕᒫᑦ 

ᑐᔅᓯᕋᕐᕕᐅᒋᓐᓇᐅᔭᖅᓱᑎᒃ, ᑐᔅᓯᕋᖅᑕᐅᔪᐃᓪᓗ ᐊᖏᓂᖅᓴᐅᖏᓐᓇᐅᔭᖅᓱᑎᒃ ᑮᓇᐅᔭᓂᒃ 

ᐊᑐᐃᓐᓇᖃᐅᕐᕕᒋᔭᑦᑎᓐᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎᖕᓄᑦ, ᒥᔅᑐ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᐊᓕᐊᓇᐃᑦ ᓯᕗᕙᐅᑎᓚᐅᑲᒃᑲᒃᑭᑦ ᑖᔅᓱᒥᖓ. ᐄᓛᒃ ᑕᐃᒪᓐᓇ ᑭᓯᐊᓂ. 

 

ᐄ, ᐊᒻᒪ ᐅᖃᕐᓂᐊᕆᕗᖓ, ᐄ, ᑕᒪᓐᓇ ᐃᑲᔪᖅᓱᖅᑰᖅᑕᖓ ᓄᓇᓕᖕᓂ ᑲᑎᖅᓱᐃᖃᑦᑕᕐᓂᖅ. (ᑐᓵᔨᑎᒎᓕᖅᑐᖅ) 

ᐅᖃᖅᑎᑦᓯᔩ, ᒪᓕᒐᓕᐅᕐᕕᐅᑉ ᐅᖃᓕᒫᒐᖃᕐᕕᖓᓅᕈᓐᓇᓚᐅᕋᒪ ᑲᑎᒪᐅᑎᐅᖃᑦᑕᖅᑐᒥᓃᑦ ᐅᖃᓕᒫᖅᓱᒋᑦ, 

ᓯᕗᓪᓕᖅᐹᒥᒃ ᒪᓕᒐᓕᐅᕐᕕᐅᓚᐅᖅᑐᒥ ᐅᖃᐅᓯᒥᓂᕐᓂᒃ. 

 

ᐱᒋᐊᕐᓂᖓᓄᑦ, ᕿᑲᑦᓯᐊᕐᓂᐊᖅᐳᓯ ᓇᑦᓴᕋᒃᑭᑦ ᐅᑯᐊ ᐅᓂᒃᑳᓂᐊᖅᑕᒃᑲ, ᐅᖃᓐᖑᐊᑐᐃᓐᓇᕋᓗᐊᖅᑐᖓ. ᐅᑭᐅᑦ 

ᐊᕙᑎᑲᓴᐅᓕᖅᑐᑦ ᐅᖃᖅᑎᑦᓯᔩ, ᑖᓐᓇ ᓯᕗᓂᓐᓂ ᒪᓕᒐᓕᐅᖅᑎᐅᓚᐅᖅᑐᖅ ᐊᒻᒪ ᒥᓂᔅᑕᐅᔪᖅ ᑕᐅᑐᓚᐅᕐᒪᑕ 

ᓴᓂᕋᔭᒃ ᐃᒡᓗᓕᒡᓗ ᖃᓄᖅ ᐊᖅᑯᑎᒃᑯᑦ ᐊᖅᑯᑎᓕᐅᖅᑕᐅᒍᓐᓇᕐᒪᖔᑦ. 

ᒥᓂᔅᑐ ᖃᐅᔨᒪᑦᓯᐊᕐᒪᑦ ᓄᓇᓖᑦ ᑖᒃᑯᐊ 100 ᑭᓛᒥᑐᓂᒃ ᐅᖓᓯᒃᑎᒌᖕᒪᑎᒃ. ᑕᐃᑉᓱᒪᓂ ᒥᓂᔅᑕᐅᓚᐅᖅᑐᖅ 

ᐅᖃᓚᐅᖅᓯᒪᖕᒪᑦ; “ᐃᓱᒪᒃᓴᖅᓯᐅᒍᓐᓇᕋᔭᖅᑐᒎᖅ ᑕᒪᑐᒪᖓᑦ ᑭᒥᕐᕈᓇᒋᐊᖅ.” 2023 ᑎᑭᖦᖢᒍ ᐅᖃᖅᑏ, ᒥᓂᔅᑐ 

ᐅᖃᕈᓐᓇᖅᐸ ᑖᒃᑯᐊ ᐱᓕᕆᕝᕕᖓ ᐊᔾᔨᐸᓱᐊᓂᒃ ᑕᐅᑐᕈᓐᓇᕋᔭᕐᒪᖔᑕ ᑐᒃᓯᕋᐅᑎᒥᒃ, ᑕᒪᓐᓇ ᑲᔪᓯᒍᓐᓇᕋᔭᕐᒪᖔᑦ 

ᖃᐅᔨᓴᕐᓗᑎᒃ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑐ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑐ, ᒥᔅᑐ ᑕᐃᕕᑦ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑕᒪᒃᑯᐊ ᐃᓱᒻᒥᕈᑎᒃᓴᑦ 

ᐊᒻᒪᓗ ᐸᕐᓇᒃᑕᐅᓯᒪᔪᑦ. 

 

ᓄᓇᓖᑦ ᐊᖅᑯᓯᐅᖅᐸᓪᓕᐊᔪᓐᓇᖁᓪᓗᒋᑦ ᓄᓇᓕᐅᑉ ᐊᓯᐊᓄᑦ. ᑕᒪᒃᑯᐊ ᐊᖅᑯᑏᑦ ᑕᐅᑐᒃᑕᐅᓯᒪᐃᓐᓇᕐᖓᑕ 

ᐱᒋᐊᕐᓂᖓᓂᒃ ᐱᓐᖑᖅᑎᑕᐅᓂᖓᓂᒃ. ᐊᖅᑯᑎᑐᐊᕆᓪᓗᐊᑕᕋᑉᑎᒍ ᑎᒻᒥᓲᒃᑰᓂ ᐊᑭᑐᓛᖑᓪᓗᓂ 

ᐃᖏᕐᕋᔾᔪᑎᒋᒋᐊᖓ. ᑖᒃᑯᐊ ᓄᓇᓖᑦ ᑕᕝᕙ ᐊᖅᑯᑎᒃᑯᑦ ᑲᓱᖅᓯᒪᒍᓐᓇᓕᕋᔭᕈᑎᒃ, ᕿᒥᕐᕈᓪᓚᕆᒃᑲᔭᖅᑕᕗᑦ. ᒫᓐᓇ 

ᑕᐅᑐᑉᐸᓪᓕᐊᕗᒍᑦ ᑭᕙᓪᓕᕐᒥ ᐊᖅᑯᓯᐅᖅᑕᐅᔪᒃᓴᒥᒃ. ᐅᓇ ᑐᓗᖅᓯᒪᐅᑲᐅᑎᒋᓪᓗᓂ ᐊᖅᑯᑎᓪᓚᑦᑖᒥᒃ ᓴᓇᓂᐊᕈᑦᑕ 

ᓴᓂᕋᔭᖕᒥ ᐃᒡᓗᓕᖕᒧᑦ, ᐃᒡᓗᓕᒃ ᕿᑭᖅᑕᐅᖕᒪᑦ, ᓴᓂᕋᔭᒃ ᓄᓇᕕᒻᒦᖦᖢᓂ. ᑖᓐᓇ ᑐᓗᖅᓯᒪᐅᑎᐅᓂᖅᐹᖑᒻᒪᑦ 

ᖃᐅᔨᓴᕐᓗᑎᒃ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᐃᓚᒋᐊᕈᑎᖕᓄᑦ ᑭᖑᓪᓕᖅᐹᕆᓗᒍ, ᒥᔅᑐ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ.  ᐊᒻᒪᓗ ᖁᔭᓐᓇᒦᒃ ᒥᓂᔅᑐ, ᐅᖃᕋᕕᑦ ᑐᓗᖅᓯᒪᐅᑎᖃᕐᓂᖏᑦ 

ᐊᒥᑦᑐᕐᒥ ᓄᓇᓕᐅᔪᓂᒃ. ᑕᒪᒃᑯᐊ ᐊᐳᖅᓯᒪᐅᑎᐅᔪᑦ ᓄᖅᑲᕈᑕᐅᓕᕐᓂᖓ. 

 

ᐊᓯᐊᒍᒃᑲᓐᓂᖅ ᑕᐅᑐᒃᑲᓐᓂᕈᓐᓇᕋᔭᕈᑎᒃ, ᖃᓄᒃᑲᓐᓂᖅ ᐃᒡᓗᓕᒃ ᕿᑭᖅᑕᒦᑎᓪᓗᒍ, ᐃᒻᒪᖃ ᐅᒥᐊᕐᔪᐊᖑᔭᕐᒥᒃ 

ᐅᓯᑲᖅᑕᐅᑎᒥᒃ ᐱᑕᖃᕈᓐᓇᕋᔭᖅᐳᖅ. ᐊᐳᖅᓯᒪᐅᑎᒃᓴᐅᒐᔭᖑᐊᖏᑦᑐᖅ.  

 

ᑖᓐᓇ ᐅᖃᐅᓯᕆᒐᓛᒍᒪᔭᕋ, ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ ᐊᐅᓚᑦᑎᕙᓐᓂᖓᑦ. ᓄᓇᓖᑦ 

ᐃᖏᕐᕋᔪᓕᕆᓂᕐᒧᑦ ᐱᓇᓱᑦᑕᐅᔪᒧᑦ ᐊᑐᐊᒐ ᒪᓕᑦᑐᒍ. ᑖᒃᑯᐊ ᑮᓇᐅᔭᖃᖅᑎᑦᓯᕙᒻᒪᑕ ᒥᑭᔫᑎᓂᒃ 

ᐊᖅᑯᓯᐅᕐᓂᐅᕙᑦᑐᓂᒃ. ᑕᑯᖏᑦᑎᐊᕋᒪ ᑖᑉᑯᓇᓂ, ᑖᒃᑯᐊ ᓄᓇᓖᒃ ᒪᕐᕉᒃ ᓴᓂᕋᔭᒃ ᐃᒡᓗᓕᓪᓗ ᐱᓪᓗᒋᒃ, 

ᐅᖃᖅᑎᑦᓯᔩ. ᑖᓐᓇᓗ ᐊᑐᓕᖅᑕᐅᖁᔭᐅᔪᖅ ᑐᑭᖃᖅᐳᖅ ᓄᓇᓖᑦ ᑲᒪᒋᔭᒃᓴᖃᖅᐳᑦ, ᑐᒃᓯᕋᕈᓐᓇᕐᓗᑎᒃ ᑮᓇᐅᔭᓂᒃ, 

ᐅᖃᕋᓗᐊᖅᖢᒍ ᐅᖃᖅᑎᑦᓯᔩ. 

 

ᒥᓂᔅᑐ, ᑖᒃᑯᓇᖓᑦ ᑐᒃᓯᕋᕈᓐᓇᕋᔭᕐᒪᖔᑖ ᓄᓇᓖᑦ ᐊᑐᓂ ᑐᒃᓯᕋᐅᑎᒥᒃ ᐊᖅᑯᓯᐅᕐᓂᕐᒧᑦ ᐊᑐᖅᑕᐅᔪᓐᓇᓕᕐᓗᓂ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᑦ ᒥᓂᔅᑐ, ᒥᔅᑐ ᑕᐃᕕᑦ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᖃᐅᔨᒪᓐᖏᒃᑲᓗᐊᖅᖢᒍ. 

ᕿᒥᕐᕈᓪᓚᕆᒍᓐᓇᖅᑕᕋ, ᐄ ᖃᓄᐃᒃᑲᔭᖏᑦᑎᐊᖅᑐᖅ.  

 

ᑭᕙᓪᓕᖅ ᐆᑦᑑᑎᑦᓯᐊᕆᓂᐊᕋᒃᑯ, ᑖᑦᓱᒪᖓᑦ ᐊᑐᖃᑦᑕᖅᓯᒪᔪᖅ ᓄᓇᓕᓐᓂ ᐊᖅᑯᓯᐅᓐᓂᕐᒧᑦ ᐱᓕᕆᐊᒃᓴᐅᔪᒥᒃ 

ᐊᕐᕌᒍᒐᓴᐅᓕᖅᑐᓄᑦ. ᑎᑭᕋᕐᔪᐊᕐᒧᑦ ᐃᒡᓗᓕᒑᕐᔪᓪᓗ ᐊᖅᑯᓯᐅᖅᐸᓪᓕᐊᕌᕐᔪᓕᖅᑐᑦ ᑲᖏᖅᓯᓂᐅᑉ ᒥᒃᓵᓄᑦ. ᑖᒃᑯᐊ 

ᓄᓇᓕᓐᓄᑦ ᐱᓇᓱᑦᑕᐅᔪᑦ ᑕᒪᒃᑯᐊ. ᑕᐃᒪᐃᖃᑦᑕᖁᒥᓇᕋᔭᖅᐳᖅ. 

 

ᓴᓂᕋᔭᕐᒥᐅᑦ ᐃᒡᓗᓕᒻᒥᐅᓪᓗ ᑕᐃᒪᐃᑦᓱᒪᒍᓐᓇᕈᑎᒃ ᐊᑐᓂᑦ ᑐᒃᓯᕋᐅᑎᒥᓂᒃ ᑐᓂᓯᓪᓗᐊᖅᐳᑦ. ᐃᖏᕐᕋᔪᓕᕆᓂᕐᒧᑦ 

ᑲᔪᖏᖅᓴᐅᑎᐅᓇᓱᒃᑐᒧᑦ. ᑖᒃᑯᐊ ᖁᑦᑎᓛᒧᑦ ᑭᒡᓕᖃᖅᓱᑎᒃ ᓄᓇᓖᑦ ᐊᑐᓂ ᑮᓇᐅᔭᓂᒃ. ᐊᑐᓂ ᑐᒃᓯᕋᕈᑎᒃ 

ᓯᕗᒧᑦᑎᐊᕐᓂᖅᓴᐅᒐᔭᖅᐳᖃᐃ ᒪᕐᕉᒃ ᐱᓕᕆᐊᖑᔫᒃ ᑲᔪᓯᒋᐊᓕᕐᓗᑎᒃ. ᑖᓐᓇ ᐆᒃᑑᑎᒋᔪᒪᑐᐃᓐᓇᑲᐃᓐᓇᕋᑉᑯ 

ᐊᑲᐅᓈᓪᓗᐊᕋᓗᐊᕐᓂᖓᓂᒃ. 

ᐃᖏᕐᕋᔪᓕᕆᓂᕐᒧᑦ ᑲᔪᖏᖅᓴᐅᑎᐅᔪᖅ ᓄᓇᓕᖕᓄᑦ ᑐᕌᖓᖕᒪᑦ, ᓇᒧᑦ ᑐᕌᖅᐸᓪᓕᐊᔪᒪᔭᖏᑦ ᒪᓕᒃᖢᒋᑦ. 

ᐃᑲᔪᕋᓱᒃᐸᑦᑕᕗᑦ ᑮᓇᐅᔭᑎᒍᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᖁᕐᓗᖅᑐᒧᑦ, ᒥᔅᑐ ᐊᓇᕕᓗᒃ. 

 

ᐊᐱᖅᑯᑦ 322 - 6(2): ᐋᓐᓂᐊᕕᓕᐅᖃᑦᑕᓲᓂᒃ ᐃᓱᒫᓘᑎᒋᔭᐅᕙᓪᓕᐊᔪᑦ (ᐊᓇᕕᓗᒃ) 

 

ᐊᓇᕕᓗᒃ: ᖁᐊᓇᖅᑯᑎᑦ, ᐅᖃᖅᑏ. ᑖᑉᑯᐊᑦ ᐅᖃᕈᒪᔭᒃᑲ ᐋᓐᓂᐊᕈᑎᒍᑦ ᐊᐅᓪᓚᖅᑐᖅ ᐃᓱᒫᓗᒋᔭᐅᕙᑦᑐᑦ 

ᖁᕐᓗᒃᑐᒥ. ᐅᖃᖅᑏ, ᑖᑉᑯᐊᑦ ᐊᐱᖅᑯᑎᒋᒍᒪᔭᒃᑲ ᒥᓃᑕᕐᒧᑦ ᐋᓐᓂᐊᕈᑎᒃᑯᓐᓄᑦ. 

 

ᐅᖃᖅᑏ, ᑖᒻᓇ ᐅᕙᒻᓄᑦ ᓇᓗᓇᐃᖅᑕᐅᕙᑦᑐᖅ ᖁᕐᓗᒃᑐᒥᐅᓂᒃ ᑖᑉᑯᓂᖓ ᐱᑉᓗᓂ, ᐋᓐᓂᐊᖅᑐᑦ ᐊᐅᓪᓛᖅᑐᑦ 

ᓇᓗᓇᐃᒃᑯᑖᓄᑦ. ᐋᓐᓂᐊᖅᑐᑦ ᐊᐅᓪᓛᖅᑏᑦ ᑖᑉᑯᐊᑦ ᓇᓗᓇᐃᒃᑯᑎᑦ ᑕᕗᓪᖓᓐᓄᐊᖅ ᐃᓛᓂᒃ ᕼᐊᕙᓕᖅᐸᖕᒪᑕ, 

ᑖᑦᓱᒧᖓ ᐱᑉᓗᓂ ᑖᑉᑯᐊ ᐃᓄᐃᑦ ᑕᑯᒃᑲᖅᓯᒪᖏᑦᑐᒥᒃ ᐋᓐᓂᐊᕈᑕᐃᓐᓄᑦ ᕼᐊᕙᒃᖠᒪᔪᑦ ᑖᑉᑯᐊ ᐅᐸᑦᑕᒃᓴᐃᑦ. 

ᐃᓛᓐᓂᓗ ᐃᒃᓯᕙᐅᑕᐃᖅᖢᑎᒃ ᑎᖕᒥᑎᓂᒃ ᐆᑦᑐᖅᑕᐅᑉᖄᖁᑉᓗᑎᒃ. 

 

ᒥᓃᑕ, ᐅᖃᖅᑕᒃᑲ ᐅᕙᑉᑎᓐᓄᑦ, ᑖᒻᓇ ᐃᓕᓯᒫᒃᑲᕆᐊᓴᓂ ᓲᕐᓗ ᑖᑉᑯᐊ ᐊᑐᖅᓯᒫᖅᐸᒃᖢᑎᒃ ᑖᔾᔭ. ᖁᐊᓇᖅᑯᑎᑦ, 

ᐅᖃᖅᑏ. 

   

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᑐᓕᕆᓂᕐᒧᑦ ᒥᓂᔅᑐ, ᒥᓂᔅᑐ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓈᖅᐸᕋ ᒪᓕᒐᓕᐅᖅᑎ ᐊᐱᖅᓱᒪᑦ ᑕᒪᑐᒥᖓ. ᐄᓛᒃ 

ᑐᓴᕈᒪᔪᒍᑦ, ᐃᓛᒃ ᖃᐅᔨᒪᔪᒍᑦ ᐋᖅᑭᒋᐊᕆᐊᖃᖅᑐᓂᒃ ᐱᑕᖃᕐᓂᖓᓂᒃ ᑕᒪᑐᒪ ᐃᓗᐊᓂ (ᑐᓵᔨᑎᒎᓕᖅᑐᖅ) 

ᐋᓐᓂᐊᖅᑐᓕᕆᓂᕐᒧᑦ ᐱᓕᕆᐊᖑᔪᖅ ᒪᓕᑦᑐᒍ ᐊᐅᓚᑦᓯᐊᕆᐊᖃᕐᓂᖓᓗ ᐱᓪᓗᒍ, ᒫᓐᓇᐅᔪᖅ 

ᐱᕕᖃᕈᑎᒋᔪᓐᓇᖅᑕᑎᓐᓂᒃ ᑕᑯᓇᑉᐸᓪᓕᐊᕗᒍᑦ. 

 

ᒫᓐᓇ ᐸᕐᓇᑲᑉᑕ ᐋᖅᑭᒋᐊᕈᑎᑦᓴᒥᒃ. ᑕᒪᕐᒥᑦ ᕿᒥᕐᕈᒐᓱᑦᓱᑎᒍ ᐊᑐᐊᒐᖅ ᐋᓐᓂᐊᕙᓕᐊᖅᐸᑦᑐᑦ ᐱᓪᓗᒋᑦ. 

ᑕᒪᒃᑯᐊᓗ ᐱᓇᓱᐊᖃᑎᒋᔭᕗᑦ ᐅᖃᖃᑎᒋᕙᓪᓕᐊᓪᓗᑎᒍ. ᒫᓐᓇ ᓄᓇᕗᑦ ᑐᓐᖓᕕᒃᑯᑦ ᑕᕝᕙ 

ᐅᖃᖃᑎᒋᕙᓪᓕᐊᕙᕗᑦ. ᐊᒻᒪᓗ ᑲᑐᔾᔨᖃᑎᒌᓐᓂᖅ ᓈᓴᐅᓯᖅᓯᒪᔪᓂᒃ, ᓈᓴᐅᑎᖃᖅᑐᒥᒃ ᐊᖏᕈᑎᓂᒃ 32 

ᒪᓕᑦᑐᒋᑦ ᑕᒪᓐᓇ ᐊᐅᓚᓂᕆᔭᑦᑎᓐᓄᑦ ᐋᖅᑭᒋᐊᖅᐸᓪᓕᐊᓂᖅ.  

 

ᓴᖅᑭᐸᓪᓕᐊᒐᔭᖅᐳᖅ ᑕᕝᕙ ᕿᒥᕐᕈᔭᐅᓂᖃᓚᐅᖅᑎᓪᓗᒍ ᐊᑐᐊᒐᖅ, ᓄᑖᒥᒃ ᐊᑐᐊᒐᖃᓕᕐᓗᓂ ᓄᓇᓕᑦ, 

ᓄᑖᓂᓪᓗ ᐊᐅᓚᓂᖃᓕᕐᓗᓂ ᐊᑕᐅᑦᓯᑰᕈᒫᖅᑐᖅ ᐋᖅᑭᒋᐊᕈᑕᐅᓗᑎᒃ. (ᑐᓵᔨᑎᒎᖏᑦᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎᖕᓄᑦ, ᒥᔅᑐ ᐊᓇᕕᓗᒃ.  

 

ᐊᓇᕕᓗᒃ: ᖁᐊᓇᖅᑯᑎᑦ ᐅᖃᖅᑏ. ᖁᐊᓇᖅ ᑭᐅᔪᖅ. ᐅᖃᖅᑏ, (ᑐᓵᔨᑎᒎᓕᖅᑐᖅ). ᒫᓐᓇ ᐃᖃᓗᑦᑑᑦᓯᐊᕐᒥᒃ 

ᑲᒪᒋᔭᒪ, ᖁᕐᓗᖅᑐᖅ ᑕᕝᕙ ᐊᑦᓱᕈᖅᑐᑑᖏᓚᖅ ᐃᖏᕐᕋᑦᓯᐊᖏᔾᔪᑎᐅᔪᓂᒃ. ᒫᓐᓇᓗ ᖃᖓᑕᓯᓂᐅᕙᑦᑐᖅ 

ᐋᓐᓂᐊᕐᕕᓕᐊᖅᑐᑦ ᐱᔾᔪᑎᒋᓪᓗᒋᑦ. 

 

ᒥᓂᔅᑐ ᐅᖃᕈᓐᓇᖅᐸ, ᐃᓱᒪᒃᓴᓯᐅᖅᓯᒪᒻᒪᖔᑖ ᓴᖅᑮᒐᔭᕈᑎᒃ ᐋᓐᓂᐊᕕᓕᐊᖅᐸᑦᑐᓄᑦ ᐃᖅᑲᓇᐃᔭᖅᑏᑦ 

ᓴᖅᑭᐊᑲᓐᓂᕈᑎᒃ ᕿᑎᕐᒥᐅᓂᑦ ᑕᒪᒃᑯᐊ ᖃᖓᑦᑕᐅᓯᕆᐊᖃᖅᐸᑦᑐᑦ ᕿᓚᒥᐅᔾᔫᒥᓗᑎᓪᓗ ᐋᖅᑭᑦᑕᐅᖃᑦᑕᕐᓂᐊᕐᒪᑕ. 

ᖁᐊᓇᖅᑯᑎᑦ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᑐᓕᕆᓂᕐᒧᑦ ᒥᓂᔅᑐ, ᒥᓂᔅᑐ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) ᑕᒪᒃᑯᐊ ᓯᐊᒻᒪᒃᑕᐅᒐᔭᕐᓂᖓ ᐋᓐᓂᐊᖅᑐᓕᕆᓂᕐᒧᑦ 

ᑲᖓᑦᑕᐅᓯᓯᐅᖅᐸᑦᑐᐃᑦ. ᐅᖃᕈᓐᓇᓐᖏᑦᑐᖓ ᐃᓚᒋᒐᔭᕐᒪᖔᒍ ᐋᖅᑭᒋᐊᕈᑎᐅᔪᒥᑦ ᑕᐃᑲᓂ ᓯᕗᓂᒃᓴᑎᓐᓂ. 

ᑭᓯᐊᓂ ᑐᑭᓯᐅᒪᒐᓗᐊᖅᐳᒍᑦ, ᐅᖃᖅᑖ ᒪᓕᑦᑐᒍ ᒪᓕᒐᓕᐅᖅᑎᐅᑉ.  



ᐱᖓᑦᓯᖅ, ᒫᑦᓯ 1, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᕙᑦᑎᓐᓄᑦ ᐱᒻᒪᕆᐅᒻᒪᑦ ᓯᕗᓂᐊᓂ ᑐᓴᖅᓵᓕᑎᖃᑦᑕᕐᓗᒋᑦ ᐋᓐᓂᐊᕕᓕᐊᕐᓂᐊᖅᑐᑦ. ᓲᕐᓗ ᖃᖓᑦᑕᐅᑎᖃᕈᕕᑦ, 

ᓲᕐᓗ ᐱᓇᓱᐊᕈᓰᒃ ᒪᕐᕉᒃ ᓯᕗᓂᐊᓂ ᐅᖃᐅᑎᔭᐅᕙᒡᓗᑎᑦ, “ᖃᖓᑕᐅᓯᖃᓕᕐᓚᕖᑦᑖᓚᖅᑕᐅᓗᑎᒃ” ᐅᓪᓘᒃ 

ᒪᕐᕉᖏᑦᑑᒃ.  

 

ᑕᒪᓐᓇ ᐃᖅᑲᓇᐃᔮᒧᑦ ᓇᖑᓗᐃᕈᑕᐅᒍᓐᓇᕐᒪᑦ ᐃᓪᓗᒥᐅᖃᑎᒌᓐᓄᓪᓗ, ᑖᓐᓇ ᐅᖃᖅᑕᐅᓯᒪᒻᒪᑦ 

ᐱᔭᕆᐊᖃᓪᓚᕆᓐᓂᖓ ᐋᖅᑭᒋᐊᕆᐊᖃᕐᓂᖓ. ᑭᓯᐊᓂᑦᑕᐅᖅ ᒫᓐᓇ ᐅᖃᕈᓐᓇᓐᖏᑐᐃᓐᓇᖅᐳᖓ, 

ᓯᐊᒻᒪᖅᑕᐅᒐᔭᕈᑎᒃ ᖃᖓᑕᐅᓯᓕᕆᓂᖅ ᐱᖃᓯᐅᔾᔭᐅᒐᔭᕐᒪᖔᖅ ᓯᕗᓂᒃᓴᒧᑦ. ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ ᐊᐱᖅᑯᑎᖕᓄᑦ, ᒥᔅᑐ ᐊᓇᕕᓗᒃ.  

 

ᐊᓇᕕᓗᒃ: ᖁᐊᓇᖅᑯᑎᑦ ᐅᖃᖅᑏ. (ᑐᓵᔨᑎᒍᑦ) ᐅᖃᖅᑎᑦᓯᔩ, ᖁᕐᓗᒃᑐᒥᐅᑕᑦ ᐃᓱᒫᓘᑎᖃᖅᑕᕐᓂᕋᖅᓯᒪᒻᒪᑕ 

ᖃᓄᐃᓐᓂᕆᔭᖏᑦ ᐊᑦᑐᖅᑕᐅᓪᓚᕆᑉᐸᖕᒪᑦ ᐃᖏᕐᕋᑦᓯᐊᖏᓗᐊᕐᓂᖓᓄᑦ ᖃᖓᑦᑕᐅᓯᓕᐅᖅᐸᓐᓂᖅ 

ᐋᓐᓂᐊᕕᓕᐊᖅᑐᓄᑦ. 

 

ᒥᓂᔅᑕᐅᔪᖅ, ᐊᖏᕈᓐᓇᖅᐸ ᕿᒥᕐᕈᔭᐅᔪᓗᑎᒃ ᐊᑐᖅᑕᐅᕙᑦᑐᑦ ᒫᓐᓇ ᐊᒻᒪᓗ ᐊᓯᔾᔩᓗᑎᒃ 

ᐋᖅᑭᒋᐊᕈᑎᐅᒍᓐᓇᖅᑐᓄᑦ ᖃᖓᑦᑕᐅᓯᖅᐸᓐᓂᕐᒥᑦ. ᖁᐊᓇᖅᑯᑎᑦ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᑐᓕᕆᓂᕐᒧᑦ ᒥᓂᔅᑐ, ᒥᓂᔅᑐ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) ᐄ, ᐊᖏᕈᓐᓇᖅᐳᖓ ᑖᑉᓱᒧᖓ. ᐱᓪᓗᐊᑕᖓ 

ᕿᒥᕐᕈᔭᐅᓂᔅᓴᖓ ᐊᑐᐊᒐᖅ ᐋᖅᑭᒋᐊᖅᑕᐅᖁᓪᓗᒋᑦ ᐋᓐᓂᐊᕐᕕᓕᐊᖅᐸᑦᑐᓄᑦ. 

 

ᑖᓐᓇ ᑕᒪᒃᑭᖅᑐᓂᒃ ᕿᒥᕐᕈᓂᖅ, ᐊᑕᐅᓯᐅᖏᑦᑐᓂᑦ ᕿᒥᕐᕈᓂᖃᕐᓂᐊᕐᒪ ᑐᓴᐅᑎᓕᕆᔾᔪᑎᑦᓴᓄᑦ ᐱᓇᓲᑎᒃᓴᓄᑦ, 

ᐱᓕᕆᐊᖑᔫᓪᓗ ᐃᓂᓪᓚᖓᓂᖓᓂᑦ, ᐊᓯᖏᓐᓂᓪᓗ ᐱᓕᕆᐊᖅᓴᐅᔪᓂᑦ ᓲᕐᓗ ᑭᖑᑎᓕᕆᓂᖅ, ᐃᓱᒪᓕᕆᓂᖅ, 

ᐊᔪᕈᑎᖃᖅᑐᓄᓪᓗ ᑭᑐᒧᑦ ᐊᒻᒪᓗ ᑕᒪᒃᑯᐊ ᐋᓐᓂᐊᕕᓕᐊᕈᔾᔨᔪᓪᓗ ᐃᓱᒪᒋᔭᐅᓪᓗᑎᒃ.  

 

ᐊᒻᒪᓗ ᖃᓄᖅ ᐃᑲᔪᖅᑕᐅᑲᓐᓂᕈᓐᓇᕐᒪᖔᑕ ᐊᐅᓪᓚᖅᑎᑕᐅᓯᒪᔪᑦ ᐊᓂᑎᑕᐅᓐᓂᕈᑎᒃ ᐱᓗᐊᖅᑐᒥᒃ 

ᑐᔪᕐᒥᕕᐅᔪᓂᒃ, ᑖᓐᓇ ᑐᑭᓯᓇᖅᓯᑕᐅᒋᐊᖃᖅᓯᒪᒻᒪᑦ. 

 

ᐄ, ᐱᔭᕆᑐᔫᒐᓗᐊᖅ ᑭᓯᐊᓂ ᐱᓕᕆᖃᑎᕗᑦ ᐅᖃᖃᑎᒋᕙᓪᓕᐊᔭᕗᑦ ᐊᖏᖅᓯᒪᓪᓗᑕᓗ 

ᐋᖅᑭᒋᐊᕈᒪᓪᓚᕆᓐᓂᑎᓐᓂᒃ ᐋᓐᓂᐊᕐᕕᓕᐊᖅᐸᑦᑐᓄᑦ, ᖁᕐᓗᖅᑐᒥᐅᑑᓐᖏᑦᑐᑦ ᓄᓇᕗᒻᒥᐅᓗᑦᑖᓄᓪᓗ. ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᓯᒃᑯᑦ ᐊᐱᖅᑯᑏᑦ. ᐅᖅᑯᒻᒥᐅᓄᑦ, ᒥᔅ ᕿᓕᖅᑎ. 

 

ᐊᐱᖅᑯᑦ 323 - 6(2): ᓄᓇᓕᑦᑎᓐᓂ ᐃᒡᓗᓕᕆᔨᖁᑎᕗᑦ ᑎᒥᖏᑦ (ᕿᓕᖅᑎ) 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᑐᕌᖅᑎᒍᒪᔭᕋ ᑖᓐᓇ ᐊᐱᖅᓱᕈᒪᓪᓗᒍ ᒥᓂᔅᑕᖑᔪᖅ ᐃᓪᓗᓕᕆᔨᕐᔪᐊᒃᑯᓐᓄᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᐃᒪᐃᓕᖓᒻᒪᑕ, ᑐᑭᓯᓇᓱᓐᓂᒥᒡᒎᖅ 

ᐋᖅᑭᒃᓱᐃᓇᖕᓐᓂᐊᕐᒪᑕᒎᖅ ᓄᓇᓕᓐᓂ ᐃᒡᓗᓕᕆᔨᒃᑯᑦ ᖃᓄᖅ ᐊᐅᓚᐅᓯᖃᕐᓂᐊᕐᒪᖔᑦ, ᖃᓄᕐᓗ ᐃᒡᓗᑦ 

ᑐᓂᐅᖅᑲᑦᑕᐅᖃᑦᑕᕐᓂᐊᕐᒪᖔᑦ ᐊᒻᒪᓗ ᑎᒥᖁᑖ ᖃᓄᖅ ᐋᖅᑭᒋᐊᖅᑕᐅᔪᓐᓇᕐᓂᐊᕐᒪᖔᖓ. 

 

ᑖᓐᓇ ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑕᒪᓐᓇ ᐱᓕᕆᐅᖑᔪᒪᔪᖅ ᖃᖓ ᐱᔭᕇᖅᑕᐅᓛᕐᒪᖔᖓ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅᑐ ᑯᓱᒐᖅ. 



ᐱᖓᑦᓯᖅ, ᒫᑦᓯ 1, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ ᐅᖃᖅᑎᑦᓯᔨ. ᑕᐃᒻᓇ ᓯᕗᓪᓕᖅ ᑖᑉᓱᒪ ᒥᒃᓵᓄᑦ ᖃᐅᔨᓴᕐᓂᐅᓚᐅᖅᑐᖅ 

ᐱᐊᓂᓚᐅᖅᑐᖅ. ᒫᓐᓇ ᕿᒥᕐᕈᔭᕗᑦ ᑕᐃᒃᑯᐊ ᖃᐅᔨᓂᕆᓚᐅᖅᑕᖏᑦ ᖃᓄᖅ ᕿᒥᕐᕈᒃᑲᓐᓂᑦᓯᐊᕆᐊᖃᕐᒪᖔᑉᑎᒍᑦ. 

ᖁᔭᓐᓇᒦᒃ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ ᐅᖃᖅᑎ. ᐊᓕᐊᓇᐃᓪᓗ ᑕᒪᓐᓇ ᐱᓕᕆᐊᖑᕙᓪᓕᐊᓯᒪᓂᖓ ᐱᔭᕇᖅᓯᒪᔪᖅ. ᐅᖃᖅᖢᖓ 

ᐃᓚᖏᑦᑕ ᓂᕈᐊᖅᑎᒋᓯᒪᔭᒃᑲ ᐅᖃᕐᓂᑯᒋᔭᖏᓐᓂᒃ ᑐᓵᖃᑦᑕᖅᓯᒪᔪᖓ ᐃᒡᓗᑖᖅᑎᑕᐅᖃᑦᑕᕐᓂᖏᓐᓂᒃ 

ᐃᖅᑲᓇᐃᔭᖅᑏᑦ.  

 

ᒥᓂᔅᑕ ᐅᖃᕈᓐᓇᖅᐸ ᖃᓄᑎᒋ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐃᒡᓗᑖᖅᑎᑦᑎᓲᖑᓂᖏᓐᓂᒃ ᓄᓇᓕᖕᓂ 

ᐃᒡᓗᓕᕆᔨᐅᔪᑦ ᐃᖅᑲᓇᐃᔭᖅᑎᖏᓐᓄᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ ᐅᖃᖅᑎᑦᓯᔨ. ᑕᐃᒃᐊ ᐃᒡᓗᓕᕆᔨᒃᑯᑦ ᓄᓇᓕᖕᓂ ᐊᔾᔨᒌᓐᖏᑦᑐᑦ. ᑖᒃᑯᐊ 

ᐊᑐᓲᖑᖕᒪᑕ ᖃᓄᖅ ᑖᒃᑯᐊ ᐃᒡᓗᐃᑦ ᓴᓂᕐᕙᖅᑕᐅᓯᒪᔪᑦ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑦ. ᑖᓐᓇ ᐊᑐᕈᓐᓇᕈᒃᑯ 

ᐅᖃᐅᓯᖅ. ᐃᒡᓗᓕᕆᔨᒃᑯᑦ ᑲᑎᒪᔨᖏᑦ ᑖᒃᑯᐊ ᐃᓱᒪᓕᐅᖃᑦᑕᖅᑐᑦ ᑭᑐᑦ, ᖃᖓ, ᐊᒻᒪ ᖃᓄᖅ ᑖᒃᑯᐊ 

ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑦ ᐊᑐᖅᑕᐅᓂᐊᕐᒪᖔᑕ. 

 

ᑕᐃᒃᑯᐊ ᐃᓱᒪᓕᐅᖃᑦᑕᖅᑐᑦ ᖃᓄᖅ ᑖᒃᑯᐊ ᑭᑐᑦ ᐃᒡᓗᑖᕐᓂᐊᕐᒪᖔᑕ, ᑭᑐᑦ ᐅᑕᖅᑭᒃᑲᓐᓂᖅᑐᒃᓴᐅᑕᐅᖕᒪᖔᑕ 

ᐊᒻᒪ ᖃᑉᓯᑦ ᑖᒃᑯᐊ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑦ ᐱᓕᕆᔨᖏᓐᓄᑦ ᑐᕌᕐᓂᐊᕐᒪᖔᑕ. ᑕᒪᕐᒥᒃ ᑕᒪᓐᓇ 

ᑲᑎᒪᔨᖏᓐᓄᑦ ᐃᒡᓗᓕᕆᔨᒃᑯᑦ ᓄᓇᓕᖕᒥ ᐃᓱᒪᓕᐊᖑᖃᑦᑕᖅᑐᖅ. ᖁᔭᓐᓇᒦᒃ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ ᐅᖃᖅᑎᑦᑎᔨ. ᐄ, ᖃᓄᐃᒻᒪᑭᐊᖅ ᑖᕙᓂ ᐊᕐᕌᒍᓂ ᕿᒪᑦᑕᑎᓐᓂ ᐃᒻᒪᖄ 

ᐊᐅᓚᑦᑎᔨᖃᑲᐃᓐᓇᑎᓪᓗᒋᓪᓘᓐᓃᑦ ᑲᑕᔅᓯᒪᓗᐊᓕᖅᑎᓪᓗᒋᓪᓘᓐᓃᑦ ᓯᕗᓕᖅᑎᖃᓐᖏᒧᑦ, ᑲᑎᒪᔩᑦ 

ᐊᑐᖅᑕᐅᖃᑦᑕᖅᓯᒪᓐᖏᓐᓂᑯᖏᓐᓄᑦ ᐃᓯᖅᑎᑦᑎᓂᕐᒥᒃ ᑕᕝᕙᓐᖓᑦ ᓄᓇᖃᓐᖏᑦᑐᓄᑦ 

ᐃᓯᖅᑎᑦᑎᔪᖃᖔᖃᑦᑕᖔᕐᓂᖓ ᑖᕙᓐᖓᑦ ᑭᓐᖓᕐᓂᑦ ᐃᓪᓗᓕᕆᔨᕐᔪᐊᒃᑯᓐᓂᒃ ᑕᐃᒪᓐᓇᐃᑦᑑᖃᑦᑕᖅᓯᒪᒻᒪᑦ. 

(ᑐᓵᔨᑎᒍᑦ) ᒥᓂᔅᑕ ᖃᐅᔨᒪᔪᒃᓴᐅᔪᖅ ᑖᒃᑯᐊ ᐃᒡᓗᓕᕆᔨᒃᑯᑦ ᑲᑎᒪᔨᖏᑦ ᓂᕈᐊᖅᑕᐅᖃᑦᑕᕐᒪᑕ ᓄᓇᖅᑲᑎᒥᖕᓄᑦ.  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᐱᖁᔭᕐᔪᐊᖅ ᐊᓯᔾᔨᖅᑕᐅᔪᓐᓇᕐᒪᖔᑦ ᑖᒃᑯᐊ ᐃᒡᓗᓕᕆᔨᒃᑯᑦ ᐊᔾᔨᒌᓂᒃ 

ᓴᓐᖏᓂᖅᑖᕐᓂᐊᕐᒪᑕ ᑎᒃᑯᐊᖅᓯᖃᑦᑕᕐᓂᕐᓗ? ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ ᐅᖃᖅᑎᑦᓯᔨ. ᐅᖃᖅᑎᑦᓯᔨ, ᑕᒪᒃᑯᐊ ᑕᒪᕐᒥᒃ ᕿᒥᕐᕈᓂᐊᕋᑦᑎᒍ ᐊᒡᓛᑦ 

ᑲᑎᒪᔨᕋᓛᓕᐅᕈᒪᑉᓗᖓ ᖃᑉᓰᖅᖢᖓᑭᐊᖅ ᐅᖃᖅᓯᒪᓕᕋᒪ ᑕᒡᕙᓂ ᑲᑎᒪᔨᑐᐃᓐᓇᐃᑦ ᐃᓚᐅᖃᓯᐅᑎᓪᓗᒋᑦ. 

ᑕᒪᓐᓇ ᑲᔪᓯᕙᓪᓕᐊᔪᖅ.  

 

ᑖᒃᑯᐊ ᕿᒥᕐᕈᓂᐊᕋᑉᑎᒍᑦ, ᕿᒥᕐᕈᒐᑉᑎᒍᑦ ᐃᓛᒃ ᑕᒪᕐᒥᒃ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᐊᕆᕙᒃᑕᖏᑦ ᑲᑎᒪᔩᑦ 

ᑕᐃᒃᑯᐊ ᐊᕐᕕᓂᓕᐅᖕᒪᑕ ᑎᒃᑯᐊᖅᑕᐅᖃᑦᑕᖅᑐᑦ ᒥᓂᔅᑕᒧᑦ ᑲᑎᒪᔨᒃᓴᐃᑦ ᑭᑑᖕᒪᖔᑕ ᐱᔫᒪᓱᖕᓂᖏᑦ ᒥᓂᔅᑕᒧᑦ 

ᑎᒃᑯᐊᖅᑕᐅᕙᒃᖢᑎᒃ. ᑕᐃᒃᑯᐊ ᐊᓯᖏᑦ 19ᖑᔪᑦ ᑖᒃᑯᐊ ᑲᑎᒪᔩᑦ ᓂᕈᐊᖅᑕᐅᖃᑦᑕᕐᒪᑕ ᓄᓇᓕᖕᓄᑦ. ᑕᒪᕐᒥᒃ 

ᐃᖢᐊᕐᓂᖅᑕᖃᖅᖢᑎᒡᓗ ᐃᖢᐊᓐᖏᓐᓂᖅᑕᖃᕐᓂᖏᓐᓄᑦ ᑕᒪᒃᑯᐊ ᕿᒥᕐᕈᒃᑲᓐᓂᕐᓂᐊᖅᑕᕗᑦ.  

 



ᐱᖓᑦᓯᖅ, ᒫᑦᓯ 1, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

28 

ᑖᒃᑯᐊ ᓄᓇᓖᑦ ᑲᑎᒪᔨᕋᓛᖅᑕᖃᐅᓗᐊᓕᖅᐸᑦ ᑲᑎᒪᔨᖏᑦ ᐊᒥᓲᓐᖏᓐᓂᖅᓴᐅᔭᕆᐊᖃᖅᐸᑦ, ᑕᒪᒃᑯᓂᖓᓗᒃᑖᖅ 

ᒫᓐᓇ ᕿᒥᕐᕈᓂᐊᖅᑐᒍᑦ ᐃᓗᐊᓃᖃᓯᐅᑎᓗᒍ ᑕᒪᒃᑯᐊ ᐅᑕᖅᑭᔪᑦ ᑭᑯᑦ ᐃᒡᓗᒃᓴᖅᑖᕐᓂᐊᕐᒪᖔᑕ 

ᐊᓯᔾᔨᐊᓪᓚᒃᐸᒃᖢᑎᒃ ᐃᓛᓐᓂᑦ ᐱᓲᖑᖕᒪᑕ ᖃᐅᔨᒪᓗᒃᑖᕋᑉᑕ ᐃᒡᓗᑖᕐᓂᐊᓕᖅᑐᕉᕐᐅᓈᖅᓯᒪᔪᒥᒃ ᑐᓵᓚᐅᖅᖢᑕ 

ᐃᓱᒪᓇᓐᖏᑦᓯᐊᖅᑐᒥᒃ ᑕᒫᓐᖓᑦ ᓴᓂᐊᓂᒃ ᐃᒡᓗᑖᖅᑐᖃᓕᖅᖢᓂᐅᓲᖑᖕᒪᑦ. ᑕᒪᓐᓇ ᖃᐅᔨᒪᒐᑉᑎᒍᑦ.  

 

ᑕᒪᒃᑯᐊᓗᒃᑖᑦ ᕿᒥᕐᕈᔭᕗᑦ ᐊᒻᒪ ᕿᒥᕐᕈᒃᑲᓐᓂᕐᓂᐊᖅᖢᑎᒍᑦ ᐅᖃᖅᑎᑦᓯᔨ. ᐃᒡᓗᓕᕆᓂᖅ ᐊᓯᔾᔨᕆᐊᖃᕐᒪᑦ 

ᐃᖢᐊᖅᓯᒃᑲᓐᓂᕆᐊᖃᕐᒪᓪᓗ. ᖁᔭᓐᓇᒦᒃ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ-ᓯᓈᓄᑦ ᒪᓕᒐᓕᐅᖅᑎ, ᒥᔅ ᐳᕉᔅᑐ. 

 

ᐊᐱᖅᑯᑦ 324 - 6(2): ᑭᓈᓗᖃᕐᕖᑦ ᐃᒥᕐᒧᑦ ᓴᓗᒪᓂᐊᑕ ᖃᐅᔨᓵᕆᔾᔪᑎᖏᑦ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ ᐊᒻᒪᓗ ᖁᔭᓐᓇᒦᒃᑲᓐᓂᖅᐸᒋᑦ ᐃᓕᓴᕆᒃᑲᓐᓂᕋᕕᖓ. ᐅᓇ 

ᐊᐱᖅᑯᑎᒋᔪᒪᔭᕋ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ. ᒫᓐᓇ ᓄᕙᒡᔪᐊᕐᓇᖅ 

ᐱᐅᓚᐅᖅᓯᒪᓐᖏᑦᑑᒐᓗᐊᖅ ᑭᓯᐊᓂ ᖃᐅᔨᔾᔪᑎᒋᓚᐅᖅᑕᕗᑦ ᒪᑯᐊᓗ ᐅᔾᔨᕆᖃᑦᑕᓚᐅᓐᖏᒃᑲᓗᐊᖅᑕᕗᑦ 

ᐅᔾᔨᕆᒃᑲᓪᓚᓕᖅᖢᑎᒃᑯᑦ ᓇᓗᒪᓇᓱ`ᖕᓂᖅ ᐱᓪᓗᒍ ᐊᒻᒪᓗ ᐋᖅᑭᒃᓯᒪᑦᑎᐊᕆᐊᖃᕐᓂᕗᑦ. 

 

ᐅᐱᕐᖔᐅᑎᓪᓗᒍ 2021ᒥ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᒥᕐᓂᒃ ᖃᐅᔨᓴᐃᖃᑦᑕᓕᓚᐅᖅᓯᒪᖕᒪᑕ ᐃᖃᓗᖕᓂ 

ᑲᖏᖅᖠᓂᕐᒥᓗ ᓄᕙᒡᔪᐊᕐᓇᐅᑉ ᖁᐱᕐᕈᖏᓐᓂᒃ ᐱᑕᖃᓕᓐᖏᒃᑲᓗᐊᕐᒪᖔᑦ ᐃᒥᖁᑎᑦᑎᓐᓂ. ᑕᒪᓐᓇᑭᐊᖅ 

ᖃᓄᐃᓕᖓᓕᖅᐸ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ, ᒪ’ᓈᖅᐸᕋ ᒪᓕᒐᓕᐅᖅᑎ ᐊᐱᖅᓱᖅᒪᑦ ᑕᕝᕘᓇ. (ᑐᓵᔨᑎᒍᑦ) ᐄ, 

ᑕᒪᓐᓇ ᐅᖃᐅᓯᑦᑎᐊᕙᒃ, ᐊᐱᖅᑯᑎᑦᑎᐊᕙᒃ. ᓄᕙᒡᔪᐊᕐᓇᐅᓚᐅᖅᑎᓪᓗᒍ, ᐄ, ᓱᓖᓛᒃ 

ᓄᕙᒡᔪᐊᕐᓇᖅᑕᖃᖅᑑᒐᓗᐊᖅ ᓄᓇᕗᒻᒥ ᑲᓇᑕᒥᓗ. ᑕᒪᓐᓇᓗ ᐃᓱᒫᓘᑎᒋᓪᓗᑎᒃᑯᑦ. 

 

ᑕᐃᒃᑯᐊ ᐊᑐᖃᑦᑕᖅᓯᒪᓚᐅᖅᑕᕗᑦ ᓲᕐᓗᖃᐃ ᑕᐃᓐᓇ ᐅᖄᓚᕕᐅᔪᓐᓇᖃᑦᑕᓚᐅᖅᓯᒪᔪᖅ ᐱᑐᒃᓯᒪᔪᓐᓃᕐᒪᑦ. ᐊᒻᒪᓗ 

ᒐᕙᒪᓕᕆᔨᒃᑯᑎᒍᑦ ᒫᓐᓇ ᐃᓱᓕᑦᑎᓂᐊᓕᕐᒪᑕ ᑕᐃᒃᑯᐊ ᑎᑎᕋᕐᕕᓕᐊᕆᓯᒪᓚᐅᖅᓯᒪᔭᕋᓗᐊᖓᑦ. ᒫᓐᓇ 

ᐊᓯᖏᓐᓄᑦ ᓵᑉᐸᓪᓕᐊᓕᖅᑐᒍᑦ. 

 

ᑕᐃᒫᑐᐃᓐᓇᖅ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑐᕌᖓᔪᑦ ᐊᒻᒪᓗ ᐃᒥᖅ ᐃᖃᓗᖕᓂ ᑲᖏᖅᖠᓂᕐᒥᓗ 

ᖃᐅᔨᓴᐃᓂᐅᖃᑦᑕᓚᐅᖅᑐᖅ ᓄᖅᑲᖓᓕᖅᑐᖅ. ᑲᔪᓯᑎᑦᑐᒪᓚᐅᖅᓯᒪᔭᕋᓗᐊᕗᑦ ᑭᓯᐊᓂᑦᑕᐅᖅ 

ᐃᖅᑲᓇᐃᔭᖅᑎᑭᒃᓴᕐᓂᕐᒧᑦ ᑕᐃᒪᐃᑦᑐᓐᓇᓚᐅᓐᖏᑦᑐᒍᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᓄᕙᖕᓇᕐᔪᐊᖑᑎᓪᓗᒍ ᐃᒥᕐᓂᒃ ᖃᐅᔨᓴᐃᖃᑦᑕᓚᐅᖅᓯᒪᔪᒍᑦ. ᐊᐃᑦᑐᕐᓗᒃᑕᐅᔪᓐᓇᖅᑐᓂᒃ 

ᖁᐱᕐᕈᓂᒃ ᐱᑕᖃᓕᓐᖏᒃᑲᓗᐊᕐᒪᖔᑦ. ᑕᒪᒃᑯᐊ ᖃᐅᔨᓴᐅᑏᑦ ᐊᑐᖅᑕᐅᔪᓐᓇᕐᒥᔪᑦ ᒪᑯᓄᖓ ᓱᕐᕋᖕᓇᖅᑐᑦ 

ᓴᓐᖏᔪᑦ ᐱᑕᖃᒪᖔᖏᑦ ᐊᒻᒪᓗ ᒥᓂᔅᑕ ᐅᖃᖅᑲᐅᖕᒪᑦ ᐃᖅᑲᓇᐃᔭᖅᑎᑭᒃᓴᕐᓂᖅ ᐱᓪᓗᒍ ᑕᒪᓐᓇᒎᖅ 

ᑲᔪᓯᑎᑕᐅᓐᖏᑦᑐᖅ. 

 

ᒥᓂᔅᑕᖃᐃ ᖃᓄᐃᓕᐅᖅᓯᒪᕙ ᖃᐅᔨᓴᖅᑕᐅᖃᑦᑕᕈᓐᓇᖁᓪᓗᒋᑦ ᐃᒦᑦ ᒪᑯᐊ ᓱᕐᕋᖕᓇᖅᑐᑦ ᓴᓐᖏᓗᐊᖅᑐᑦ ᑕᒪᒃᑯᐊ 

ᐊᑐᖅᑕᐅᓕᓐᖏᒃᑲᓗᐊᕐᒪᖔᖏᑦ? 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᒪᐃᓐ. 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ, (ᑐᓵᔨᑎᒍᑦ) ᖁᔭᓐᓇᒦᖅᐸᕋ ᐊᐱᖅᑯᑎᒋᖕᒪᒍ. ᐄ, ᑕᒪᓐᓇ 

ᐃᓱᒪᒋᓯᒪᓐᖏᑕᕋᓗᐊᕋ, ᐃᓱᒪᒋᓚᐅᖅᓯᒪᓐᖏᖦᖢᒍᓗ ᐃᒥᕐᒥᒃ ᖃᐅᔨᓴᐃᓗᓂ ᑕᒪᒃᑯᓂᖓ ᐊᓯᖏᓐᓂᒃ 

ᓇᐅᑦᑎᖅᓱᕆᐊᖃᕋᓗᐊᖅᑕᑦᑎᓐᓂᒃ ᐱᑕᖃᓕᓐᖏᒃᑲᓗᐊᕐᒪᖔᖓ. 

 

ᒪᑯᐊᓗ ᒪᓕᒐᓂᒃ ᓯᖁᒥᑦᑎᓪᓗᑎᒃ ᓴᓐᖏᔪᓂᒃ ᓱᕌᖕᓇᖅᑐᑦ ᑕᒪᒃᑯᐊᖑᖕᒪᑕ. ᐋᓐᓂᐊᕕᖕᓂ ᓄᓇᕗᒻᒥᐅᑕᐃᑦ 

ᑕᐃᒪᐃᑦᑐᓂᒃ ᖃᐅᔨᓴᐃᔾᔪᑎᓂᒃ ᐱᓯᒪᓐᖏᒻᒪᑕ ᐃᒥᕐᒥᒃ ᖃᐅᔨᓴᐃᓗᓂ ᒪᕐᕈᐃᓐᓇᑯᓘᒃ ᓄᓇᓖᒃ 

ᖃᐅᔨᓴᐃᕕᐅᔪᓐᓇᖅᑐᑦ. ᓄᓇᓕᖕᓂ ᓄᓇᓯᐅᑎᒃᑯᑦ ᐃᒥᖅᑕᖅᑕᐅᖃᑦᑕᖅᑐᖅ ᖃᓄᖅ ᖃᐅᔨᓴᕈᓐᓇᕐᓂᐊᕐᒪᖔᑦᑎᒃᑯᑦ 

ᑕᐃᒪᓐᓇᐅᔭᕆᐊᖃᕐᓂᐊᕐᒥᔪᒍᑦ ᒪᕐᕈᐃᓐᓈᒃ ᑭᓯᐊᓂ ᓱᓪᓗᑯᑖᓖᑦ ᖃᐅᔨᓴᖅᑕᐅᔪᓐᓇᕐᒪᑕ. ᔭᓐᓇᒦᒃ ᐃᒃᓯᕙᐅᑕᖅ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᒪᑯᐊ ᓴᓐᖏᔪᑦ ᓱᕐᕋᖕᓇᖅᑐᑦ ᐱᕙᓪᓕᐊᑐᐃᓐᓇᓕᕐᒪᑕ ᐃᖃᓗᖕᓂ 

ᐱᓗᐊᕐᓗᒍ. ᖃᐅᔨᓴᕋᐃᖃᑦᑕᓐᖏᒃᑯᑦᑕ ᑲᑉᐱᐊᓇᖅᑐᒨᕈᓐᓇᕋᑦᑕ ᐅᓄᓕᐊᖅᑐᐊᓗᐃᑦ ᑕᐃᒪᐃᑦᑐᓂᒃ 

ᓴᓐᖏᔪᖅᑐᖃᑦᑕᓕᖅᐸᑕ. ᐃᒥᕐᒥᒃ ᖃᐅᔨᓴᐃᔪᓐᓇᖅᐱᑕ ᐃᖃᓗᖕᓂ ᐊᒻᒪᓗ ᖃᐅᔨᔭᒥᓂᒃ ᐅᓂᒃᑲᐅᓯᖃᕐᓗᓂ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ. (ᑐᓵᔨᑎᒍᑦ) ᐄ, ᐃᓛᒃ ᖃᐅᔨᓴᕈᓐᓇᖅᑕᕋ ᐃᒻᒪᖄ 

ᖃᑐᔾᔨᖃᑎᒌᒡᓗᒋᑦ ᐊᓯᖏᑦ ᒐᕙᒪᒃᑯᑦ ᐱᓕᕆᕝᕕᖏᑦ, ᐃᒻᒪᖄ ᒪᓕᒐᓕᕆᔨᒃᑯᓪᓗ ᑕᒪᒃᑯᓂᖓ ᐅᖃᐅᓯᖃᕈᑦᑕ 

ᒪᓕᒐᓂᒃ ᓯᖁᒥᑦᑎᓗᑎᒃ ᓱᕐᕋᖕᓇᖅᑐᖅ ᐊᑐᖅᑕᐅᖃᑦᑕᕐᓂᖏᑦ. ᐄ, ᑕᒪᒃᑯᐊ ᕿᒥᕐᕈᓇᕈᓘᔭᕈᓐᓇᖅᑕᕗᑦ. 

(ᑐᓵᔨᒃᑰᖏᑦᑐᖅ) ᒪ’ᓇ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ-ᑕᓯᓗᖕᒧᑦ ᒪᓕᒐᓕᐅᖅᑎ, ᒥᔅᑕ ᕼᐃᒃᔅ. 

 

ᐊᐱᖅᑯᑦ 325 - 6(2): ᐃᓐᓇᑐᖃᑦᑎᓐᓂᒃ ᑲᒪᑦᑎᐊᕆᓂᕐᒧᑦ ᐊᑐᖅᑕᐅᔪᒃᓴᓕᐅᕐᓂᖅ (Hᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᓇ ᐊᐱᖅᑯᑎᒋᔪᒪᔭᕋ ᐃᓐᓇᕐᓄᑦ ᒥᓂᔅᑕᕆᔭᐅᔪᒧᑦ 

ᖃᐅᔨᒪᔪᐃᓐᓇᐅᔪᒍᑦ ᒐᕙᒪᓕᕆᔨᒃᑯᑦ ᕿᒥᕐᕈᓇᒃᐸᓪᓕᐊᖕᒪᑕ ᐃᓐᓇᕐᓄᑦ ᑐᑭᒧᐊᕈᑎᓂᒃ. ᑖᓐᓇ ᒥᓂᔅᑕᕆᔭᐅᔪᖅ 

ᖃᓄᖅ ᐃᖅᑲᓇᐃᔭᖃᑎᖃᖃᑦᑕᖅᐸ ᑕᒪᓐᓇ ᐱᓪᓗᒍ? ᖁᔭᓐᓇᒦᒃ. 

 

ᐅᖃᖅᑎ: ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ ᐅᖃᖅᑎ. ᑖᒃᑯᐊ ᐃᓕᖅᑯᓯᓕᕆᔨᒃᑯᑦ ᑖᔅᓱᒥᖓ ᑎᑎᕋᖅᑕᐅᕙᓪᓕᐊᔪᒥᒃ 

ᐃᑲᔪᖅᐸᓪᓕᐊᔪᑦ ᐊᒻᒪᓗ ᑖᒃᑯᓂᖓ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᑲᑎᒪᔨᐅᔪᓄᑦ ᑐᑦᑕᕐᕕᖕᓄᓪᓗ 

ᑲᑎᖃᑎᒋᔭᐅᕝᕕᒃᓴᖏᓐᓂᒃ ᐋᖅᑭᒃᓱᐃᖃᑕᐅᕙᓪᓕᐊᓪᓗᑎᒃ ᖃᓄᑐᐃᓐᓇᖅ ᐃᑲᔪᕆᐊᖃᖅᑕᒥᑦᑎᒍᑦ 

ᐃᑲᔪᖅᑕᐅᔪᒪᒃᐸᑕ ᐊᒻᒪ ᐋᖅᑭᒃᓱᐃᖃᑎᒋᔭᐅᔪᒪᒃᐸᑕ ᑕᒪᐅᓇ ᑖᔅᓱᒥᖓ ᑎᑎᕋᖅᐸᓪᓕᐊᑎᓪᓗᒋᑦ 

ᐃᑲᔪᖅᑎᒌᒐᓱᐊᖅᐳᑦ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑖᓐᓇ ᐃᓐᓇᕐᒧᑦ ᑐᕌᖓᔪᖅ ᓇᓴᓂᒃ ᐊᑐᑲᐃᓐᓇᕐᓕ. ᒥᓂᔅᑕᖃᐃ 

ᐃᓚᐅᓛᖅᐳᖅ ᑐᑭᓯᓇᓱᖕᓂᖃᖅᑎᓪᓗᒋᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ ᐃᓐᓇᕐᓂᒃ, ᒥᔅ ᖁᐊᓴ. 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ ᐅᖃᖅᑎᑦᑎᔨ. ᑖᒃᑯᐊ ᐅᓪᓗᐃᑦ ᑎᑎᕋᖅᑕᐅᓯᒪᖕᒪᑕ ᕿᒥᕐᕈᕙᓪᓕᐊᔭᕗᑦ 

ᐅᐸᒍᓐᓇᕈᒪᓪᓗᑕ. ᑕᐃᒃᑯᐊ ᐋᖅᑭᒃᓱᐃᕙᓪᓕᐊᔪᑦ ᓈᓚᖃᑎᒋᔪᒪᓪᓗᒋᑦ ᐊᒻᒪ ᓇᖕᒥᓂᖅ ᓈᓚᒍᒪᓪᓗᖓ ᑖᒃᑯᓂᖓ 

ᐃᓐᓇᕐᓂᒃ ᖃᓄᖅ ᐃᑲᔪᖅᑕᐅᔭᕆᐊᖃᕐᓂᕐᒥᖕᓂᒃ ᐅᖃᖅᐸᓪᓕᐊᑎᓪᓗᒋᑦ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᒥᓗ ᐃᓚᒋᐊᕈᑦ, ᒥᔅᑕ ᕼᐃᒃ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐃᓄᓕᒫᖅᑎᑦᑎᖃᑦᑕᓕᖅᐸᑕ ᐃᓚᐅᓂᐊᕐᒪᖔᑦ? ᑕᐃᒃᑯᐊ ᑐᑭᒧᐊᕈᑏᑦ 

ᓯᕗᑦᑎᒍᑦ ᓯᕗᓪᓕᐅᔾᔭᐅᔪᒃᓴᑦ ᑭᓲᓂᐊᖅᐸᑦ? 

 

ᐅᖃᖅᑎ (ᑐᓵᔨᑎᒍᑦ): ᐃᓐᓇᕐᓄᑦ ᒥᓂᔅᑕᕆᔭᐅᔪᖅ, ᒥᔅ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ ᐅᖃᖅᑎᑦᑎᔨ. ᓇᓗᓇᐃᒃᑲᓐᓂᐊᕐᔪᒡᓗᒍ. ᐄ, ᐅᐸᒐᓱᖕᓂᐊᖅᑐᖓ 

ᑖᒃᑯᓄᖓ ᐅᓪᓗᕐᓄᑦ ᐋᖅᑭᒃᑕᐅᓯᒪᔪᓄᑦ ᑲᑎᒪᓂᐅᓄᐊᖅᑐᓄᑦ ᐊᒻᒪ ᑖᔅᓱᒧᖓ ᑎᑎᕋᖅᑕᐅᕙᓪᓕᐊᓂᐊᖅᑐᒧᑦ 

ᐱᒻᒪᕆᐅᔾᔪᑎᒋᔭᖓ ᐅᕙᑦᑎᓐᓂᒃ.  

 

(ᑐᓵᔨᑎᒍᑦ) ᓱᓖ? ᕼᐄ. 

 

(ᑐᓵᔨᒃᑰᖏᑦᑐᖅ) ᐊᑲᐅᖏᒻᒪᑦ, ᕼᐄ? 

 

>>ᓂᐱᖃᓐᖏᑲᐃᓐᓇᖅᑐᑦ 

 

ᐅᖃᖅᑎ: ᒪᒥᐊᓇᖅ. (ᑐᓵᔨᑎᒍᑦ) ᐊᔪᕈᑎᖃᓚᐅᑲᒃᑲᑦᑕ.  

 

>>ᓂᐱᖃᓐᖏᑲᐃᓐᓇᖅᑐᑦ 

  

ᑐᓴᖅᓴᐅᕗᖓ? ᖁᐊᓇ. (ᑐᓵᔨᑎᒍᑦ) ᓄᖅᑲᓵᕐᒪᑦ ᒥᔅ ᖁᐊᓴ ᑭᐅᑎᓪᓗᒍ. ᒥᔅ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ ᐅᖃᖅᑎᑦᑎᔨ. ᐱᒋᐊᑦᑎᐊᓕᓵᕈᓐᓇᖦᖤᕋᒪ ᐅᕝᕙᓘᓐᓃᑦ 

ᓄᖅᑲᕐᕕᒋᓵᖅᑕᓐᓂᒃ ᑲᔪᓯᔪᓐᓇᖅᖢᖓ ᑭᓯᐊᓂ ᓇᓗᓇᐃᕈᒪᕗᖓ ᑖᒃᑯᐊ ᑲᑎᒪᓂᐅᓂᐊᖅᑐᐃᑦ 

ᐊᒡᕕᐊᕈᑎᑕᖃᔾᔮᖅᑰᔨᓐᖏᒻᒪᑦ ᐅᐸᒐᓱᒃᑕᐃᓐᓇᕆᓂᐊᖅᑕᒃᑲ ᓈᓚᖃᑕᐅᔪᒪᒐᒪ ᖃᓄᐃᓕᐅᕐᓂᖏᓐᓂᒃ ᐃᓐᓇᐃᑦ. 

 

ᑖᒃᑯᐊᓗ ᑖᒃᑯᓄᖓ ᑎᑎᕋᑕᐅᓂᐊᖅᑐᓄᑦ ᑕᒪᑯᐊ ᓲᕐᓗ ᐃᓐᓇᐃᑦ ᖃᓄᖅ ᑲᒪᒋᔭᐅᑦᑎᐊᒃᑲᓐᓂᕈᓐᓇᕆᐊᒃᓴᖏᓐᓂᒃ 

ᐱᑕᖃᖁᒐᔭᖅᖢᒋᑦ ᐊᒻᒪᓗ ᐱᓗᐊᖅᑐᒥᒃ ᑕᐃᒃᑯᐊ ᐊᐅᓪᓚᖅᑎᑕᐅᖃᑦᑕᖅᑐᖅ ᖃᓄᖅ 

ᑲᒪᒋᔭᐅᑦᑎᐊᒃᑲᓐᓂᕈᓐᓇᕆᐊᒃᓴᖏᓐᓂᒃ ᐊᒻᒪ ᑕᒪᒃᑯᓄᖓ ᐊᔪᓐᖏᓐᓂᖅᓴᓄᑦ ᐃᓅᓯᖓᑦ ᖃᓄᖅ 

ᐋᖅᑭᑦᑎᐊᒃᑲᓐᓂᕈᓐᓇᕐᒪᖔᑦ ᓲᕐᓗ ᑲᒪᒋᔭᐅᑐᐃᓐᓇᓐᖏᓪᓗᑎᒃ ᐃᒻᒥᖕᓂᒃ ᐱᓇᔪᖕᓂᕐᒥᒃ 

ᑐᓂᓯᕕᐅᒃᑲᓐᓂᕈᓐᓇᕐᓗᑎᒃ ᑕᒪᒃᑯᓂᖓ ᐃᓱᒪᒋᔭᖃᖅᑐᖓ ᒫᓐᓇ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ, ᐅᔾᔨᖅᓱᖅᓯᐅᒃ ᐱᕕᒃᓴᖃᕐᓂᖅ ᐊᐱᖅᓱᕐᓇᕐᒧᑦ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᖃᖅᑎᑦᑎᔨ, ᐊᐱᕆᔪᖓ ᐊᐱᖅᓱᖃᑦᑕᕐᓂᖅ ᐅᖃᐅᓯᒃᑯᑦ ᐅᐃᒍᒋᐊᕈᒪᓪᓗᒍ. 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᐊᖏᖅᑕᐅᒍᒪᒻᒪᑦ ᒪᓕᒐᓕᐅᖅᑎᐅᖃᑎᓕᒫᒥᓄᑦ ᐅᐃᒍᔪᒪᓪᓗᓂᐅᒃ 

ᐊᐱᖅᓱᕐᓇᖅ. ᐋᒡᒑᖅᑐᖃᖅᑳ? ᐋᒡᒑᖅᑐᖃᖅᑐᖅ.  

 

ᑲᑎᒪᔾᔪᑎᔅᓴᖅ 7. ᑎᑎᖅᑲᑎᒍᑦ ᐊᐱᖅᑯᑏᑦ. ᑲᑎᒪᔾᔪᑎᔅᓴᖅ 8. ᑭᐅᔾᔪᑎᑦ ᑎᑎᖅᑲᑎᒍᑦ ᐊᐱᖅᑯᑎᐅᓚᐅᖅᑐᓄᑦ. 

ᑲᑎᒪᔾᔪᑎᔅᓴᖅ 9. ᑭᐅᔾᔪᑏᑦ ᒪᑐᐃᖅᓯᒍᑎᓄᑦ. ᑲᑎᒪᔾᔪᑎᔅᓴᖅ 10. ᑮᓇᐅᔭᐃᑦ ᓇᓗᓇᐃᖅᑕᐅᓂᖏᓐᓄᑦ ᑭᐅᔾᔪᑏᑦ. 

ᑲᑎᒪᔾᔪᑎᔅᓴᖅ 11. ᐊᑎᓕᐅᖃᑎᒌᔅᓯᒪᔪᐃᑦ. ᑲᑎᒪᔾᔪᑎᔅᓴᖅ 12. ᑭᐅᔾᔪᑏᑦ ᐊᑎᓕᐅᖃᑎᒌᔅᓯᒪᔪᓄᑦ. ᑲᑎᒪᔾᔪᑎᔅᓴᖅ 

13. ᐅᓂᒃᑳᖏᑦ ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᑐᓪᓗ ᒪᓕᒐᒃᓴᐃᑦ ᒥᔅᓵᓄᑦ ᐊᓯᖏᓪᓗ. ᑲᑎᒪᔾᔪᑎᔅᓴᖅ 14. 

ᑎᑎᖅᑲᓂᒃ ᓴᖅᑭᑎᕆᓂᖅ. ᒪᓕᒐᓕᐅᖅᑎᖓ ᐊᒥᑦᑑᑉ, ᒥᔅᑕ ᖃᐃᕐᓂᖅ.  

 

ᑲᑎᒪᔾᔪᑎᒃᓴᖅ 14: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᖅ 105 - 6(2): ᐃᓅᑭ ᐃᖅᑭᖅᑐᖅ ᑎᑎᖅᑲᖓ ᐱᓪᓗᒍ ᑕᖕᒫᖅᑎᕝᕕᒃ (ᖃᐃᕐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓂᑯᕕᔾᔪᑎᖃᖅᐳᖓ ᑖᓐᓇ ᐃᒡᓗᕐᔪᐊᒧᐊᕈᒪᓪᓗᒍ ᐱᔾᔪᑎᒋᓪᓗᒍ ᑖᓐᓇ 

ᓂᕈᐊᖅᑕᐅᓯᒪᕕᒋᔭᕐᒪ ᑭᒡᒐᖅᑐᖅᑕᕐᒪ ᑎᑎᖅᑲᖓᑕ ᑖᔅᓱᒪ ᐱᔾᔪᑎᖃᖅᖢᓂ ᑕᒻᒫᑎᕐᕕᖕᒥ. ᐃᒡᓗᕐᔪᐊᒧᐊᖅᐸᕋ 

ᐅᖃᓕᒫᑦᑕᐅᑦᑎᐊᕈᓐᓇᖁᓪᓗᒍ ᑖᒃᑯᓂᖓ ᒐᕙᒪᒃᑯᑦ ᒥᓂᔅᑕᓂᒃ ᐊᒻᒪᓗ ᒪᓕᒐᓕᐅᖅᑎᓂᒃ. ᑖᓐᓇ ᐱᔾᔪᑎᖃᕐᒪᑦ 

ᐅᓐᓂᕐᓘᑎᖃᖅᖢᓂ ᑕᒫᑕᕐᕕᖕᒥ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓴᔨᑎᒍᑦ): ᑲᑎᒪᔾᔪᑎᔅᓴᖅ 14. ᑎᑎᖅᑲᓂᒃ ᓴᖅᑭᖅᑎᕆᓂᖅ. ᑲᑎᒪᔾᔪᑎᔅᓴᖅ 15. ᖃᐅᔨᒃᑲᐃᔾᔪᑎᑦ 

ᐱᖁᔨᕗᖔᕈᑎᑕᖃᕐᓂᐊᕐᖓᑦ. ᑲᑎᒪᔾᔪᑎᔅᓴᖅ 16. ᖃᐅᔨᒃᑲᐃᔾᔪᑎ ᐱᖁᔨᕗᖔᕈᑎᑕᖃᕐᓂᐊᕐᖓᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᓐᓂ ᒪᓕᒐᒃᓴᑦ. ᑲᑎᒪᔾᔪᑎᔅᓴᖅ 17. ᐱᖁᔨᕗᖔᕈᑏᑦ. ᑲᑎᒪᔾᔪᑎᔅᓴᖅ 18. ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑲᑎᒪᔾᔪᑎᔅᓴᖅ 19. ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑲᑎᒪᔾᔪᑎᔅᓴᖅ 

20. ᐃᓱᒪᔅᓴᖅᓯᐅᕈᑎᖃᕐᓂᖅ ᑲᑎᒪᑐᐃᓐᓇᓂᕐᒥ ᒪᓕᒐᒃᓴᓂᒃ ᐊᓯᖏᓂᓪᓗ. ᒪᓕᒐᒃᓴᖅ 12, 16, 17, 18, ᐊᒻᒪ 

21. ᒥᔅᑕ ᕼᐃᒃᔅ ᐃᒃᓯᕙᐅᑕᐅᓗᓂ.  

 

ᐊᒻᒪᑦᑕᐅᖅ ᐱᔪᓐᓇᐅᑎᑖᕆᓯᒪᔭᕋ ᐱᖁᔨᕗᖔᕈᑎ 14-6(2) ᑲᑎᒪᔩᑦ ᑲᑎᒪᓂᐊᖅᑐᐃᑦ ᐱᕙᓪᓕᐊᕆᓯᒪᔭᒥᓂᒃ 

ᐅᓂᒃᑳᕋᓱᐊᕐᓂᓕᒫᖏᓐᓂᒃ. ᑲᔪᓯᒋᐊᓚᐅᓐᖏᓂᑦᑎᓐᓂ ᑲᑎᒪᑐᐃᓐᓇᕐᓂᕐᒧᑦ 20 ᒥᓂᑦᓯᒥᒃ 

ᓄᖅᑲᖓᑲᐃᓐᓇᓐᖑᓱᑦᑐᒍᑦ.  

 

ᐃᖅᓱᖅᑏ.  

 

>>ᓄᖅᑲᖓᑲᐃᓐᓇᖅᑐᑦ 15:37ᒥ 16:04ᒧᑦ 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᔪᐊᔾ ᕼᐃᒃᔅ) (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᑐᐃᓐᓇᓂᕐᒥᒃ ᐱᓕᕆᐊᔅᓴᖃᖅᑐᒍᑦ ᐅᑯᓂᖓ ᒪᓕᒐᔅᓴᖅ 

16, 17, 18 ᐊᒻᒪᓗ 21. ᑲᑎᒪᔩᑦ ᖃᓄᐃᒍᒪᕙᑦ? ᒥᔅᑕ ᒪᓕᑭ? 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᔪᓯᒍᒪᔪᒍᑦ ᕿᒥᕐᕈᓂᕆᔭᑦᑎᓐᓂᒃ ᑮᓇᐅᔭᖅᑐᕈᑎᔅᓴᕆᔭᖏᓐᓂᒃ 

ᐱᓕᕆᐊᔅᓴᓄᓪᓗ ᐸᕐᓇᐅᑎᖏᓐᓂᒃ ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ, ᐊᒻᒪ ᑭᖑᓂᐊᒍᑦ 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ ᐊᖏᖅᑭᓰ ᐱᓕᕆᐊᖃᖅᑳᕐᓗᑕ ᒪᓕᒐᔅᓴᖅ 18-ᒥᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᒪᓕᒐᒃᓴᖅ 18 - ᑮᓇᐅᔭᐃᑦ ᐊᑐᖅᑐᒃᓴᓄᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2023-2024 - 

ᓄᓇᓕᓐᓄᑦ ᒐᕙᒃᑯᓐᓄᓪᓗ ᐱᔨᑦᑎᕋᖅᑐᓕᕆᔨᒃᑯᑦ - ᑲᑎᒪᔨᕋᓛᓂᒃ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ, ᐃᕝᕕᑦ ᓵᖓᓃᖃᑎᖃᕈᒪᕖᑦ, ᓴᓂᐊᓃᖁᔨᕖᑦ 

ᐱᓕᕆᔨᓂᒃ? 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᐄ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᑭᓰ ᑲᑎᒪᔩᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᕐᓂᕋᓕᕐᓚᓯ. ᐃᖅᓱᖅᑏ, ᑖᒃᑯᐊ ᐅᖃᕆᐊᖅᑐᕕᒻᒨᕈᑎᓚᐅᕐᒥᒃᑭᒃ. 

ᖁᔭᓐᓇᒦᒃ, ᒥᓂᔅᑕ ᔪᐊᓇᓯ. ᐱᓕᕆᔩᒃᑭᒃ ᑭᒃᑰᒻᒪᖔᑎᒃ ᓇᓗᓇᐃᕈᓐᓇᖅᑭᒋᑦ?  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᕙᖓ ᓴᐅᒥᖓᓂ, ᑐᖏᓕᒃ ᑲᐃᔪᓪ ᓰᓕ. 

ᐊᒻᒪᑦᑕᐅᖅ ᐊᖓᔪᖅᑳᖑᔪᖅ ᑮᓇᐅᔭᓕᕆᔨᖏᓐᓄᑦ ᒫᓐᑎ ᕼᐃᑭ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪ ᑲᑎᒪᔩᑦ ᖃᐅᔨᒪᓂᐊᕋᔅᓯ J-6-ᒦᑦᑐᒍᑦ ᒪᑉᐱᒐᖓᓂ. 

ᖃᕋᓴᐅᔭᓕᕆᔨᖏᓐᓃᑦᑐᒍᑦ. $51,768,000. ᓯᕗᓪᓕᖅᐹᖅ ᐃᓵᔅᓯᒪᔪᖅ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᒥᓂᔅᑕ ᐊᒻᒪ ᐃᖅᑲᓇᐃᔭᖅᑎᑎᑦ ᑐᓐᖓᓱᒋᔅᓯ. ᐅᓇ ᐊᐱᖅᑯᑎᒋᔪᒪᔭᕋ. 

(ᑐᓵᔨᑎᒎᓕᖅᑐᖅ) ᐊᐱᖅᑯᑎᒋᔪᒪᔭᕋ ᐱᓕᕆᕕᓯ 2023-2026 ᐱᓕᕆᐊᔅᓴᓄᑦ ᐸᕐᓇᐅᑎᓯ ᐅᖃᖅᓯᒪᒻᒪᑕ 

ᐅᖃᓕᒫᕐᓗᒋᑦ, “ᑐᓴᐅᑎᕈᓘᔭᐃᑦ ᑮᓇᐅᔭᑦ ᐊᑭᑖᖅᑎᑕᐅᓂᖏᓐᓂᒃ ᓴᖅᑭᖅᑕᐅᓂᐅᓴᒻᒪᑕᑦ 2023-2024 

ᑮᓇᐅᔭᓕᕆᔾᔪᑏᑦ ᐊᕐᕌᒍᖓᓂ.” ᑕᕝᕙᓂ ᐊᒡᒍᑐᖅᓯᒪᓂᐅᔪᒥᒃ ᑭᓱᑦ ᓯᕗᓪᓕᐅᖁᓯᒪᕕᓯᐅᒃ 2023-2024 

ᐊᕐᕌᒍᖓᓂ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᒪᓕᒐᓕᐅᖅᑎᓗ ᐊᐱᕆᒻᒪᑦ ᑕᐃᒫᒃ 

ᖁᔭᓐᓇᒦᒃ. ᑖᒃᑯᐊ ᐊᑭᑖᖅᑎᑦᑎᓂᕗᑦ ᑮᓇᐅᔭᓕᐅᕈᑎᐅᓕᐅᕐᓂᕗᑦ ᐱᓕᕆᐊᖑᔪᖅ ᑕᕝᕙᓂ ᐊᒡᒍᑐᖅᓯᒪᓂᐅᔪᒥᒃ 

ᐋᖅᑭᒃᑕᐅᒐᔭᖅᑐᖅ ᑕᐃᒃᑯᐊ ᐊᓕᒎᔭᐃᑦ ᓄᑭᓪᓚᐅᑏᑦ ᐊᑐᖅᑕᐅᒋᐊᓕᓚᐅᓐᖏᓐᓂᖏᓐᓂᒃ ᖃᕋᓴᐅᔭᐅᑉ 

ᓄᑭᓪᓚᐅᑎᔅᓴᖏᑦ. ᑕᕝᕙ ᑕᐃᒫᒃ ᐋᖅᑭᑦᑎᕆᔾᔪᔾᔭᐅᕗᖅ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃ ᒥᓂᔅᑕ. ᑖᓐᓇ ᑕᒪᐅᖓ ᐃᖃᓗᖕᓄᑦ ᑎᑭᓯᒪᓕᕈᓂ ᑕᖅᑲᐅᖓ 

ᐃᓄᑐᐃᓐᓇᕐᓄᑦ ᐊᑐᖅᑕᐅᖃᑦᑕᕈᓐᓇᓛᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᐃᖓ ᑎᑭᓐᓂᕈᓂ. ᐄ, ᐃᖃᓗᒻᒥᐅᑕᓕᒫᓄᑦ 

ᐊᑐᖅᑕᐅᔪᓐᓇᓕᕋᔭᖅᑐᖅ. ᐃᑦᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒎᓕᖅᑐᖅ) ᐱᓕᕆᕕᓯ ᑎᑎᕋᕆᐊᓐᖓᐅᑎᖏᑦ 

2023-2026-ᒧᑦ ᐱᓕᕆᐊᔅᓴᓄᑦ ᐸᕐᓇᐅᑎᖏᑦ ᐅᖃᖅᓯᒪᒻᒪᑕ ᒪᑉᐱᒐᖓᓂ 215-ᒥ. ᑖᒃᑯᐊᒎᖅ ᑮᓇᐅᔭᖏᑦ 

ᐊᑐᕈᒫᕐᓂᐊᖅᑐᖁᑎᔅᓴᐃᑦ ᑐᓴᐅᑎᓕᕆᓂᕐᒧᑦ ᐊᖏᓪᓕᒋᐊᖅᑕᓂᐅᓴᒻᒪᑕ 41.9%-ᒥ $13.136-ᒥᓕᐊᓐᓂᒃ 

ᑮᓇᐅᔭᓂᒃ ᐱᔪᒪᓪᓗᑎᒃ 2022-2023 ᐊᕐᕌᒍᖓᓂ. ᑕᒪᐅᓐᖓᖁᔭᐅᒻᒪᑕ $18.636 ᒥᓕᐊᓐ ᑮᓇᐅᔭᐅᓗᑎᒃ 2023-

2024 ᑮᓇᐅᔭᓕᕆᔾᔪᑏᑦ ᐊᕐᕌᒍᖓᓂ. 

 

ᑭᓱᒧᓄᑯᐊ ᖁᕝᕙᕆᐊᕐᓂᐅᓴᕕᓯᐅᒃ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 



ᐱᖓᑦᓯᖅ, ᒫᑦᓯ 1, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ $1.103 ᒥᓕᐊᓐ ᑮᓇᐅᔭᑦ 

ᑮᓇᐅᔾᔭᒃᓵᓅᕋᔭᖅᑐᖅ ᐃᑲᔫᓯᐊᓄᓪᓗ. ᐊᒻᒪ ᐊᒡᒍᑲᓐᓂᕐᒥᓗᒍ ᑖᓐᓇ $589,000 ᐃᖅᑲᓇᐃᔭᖅᑏᑦ 

ᑲᑐᔾᔨᖃᑎᒌᖏᑕ ᐊᖏᖃᑎᒌᒍᑎᖓᓄᑦ ᐊᑭᑦᑐᕆᐊᖅᓯᒪᒻᒪᑕ ᐊᓐᖑᑎᒋᐊᕈᑎᐅᒐᔭᖅᑐᑦ. ᐱᖓᓱᓄᓪᓗ 

ᐃᖅᑲᓇᐃᔮᓂᒃ ᓴᖅᑭᖅᓯᒍᑕᐅᓗᑎᒃ ᐊᒻᒪ $5.5 ᒥᓕᐊᓐ ᑮᓇᐅᔭᑦ ᐊᑦᑎᓂᖅᓴᐅᔪᓄᑦ ᖃᖓᑦᑕᖅᑎᑕᐅᓯᒪᔪᓄᑦ 

ᐱᔨᑦᑎᕋᖅᑕᐅᓂᕐᒧᑦ. ᐊᒻᒪᑦᑕᐅᖅ $409,000 ᖃᕆᓴᐅᔭᓕᕆᔾᔪᑏᑦ ᓚᐃᓴᓐᖏᓐᓄᑦ ᑐᓴᐅᒪᔾᔪᑎᓕᔪᖅᓯᐅᑏᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃ ᒥᓂᔅᑕ ᑖᒃᑯᐊ ᓇᓗᓇᐃᔭᕈᓐᓇᕋᕕᒋᑦ. ᑖᓐᓇ ᑭᖑᓪᓕᖅᐹᖅ 

ᐊᐱᖅᑯᑎᒋᓂᐊᖅᑕᕋ. (ᑐᓵᔨᑎᒎᓕᖅᑐᖅ) ᐱᓕᕆᕕᓯ ᑕᐃᒪ 2021-ᒥ 2024-ᒧᑦ ᐱᓕᕆᐊᔅᓴᓄᑦ ᐸᕐᓇᐅᑎᖓ 

ᐅᖃᖅᓯᒪᔪᒻᒪᑦ, ᐅᖃᓕᒫᕐᓗᒍ, “ᖃᓂᔅᓴᖅᑐᑎᒡᒎᖅ ᐱᓕᕆᖃᑎᖃᕐᖓᑕ ᓇᒻᒥᓂᖃᐅᑎᕐᔪᐊᓕᐅᔪᓂᒃ 

ᖃᕋᓴᐅᔭᕐᒨᖅᑎᑦᑎᒐᓱᐊᖅᑐᑎᒃ ᑐᑭᓯᐅᒪᔾᔪᑎᕈᓘᔭᕐᓂᒃ ᖃᕋᓴᐅᔭᓄᑦ ᐴᖅᑲᖅᑕᐅᑎᓪᓗᒋᑦ.  

 

ᐊᒻᒪᑦᑕᐅᖅ ᖃᕋᓴᐅᔭᒃᑯᑦ ᐊᐅᓚᑦᑎᒍᑎᓂᒃ ᐱᖁᔭᖅᑎᒍᑦ ᐊᐅᓚᑕᐅᒍᓐᓇᖅᓯᓂᐊᕐᖓᑕ.” ᖃᖓᓕ ᑕᐃᒪ ᓄᑖᓂᒃ 

ᐱᖁᔭᔅᓴᓂᒃ ᓴᖅᑭᖅᓯᓛᖅᑭᓯ ᑕᒪᑐᒧᖓ ᑐᕌᖓᔪᓂᒃ? ᐊᒻᒪ ᖃᓄᑎᒋ ᐱᓕᕆᕕᓯ ᖃᐅᔨᒋᐊᕐᓂᖃᖃᑦᑕᖅᓯᒪᕙ 

ᐊᓪᓚᕝᕕᖓᓂᒃ ᑐᓴᐅᒪᔾᔪᑎᓕᕆᔨᒃᑯᑦ ᑲᓐᖑᓇᖅᑐᓕᕆᔨᒃᑯᑦ ᑲᒥᓯᓇᖓᓂᒃ? ᑖᓐᓇ ᐱᓪᓗᒍ ᐱᒋᐊᖅᑎᒐᓱᑦᑕᓯ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᑕᖅᑭᒐᓛᑲᐃᓐᓇᕆᔅᓯᐊᐃ. ᖁᔭᓐᓇᒦᒃ, 

ᐃᔅᓯᕙᐅᑖᖅ ᒪᒥᐊᓇᖅ, ᑕᐃᑲᒻᒪᑲᐃᓐᓇᕋᒃᑭᑦ. ᖁᔭᓐᓇᒦᒃ ᐅᑕᖅᑭᑦᑎᐊᕋᔅᓯ. ᖃᖓᒃᑰᒐᔭᕐᒪᖔᖅ 

ᐋᖅᑭᒃᑕᐅᓯᒪᓐᖏᑦᑐᖅ ᓱᓕ. ᐋᖅᑭᒃᑕᐅᓯᒪᓐᖏᑦᑐᖅ. ᒪᓕᒐᖅ, ᐃᓛᒃ, ᐅᖃᐅᓯᕆᓗᒍ ᑐᓴᐅᒪᔾᔪᑎᓕᕆᓂᕐᒧᑦ 

ᒪᓕᒐᖅ.  

 

ᑖᓐᓇ ᐱᒋᐊᖅᑎᓕᕋᑦᑎᒍᑦ ᖃᓄᑎᒋᐅᑎᒋᒋᐊᖃᕐᒪᖔᖅ ᖃᐅᔨᓯᒪᓕᖅᑕᕗᑦ. ᑕᐃᒃᑯᐊᓗ ᐅᖃᐅᔾᔨᒋᐊᖅᑎᕗᑦ 

ᐱᓕᕆᑎᓕᕆᓪᓗᑎᒍᑦ ᓄᑖᓂᒃ ᑕᐃᒎᓯᖅᑖᖅᑐᕆᐊᖃᕐᒥᒻᒪᑕ ᖃᕋᓴᐅᔭᐅᑉ ᐃᓗᐊᓃᒃᑲᔭᖅᑐᐃᑦ 

ᖃᕋᓴᐅᔭᓕᕆᔾᔪᑎᕈᓘᔭᐃᑦ. ᐊᒻᒪ ᐊᑐᐊᒐᓕᕆᓂᕐᒧᑦ ᑲᑎᒪᔨᕋᓛᓂᒃ ᑐᓴᖅᓯᕆᓪᓗᑕ ᖃᓄᐃᓕᖓᖁᔨᓂᐊᕐᒪᖔᑕ, 

ᐊᔾᔨᒌᓐᓂᕐᓂᒃ ᒪᓕᒋᐊᖃᕐᒥᒻᒪᑕᑦᑕᐅᖅ. 

 

ᑖᒃᑯᐊᓗ ᐃᓱᒪᒋᔭᐅᒋᐊᖃᖅᑐᑎᑦ ᑐᑭᓯᐅᒪᔾᔪᑎᓕᕆᔨᒃᑯᑦ ᑲᓐᖑᓇᖅᑐᓕᕆᔨᒃᑯᑦ ᑲᒥᓯᓇᐅᑉ ᑲᒪᒋᓲᖏᑦ. 

 

ᐅᕙᒍᑦ ᐱᓕᕆᕕᖓᑦ ᐊᒻᒪᓗ ᐊᓯᖏᑦᑕᐅᖅ ᐊᒃᑐᖅᑕᐅᖃᑕᐅᓲᑦ ᓄᓇᕗᑦ ᒐᕙᒪᖓᓂᑦᑕᐅᖅ ᓯᓚᑖᓂᓗ 

ᐱᖃᑕᐅᑎᑕᐅᒐᓱᔅᓯᒪᔪᖅ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᐅᓕᕐᒥᔪᖅ ᑕᐃᒪ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᒥᓲᓐᖏᑦᑐᓂᑦ ᐊᐱᖅᑯᑎᔅᓴᖃᕐᓂᐊᖅᑐᖓ. ᑕᕝᕙᓂᓕ ᐃᓗᐊᓂ 

ᖃᕋᓴᐅᔭᓕᕆᓂᔅᓯ ᓂᐅᕕᖃᑦᑕᕐᓂᓯ $13 ᒥᓕᐊᓐᖑᔪᓪᓗᑎᒃ ᑮᓇᐅᔭᑦ ᐊᕐᕌᓂ $19 ᒥᓕᐊᓐᖑᖁᒐᔅᓯᐅᒃ ᑮᓇᐅᔭᑦ 

ᑕᕝᕙᓂ ᐊᕐᕌᒍᑦᑎᓐᓂ. ᐅᑯᐊ $6 ᒥᓕᐊᓐ ᑮᓇᐅᔭᒃᑲᓐᓂᐅᓂᐊᖅᑐᑦ ᑭᓱᑖᕈᑕᐅᓂᐊᕐᖓᑕ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᐊᑦᑎᐊᕈᐊᐃ, ᐅᑕᖅᑭᐊᓪᓚᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐊᒃᑐᐊᓂᖃᖅᑐᑦ $5.5 ᒥᓕᐊᓐ ᑮᓇᐅᔭᓂᒃ ᐊᒃᑐᐊᓂᖃᖅᑐᖅ ᑕᐃᒃᑯᐊ 

ᖃᕋᓴᐅᔭᒃᑯᑦ ᓱᒃᑲᓕᒋᐊᕈᑏᑦ ᐅᐊᔭᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 



ᐱᖓᑦᓯᖅ, ᒫᑦᓯ 1, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓇᓕᐊᒃ ᓄᓇᓖᑦ ᑕᐃᒃᑯᓂᖓ ᖃᖓᑦᑕᖅᑎᑕᐅᓯᒪᔪᒃᑯᑦ 

ᐱᔨᔅᓯᖅᑖᖅᑎᑕᐅᓂᐊᖅᐸᑦ ᐱᑐᒡᕕᒃᓴᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐊᒃᐸᓯᓐᓂᖅᓴᒃᑯᑦ 

ᖁᒻᒧᐊᑦᑎᑕᐅᓯᒪᔪᒃᑯᑦ ᖃᕋᓴᐅᔭᒃᑯᑦ ᐱᑐᒍᓐᓇᕐᓂᐊᖅᑐᑦ ᓱᒃᑲᓂᖅᓴᐅᔪᒃᑯᑦ 25-ᓄᑦ ᓄᓇᓕᖕᓄᑦ 

ᐊᑐᖅᑕᐅᔪᓐᓇᕐᓂᐊᖅᑐᖅ. ᐊᒻᒪ ᐋᓐᓂᐊᓂᖃᖅᑐᓕᕆᓂᕐᒧᑦ ᐊᒻᒪ ᐃᓕᓐᓂᐊᕐᓂᓕᕆᓂᕐᒧᑦ 

ᐃᓅᓯᖃᑦᑎᐊᕋᓱᐊᕐᓂᕐᒧᓪᓗ. ᑖᒃᑯᐊ ᐊᑐᓂ ᓄᓇᓕᓕᒫᑦ ᑕᕝᕙᓐᖓᑦ ᐃᑲᔪᖅᑕᐅᔾᔪᑎᑖᕈᓐᓇᕐᓂᐊᖅᑐᑦ, 

ᐊᑑᑎᖃᑦᑎᐊᓂᐊᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐱᕆᖅᑲᐅᓐᖏᑕᕋ. ᑖᒃᑯᐊ ᐊᓕᐊᓇᐃᑦ ᑭᐅᒐᕕᑦ. 

ᓇᓕᐊᒃ ᓄᓇᓖᑦ ᑕᐃᒃᑯᓂᖓ ᖁᒻᒧᐊᒃᑎᑕᐅᓯᒪᔪᒃᑯᑦ ᑕᐃᑯᖓ ᐱᑐᒡᕕᒃᑖᕐᓂᐊᖅᐸᑦ ᖃᕋᓴᐅᔭᒃᑯᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 25-ᖑᔪᑦ ᐃᓘᓐᓇᖏᑦ ᓄᓇᓖᑦ ᑖᑦᓱᒥᖓ 

$5.5 ᒥᓕᐊᓐ ᑮᓇᐅᔭᓂᒃ ᐊᑐᕐᕕᐅᓂᐊᖅᑐᑦ ᑕᕝᕙᓂ ᐊᑐᕈᒫᖅᑐᓂᒃ ᓇᓗᓇᐃᖅᑕᐅᓯᒪᔪᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐃᑦᑖ, ᐃᓛᒃ ᑭᐅᓐᖏᓐᓇᕕᓐᖓ ᓱᓕ. ᓄᓇᓕᓕᒫᑦᑎᐊᑦ 

ᐃᑲᔪᖅᑐᖅᑕᐃᓂᐊᖅᐹ? ᐃᓘᓐᓈᓗᖏᑦ? ᑕᐃᒫᒃ ᔅᑖᓕᒃ-ᒥ ᐱᑎᑕᐅᓂᐊᖅᐹᑦ? ᓇᓕᐊᒃ ᔅᑖᓕᒃ-ᒧᑦ ᐱᑐᖕᓂᐊᖅᐸᑦ? 

ᓄᓇᓕᖕᓂ ᒐᕙᒪᒃᑯᓐᓂᑦ ᐱᔨᑦᑎᖅᑎᒃᑯᓐᓃᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᔅᑖᓕᒃ-ᑐᐃᓐᓇᐅᓕᖅᑐᖅ ᐊᑐᖅᑕᕗᑦ 

ᐊᓯᖏᑦᑕᐅᖅ ᐊᕋᑦᑎᒍᑦ ᓇᓖᕌᕈᑎᕗᑦ ᐅᓄᑲᓪᓚᖕᒪᑕ ᐊᑕᐅᓯᖅ ᐃᑭᐊᖅᑭᔾᔪᑦ, ᐋᒪᔮᓐ, ᑎᐊᓕᓵᑦ, ᑖᒃᑯᐊ 

ᖁᒻᒧᐊᒃᑎᑕᐅᓯᒪᔪᑦ ᐊᒃᐸᓯᖕᓂᖅᓴᒃᑯᑦ ᓄᓇᕐᔪᐊᕐᒥ ᖁᒻᒧᐊᒃᑎᑕᐅᓯᒪᓪᓗᑎᒃ ᐱᑐᒡᕕᓕᐊᕆᔭᐅᓯᒪᖕᒪᑕ ᖃᕋᓴᐅᔭᒃᑯᑦ. 

ᓄᕖᕝᕙ 22-ᖑᑎᓪᓗᒍ ᑕᐃᒪᓐᓇ ᓇᓛᒎᖅᑐᓂᒃ ᓴᖅᑭᑦᑎᓚᐅᖅᑐᖅ ᖃᐅᔨᔭᐅᔪᓂᒃ ᓂᐅᕐᕈᑎᒃᓴᐅᓪᓗᑎᒃ 

ᓂᐅᕕᖅᑕᐅᓗᑎᒃ ᐊᑐᖅᑕᐅᔪᓐᓇᕐᓂᒥᔪᑦ. ᕿᒥᕐᕈᓇᖕᒥᔭᕗᑦ ᑖᒃᑯᓂᖓ ᐊᑐᕈᓐᓇᕐᒪᖔᑦᑕ. ᑎᐊᓕᓵᑦ-ᒃᑯᓐᓄᑦ 

ᑕᐃᒃᑯᓂᖓ ᖃᐅᔨᓴᐃᓚᐅᖅᓯᒪᔪᒍᑦ ᐅᑭᐊᒃᓵᖓᓂᒃ 2019 ᑕᐃᒃᑯᐊ ᐆᒃᑐᕋᖅᑕᐅᓚᐅᖅᑐᖅ ᓄᑖᓪᓚᕆᐅᖕᒪᑕ 

ᑖᒃᑯᐊ ᐃᓛᒃ, ᐅᐊᔭᒨᖅᑐᑦ. 

 

ᑕᕝᕙᓐᖓᑦ ᐃᑲᔪᕐᓂᕐᒥᒃ ᖁᕕᐊᓇᖅᑐᕐᖏᓛᒃ. ᐱᕕᒃᓴᖃᕋᑦᑕ ᐃᑲᔪᖅᑐᐃᔾᔪᑎᒃᓴᑦᑎᐊᕚᓗᖕᓂᒃ ᐱᑐᒍᑎᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 



ᐱᖓᑦᓯᖅ, ᒫᑦᓯ 1, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᓕᓕᒫᑦ ᑖᒃᑯᐊ ᑕᐃᒪᓐᓇᐃᑦᑐᒥᒃ ᐱᔪᒫᖅᐹᑦ? ᓇᓕᐊᒃᑯᑦ, 

ᓇᓕᐊᒃ ᓄᓇᓖᑦ ᐱᑎᑕᐅᓂᐊᖅᐸᑦ ᑕᐃᒃᑯᓂᖓ ᖁᒻᒧᐊᒃᑎᑕᐅᓯᒪᔪᒃᑯᑦ ᐱᑐᒡᕕᖕᓂᒃ? ᓄᓇᓕᓕᒫᑦ 

ᐱᔨᔅᓯᖅᑕᐅᓂᐊᖅᐸᑦ ᐊᕝᕙᖏᓪᓘᓐᓃᑦ? ᐊᕝᕙᖓᑕᓘᓐᓃᑦ ᐊᕝᕙᖏᑦ? $6 ᒥᓕᐊᓐᓂᒃ ᑮᓇᐅᔭᓂᒃ 

ᐊᖏᖅᓯᖁᔭᐅᒐᑦᑕ ᐊᒃᐸᓯᖕᓂᖅᓴᒃᑯᑦ ᖁᒻᒧᐊᒃᓯᒪᔪᒥᒃ ᐱᑐᒡᕕᒃᓴᐅᓂᐊᖅᑐᒥᒃ. ᑐᑭᓯᑎᑕᐅᔪᒪᔪᖓ ᖃᔅᓯᑦ ᓄᓇᓖᑦ 

ᑕᐃᒪᓐᓇᐃᑦᑐᒧᑦ ᐱᔨᔅᓯᕈᑎᑖᕐᓂᐊᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᓕᓕᒫᑦᑎᐊᑦ 25. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᔭᕐᓂᓐᖏᑦᑐᕈᓘᕋᑖᖅᑐᖅ. ᐱᖓᓱᐊᖅᑎᖅ ᑭᐅᕋᑖᖅᑐᑎᑦ 

ᑕᐃᒪᐃᒋᐊᖃᖅᑎᓐᓇᒍ. ᐃᓘᓐᓈᓗᖏᑦ ᒐᕙᒪᒃᑯᑦ ᓄᓇᓕᖕᓄᑦ ᐱᑐᒃᓯᒪᓂᐊᖅᐸᑦ ᑕᐃᒃᑯᓄᖓ ᐊᓕᒎᔭᓄᑦ ᐅᐊᔭᒧᑦ 

ᓄᓇᓕᖕᓂ ᖃᕋᓴᐅᔭᒃᑯᑦ ᐱᑐᒍᑎᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒐ ᐱᔭᕐᓂᕐᓂᖅᓴᐅᓂᐊᖅᑐᖅ ᑭᐅᔭᕆᐊᒃᓴᖅ. 

ᐊᑐᖅᑕᐅᔪᐃᓐᓇᐅᕙᑦ, ᐊᑐᖅᑕᐅᕙᓪᓘ ᐱᑐᒃᑕᐅᓯᒪᔪᐃᓐᓇᐅᕙᓪᓗ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᔭᒃᑯᑦ ᐃᓘᓐᓈᓗᖏᑦ 

ᐱᑐᒃᓯᒪᔭᕆᐊᓖᑦ ᓄᓇᓕᖕᓂᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᓕᓕᒫᑦ ᐱᑐᒃᓯᒪᕚᑦ? ᒐᕙᒪᒃᑯᑦ ᖃᕋᓴᐅᔭᒃᑯᖏᓐᓄᑦ, 

ᑎᑎᕋᕐᕕᒋᔭᖏᓐᓄᑦ. ᐊᓯᖏᓪᓗ ᐊᓯᖏᓐᓄᑦ ᐱᑐᒡᕕᖕᓂᒃ ᐊᑐᖅᐹᑦ? ᓲᕐᓗ ᐃᖅᑲᓇᐃᔭᖅᑎᓪᓗᖓ ᒐᕙᒪᒃᑯᓐᓄᑦ 

ᕿᓂᕐᒥᒃ  

ᐊᑐᖃᑦᑕᓚᐅᖅᓯᒪᒐᑦᑕ. ᖃᕆᓴᐅᔭᕐᓂᒃ ᑕᐃᒃᑯᐊ ᐱᑐᒡᕕᖕᓂᒃ ᐊᑐᖅᑐᐃᓐᓇᐅᓕᖅᐸᑦ? ᒐᕙᒪᒃᑯᑦ ᐱᑐᒡᕕᖁᑎᖓᓄᑦ 

ᖃᕆᓴᐅᔭᒃᑯᑦ ᑎᑎᕋᕈᑎᒧᑦ? ᖁᔭᓐᓇᒦᒃ. 

 

ᐅᖃᖅᑎ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐱᑐᒃᓯᒪᔪᐃᓐᓈᓗᐃᑦ ᓄᓇᕗᑦ ᒐᕙᒪᒃᑯᖏᑦ 

ᐊᐅᓚᑕᖏᓐᓄᑦ ᐊᑐᖅᑐᐃᓐᓇᐅᓕᖅᑐᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᑖᒃᑯᐊᓗ ᐱᔨᑦᑎᕈᑎᐅᔪᑦ ᖄᒃᑲᓐᓂᐊᒍᑦ ᐊᑐᐃᓐᓇᐅᑎᑕᐅᓂᐊᓕᖅᑐᖅ ᐱᓪᓗᒍ 

ᑮᓇᐅᔭᖅᑐᕈᑎᒃᓴᖅ ᑖᒃᑯᐊ ᐊᖏᖅᑕᐅᒃᐸᑕ ᑕᐃᒃᑯᓄᖓ ᓂᐅᕕᕈᑕᐅᓂᐊᖅᑐᑦ ᖃᕆᓴᐅᔭᓄᑦ ᓱᒃᑲᓕᒋᐊᕈᑎᓄᑦ 

ᐅᐊᔭᓂᒃ. ᑖᒃᑯᓂᖓ ᓂᐅᕕᕐᓂᐊᕆᕙᑦ ᒐᕙᒪᒃᑯᓐᓂ ᓱᒃᑲᓕᒋᐊᕈᑎᓂᒃ ᖃᕆᓴᐅᔭᓂᒃ. ᒐᕙᒪᒃᑯᒡᒎᖅ 

ᐊᑐᕐᓂᖅᓴᐅᓕᕐᒪᑕ ᑕᐃᒃᑯᓂᖓ ᓱᒃᑲᓕᒋᐊᕈᑎᓂᒃ ᖃᕆᓴᐅᔭᒃᑯᑦ ᑕᐃᔅᓱᒪᓂ ᐊᑐᖅᐸᓚᐅᖅᑕᖏᓐᓂᒃ 

ᐊᖏᓂᖅᓴᐅᓕᕐᒪᑦ ᑖᓐᓇ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᒥᓂᔅᑕ ᔪᐊᓇᒥ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐊᓯᖏᑦ ᑕᐃᒃᑯᐊ ᓄᖅᑲᖅᑎᓕᖅᑕᕗᑦ. 

ᐊᑐᖅᑕᕗᑦ ᓱᓕ ᑖᒃᑯᐊ ᐃᓚᒋᐊᕈᑎᐅᔪᑦ ᓱᒃᑲᓕᒋᐊᕈᑏᑦ ᖃᕆᓴᐅᔭᒃᑯᑦ ᐱᑐᒍᑏᑦ ᑕᐃᒃᑯᐊ ᖁᒻᒧᐊᒃᑎᑕᐅᓯᒪᔪᒃᑯᑦ. 

ᓄᑖᑦ ᑕᒪᒃᑯᐊ ᒪᓕᒡᓗᒋᑦ ᓱᒃᑲᓂᖅᓴᐅᔪᒥᒃ ᐱᔭᕆᐊᖃᕐᒪᑕ ᖃᕆᓴᐅᔭᒃᑯᑦ ᐱᑐᒡᕕᐅᔪᑦ. ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑭᖑᓪᓕᖅᐹᖑᓂᐊᖅᑐᖅ ᑖᓐᓇ ᐅᖓᑖᓃᒻᒪᑦ. ᒐᕙᒪᒃᑯᑦ 

ᐊᑐᖃᑦᑕᖅᑕᖓᑕ ᒥᓂᔅᑕ ᐅᖃᖅᑲᐅᖕᒪᑦ ᐊᕐᕌᒍᑕᒫᒡᒎᖅ ᐊᑐᖅᑕᐅᖃᑦᑕᖅᑐᖅ ᐅᓄᕐᓂᖅᓴᐅᒃᐸᑦ ᑖᓐᓇᓕ 

ᐊᑐᐃᓐᓇᐅᓐᖏᑉᐸᑦ ᒐᕙᒪᒃᑯᑦ ᑭᓱᒥᒃ ᐊᑐᖔᕋᔭᓚᐅᖅᐸᑦ ᑕᐃᒪᓐᓇ ᖃᕆᓴᐅᔭᒃᑯᑦ ᓲᕐᓗ ᐅᓄᕐᓂᖅᓴᓂᒃ 

ᓂᐱᓕᐅᕐᕕᒃᓴᖏᓐᓄᑦ ᐅᓂᕐᓂᖅᓴᓂᒃ ᐃᓂᖃᖁᓪᓗᒍ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐅᖃᖅᑎ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐸᕐᓇᒃᓯᒪᔪᕗᑦ ᓄᓇᕗᑦ ᐱᑐᒡᓗᒋᑦ 

ᐊᓕᒎᔭᓄᑦ ᖃᕆᓴᐅᔭᐅᐃᑉ ᐅᐊᔭᖁᑎᒋᔭᖏᓐᓄᑦ ᓱᒃᑲᓕᒋᐊᕈᑎᓂᒃ. ᑖᒃᑯᐊ ᐊᒃᓱᐊᓗᒃ ᐃᖃᓗᖕᓃᑦᑐᒥᒃ 

ᐊᑐᐃᓐᓇᐅᑎᑦᑎᓂᐊᕐᒪᑦ ᓱᒃᑲᓕᒋᐊᕈᑎᐅᔪᓂᒃ ᖃᕆᓴᐅᔭᐅᑉ ᐊᒻᒪᓗ ᑕᐃᒃᑯᐊ ᐱᑐᒡᕕᖃᕐᒥᖕᒪᑕ ᖃᓂᒋᔮᓂᒃ 

ᖁᒻᒧᐊᒃᑎᑕᐅᓯᒪᔪᑦ ᔨᐅᔅ-ᖑᓂᕋᖅᑕᐅᔪᑦ ᓕᐅᔅ-ᖑᓐᖏᑦᑐᑎᑦ ᔨᐅᔅ-ᖑᓂᕋᖅᑕᐅᔪᑦ ᐸᓕᐊᓐᖑᐊᑦ ᐊᑐᖅᑕᐅᔪᑦ ᓱᓕ.  

 

ᖃᕆᓴᐅᔭᒃᑯᑦ ᐱᑐᒡᕖᑦ ᐅᑐᖅᑕᐅᖏᓐᓇᕐᓂᐊᖅᑐᑦ ᐊᑑᑎᖃᕐᒪᑕ ᑖᒃᑯᐊ ᖃᓄᐃᓕᑳᓪᓚᒃᐸᑕ ᑕᒪᒃᑯᐊ ᐱᑐᒃᓯᒪᔾᔪᑎᑦ 

ᖃᕆᓴᐅᔭᒧᑦ ᐅᐊᔭᐃᑦ ᐊᓕᒎᔭᐃᑦ ᐊᔪᓕᑳᓪᓚᒃᐸᑕ ᑖᓐᓇ ᓇᐅᑦᑎᐅᒪᑎᑕᐅᓗᓂ ᐊᑐᖅᑕᐅᔪᓐᓇᓛᕐᒪᑦ. ᓲᕐᓗ 

ᐃᑯᒻᒪᖅᑯᑦ ᐊᐅᓚᐅᑎᐊᓗᖏᑦ ᐃᑯᒻᒪᖅᑯᑏᑦ ᐊᐅᓚᐅᑎᐊᓗᐃᑦ ᓄᖅᑲᕌᖓᑕ ᑖᓐᓇ ᐊᐃᑉᐸᖔᖓ ᐊᐅᓚᐅᑎ 

ᓇᐅᑦᑎᐅᒪᑎᑕᐅᔪᖅ ᐃᑭᑕᐅᕙᖕᒪᑦ. ᑕᐃᒪᓐᓇᑦᑕᐅᖅ ᖃᒥᑦᑕᕌᖓᑕ ᐱᓂᐊᕐᒥᔪᑦ ᑕᐃᒃᑯᐊ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒫᖅᐱᑦ? ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒃ ᑖᒃᑯᐊ ᖁᒻᒧᐊᒃᑎᑕᐅᓯᒪᔪᓂᒃ ᑕᐃᒃᑯᐊ 

ᐊᑐᖃᑦᑕᕐᓂᕐᒧᑦ ᐱᓪᓗᒋᑦ ᐃᒃᓯᕙᐅᑕᖅ. ᐊᕐᕌᓂ ᑕᒻᒪᓐᖏᒃᑯᒪ ᐊᐱᖅᑯᑎᒋᓚᐅᖅᓯᒪᔭᕋ ᐱᓕᕆᕕᒃ ᑐᒃᓯᕋᐅᑎᓂᒃ 

ᐃᓂᖅᑎᔾᔪᑎᓂᒃ ᑳᓐᑐᕌᒐᒃᓴᓄᑦ ᑭᐅᔭᐅᓚᐅᖅᓯᒪᓐᖏᓐᓇᒪ ᓱᓕ. ᐊᐱᖅᑯᑎᒐᓕ ᑖᓐᓇ ᐱᓕᕆᕕᓯ 

ᕿᒥᕐᕈᓇᓚᐅᖅᑐᑦ ᑕᐃᒃᑯᐊ ᑳᓐᑐᕌᒐᒃᓴᓄᑦ ᐃᓇᒃᑎᔾᔪᑎᒃᓴᖅ ᒪᓕᒐᓕᐅᖅᑎᓕᒫᓄᑦ ᑐᓂᔭᐅᓚᐅᖅ 

ᕿᓂᒃᑯᓐᓂᓐᖔᓚᐅᖅᑐᑦ ᑕᐃᒃᑯᐊ ᖃᕆᓴᐅᔭᓄᑦ ᐱᑐᒡᕕᓕᕆᔨᒃᑯᓐᓂᒃ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐃᖅᑲᐅᒪᑦᑎᐊᕈᒪ ᑖᒃᑯᐊ 

ᑐᒃᓯᕋᐅᑎᓕᐅᓚᐅᖅᑐᐃᑦ ᐱᓇᓱᒃᑎᓐᓇᒋᑦ ᑖᒃᑯᐊ ᐊᐅᓚᑦᑎᔾᔪᑎᑦᑕ ᐃᓗᖅᑯᓯᕆᔭᑦᑕ ᓯᓚᑖᒎᓚᐅᕐᒪᑦ. 

ᐱᔨᑦᑎᖅᑕᐅᔭᕆᐊᖃᓕᕌᖓᑦᑕ ᑕᖅᑳᓐᖓᑦ  

ᐃᓇᒃᑎᔾᔪᑎᒥᒃ ᓴᖅᑭᑦᑎᖃᑦᑕᖅᑐᒍᑦ ᑳᓐᑐᕌᒃᑦ-ᒥᒃ ᐱᓇᓱᖁᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖂᑭᐊᖅ. 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ ᐊᐱᖅᑯᑎᒋᔭᕋ ᑕᐃᒃᑯᓂᖓ ᖃᕋᓴᐅᔭᒃᑯᑦ ᐱᑐᒡᕕᓄᑦ 

ᑐᒃᓯᕋᐅᑎᓕᐅᓚᐅᖅᐹᑦ ᐱᑐᒡᕕᖃᖅᑐᖅ ᖁᒻᒧᐊᒃᑎᑕᐅᓯᒪᔪᒃᑯᑦ ᐊᑐᖃᑦᑕᖅᑐᑦ ᑕᐃᒃᑯᐊ ᒐᕙᒪᒃᑯᑦ 

ᐊᑐᕈᓐᓇᕐᓂᐊᕐᒪᔾᔫᒃ?  

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓇᓗᓇᐃᑦᑎᐊᕐᓗᒍ, ᐊᐱᕆᕚ ᑖᒃᑯᐊ ᑎᑎᕋᖅᓯᒪᔪᓂᒃ ᑕᐃᒃᑯᓂᖓ 

ᑐᓂᓯᓚᐅᖅᑐᓂᒃ ᐱᑐᒃᑎᑦᑎᖃᑦᑕᕐᓂᕐᒧᑦ ᑐᒃᓯᕋᓚᐅᖅᑐᓂᒃ ᑳᓐᑐᕌᒃᑦ-ᒐᓱᖕᓂᕐᒧᑦ? ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐅᖃᕋᑖᕐᒪᑦ, ᐅᖃᖅᑲᐅᖕᒪᑦ ᑖᒃᑯᐊ ᐋᒥᔮᓐ-ᒃᑯᓐᓂᒃ, 

ᔅᑖᓕᒃ-ᒃᑯᓐᓂᓪᓗ ᐱᑐᒡᕕᖃᖅᑐᑦ ᑖᒃᑯᐊ ᑐᓂᓯᓚᐅᖅᐹᑦ, ᑐᓂᓯᓚᐅᕆᕙᓪᓘᓐᓃᑦ ᑕᐃᑯᖓ ᑐᒃᓯᕋᐅᑎᓂᒃ ᑳᓐᑐᕌᒃᑦ-

ᒐᒃᓴᒧᑦ ᐃᓇᒃᑎᔾᔪᑎᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᔭᕐᓂᓐᖏᒻᒪᑦ ᒪᓕᒋᐊᒃᓴᖅ. ᒫᓐᓇ 

ᑭᐅᒃᑎᐊᕈᓐᓇᑲᑕᓐᖏᓐᓇᒪ. ᖃᓄᐃᒃᓴᓐᖏᒃᑯᕕᑦ ᑐᖏᓕᕋ ᑭᐅᔪᓐᓇᖅᐸᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓰᓕ, ᐊᑏ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᖅᑯᐃᑦᑎᐊᕈᒃᑯ ᐊᐱᖅᑯᑎᒋᔭᖓ. ᑕᐃᒃᑯᐊ ᑐᒃᓯᕋᐅᑎᖃᓐᖏᖦᖢᑎᒃ, 

ᐃᓛᒃ, ᑐᒃᓯᕋᕐᕕᐅᓇᑎᒃ ᑐᒃᓯᕋᐅᑎᓕᐅᓚᐅᕐᒪᑕ ᐱᑐᒡᕕᒃᓴᐅᓂᐊᖅᑐᖅ ᐱᓕᕆᕕᒃ ᐃᓱᒪᒃᓴᖅᓯᐅᕈᑎᒋᓚᐅᖅᓯᒪᔭᖓ 

ᑖᒃᑯᐊ ᕿᒥᕐᕈᓇᓚᐅᖅᓯᒪᒐᑦᑕ ᐱᑐᒡᕕᒃ ᐅᐊᔭ, ᑲᑉᐳᑎᒃ, ᐅᐊᔭᖃᓐᖏᑦᑐᒃᑯᑦ ᑕᐃᒪᓐᓇ ᓄᓇᕗᒻᒥ ᓄᓇᓕᖕᓂ 

ᑖᒃᑯᐊ ᐆᒃᑐᕋᐅᑏᑦ ᖃᐅᔨᓴᖅᑕᐅᓪᓗᑎᒃ ᐱᔪᓐᓇᕐᒪᖔᑕ ᓯᕗᒧᐊᓚᐅᖅᓯᒪᓐᖏᒻᒪᑦ ᑕᐃᓐᓇ.  

 

ᑳᓐᑐᕌᒃᑦ ᑐᓂᔭᐅᓚᐅᖅᓯᒪᓐᖏᒻᒪᑦ. ᑕᐃᒃᑯᐊ ᑮᓇᐅᔭᐃᑦ ᒫᓐᓇ ᐊᕐᕌᒍᕆᔭᑦᑎᓐᓂ ᐊᑐᕈᒫᖅᑐᖁᑎᑦᑎᓐᓂᒃ 

ᒥᒃᓵᐅᓴᑦᑕᕗᑦ. ᐊᓯᖏᖕᓄᑦ ᑳᑐᓐᕌᒃᑦ-ᒍᒪᓂᐊᕐᓗᑕ ᓴᖅᑭᑦᑎᓂᐊᕐᓗᑕ ᑳᓐᑐᕌᒃᑦ-ᒐᒃᓴᒥᒃ ᐃᓇᒃᑎᔾᔪᑎᒃᓴᐅᓂᐊᖅᑐᓂᒃ 

ᐱᓇᓱᖁᓗᒋᑦ. ᑕᐃᒪᓕ ᑖᒃᑯᐊ ᑳᓐᑐᕌᒃᑦ-ᑕᐅᔪᖅ ᑐᓂᔭᐅᓂᐊᖅᐊᑦ ᔨᐅ ᖁᒻᒧᐊᒃᑎᑕᐅᓯᒪᔪᒃᑯᑦ ᐱᔨᔅᓯᕐᓂᖅ. ᐋᒡᒐ, 

ᒪᒥᐊᓇᖅ. ᐊᒃᐸᓯᓐᓂᓴᒃᑯᑦ ᖁᒻᒧᐊᒃᑎᑕᐅᓯᒪᔪᒃᑯᑦ ᐱᑐᒃᑕᐅᓯᒪᓗᑎᒃ ᑐᓂᔭᐅᒐᔭᖅᑐᑦ ᐊᖏᖅᑕᐅᑉᐸᑦ ᑖᒃᑯᐊ. 

ᑭᓯᐊᓂᓕ ᑭᖑᓂᑦᑎᓐᓂ ᐱᓕᕆᐊᒃᓴᐅᔪᒫᖅᑐᖅ ᓯᕗᒧᐊᓚᐅᓐᖏᒻᒪᑦ. ᑕᐃᒪᓐᓇ ᑐᓂᔭᐅᓚᐅᓐᖏᑦᑐᖅ ᑳᑐᓐᕌᒃᑦ-

ᒐᒃᓴᖅ ᑕᐃᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᕿᒥᕐᕈᓇᓚᐅᕋᒃᑭᑦ ᑕᐃᒃᑯᐊ ᐃᓇᑦᑎᔾᔪᑏᑦ ᑳᓐᑐᕌᒃᑦ-ᒥ 

ᐱᔪᒪᓇᓱᒍᑎᖁᔨᔪᑦ. ᑖᒃᑯᐊᓗ ᐅᖃᖃᑎᒋᓚᐅᕋᒃᑭᑦ ᑕᐃᒃᑯᓂᖓ ᑐᒃᓯᕋᐅᑎᓕᐅᓚᐅᖅᑐᓂᑦ ᐱᓇᓱᓚᐅᖅᑐᓄᑦ 

ᑐᒃᓯᕋᐅᑎᓂᒃ ᐅᖃᖅᓯᒪᓚᐅᕐᒪᑦ ᑖᒃᑯᐊ ᒐᕙᒪᒃᑯᑦ ᐱᕕᖃᖅᑎᑦᑎᔪᓐᓇᖅᑐᑦ 25 ᓄᓇᕗᒻᒥᐅᑕᐃᑦ ᓄᓇᓕᖏᑦ 

ᐱᖓᓱᐊᖅᑎᓪᓗᒍ 775-ᖑᒐᔭᖅᑐᑦ ᐃᖅᑲᓇᐃᔭᖅᑏᑦ.  

 

ᑖᔅᓱᒧᖓ ᓴᖅᑭᑦᑎᑕᐅᓚᐅᖅᑐᑦ ᑐᒃᓯᕋᐅᑖ ᐃᒃᓯᕙᐅᑕᐅᑉ ᑐᒃᓯᕋᐅᑎ ᐃᓇᒃᑎᔾᔪᑏᑦ ᑳᑐᓐᕌᒃᑦ-ᒐᒃᓴᒥᒃ 

ᓴᖅᑭᑦᑎᖁᓪᓗᒋᑦ. ᑐᓂᓯᖁᓪᓗᒋᑦ ᓄᓇᕗᑦ ᒐᕙᒪᒃᑯᖏᑦ ᐱᓐᖏᑉᐸᑕ ᑖᒃᑯᐊᓗ ᓱᒃᑲᓕᒋᐊᕈᑎᓂᑦ ᐊᒻᒪᓗᑦᑕᐅᖅ 

ᖃᕋᓴᐅᔭᒃᑯᑦ ᐱᒃᑲᓐᓂᕈᒪᑉᐸᑕ ᓱᒃᑲᓕᕆᐊᕐᓃᑦ. CRDC-ᒃᑯᓐᓄᑦ ᑐᓂᓯᔪᓐᓇᓚᐅᕋᓗᐊᖅᑐᒍᑦ ᑖᒃᑯᐊ 

ᐊᖏᓪᓕᒋᐊᖅᑕᐅᖁᓪᓗᒍ ᓱᒃᑲᓕᒋᐊᕈᑎᒃᓴᖏᑦ ᖃᕋᓴᐅᔭᐃᑦ ᐱᔨᔅᓯᕈᑏᑦ ᐱᐅᓯᒋᐊᕈᓐᓇᕐᒪᑕ ᑖᔅᓱᒪᑉ 

ᐅᖃᐅᓯᕆᕋᑖᖅᑕᖓᑕ ᑕᐃᒃᑯᐊ ᑐᒃᓯᕋᐅᑏᑦ.  

 

ᒪᒥᐊᓇᖅ ᑭᓯᐊᓂ ᑖᔅᓱᒥᖓ ᑐᒃᓯᕋᐅᑎᒥᒃ ᕿᒥᕐᕈᓇᓚᐅᓐᖏᒻᒪᑦ ᐱᓕᕆᕕᐅᔪᖅ. 

 

ᐱᐅᓪᓚᕆᒃᑲᔭᖅᑐᖅ ᑖᒃᑯᓂᖓ ᑐᒃᓯᕋᐅᑎᓂᒃ ᕿᒥᕐᕈᓇᒃᑯᑎᒃ. ᓄᓇᕗᒻᒥᐅᓄᑦ 75-ᓂᒃ ᐃᖅᑲᓇᐃᔮᒃᓴᓂᒃ 

ᓴᖅᑭᑦᑎᒐᔭᕐᒪᑕ ᓄᓇᕗᒻᒥᐅᑦ. ᑕᕝᕙ ᑭᖑᓪᓕᖅᐹᖅ ᐊᐱᖅᑯᑎᒐ. ᖁᔭᓐᓇᒦᒃ, ᐃᒃᓯᕙᐅᑖᖅ. 



ᐱᖓᑦᓯᖅ, ᒫᑦᓯ 1, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖂᑭᐊᖅ. ᑖᒻᓇ ᖃᕆᑕᐅᔭᑦ ᐅᐊᔭᖏᓐᓄᑦ ᑲᓱᖅᓯᒪᓂᖅ 

ᖃᕆᑕᐅᔭᕐᓂᒃ ᐃᖃᓗᓐᓄᑦ ᑎᑭᓐᓂᖅᐸᑦ ᑭᕙᓪᓕᖅ, ᕿᑎᕐᒥᐅᓪᓗ ᑕᐃᒫᑦᑕᐅᖅ ᐅᐊᔭᒨᖅᑐᓂᒃ 

ᑲᓱᖅᓯᒪᖃᑕᐅᓕᕋᔭᕆᕙᑦ? ᑖᑉᑯᐊ ᐊᓯᐊᓅᒋᐊᖁᔨᓂᐊᕋᒪ ᑐᑦᓯᕋᐅᑦ ᑭᓐᖑᖅᑕᐅᓯᒪᓐᖏᑦᑐᓂᒃ ᑐᑦᓯᕋᐅᑕᐅᓯᒪᔪᒥᒃ 

ᐅᖃᐅᓯᐅᓵᖅᑕᖓᑕ ᒪᓕᒐᓕᐅᖅᑎᐅᑉ. ᐱᐅᓂᖅᓴᐅᒐᔭᖅᑰᖅᑐᖅ ᐃᓪᓘᑉ ᓯᓚᑖᓂ ᑲᒪᒋᔭᐅᓂᖅᓴᐅᒐᔭᖅᐸᑦ. ᑕᒪᒃᑯᐊ 

ᑭᓐᖑᖅᑕᐅᓐᖏᑦᑐᓂᒃ ᑐᑦᓯᕋᐅᑎᐅᓯᒪᔪᑦ ᑕᒪᒃᑯᐊ ᐊᔭᐅᖅᑐᖅᑕᐅᕌᖓᑕᓗ ᒐᕙᒪᒃᑯᑦ ᓇᒧᑦ ᐱᓇᓱᖁᑉᓗᒋᑦ.  

 

ᐃᓚᖏᓐᓂᒃ ᐊᐱᖅᓱᕈᑎᖃᖃᑦᑕᕈᓐᓇᖅᐳᒍᑦ. ᑭᓯᐊᓂ ᐊᐱᖅᓱᓕᕋᑉᑎᒍᑦ ᑖᒃᑯᐊ ᐱᓕᕆᕝᕕᖓᑕ 

ᓯᕗᒧᐊᕈᒪᓂᕆᔭᖏᑦ ᐋᔩᖃᑎᒌᖕᓂᒃᑯᑦ ᐅᕝᕙᓗ ᐊᑭᑦᑐᕋᐅᑎᖃᕐᓂᒃᑯᑦ ᓇᖑᓗᕈᑕᐅᒍᓐᓇᒥᖕᒪᑦ. ᑖᓐᓇ 

ᐃᓱᐊᓂᖅᑲᐃ ᑭᐅᓂᖅᓴᐅᖁᓂᐊᖅᐸᒋᑦ ᐃᖃᓗᐃᑦ, ᓲᕐᓗ ᐅᐊᔭᒨᖅᑐᒧᑦ ᑲᓱᖅᓯᒪᓕᖅᐸᑦ ᖃᕆᑕᐅᔭᒃᑯᑦ ᑖᒃᑯᐊ 

ᖃᓄᐃᑕᐅᓇᔭᖅᐸᓪᓕ ᐊᕕᑦᑐᖅᓯᒪᓂᐅᔫᒃ ᒪᕐᕉᒃ ᐊᐃᑉᐸᖏᒃ? 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖃᓗᖕᓃᖅᑐᖅ ᐅᐊᔭᒨᖅᑐᒧᑦ 

ᑲᓱᖅᓯᒪᖃᑕᐅᓕᖅᐸᑦ ᐊᑦᓱᐊᓗᒃ ᐃᑲᔪᕐᓂᖃᕋᔭᖅᑐᖅ ᐅᐊᔭᒨᖅᑐᓄᑦ ᑲᓱᖅᓯᒪᓐᖏᑦᑐᓄᑦ ᑖᒃᑯᐊ ᓄᓇᓖᑦ 24 

ᐃᑲᔪᖅᑕᐅᒃᑲᓐᓂᕋᔭᕐᒪᑕ ᐃᑲᔪᖅᑕᐅᓂᖃᒃᑲᓐᓂᕋᔭᖅᑐᑦ ᖃᕆᑕᐅᔭᐃᑦ ᓱᒃᑲᓕᓂᖅᓴᐅᓕᕋᔭᕐᓂᖏᓐᓄᑦ. 

ᑭᕙᓪᓕᕐᒧᓪᓗ ᓯᐊᒻᒪᒐᔭᕐᒪᖔᑦ ᑐᑦᓯᕋᖅᓯᒪᒻᒥᔪᒍᑦ ᑖᑉᑯᐊ ᑐᖅᑯᖅᓯᒍᓐᓇᕐᓂᖏᑦ ᖃᕆᑕᐅᔭᐃᑦ ᐊᖏᓂᖏᑦ. 

ᐃᓱᒪᒋᓪᓗᒋᑦ ᑕᒪᒃᑯᐊ ᑐᑦᓯᕋᕈᑕᐅᓯᒪᒧᑦ ᖃᓄᖅᑑᕈᑎᒋᓯᒪᒐᑉᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᔪᐊᓇᓯ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᐅᒐᓗᐊᖅ ᐊᕗᖓᐅᔨᓗᐊᕌᕐᔪᒃᑲᒪ. ᑭᓯᐊᓂ, ᑕᕝᕙᓂ 

ᒐᕙᒪᒃᑯᑦ ᐃᑲᔪᕈᒪᓪᓗᐊᖅᓯᒪᒐᓗᐊᕋᑉᑭᑦ. ᖃᕆᑕᐅᔭᒃᑯᑦ ᐃᖃᓗᓐᓄᑦ ᑲᓱᖅᓯᒪᓕᕋᔭᖅᐸᑦ ᑕᕝᕙ ᑭᐱᔭᐅᓐᓂᖅᐸᑦ 

ᐱᔨᔅᓯᕋᐅᑕᐅᒍᓐᓃᕋᔭᕐᒪᑦ. ᖃᖓᑦᑕᖅᑎᑕᐅᓯᒪᔪᓂᖅᑲᐃ ᓇᓪᓕᐅᒃᑯᒫᖃᕋᔭᖅᐳᑦ? ᐄ, ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐅᖃᐅᓯᒃᓴᑐᐃᓐᓇᐅᒐᓗᐊᖅ. ᑐᑭᓯᒍᒪᒐᓗᐊᖅᖢᖓ ᓇᓪᓕᐅᒃᑯᒫᖃᖅᑐᒃᓴᐅᕗᓯ ᑕᒪᓐᓇ ᐅᐊᔭᒨᖅᑐᖅ 

ᑭᐱᔭᐅᓚᐅᖅᓯᒪᓐᓂᕈᓂ ᐱᔮᖅᑯᑕᐅᓐᖏᑦᑐᒃᑯᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖂᑭᐊᖅ. ᒥᓂᔅᑕ ᐅᖃᖅᑲᐅᔫᒐᓗᐊᖅ ᐊᑦᓯᓂᖅᓴᓂᑦ 

ᖃᖓᑦᑕᖅᑎᑕᐅᓯᒪᔪᒃᑯᑦ ᐊᑑᑎᖃᕈᓐᓇᕐᓂᖅ, ᐄᖑᖅᑰᖅᑐᖅ. ᑕᐃᒪᐃᒻᒪᑦ, ᐱᓕᖅᑭᒍᑎᒋᑐᐃᓐᓇᖅᑰᖅᑐᖓ.  

 

J-6 ᐅᖃᐅᓯᐅᔪᒧᑦ. ᐃᒻᒪᖃ ᑐᑭᓯᓇᖅᓯᑎᒋᐊᑲᐃᓐᓇᕐᓗᒍ ᒪᑉᐱᒐᖅ 216-ᒥ ᐅᖃᐅᓯᖃᖅᑎᓪᓗᒍ ᑕᒪᒃᑯᐊ 

ᓇᖕᒥᓂᖁᑎᖃᖅᑐᓄᑦ ᐊᑐᓕᖅᑎᑦᓯᓂᐅᒐᔭᖅᑐᖅ. ᖃᐅᔨᒪᓗᐊᖅᑐᖓ ᐅᐊᔭᒨᖅᑐᒥᒃ ᖃᕆᑕᐅᔭᒃᑯᑦ ᑲᓱᖅᓯᒪᒍᓂ 

ᐱᓕᕆᐊᓐᖑᕈᓘᔭᖅᓯᒪᖕᒪᑦ. ᑭᓯᐊᓂᑦᑕᐅᖅ, ᕿᒥᕐᕈᔭᐅᓯᒪᖕᒪᖔᑦ ᓇᖕᒥᓂᖁᑎᖃᖅᑐᓄᑦ ᐊᑐᕐᓗᑎᒃ ᐅᕝᕙᓘᓐᓃᑦ 

ᒐᕙᒪᒃᑯᑦ. 

 

ᑖᒃᑯᐊ ᑕᑯᑉᓗᒋᑦ ᑖᒃᑯᐊ ᐃᖅᑲᓇᐃᔮᖑᖃᑦᑕᖃᔭᖅᑐᑦ ᐊᒻᒪᓗ ᑐᓴᐅᑎᓕᕆᓪᓚᑦᑖᕐᓂᖅ ᐊᑭᒋᒐᔭᖅᑕᖏᑦ 

ᓇᖕᒥᓂᖁᑎᖃᖅᑐᓄᑦ ᐊᔾᔨᒌᓐᖏᑦᑐᓂᒃ ᓂᐅᕕᖅᑕᐅᑎᒋᕙᓐᓂᖏᓪᓗ ᒪᓕᑦᑐᒋᑦ. ᓲᕐᓗ ᒐᕙᒪᒃᑯᓐᓄᑦ ᐊᐅᓚᑕᒥᒃ 

ᐋᖅᑮᕙᓪᓕᐊᔪᒍᑦ ᖃᕆᑕᐅᔭᒃᑰᖅᑐᓂᒃ. 

 

ᑐᒃᓯᒃᑲᓐᓂᕈᒪᓪᓗᖓ ᐸᕐᓇᐅᑕᐅᓂᖓᓂᒃ ᑕᒪᓐᓇ ᑐᓴᐅᑎᓕᕆᔾᔪᑎᓂᒃ ᑲᒪᓂᖅ. ᐃᒫᒃ ᐋᖅᑭᑦᓯᒪᑦᓯᐊᕆᐊᖃᕐᓂᖏᑦ 

ᐱᓇᓲᑎᖏᓪᓗ ᐱᔭᕈᑐᔫᓗᑎᒃ. ᓄᓇᕐᔪᐊᕐᒥᓪᓗ ᐅᓪᓗᒥ ᖃᓄᐃᓐᓂᕆᔭᖓᑦ ᐱᔪᓐᓇᖅᑎᒋᓂᐅᔪᐃᓪᓗ ᑕᖅᑳᓂ 

ᑖᒃᑯᐊ ᓯᕗᒧᐊᕋᓱᒋᓪᓚᑦᑖᕐᒪᖔᑕ ᑐᑭᓯᒍᒪᔪᖓ ᒐᕙᒪᒃᑯᑦ ᑕᐃᒪᐃᑦᑐᒥᒃ ᐱᓇᓱᓕᕐᓗᑎᒃ. ᖃᐅᑕᒫᑦ 

ᑐᓴᐃᓐᓇᖅᐸᑎᓐᓂᒃ ᐱᔪᓐᓇᖅᑎᒋᒻᒪᖔᑕ ᑐᓴᑐᐃᓐᓇᕈᓐᓃᕐᓗᑕ. 

 

ᑐᓴᐅᑎᓕᕆᔾᔪᑎᓂᒃ ᓄᓇᕗᓗᒃᑖᕐᒧᑦ ᐅᖃᐅᓯᖃᖅᑎᓪᓗᑕ, ᐃᓱᒫᓗᓐᓇᓪᓚᑦᑖᕐᒪᑦ. ᓲᕐᓗᒃ 

ᐋᖅᑭᑦᓯᒪᐅᑎᐅᒍᓐᓇᖅᑐᒥᒃ ᐃᒻᒪᖃ ᑲᔪᓯᒍᑕᐅᑦᓴᐃᓐᓇᕈᓐᓇᕋᔭᓐᖏᑦᑐᒥᒃ. ᒥᓂᔅᑕ ᔪᐊᓇᓯ. 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑐᑭᒧᐊᕈᑎᒋᓇᓱᒃᑕᕗᑦ ᒫᓐᓇ 

ᖃᐅᔨᒪᑉᓗᑕ ᒥᑭᔪᒥᒃ ᐱᒋᐊᕈᑎᖃᖅᑳᕈᒪᒐᑦᑕ. ᓇᓗᓇᐃᖅᑑᒻᒪᑕ ᐊᒥᓱᑦ. ᖃᓄᖅ ᑖᓐᓇᓗ ᐋᖅᑭᓯᒪᓂᔅᓴᖓ ᑭᓱᒥᒃ 

ᓴᖅᑮᒍᑕᐅᓇᔭᕐᒪᖔᖅ ᐊᒻᒪ ᐱᓇᓱᐊᖃᑎᖃᑦᑎᐊᕐᓂᕗᑦ ᒪᓕᑦᑐᒍᑦᑕᐅᖅ. ᓂᕆᐅᑦᑐᒍᑦ ᑕᒪᓐᓇ 

ᐱᕈᖅᐸᓪᓕᐊᒐᔭᕐᓂᖓ ᐊᒻᒪ ᐊᔾᔨᒌᓐᖏᑦᑐᓂᒃ ᑕᑯᓇᕈᓐᓇᕈᑦᑕ ᓲᕐᓗ ᓄᖅᑲᐃᓇᕐᒥ ᑯᐊᐳᕇᓴᖁᑎᖓᓄᑦ 

ᐅᕝᕙᓘᓐᓃᑦ ᓇᒻᒥᓂᖁᑎᖃᖅᑐᓄᑦ.  

 

ᒫᓐᓇᓕ ᐱᒐᓱᒍᓇᓂᖅᐹᕆᒐᑦᑎᒍ ᐱᐅᓛᖑᓪᓗᓂ ᑐᓴᖅᑎᑕᐅᓯᒪᓂᕗᑦ ᒫᓐᓇ ᐱᖓᓱᓂᒃ ᐃᖅᑲᓇᐃᔮᓂᑦ 

ᑭᓐᖑᖅᐳᒍᑦ ᓂᕆᐅᓐᓂᕆᔭᕗᑦ ᓂᕆᐅᑦᑐᑕᓗ ᐃᓚᒋᐊᒃᑲᓐᓂᓛᕈᒪᓂᑦᑎᓐᓂ ᑖᒃᑯᓇᓐᖓᑦ ᒪᕐᕈᑲᓐᓃᓐᓂ 

ᐊᒥᓲᓂᖅᓴᓂᓪᓘᓐᓃᑦ. ᐃᓱᒪᒋᓪᓗᒍ ᑕᒪᒃᑯᐊ ᐱᕙᓪᓕᐊᓕᕈᑎ-ᓂᕆᐅᓐᓂᕆᔭᕗᑦ ᐅᕝᕙᓗ ᐃᒪᐃᒍᒪᓂᕗᑦ 

ᖃᕆᑕᐅᔭᕐᓂᒃ ᐱᔨᔅᓯᖅᑎᐅᒐᓗᐊᕐᓗᑕ ᑭᓯᐊᓂ ᑲᒪᓪᓚᑦᑖᖏᒃᑲᓗᐊᕈᑦᑕ. ᑐᑭᖃᖅᑑᔭᖅᐸᑦ, ᐃᒃᓯᕙᐅᑖᖅ ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᓂᖅᑲᐃ. ᐱᕙᓪᓕᐊᓂᖓ ᒪᓕᑦᑐᒍ ᑐᑭᓯᕙᓪᓕᐊᓛᕋᓗᐊᕐᒥᒐᑦᑕ. 

ᑭᖑᓪᓕᖅᐹᑐᐃᓐᓇᕐᒥᒃ ᐊᐱᕆᓗᖓ ᐊᕐᕌᓂᓂ ᐊᕐᕌᒍᓂᒃ ᐊᓂᒍᖅᑐᓂᒃ ᐋᒡᒑᖅᑕᐅᖃᑦᑕᖅᓯᒪᕕᓯ ᓯᕗᒧᑦᑕᐅᕕᔅᓴᖓ 

ᑐᓐᖓᕕᒃᑯᓐᓂ ᐊᓯᖏᓐᓄᑦ ᑎᒥᐅᔪᓂᒃ. ᒫᓐᓇᓕ ᖃᓄᐃᓕᖓᓕᖅᐸ ᐅᖃᖃᑎᒌᓐᓂᕆᓯᒪᔭᓯ ᐃᓄᐃᑦ ᑎᒥᖁᑎᖏᑦ? 

ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᑦᑎᐊᕙᐅᓪᓗᓂ ᖃᐅᔨᒪᓪᓗᑕ 

ᐊᔾᔨᒌᓐᖏᑦᑐᑦ ᐅᑭᐅᖅᑕᖅᑐᒥ ᐊᖅᑯᑕᐅᔪᓐᓇᖅᑐᓂ ᖃᕋᑕᐅᔭᕐᒧᑦ ᐅᐊᔭᐅᔪᓂᒃ ᑕᑉᐸᐅᖓ ᖁᑦᑎᑦᑐᒧᓪᓘᓐᓃᑦ 

ᓇᒧᓐᖓᕋᔭᕈᓂᓘᓐᓃᑦ ᓇᒦᒐᔭᕈᓂᓘᓐᓃᑦ.  

 

ᒫᓐᓇᓵᕐᓗ ᓄᓇᕗᑦ ᑐᓐᖓᕕᒃᑯᑦ ᖃᐅᔨᒪᓪᓗᑕ ᐊᑎᓕᐅᖃᑎᒌᔅᓯᒪᒐᔅᓯᒎᖅ ᑕᒪᒃᑯᐊ ᓴᖅᑭᑦᑎᒋᐊᖃᓐᖏᓂᒃᑯᑦ 

ᐊᖏᕈᒻᒥ ᓄᓇᕗᑦ ᒐᕙᒪᒃᑯᑦ ᐊᖏᖅᓱᑎ ᐱᓕᕆᐊᔅᓴᒥᒃ. ᑖᒃᑯᐊ ᓯᐊᒻᒪᑦᑎᒍᓐᓇᕐᓗᓂᔾᔪᒃ ᑐᓴᕋᔅᓴᐅᔪᑦ ᑭᓱᒥᓪᓗ 

ᐃᓱᒪᖃᒻᒪᖔᑕ ᑕᐃᒃᑯᐊ ᓇᕝᕚᕐᕕᒋᒍᓐᓇᕐᓗᒋᑦ ᑭᓯᐊᓂ ᑖᓐᓇ ᐱᕚᓪᓕᕈᑎᒋᓗᐊᖅᓯᒪᓐᖏᑕᕗᑦ 

ᓂᕆᐅᒋᓚᐅᕋᓗᐊᖅᓱᑕ. ᐅᖃᖃᑎᖃᒃᑲᓐᓂᐸᓪᓕᐊᒐᓗᐊᖅᐳᒍᐃᓛᒃ ᖃᓄᒃᑲᓐᓂᖅ 

ᓯᕗᒧᐊᑦᓯᐊᕈᑎᖃᒃᑲᓐᓂᕈᓐᓇᕐᒪᖔᑦᑕ ᒪᑯᐊ ᖃᓄᖅᑑᕈᑎᒋᔪᓐᓇᓕᒫᖅᑕᕗᑦ ᑕᑯᓐᓇᖅᑐᒋᑦ. ᐱᓕᕆᐊᔅᓴᐅᔪᒥᒃ 

ᐅᐊᔭᒨᖅᑐᒃᑯᑦ ᖃᕋᑕᐅᔭᖓ ᑲᓲᒻᒪᓪᓕ ᐱᕙᓪᓕᐊᔪᖃᖅᑐᖅᐹᓘᔫᒐᓗᐊᖅ ᐊᓯᖏᓐᓂᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᖁᑎᖃᕈᓐᓃᕋᒪ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᓇᓂ ᐸᕐᓇᐅᑎᔅᓯᓐᓂ ᐊᖏᕈᑎᒋᓯᒪᔭᓯ ᒪᓕᒋᐊᖃᕐᓂᐊᖅᑐᓂ 

ᐅᕝᕙᓗ ᐃᖅᑲᓇᐃᔭᖅᑎᖃᕆᐊᖃᕐᓂᐊᖅᑐᒥᒃ ᒐᕙᒪᓕᕆᔨᒃᑯᑦ ᐊᑖᓂᑦᑕᕌᖓᔅᓯ ᑖᒃᑯᐊ ᓄᓇᕗᒻᒥ ᐃᖅᑲᓇᐃᔭᖅᑏᑦ 

ᐱᓪᓗᒋᓪᓗ ᐱᓕᕆᐊᕆᓯᒪᔭᐃᑦ ᑐᓴᖅᑐᑎᒍ ᑲᒪᒋᔭᐅᓯᒪᔪᑦ ᐅᓪᓗᒥᒧᑦ ᑎᑭᑦᑐᒍ ᐱᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᐅᒐᓗᐊᖅ. ᓱᖏᐅᑎᕙᓪᓕᐊᔪᒍᑦ 

ᐱᓇᓱᓯᓐᓃᒍᑎᐅᔪᑎᒍᑦ ᐃᖅᑲᓇᐃᔭᖅᑎᒐᓱᖔᓕᕋᑖᖅ ᑎᒍᒪᐃᑦᓴᐃᓐᓇᕋᓱᑦᓱᑕᓗ ᐃᖅᑲᓇᐃᔭᖅᑎᖁᑎᒋᔭᑦᑎᓐᓂᒃ.  

ᐱᕚᓪᓕᕈᓐᓂᖃᖁᓪᓗᒋᑦ ᓯᕗᓕᖅᑎᐅᓂᕐᒧᑦ ᐊᒻᒪᓗ ᐱᓕᕆᐊᖑᔪᖅ ᓯᕗᒧᑉᐸᓪᓕᐊᓂᖓᓂ ᐊᒻᒪ 

ᐱᓕᕆᕝᕕᖃᑦᑎᐊᓂᕐᒥᒃ. ᑕᕝᕙ ᐱᓇᓱᔾᔪᑎᓄᑦ ᐱᓕᕆᔪᑦ ᒐᕙᒪᒃᑯᑦ ᐱᓕᕆᖁᑎᓕᒫᖏᓐᓂᒃ ᐊᖏᓪᓕᒋᐊᕆᔪᒪᒻᒪᑕ 

ᐊᑐᐃᓐᓇᐅᔪᓐᓇᖅᑐᓂᒃ. ᑕᒪᒃᑯᐊ ᐊᖓᔪᖅᑲᐅᑎᐅᓂᖅᓴᑦ ᐊᖑᒪᐃᓐᓇᖁᓪᓗᒋᑦ ᐱᓇᓲᑏᑦ 

ᐊᓯᔾᔨᐸᓪᓕᐊᖏᓐᓇᕐᓂᖏᓐᓄᑦ.  

 

ᐱᓕᕆᐊᖑᔪᑦ ᒪᓕᑦᑐᒋᑦ ᑕᒪᒃᑯᐊᓗ ᖃᕆᑕᐅᔭᒃᑯᑦ ᐃᓕᓐᓂᐊᕈᓐᓇᐅᑏᑦ ᐊᒻᒪᓗ ᑐᓴᐅᑎᓕᕆᔾᔪᑎᓂᒃ 

ᐱᕚᓪᓕᕈᑎᔅᓴᐅᒍᓐᓇᖅᑐᓂ ᐃᖅᑲᓇᐃᔭᖅᑎᓄᑦ ᐱᑕᖃᕐᓗᓂ ᐱᔪᒪᓂᖃᖅᐸᑦ. ᑖᒃᑯᐊᓗ 

ᐃᓕᑕᕆᔭᐅᔾᔪᑎᐅᒍᓐᓇᖅᑐᓄᑦ ᐊᖅᑯᑕᐅᒍᓐᓇᖅᑐᑦ ᐃᖅᑲᓇᐃᔭᖅᑎᓂ ᐃᖅᑲᓇᐃᔮᕆᔭᖓ ᒪᓕᓪᓗᒍ ᐊᒻᒪᑦᑕᐅᖅ 

ᓄᑖᓂᒃ ᐃᖅᑲᓇᐃᔭᖅᑎᑖᖅᐸᓪᓕᐊᓂᒃᑯᓪᓗ ᑕᒪᒃᑯᐊ ᓴᐳᔾᔨᓇᓱᓐᓃᑦ ᐅᔾᔨᖅᑐᕆᐊᖃᕐᓃᓪᓗ ᑕᒪᒃᑯᓇᓐᖓᑦ 

ᐱᓕᕆᐊᖑᕙᑦᑐᑦ ᐃᓱᒪᒋᓪᓗᒋᑦ ᑕᒪᒃᑯᑎᒎᓇᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᒃᑯᐊ ᐅᖃᐅᓯᖅᑕᕈᓘᔭᕐᓂᒃ ᐱᑕᖃᕐᒪᑕ ᓇᐃᓈᖅᓯᒪᔪᓂᒃ ᑖᒃᑯᐊ 

ᐊᑐᓗᐊᖃᑦᑕᓐᖏᓪᓗᒋᑦ ᓇᐃᓈᖅᓯᒪᔪᑦ ᑕᐃᒎᖅᓯᖅᑕᑦ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓴᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᔾᔪᑎᓐᓄᓪᓗ ᖁᔭᓐᓇᒦᒃ.  

 

ᑖᒃᑯᐊ ᕿᒥᕐᕈᓯᒪᒻᒪᖔᔅᓯᓘᓐᓃᑦ ᐅᕝᕙᓗ ᐱᓕᕆᖃᑎᖃᖅᓯᒪᒻᒪᖔᔅᓯ ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂ 

ᐃᓕᓐᓂᐊᖅᑐᓕᕆᔨᒃᑯᓂᓪᓗ ᑕᒪᒃᑯᐊ ᐃᓕᓴᐅᑎᒋᕙᑦᑕᖏᑦ. ᐊᑐᖅᐸᒃᑲᓗᐊᕐᒪᖔᑕ ᐃᓕᓐᓂᐊᑎᑦᑎᕙᓪᓕᐊᑎᓪᓗᒍ 

ᐃᓕᓐᓂᐊᖅᑎᓂᒃ ᐃᖅᑲᓇᐃᔭᖅᑎᐅᒐᔭᓐᖑᐊᖅᑐᓂ. ᐊᖑᒪᑦᓯᐊᖏᓐᓇᖁᓪᓗᒋᑦ ᐊᐅᓚᑦᑎᔾᔪᓯᐅᓴᐃᓐᓇᖅᑐᓂᒃ ᐊᒻᒪ 

ᐱᓇᓲᑎᐅᕙᑦᑐᓂᒃ ᐊᖑᒪᓇᓱᐊᑦᓴᐃᓇᕈᑎᐅᕙᑦᑐᓂ ᒐᕙᒪᒃᑯᓐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐳᕉᔅᑐ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐱᓕᕆᖃᑎᒋᕙᑦᑕᕗᑦ ᑕᒪᕐᒥᑦᑎᐊᖅ 

ᒐᕙᒪᒃᑯᑦ ᑎᒥᖁᑎᖏᑦ ᓯᓚᑦᑐᖅᓴᕐᕕᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓴᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑎᕐᓗᖓ ᓯᕗᓪᓕᐅᔾᔭᐅᔪᓂᒃ 2022-2023-ᒥ ᕿᓱᒥᑭᐊᖅ 

ᐊᐱᖅᑯᑕᐅᓐᓂᕐᒪᖔᖅ ᑐᓴᕐᓂᖏᑦᑐᖓ. 2022-2023 ᐃᑲᔪᖅᓱᐃᖏᓐᓇᕐᓂᐊᕐᓂᓯ ᐅᖃᐅᓯᕐᒥ 

ᑲᔪᖏᖅᓴᐃᔾᔪᑎᖃᕐᓂᕐᒥᒃ ᐱᓇᓲᑎᑎᒍᑦ ᐃᓄᑦᑎᑐᑦ ᐃᓄᐃᓐᓇᖅᑐᓪᓗ ᐱᔪᒥᒃ. ᑕᒪᒃᑯᐊ Microsoft-ᑎᒍᑦ 

ᑐᑭᓕᐅᕆᔾᔪᓯᖏᓐᓄᑦ ᐱᓕᕆᓯᒪᓂᓯ ᖃᓄᖅ ᐱᕙᓪᓕᐊᓯᒪᑦᑕᕐᒪᖔᖅ ᑕᒪᓐᓇ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᑦᒍᑦ): ᖁᔭᓐᓇᒦᒃ. ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᑐᓴᕈᒥᓇᖅᑑᓪᓗᓂ 

ᑐᑭᓕᐅᕆᔪᓐᓇᓂᕐᒧᑦ ᖃᕆᑕᐅᔭᒃᑯᑦ ᐱᔭᐅᕙᓪᓕᐊᓂᖓ. ᐃᓕᖅᑯᓯᓕᕆᔨᒃᑯᑎᒍᓪᓕ ᖃᖓᐃᓐᓇ ᓅᕖᕝᕕᒥ 

ᑎᓯᕝᕙᒥᓘᓐᓃᑦ ᐱᓂᐊᕐᓂᖃᔪᒐᑦᑕ ᐱᓕᕆᐊᕆᑦᓴᐃᓇᖅᑕᑎᓐᓂ. ᐊᒥᓲᓪᓗᑎᓪᓗ ᐱᔪᓐᓇᕈᑎᐅᔪᓐᓇᖅᑐᑦ 

ᐃᑲᔪᕈᑎᐅᓂᐊᖅᓱᑎᒃ ᐅᖃᐅᓯᖃᑎᒌᓐᖏᓐᓂᖅ ᐱᓪᓗᒍ ᐊᒻᒪᓗ ᐅᖃᖃᑎᒌᑦᑎᐊᕐᓂᖃᕈᓐᓇᓂᖅᓴᐅᓕᖁᓪᓗᒍ 

ᓄᓇᕗᓗᑦᑖᒥᖃᐃ. ᐃᑲᔪᕐᓂᖃᕋᔭᖅᑰᕐᒪᑦ ᑐᓵᔨᐅᔪᓄᑦ ᐊᒻᒪ ᓄᓇᕗᒻᒥᐅᑐᐃᓐᓇᕐᓄᑦ ᐃᓗᐊᓂ ᓯᓚᑖᓂᓗ ᒐᕙᒪᒃᑯᑦ.  

 

ᑖᒃᑯᐊ ᑐᓴᐅᑎᓕᕆᔾᔪᑎᖁᑎᕗᑦ ᑖᒃᑯᐊ ᐱᓇᓱᐊᖃᑎᖃᖅᐸᒻᒪᑕ. Microsoft-ᑯᓐᓂ ᐋᖅᑭᓱᐃᖃᑎᖃᖅᑐᑎ 

ᑎᒥᐅᔪᓕᒫᑦ ᒐᕙᒪᒃᑯᑦ ᑎᒥᐅᔪᓪᓗ ᓇᒻᒥᓂᖁᑎᖃᖅᑐᑦ ᓄᓇᕗᒻᒥᐅᓪᓗ ᑐᓴᐅᑎᓕᕆᔾᔪᑎᒧᑦ ᐋᖅᑮᕙᓪᓕᐊᔪᖃᕐᒪᑦ. 

ᑐᓴᐅᒪᔭᐅᓂᖃᑦᑎᐊᖁᓪᓗᒋᑦ ᐃᓗᐊᓂ ᓯᓚᑖᓂᓪᓗ ᐃᓚᐅᖃᑕᐅᔪᑦ ᐅᐸᓗᖓᐃᖅᓯᒪᑦᑎᐊᖁᓪᓗᒋᓪᓗ. 

ᖃᐅᔨᒪᓪᓗᖓ ᐅᖃᐅᓯᐅᒻᒪᕆᓐᓂᖓᓂ ᐃᑲᔪᖅᓱᖅᑕᐅᓂᖓ ᐅᖃᐅᓯᖅ ᑕᖅᑭᖃᖅᑎᑕᐅᑎᓪᓗᒍ. ᑖᒃᑯᐊ 

ᒐᕙᒪᒃᑯᑎᒍᓪᓗ ᑐᑭᒧᐊᑦᑎᑦᑎᕙᓪᓕᐊᓂᐊᕐᒪᑕ ᐆᒃᑐᖅᑕᐅᓂᕆᔭᖓᑕ ᑖᔅᓱᒪ ᑐᑭᓕᐅᕆᔾᔪᑎᐅᒍᓐᓇᓂᐊᖅᑐᖅ 

ᖃᕆᑕᐅᔭᒃᑯᑦ.  

 

ᐃᓕᖅᑯᓯᓕᕆᔨᒃᑯᓪᓗ ᑖᒃᑯᐊ ᐊᖅᑯᑎᐅᓪᓗᐊᑕᖅᓯᒪᔪᑦ ᐃᑉᐱᒋᔪᒪᓪᓗᒋᑦ ᑐᓵᔨᓗᒃᑖᖏᑦ ᐊᓯᖏᓪᓗ ᑳᓐᑐᕌᑕᐅᓯᒪᔪᑦ 

ᑖᔅᓱᒪᖓᑦ ᐱᓕᕆᐊᖑᓇᓱᑦᑐᒥ ᓯᕗᒧᐊᕈᔾᔨᒍᓐᓇᖅᓯᓯᒪᒻᒪᑕ ᐅᓪᓗᒥᒧᑦ.  

 

ᐊᔾᔨᒌᓐᖏᑦᑑᒻᒪᑕ ᐊᓯᔾᔨᐸᓪᓕᐊᓯᒪᓂᖓ ᐱᓕᕆᐊᖑᔫᑉ ᑭᓯᐊᓂ ᐱᖓᔪᐊᓐᓂ ᐱᕙᓪᓕᐊᓂᑦᑕ ᓂᕆᐅᒋᑦᑎᐊᖅᑕᕗᑦ 

ᐃᒻᒪᖃ ᑕᖅᑭᐅᑉ ᓄᓐᖑᐊᓂᖅᑲᐃ. ᖃᐅᔨᒪᓪᓗᖓ ᓯᕗᓂᑦᑎᓐᓂ ᐅᖃᐅᓯᖃᕌᖓᑦᑕ ᑕᒪᒃᑯᐊ ᐅᖃᖅᑕᐅᔪᒥᒃ 

ᑎᑎᖅᑲᑎᒎᕈᓐᓇᓕᕐᓗᓂ ᑎᑎᕋᖅᓯᒪᔪᓪᓗ ᐅᖃᐅᓯᒃᑯᑦ ᓴᖅᑭᕈᓐᓇᓕᕐᓗᑎᑦ. ᐃᓱᒪᒋᔭᓐᓂ ᑖᓐᓇ ᐃᓄᑦᑎᑑᖅᑐᒥᒃ 

ᓈᓚᑦᑐᖃᖅᐸᑦ ᑐᑭᓕᐅᑲᐅᑎᒋᔪᓐᓇᕐᓗᓂ ᑕᕝᕙᑲᐅᑎᒋ. ᐊᒃᓱᑦ ᑖᓐᓇ ᑕᑯᔪᒥᓇᕋᔭᖅᑐᖅ ᐱᔪᒥᓇᕋᔭᖅᓱᓂ 

ᑭᓇᑐᐃᓐᓇᑦᓯᐊᕐᒧᑦ ᐊᑐᖃᑦᑕᕆᐊᖓ ᑭᓇᑐᐃᓐᓇᑦᑎᐊᒧᑦ. ᐱᕕᖃᑦᓯᐊᖅᐳᖅ ᓴᖅᑭᒍᓐᓇᖅᑐᓂᒃ 

ᐃᑲᔪᕐᓂᖃᑦᑎᐊᕈᓐᓇᕐᓂᖓᓂᒃ ᑕᑯᓐᓇᖑᐊᖅᐳᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᑦᒍᑦ): ᖁᔭᓐᓇᒦᒃ. ᐃᓄᑦᑎᑐᑦ ᐃᓕᓐᓂᐊᕈᑎᔅᓴᑦᑎᐊᕚᓗᖃᐃ? ᒥᔅ ᐳᕉᔅᑐ.  



ᐱᖓᑦᓯᖅ, ᒫᑦᓯ 1, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐳᕉᔅᑐ (ᑐᓴᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓄᖅᑑᖁᖅᑐᓂᒃᑯᐊ ᐊᑲᖅᓴᕖᓐᖓᓚᖓᔪᑦ ᑕᒪᒃᑯᓄᖓ 

ᐃᓄᑦᑎᑑᓕᖅᑐᓐᓇᖅᑐᑦ ᐅᖃᐅᓯᓪᓗ ᐊᓯᖏᑦ ᓄᓇᕐᔪᐊᓕᒫᒥ ᐊᑐᖅᑕᐅᖃᑦᑕᖅᑐᑦ ᑐᑭᓕᐅᕈᑎᒋᔭᐅᔪᓐᓇᕋᔭᖅᐳᑦ 

ᐊᒻᒪᓗ ᑐᓵᔩᑦ ᑐᑭᓕᐅᕆᔩᓪᓗ ᑕᒪᒃᑯᐊ ᐱᔭᒃᓴᒥᑎᒍᑦ ᐊᒃᓱᐊᓗᒃ ᐱᕚᓪᓕᐅᑎᒋᔭᐅᖃᑦᑕᕐᒪᑕ.  

 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖏᖅᑲᐃ ᐱᓕᕆᕕᖏᑦᑕ ᐊᑐᐊᒐᖏᓐᓂᒃ ᐊᑐᐊᒐᓂ ᒪᓕᒐᓂᓪᓗ ᐋᖅᑭᓱᐃᕙᑦ 

ᐱᓗᐊᕐᓗᒍ ᑐᓴᐅᒪᔾᔪᑎᓕᕆᓂᕐᒧᑦ ᑐᓴᐅᒪᑎᑦᑎᓂᖅ ᑕᖅᑲᒃᑯᓄᖓ ᑭᒃᑯᑐᐃᓐᓇᕐᓂᒃ? ᐃᓄᑦᑎᑑᓕᖅᑎᑕᐅᓯᒪᔪᑦ 

ᑕᒪᒃᑯᓄᖓ ᖃᕋᓴᐅᔭᒃᑯᑦ ᑕᐃᒪᑦᓯᐊᖑᒐᓗᐊᕐᒪᖔᑕ ᐊᒻᒪᓗ ᒪᑯᐊ ᓂᓪᓕᐅᑎᒋᔭᐅᓐᖏᑦᑑᒐᓗᐊᑦ ᑐᑭᖏᑦ 

ᑕᒪᔾᔭᐅᓲᖑᒻᒥᒻᒪᑕ. ᒐᕙᒪᒃᑯᑦ ᐱᓕᕆᕝᕕᖏᓐᓂᖅᑲᐃ ᐱᓕᕆᖃᑎᖃᖅᐱᓯ ᑕᒪᓐᓇ ᐱᓕᕆᐊᕆᓪᓗᒍ? 

ᑕᐃᒪᐃᒃᑲᓗᐊᖅᑎᓪᓗᒍ ᖃᐅᔨᒪᔪᒍᑦ ᐅᓄᖅᑐᑦ ᐃᓄᐃᑦ ᖃᓄᑎᒋ ᐅᖃᒻᒥᓂᐅᑎᒋᒻᒪᖔᖅ ᖃᐅᔨᓴᖅᑕᐅᓪᓗᑎ 

ᖃᔅᓯᓕᐅᕐᓂᐊᕐᓂᖏᑦ ᐋᖅᑭᑦᑕᐅᖃᑦᑕᕐᒪᑕ. ᖃᓄᐃᑦᑐᓂᒃ ᐊᑐᐊᒐᖅᑕᖃᖅᐹ ᑕᒪᒃᑯᓄᖓ ᐃᑭᐊᖅᑭᕕᒃᑰᖅᑐᓂᒃ 

ᐃᓛᒃ ᖃᕋᓴᐅᔭᒃᑰᖅᑐᓂᒃ ᐊᑐᕐᓗᑎᒃ ᐃᓄᑦᑎᑑᓕᖅᑎᑦᑎᒍᑎᒃ ᐃᒻᒥᓂᖔᖏᓪᓗᑎᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᑦᒍᑦ): ᐊᑐᐊᒐᓕᕆᔨᖃᕋᓗᐊᖅᑎᓪᓗᒋᑦ ᑭᓯᐊᓂ ᐃᑲᔫᑕᐅᓂᐊᖅᐸᑦ ᑖᓐᓇ 

ᑲᔪᓯᑎᑦᑐᓐᓇᓂᐊᖅᑕᕋ ᐊᐱᖅᑯᑎᐅᔪᖅ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑐᐊᒐᑦ ᓄᑖᑦ ᓴᖅᑭᑕᐅᕙᓪᓕᐊᔪᑦ 

ᑕᒪᒃᑯᐊ ᖃᕋᓴᐅᔭᒃᑰᖅᑐᑦ ᐃᑭᐊᖅᑭᕕᒃᑯᓪᓗ ᐱᕙᓪᓕᐊᓂᖏᑦ ᐊᖑᒻᒪᑎᓇᓱᒃᖢᑎᒃᑯᑦ ᐅᑯᐊᓗ ᐃᓕᖅᑯᓯᓕᕆᔨᒃᑯᑦ. 

ᐱᓗᐊᕐᓗᒍ ᑕᖅᑲᐅᖓᖅᑐᔅᓴᓂᒃ ᐸᐃᑉᐹᓂᒃ ᐱᓕᕆᐊᖃᖅᑎᓪᓗᑕ. ᑖᒃᑯᐊ ᑕᐃᒪᓐᖓᓕᒫᖅ 

ᐱᓕᕆᐊᕇᓐᓇᖃᑦᑕᕐᓂᐊᖅᑕᓄᑦ ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᔭᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᑦᒍᑦ): ᑭᐅᓪᓚᕆᓐᖏᑦᑑᒐᓗᐊᖅ ᑭᓯᐊᓂ, ᒥᔅ ᐳᕉᔅᑐ.  

 

ᐳᕉᔅᑐ (ᑐᓴᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᖢᑎᑦ. ᐊᓯᖏᓐᓄᑦ ᓵᖃᑦᑕᕋᓗᐊᖅᑎᓪᓗᖓ. 

ᓯᕗᓪᓕᐅᔾᔭᐅᔪᔅᓴᑦ 2022-2023-ᒥ ᒪᑯᐊ ᐅᐊᑦᑎᔨᓄᑦ ᑐᕌᖓᔪᑦ ᒪᓕᒐᐃᑦ ᓂᓪᓕᐅᑎᒋᖅᑲᐅᒐᕕᒋᑦ. 

ᐱᐅᓯᒋᐊᖅᑎᑕᐅᓂᐊᖅᖢᑎᒎᖅ ᑕᒪᒃᑯᐊ ᐅᐊᑦᑎᔾᔪᑏᑦ ᓄᑦᑕᐅᑎᓂᓪᓗ ᐊᑐᕐᓗᑎᒃ ᐱᓗᐊᕐᓗᒍ ᒐᕙᒪᒃᑯᑦ 

ᖃᕋᓴᐅᔭᖏᑦ ᖁᐱᕐᕆᔭᐅᓚᐅᖅᑎᓪᓗᒋᑦ. ᑕᒪᒃᑯᐊ ᓇᐅᑦᑎᖅᓲᑏᑦ ᐅᐊᑦᓯᔾᔪᑏᑦ ᑐᑭᓯᑎᑕᐅᒃᑲᓐᓂᕈᒪᓪᓗᖓ 

ᖃᓄᐃᑦᑐᓂᒃ ᐃᓕᓐᓂᐊᖅᑎᑕᐅᓚᐅᕐᒪᖔᑦ ᐃᖅᑲᓇᐃᔭᖅᑏᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ. ᑐᑭᓕᐅᕆᔨ ᐃᓄᒃᑎᑑᓕᕆᔩᓪᓗ ᐱᓪᓗᒋᑦ, ᐄ, ᑖᓐᓇ 

ᑐᑭᓯᑦᑎᐊᖅᖢᒍ ᐅᖃᐅᓯᒃᑯᑐᐃᓐᓇᐅᖏᑦᑐᖅ ᑎᒥᐊᑕᓗ ᐊᐅᓚᑕᖓ ᑕᐃᒪᓐᓇ ᑐᑭᓕᐅᕈᑎᒋᔭᐅᖃᓯᐅᔾᔭᐅᖃᑦᑕᕐᒪᑦ 

ᐊᖏᖃᑎᒋᑦᑎᐊᖅᐸᒋᑦ. ᑖᓐᓇ ᐊᐱᖅᑯᑎᒋᔭᐃᑦ ᐱᐅᓯᒋᐊᖅᑎᑕᐅᓂᐊᕐᓂᖏᑦ ᒪᑯᐊ ᓅᑦᑕᐅᑏᑦ ᐃᓄᖃᖏᑦᑐᓪᓗ 

ᑕᐃᒃᑯᐊ ᖃᐅᔨᓴᐅᑎᒋᔭᐅᖃᑦᑕᖅᑐᑦ 2022/2023-ᒥᓂᑦ ᑖᓐᓇ ᑕᐃᒪᓐᖓᓂᒃ ᐃᖅᑲᓇᐃᔮᕆᓯᒪᔭᕗᑦ 

ᐊᔾᔨᒌᖏᑦᑐᓂᒃ ᐊᑐᖃᑦᑕᖅᓯᒪᔪᒍᑦ ᐊᕐᕌᒎᑉ ᐃᓗᐊᓂ. 

 

ᐊᒻᒪᓗ ᐅᔾᔨᖅᓱᑦᑎᐊᕋᓱᖃᑦᑕᕐᒥᔪᒍᑦ ᑕᒪᒃᑯᐊᓗ ᖃᕋᓴᐅᔭᓕᕆᔨᖏᓐᓂᒃ ᑕᒪᒃᑯᓂᖓ ᐋᖅᑭᒃᓯᒪᑎᑦᑏᓐᓇᖃᑦᑕᖅᑐᑦ 

ᐃᓗᓕᖃᖃᓯᐅᔾᔨᓯᒪᓪᓗᓂ. ᑐᒃᓯᕋᐅᓯᐅᖅᓯᒪᔪᒍᑦ ᑕᒪᒃᑯᓄᖓ ᐃᖅᑲᓇᐃᔮᕆᔭᑦᑎᓐᓄᑦ ᐱᓕᕆᔨᐅᓂᐊᖅᑐᓂᒃ 

ᐱᕙᒡᓗᑕ ᑳᓐᑐᕌᒃᓂᒃ ᐊᑎᓕᐅᕆᓚᐅᖅᑐᒍᑦ ᐱᒋᐊᓚᐅᖅᖢᓂ ᔫᓂᒥ. ᑖᓐᓇ ᐱᔭᕇᖅᑕᐅᕝᕕᒃᓴᓕᒃ ᑳᓐᑐᕌᒃᑕᐅᓯᒪᔪᖅ 

ᑕᒪᑐᒪᓂ ᒫᔾᔨ 2023-ᒥ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐅᖃᖅᑎ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 2023/2024 ᓯᕗᓪᓕᐅᔾᔭᐅᔪᑦ ᓇᓗᓇᐃᖅᓯᕕᐅᒃᑲᓐᓂᕈᒪᔪᖓ 

ᐊᑐᓕᖅᑎᑕᐅᓂᖏᑦ ᒪᑯᐊ ᖃᕆᓴᐅᔭᒃᑯᑦ ᑲᑎᖅᓱᖅᑕᐅᓯᒪᔪᑦ ᓇᓕᐊᒃ ᒐᕙᒪᒃᑯᑦ ᐃᖅᑲᓇᐃᔭᖃᑎᒋᖕᒪᖔᔅᓯᐅᒃ 

ᖃᓄᕐᓗ ᒐᕙᒪᒃᑯᑦ ᐱᓕᕆᕝᕕᖏᑦ ᐃᖅᑲᓇᐃᔭᖃᑎᒋᖕᒪᖔᔅᓯᐅᒃ ᐱᔾᔪᑎᒋᓪᓗᒋᑦ ᒪᑯᐊ ᖃᕋᓴᐅᔭᖅᑎᒍᑦ 

ᐸᐃᑉᐹᕈᔪᐃᑦ ᑎᑎᖅᑲᕈᔪᐃᑦ ᓄᐊᑕᐅᖃᑦᑕᖅᑐᑦ ᐱᓗᐊᕐᓗᒋᑦ ᐃᓄᖕᓄᑦ ᑐᕌᖓᔪᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᖕᒪᒍ. ᑕᒪᓐᓇ ᑎᑎᖅᑳᑦ ᒪᑯᐊ ᐸᐃᑉᐹᖁᑎᕗᑦ ᐋᖅᑭᒃᓱᑦᑎᐊᒃᑲᓐᓂᕈᒪᒐᑦᑎᒃᑯᑦ ᒪᑯᐊᓗ 

ᑲᓐᖑᓇᖅᑑᑎᒋᔭᐅᔭᕆᐊᓖᑦ ᒪᑯᐊᓗ ᑕᑯᔭᐅᔭᕆᐊᖃᖏᑦᑐᑦ ᒐᕙᒪᒃᑯᓐᓂᖔᖅᑐᑦ ᒐᕙᒪᒃᑯᑦ ᐱᓕᕆᕝᕕᓕᒫᖏᑦ 

ᐃᖅᑲᓇᐃᔭᖃᑎᒋᔭᕗᑦ. ᐃᓚᒋᔭᐅᖃᑕᐅᓪᓗᒍ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐅᕝᕙᓘᓐᓃᑦ 

ᑎᑎᕋᕐᕕᐊ. ᑮᓇᐅᔭᓂᒃ ᕿᓂᖅᓯᒪᔪᒍᑦ ᑖᓐᓇ ᐃᓐᓄᒃᑕᐅᖁᓪᓗᒍ ᓯᕗᓪᓕᐅᔾᔭᐅᓯᒪᔪᖅ ᐊᑐᓕᖅᑎᑕᐅᓂᖓ ᑕᒪᓐᓇ 

ᐱᕐᔪᐊᖑᓂᐊᖅᑐᖅ ᑲᔪᓯᑦᑎᐊᖁᓇᖅ. ᓲᖃᐃᒻᒪᑦᑕᐅᖅ ᖃᐅᔨᓴᐃᓐᓇᕐᓂᐊᖅᑕᕗᑦ ᑕᒪᓐᓇ 

ᒪᓕᒃᑕᐅᑦᑎᐊᖅᓯᒪᒐᓗᐊᕐᒪᖔᑦ ᑕᒪᒃᑯᐊ ᒪᓕᒐᓕᐊᕆᔭᐅᓯᒪᔪᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 2025/2026-ᒧᑦ ᑎᑭᖦᖢᒍ ᑐᓴᐅᒪᔾᔪᑎᓕᕆᔾᔪᑏᑦ ᑕᒪᒃᑯᐊ 

ᐊᖅᑯᑎᒋᓪᓗᒋᑦ ᓄᑖᓂᒃ ᓴᖅᑭᑦᑎᕙᓪᓕᐊᓪᓗᑕ ᑕᐃᒃᑯᓄᖓ ᐊᒃᑐᖅᑕᐅᓂᐊᖅᑐᓄᑦ ᑖᒃᑯᓂᖓᓗ 

ᐊᑐᖃᑦᑕᕐᓂᐊᖅᑐᓄᑦ ᐱᓕᕆᕕᓯᖃᐃ, ᒫᓐᓇ ᐸᐃᑉᐹᓂᒃ ᓄᐊᑦᑎᖃᑦᑕᖅᐹᑦ ᒫᓐᓇ ᑐᓴᐅᔭᔾᔪᑏᑦ 

ᐊᑑᑎᖃᑦᑎᐊᕋᓗᐊᕐᒪᖔᖏᑦ ᒫᓐᓇ ᐊᑐᖅᑕᐅᔪᑦ. ᖃᓄᕐᓗ ᐱᓕᕆᕕᓰ ᐸᕐᓇᐅᓯᐅᖅᓯᒪᖕᒪᖔᑦ ᑖᓐᓇ 

ᓯᕗᓪᓕᐅᔾᔭᐅᔪᖅ ᐊᑐᓕᖅᑎᑕᐅᖁᓪᓗᒍ ᓯᕗᓂᒃᓴᑦᑎᓐᓂ. ᑕᒪᒃᑯᓂᖓ ᓄᐊᑕᐅᓯᒪᔪᓂᒃ ᐊᒥᒐᖅᓯᓗᐊᕈᔅᓯ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᒪᒥᐊᓇᖅ. ᐅᓇ ᑐᖏᓕᕋ ᑭᐅᖁᓪᓗᒍ ᑕᕝᕗᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑏ. ᒥᔅᑐ ᓰᓕ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᖕᒪᒍ ᑕᒪᒃᑯᐊ ᓄᐊᑕᐅᓯᒪᔪᑦ 

ᐸᐃᑉᐹᑦ ᐊᑐᖅᐸᒃᑐᓄᑦ ᑖᒃᑯᐊ ᐱᔨᑦᑎᕈᑎᒋᓪᓗᑎᒃᑯᑦ ᐋᖅᑭᒃᓯᒪᔭᕗᑦ. ᒐᕙᒪᒃᑯᓪᓗ ᐱᓕᕆᕝᕕᖏᓐᓄᑦ 

ᐱᔨᑦᑎᕈᑎᒋᓪᓗᑎᒃᑯᑦ. ᑭᐅᔭᐅᓂᖅ ᑕᒪᒃᑯᐊᓗ ᐊᑐᐃᓐᓇᕈᖅᑎᓯᒪᔭᕗᑦ ᐅᕙᑦᑎᓐᓄᑦ ᐱᓕᕆᕕᑦᑎᓐᓄᑦ ᐊᒻᒪᓗ 

ᑕᖅᑲᒃᑯᓄᖓ ᑐᒃᓯᕌᓕᖕᓄᑦ ᐊᒻᒪᓗ ᑐᒃᓯᕌᕆᔭᐅᔪᑦ ᓇᑭᓐᖔᕐᓂᖏᑦ ᑖᒃᑯᑎᒎᓇᖅ ᐊᒧᓯᖃᑦᑕᕐᓂᒃᑯᑦ ᑕᕝᕙᓐᖓᑦ 

ᐋᖅᑭᒃᑕᐅᓯᒪᔪᑦ. ᒪᑯᐊ ᐱᓗᐊᕐᓗᒋᑦ ᐊᑐᖅᑕᐅᓪᓚᕆᓕᖅᑎᓪᓗᒋᑦ ᓇᒃᓴᒐᐃᑦ ᐅᖄᓚᐅᑎᐊᓛᑦ. ᑖᒃᖁᐊ 

ᐃᖅᑲᓇᐃᔭᖅᑎᕗᑦ ᖃᓄᖅ ᐊᑯᓂᐅᑎᒋᓚᐅᕐᒪᖔᑦ ᑐᒃᓯᕌᕆᔭᐅᔪᖅ ᐱᔭᐅᓚᐅᕐᒪᖔᖓᑦ. ᕿᓚᒻᒥᐅᓂᖅᐹᒃᑯᑦ 

ᐱᔪᒪᔭᖏᓐᓂᒃ ᐱᑎᑕᐅᖃᑦᑕᕈᒥᓇᕐᒪᑕ ᐸᐃᑉᐹᓂᒃ ᑐᒃᓯᕌᕆᔭᖏᓐᓂᒃ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪᓗ ᖁᔭᓐᓇᒦᒃ ᑭᐅᒐᕕᑦ. ᒪᑯᐊ ᓇᒃᓴᒐᐃᑦ ᖃᕋᓴᐅᔭᐃᑦ 

ᐅᖄᓚᐅᑏᓪᓗ ᑕᒪᒃᑯᐊᖑᓕᖅᑎᓪᓗᒋᑦ ᐊᑐᖅᑕᐅᖃᑦᑕᓪᓚᕆᓕᖅᑎᓪᓗᒋᓪᓗ ᓄᓇᕗᑦ ᒐᕙᒪᒃᑯᑦ ᓇᒃᓴᒐᐃᑦ 

ᐅᐊᔭᓅᖅᑐᑦ. ᖃᓄᖅ ᐸᕐᓇᐅᓯᐅᖅᓯᒪᕕᓯ ᐅᕝᕙᓘᓐᓃᑦ ᐃᓱᒪᒋᔭᖃᖅᓯᒪᕕᓯ ᒐᕙᒪᒃᑯᑦ ᐋᖅᑭᒃᓯᔪᓐᓇᕐᒪᖔᑦ 

ᓇᕿᑕᐅᔪᓐᓇᖅᑐᒥᒃ ᑭᓱᒥᒃᑭᐊᖅ ᐱᔪᒪᓕᕐᓂᕈᓂ ᐅᓇ ᓇᕿᓪᓗᓂᐅᒃ ᐱᕕᒃᓴᖓᓂᒃ.ᖁᔭᓐᓇᒦᒃ ᐅᖃᖅᑏ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᐱᕕᖃᖅᑎᒃᑯᖕᓂ ᑐᖏᓕᕋ ᑭᐅᖁᔭᕋ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᓰᓕ. 

ᓰᓕ (ᑐᓵᔨᑎᒍᑦ): ᖁᔭᓐᓇᒦᖅᖢᒍ, ᐊᒃᑲ ᒫᓐᓇ ᑕᐃᒪᐃᑦᑐᖃᖏᑦᑐᒍᑦ. ᓄᓇᕗᑦ ᒐᕙᒪᒃᑯᓐᓂᑦ ᐊᑐᖅᑐᓕᒫᑦ 

ᒪᐃᑯᓵᕝᒥᒃ ᐊᑐᖃᑦᑕᖅᑐᑦ. ᐊᒻᒪᓗ ᑖᒃᑯᑎᒎᓈᖅᑐᒍᑦ ᐊᒻᒪᓗ ᖃᓄᖅ ᐊᐅᓚᑕᐅᓂᐊᕐᒪᖔᖓ ᓇᓗᓇᐃᔭᖅᑕᐅᓯᒪᔪᑦ 

ᑖᒃᑯᑎᒎᓇᖅ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐅᓇ ᑭᖑᓪᓕᖅᐹᕆᓕᕐᓗᒍ. ᐊᖏᕐᕋᒥ ᐃᖅᑲᓇᐃᔭᕐᓂᖅ. ᑕᒪᒃᑯᐊ 

ᑐᑭᒧᐊᕈᑏᑦ ᖃᓄᕐᓗ ᐋᖅᑭᒃᓯᒪᓂᐊᕐᓂᖏᑦ ᐋᖅᑭᒃᓱᖅᑕᐅᕙᓪᓕᐊᓕᖅᑎᓪᓗᒋᑦ. 

ᐃᖅᑲᓇᐃᔭᖅᑎᑖᖅᐸᓪᓕᐊᖃᑦᑕᓕᕋᑦᑕ ᓄᓇᓄᑦ ᓯᓚᑖᓃᑦᑐᓂᒃ ᐅᕝᕙᓘᓐᓃᑦ ᑎᑎᕋᕐᕕᖏᓃᑦᑐᓂᒃ ᒪᑯᐊᓗ 

ᖁᐱᕐᕆᔭᐅᔪᓐᓇᖅᑐᑦ ᓴᐳᒻᒥᐅᓯᖅᑕᐅᓯᒪᖃᑦᑕᕐᒪᑕ ᖃᓄᕐᓕ ᑕᒪᓐᓇ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖃᓄᐃᒃᓴᖏᒃᑯᕕᑦ ᐃᓚᖓ ᑭᐅᓂᐊᕋᒃᑯ. 

ᐃᖅᑲᓇᐃᔭᖅᑏᑦ ᓄᓇᕘ ᓯᓚᑖᓃᑦᑐᑦ ᐅᖃᐅᓯᕆᒍᑦᑎᒍ ᖃᐅᔨᒪᒐᑦᑕ ᐅᖓᓯᒃᓴᖅᑐᒥᒃ ᐃᖅᑲᓇᐃᔭᕐᕕᖓᓂᒃ 

ᐃᖅᑲᓇᐃᔭᖅᑐᐃᑦ ᐊᑐᐊᒐᖃᕐᖓᑕ ᐃᖅᑲᓇᐃᔭᖅᑐᓕᕆᔨᒃᑯᑎᒍᑦ ᑕᕝᕘᓇᓕ ᖃᕋᓴᐅᔭᓕᕆᓂᒃᑯᑎᒍᑦ 

ᒪᓕᑐᐃᓐᓇᐸᒻᒥᔪᒍᑦᑕᐅᖅ ᐅᕙᒍᑦ ᐱᕕᕆᕕᖓᑕ ᐋᖅᑭᒃᓯᒪᔭᖓᓂᒃ. ᑐᖏᓕᕐᒪ ᐃᓚᒋᐊᕈᓐᓇᖅᑕᖓ ᑖᓐᓇ 

ᖃᓄᐃᒃᓴᖏᒃᑯᕕᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᓰᓕ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᓄᓇᕘᑦ ᒐᕙᒪᖓᑕ ᐅᐊᑦᑎᔨᖏᑦ ᖃᕋᓴᐅᔭᓂᒃ ᐱᓕᕆᖃᑦᑕᖅᑐᐃᑦ 

ᐊᑕᐅᓯᐅᖏᑦᑐᒥᒃ ᐊᑐᖅᑐᑎᒃ ᐱᓕᒻᒪᔅᓴᐃᖃᑦᑕᖅᑐᑎᒃ ᖃᕋᓴᐅᔭᒃᑯᑦ ᐊᑦᑕᓇᖅᑐᒦᑦᑕᐃᓕᓂᕐᒥᒃ ᖃᕋᓴᐅᔭᓕᕆᓪᓗᓂ 

ᐊᓪᓚᕝᕕᖓᑕ ᓯᓚᑖᓂ ᐊᒻᒪᑦᑕᐅᖅ ᒪᕐᕉᒃᑲᓐᓃᕐᓂᒃ ᐊᑐᖅᑕᐅᒐᔪᒃᑑᓐᓂᒃ ᐊᑐᓲᑦ ᓴᐴᓗᑕᓐᖑᐊᖑᔮᖅᑐᒥᒃ 

ᐋᖅᑭᒃᓯᓯᒪᓪᓗᑎᒃ ᑕᒫᓂᒥᐅᑕᑐᐊᓄᑦ ᑕᑯᔭᐅᒍᓐᓇᖅᑐᒥᒃ ᐊᒻᒪᑦᑕᐅᖅ ᐃᓯᕈᑎᖃᖅᑐᑎᒃ. ᐊᓪᓗᐸᓪᓕᐊᒋᐊᖃᖅᑐᑎᒃ 

ᐃᓯᖅᐸᓪᓕᐊᕌᕐᔪᓪᓗᑎᒃ. 

 

ᐊᑐᖅᑕᐅᒐᔪᐃᑦᑐᓂᒃ ᐊᑐᖅᑐᒍᑦ ᑕᕝᕙᓂ ᒐᕙᒪᒃᑯᑦ ᐃᖅᑲᓇᐃᔭᖅᑎᓄᑦ ᐊᑐᖅᑕᐅᒐᔪᐃᑦᑐᒥᒃ. ᐅᐊᑦᑎᔭᐅᑎᑦᑎᓪᓗᑕ 

ᖃᕋᓴᐅᔭᑦᑎᓐᓂᒃ ᐊᒻᒪ ᖃᕋᓴᐅᔭᒦᑦᑐᖁᑎᑦᑎᓐᓂᒃ. ᑕᐃᒃᑯᐊ ᓄᓇᕘ ᒐᕙᒪᒃᑯᖏᓐᓂᒃ ᐱᔨᑦᑎᕋᖃᑦᑕᖅᑐᐃᑦ 

ᖃᕋᓴᐅᔭᖏᓐᓂᒃ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐊᓯᐊᓂᓕᑭᐊᖅ. ᐊᓯᖏᓪᓕᑭᐊᖅ ᑕᐃᒃᑯᐊᑐᐃᓐᓇᐃᑦ ᓄᓇᕘᑦ 

ᒐᕙᒪᒃᑯᖏᑕ ᐃᖅᑲᓇᐃᔭᖅᑎᑐᐃᓐᓇᖏᑦ. ᖃᐅᔨᒪᒐᑦᑎᒍ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᑐᖃᑦᑕᖅᓯᒪᖕᒪᑕ 

ᑕᓚᕖᓴᒃᑯᑦ ᓘᑦᑖᒧᑦ ᑕᑯᔭᐅᒍᓐᓇᐅᑎᒥᒃ ᐊᒻᒪᓗ ᒪᑯᐊ ᓘᑦᑖᑦ ᐊᔾᔨᒌᖏᑦᑐᓂᒃ ᖃᐅᔨᒪᔨᑕᕈᓘᔭᐃᑦ 

ᖃᐅᔨᓴᖃᑦᑕᕈᓐᓇᖅᓯᒪᒻᒪᑕ ᐅᖓᓯᒃᑐᒦᒃᑲᓗᐊᖅᑐᑎᒃ. CGS-ᒃᑯᓪᓕ ᖃᓄᖅ ᐱᖃᑕᐅᓂᖃᖃᑦᑕᖅᑲᑦ ᑕᕝᕘᓇ? 

ᖃᓄᖅ ᖃᐅᔨᒪᒐᓱᑦᑐᓯᓘᓐᓃᑦ ᑲᓐᖑᓇᖅᑐᐃᑦ ᑕᑯᔭᐅᓂᐊᖏᒃᑲᓗᐊᕐᒪᖔᑕ ᐊᒻᒪᓗ 

ᐃᓯᖅᑕᐅᑲᓪᓚᓂᐊᖏᒃᑲᓗᐊᕐᒪᖔᑕ ᑕᖅᑲᒃᑯᓂᖓ ᑭᒃᑯᑐᐃᓐᓇᕐᓄᑦ. 

 

ᐊᒻᒪ ᖃᐃᖁᔭᐅᓯᒪᖏᑦᑐᐃᑦ ᑕᑯᖁᔭᐅᓯᒪᖏᑦᑐᐃᑦ ᑕᑯᑲᓪᓚᖃᑦᑕᕐᓂᖅᑲᑕ. ᐊᐱᖅᑯᑎᒋᑐᐃᓐᓇᖅᑕᕋ ᖃᓄᖅ 

ᖃᐅᔨᒪᑦᑎᐊᕋᓱᒃᐸᖕᒪᖔᑕ, ᖃᐅᔨᒪᑦᑎᐊᕋᓱᒃᐸᖕᒪᖔᔅᓯ ᐋᓐᓂᐊᕕᓕᐊᖃᑦᑕᖅᑐᓂᓗ ᐅᖃᐅᓯᖃᖅᓯᒪᔪᐃᑦ 

ᖃᕋᓴᐅᔭᐅᑉ ᐃᓗᐊᓃᒻᒪᑕ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖃᓄᐃᒃᓴᖏᒃᑯᕕᑦ ᑐᖏᓕᓐᓄᑦ 

ᑭᐅᔭᐅᖁᔭᕋᓗᐊᕋ.  



ᐱᖓᑦᓯᖅ, ᒫᑦᓯ 1, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑏᒎᖅ ᒥᔅᑐ ᓰᓕ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᓄᓇᕘᑦ ᒐᕙᒪᖓᑕ ᖃᕋᓴᐅᔭᓪᓗᐊᑕᖓ ᐋᖅᑭᒃᑕᐅᓯᒪᔪᖅ ᑕᐃᒫᒃ 

ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᑦᑎᒃᑯᓐᓄᑦ ᐊᐅᓚᑕᐅᑕᑦᑕᖅᑐᑎᒃ ᑕᕝᕙᓂ ᖃᕋᓴᐅᔭᓪᓚᕆᖓᓂᒃ ᐃᓗᓕᖃᐅᖅᑐᑦ 

ᐊᔾᔨᒌᖏᑦᑐᓄᑦ ᐱᓕᕆᕕᐅᔪᓄᑦ ᐊᑐᖅᑕᐅᖃᑦᑕᖅᑐᓄᑦ. ᐊᒻᒪ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓪᓗ ᑕᐃᒃᑯᐊ 

ᐊᖏᔪᑲᓪᓛᓗᓐᓂᑦ ᐊᒥᓱᑲᓪᓛᓗᓐᓂᑦ ᖃᕋᓴᐅᔭᓕᕆᔨᖃᖅᑐᐃᑦ. ᐊᔾᔨᒌᖏᑦᑐᕈᓘᔭᕐᓂᒃ ᖃᕋᓴᐅᔭᓕᕆᔾᔪᑎᓂᒃ 

ᐊᑐᕆᐊᖃᖅᐸᒻᒪᑕ.  

 

ᑕᐃᒫᒃᑕᐅᖅ ᐅᐊᑦᑎᔭᐅᔾᔪᑎᖃᕆᓪᓗᑎᒃᑕᐅᖅ ᓄᓇᕗᑦ ᒐᕙᒪᓕᒫᖓᓂᒃ ᐅᐊᑦᑎᔾᔪᑎᖃᖅᑐᐃᑦ ᐊᒻᒪᑦᑕᐅᖅ 

ᐊᑐᐃᓐᓇᐅᕙᒃᑐᓂᒃ ᓴᖅᑭᔮᕈᑎᓂᒃ ᐋᖅᑭᒃᑎᕆᓯᒪᒋᓪᓗᑎᒃ ᐊᒻᒪᑦᑕᐅᖅ ᓚᐃᓴᒃᑯᑦ ᖃᕋᓴᐅᔭᓕᕆᔾᔪᑎᖏᓐᓂᒃ 

ᖃᐅᔨᓴᖅᑕᐅᓪᓇᕆᖅᑳᓲᑦ ᓄᓇᕘᑦ ᒐᕙᒪᖏᑕ ᓈᒻᒪᒋᒐᓗᐊᕐᒪᖔᒋᖅ ᖃᕋᓴᐅᔭᓕᕆᔾᔪᑏᓪᓘᓐᓃᑦ ᓈᒻᒪᓐᖏᒐᐃᒻᒪᑕ 

ᐊᔾᔨᖃᓐᖏᓗᐊᕋᐃᒻᒪᑕ ᐊᒻᒪ ᐃᓵᕋᔅᓴᐅᔫᔮᕋᐃᒻᒪᑕ ᖃᐅᔨᔭᐅᒍᓐᓇᖃᑦᑕᖅᑐᐃᑦ ᐊᖏᕆᐊᖃᖅᐸᓐᖏᑕᕗᑦ.  

 

ᑕᐃᒃᑯᐊ ᐊᑐᖅᑕᐅᒋᐊᖃᖅᑎᑉᐸᓐᖏᑕᕗᑦ ᐱᔨᑦᑎᕋᐅᑎᓂᒃ ᓴᖅᑭᑎᑦᑎᒐᓱᒍᑎᐅᓗᑎᒃ 

ᐱᒻᒪᕆᐊᓗᓪᓚᕆᐊᓘᑎᑉᐸᒃᑲᑦᑎᒍᑦ ᑕᒪᓐᓇ ᐅᐊᑦᑎᑦᑎᐊᕆᐊᖃᕐᓂᖅ. ᑕᐃᒃᑯᐊᓗ ᐃᑲᔪᒐᕗᑦ ᐱᓕᕆᕕᐅᔪᐃᑦ 

ᖃᐅᔨᒪᑎᑕᐅᑦᑎᐅᖃᑦᑕᖅᑐᐃᑦ ᐋᓐᓂᐊᕕᓕᐊᖅᑐᒥᓃᑦ ᑎᑎᖅᑲᖏᑦ ᑕᑯᔭᐅᓂᐊᖏᒃᑲᓗᐊᕐᒪᖔᑕ ᑭᒃᑯᑐᐃᓐᓇᕐᓄᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᒪᒃᑯᐊ ᖃᕋᓴᐅᔭᓕᕆᔾᔪᑏᑦ, ᖃᕋᓴᐅᔭᐃᓪᓗ ᐊᑐᖃᑦᑕᖅᑕᓯ 

ᐋᓐᓂᐊᑦᑕᐃᓕᓕᕆᔨᒃᑯᓐᓂᒃ, ᐃᓄᓕᕆᔨᒃᑯᓄᓪᓗ ᐊᑐᖅᑕᐅᕙᑦᑐᑎᒃ, ᐃᓱᒪᓕᕆᔩᓪᓗ ᐊᑐᖅᐸᑭᓪᓗᑎᒃ.  

 

ᑕᐃᒃᑯᐊ ᖃᕋᓴᐅᔭᐃᑦ ᐃᓱᒪᒋᓗᒋᑦ, ᐱᑕᖃᖅᑳ, ᐱᓕᕆᔾᔪᑎᖃᖅᑳᑦ ᖃᕋᓴᐅᔭᒧᑦ ᐋᖅᑭᑦᑕᐅᓯᒪᔪᓂᒃ?  

ᖃᐅᔨᒪᔾᔪᑎᐅᒍᓐᓇᖅᑐᓃᑦ ᓄᓇᕘ ᒐᕙᒪᖓᓄᑦ ᖃᐅᔨᒪᔾᔪᑎᒋᔪᓐᓇᕋᔭᖅᑕᖏᑦ. ᑭᓇᑐᐃᓐᓇᖅ ᐃᓯᖃᑦᑕᓕᕐᓂᖅᑲᑦ 

ᐱᕋᔭᕐᓂᒃᑯᑦ, ᐃᔨᕋᖅᑐᕐᓗᓂ ᖃᕋᓴᐅᔭᓂᑦ ᑕᑯᒐᓱᓕᕐᓂᖅᑲᑦ, ᕿᒥᕐᕈᐊᒐᓱᓕᕐᓂᖅᑲᓘᓐᓃᑦ ᐸᐃᑉᐹᓂᑦ 

ᐅᖃᓕᒫᕋᕈᓘᔭᕐᓂᒃ ᖃᕋᓴᐅᔭᒦᑦᑐᓂᑦ ᐅᕝᕙᓘᓐᓃᑦ ᐋᓐᓂᐊᕕᓕᐊᖅᑐᔅᓯᐅᑎᓂᒃ ᑕᑯᒐᓱᑦᑐᖃᕐᓂᖅᑲᑦ, 

ᖃᓄᐃᑦᑐᑐᐃᓐᓇᕐᓂᒃ.  

ᐋᖅᑭᑦᑎᕆᓯᒪᔪᓰᓛᒃ ᑭᓇᑐᐃᓐᓇᖅ ᑕᑯᒋᐊᖃᓐᖏᑕᖏᓐᓂᒃ ᑕᑯᖃᑦᑕᕈᓐᓇᓂᐊᖏᒻᒪᑦ? ᐊᒻᒪᓗᑦᑕᐅᖅ ᓇᒻᒥᓂᖅ 

ᖃᕋᓴᐅᔭᖅ ᐅᖃᕈᓐᓇᕐᓗᓂ ᑕᑯᔭᐅᒐᓱᑦᑐᒥᓂᐊᓘᓂᕋᕐᓗᓂ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, ᐋᖅᑭᑦᑎᕆᓯᒪᔪᒍᑦ 

ᐊᑐᐊᖅᑕᐅᔭᕆᐊᓕᓐᓂᑦ ᖃᕋᓴᐅᔭᒧᓪᓗ ᐃᓕᐅᖅᑲᖅᑕᐅᓯᒪᔪᓂᒃ, ᖃᐅᔨᒪᔾᔪᑎᒋᖃᑦᑕᑎᓐᓂᒃ ᒐᕙᒪᒃᑯᑦ 

ᑲᓱᖅᓯᒪᔪᖁᑎᒋᑦ ᖃᕋᓴᐅᔭᐃᑦ, ᖃᕋᓴᐅᔭᓕᕆᔾᔪᑎᓪᓘᓐᓃᑦ, ᐃᓗᐊᓃᑦᑐᑐᐃᓐᓇᐃᓘᓐᓃᑦ 

ᐊᑦᑕᓇᖅᑐᒦᖏᒃᑲᓗᐊᕐᒪᖔᑕ, ᐸᐸᑕᐅᑦᑎᐊᕋᓗᐊᕐᒪᖔᑕ.  

ᐊᒻᒪ ᑕᑯᒋᐊᖃᓐᖏᑦᑐᓄᑦ ᑕᑯᔭᐅᒍᓐᓇᖏᓪᓗᑎᒃ ᐱᕋᔭᓐᓂᒃᑯᑦ.  

 

ᑖᒃᑯᐊ ᖃᕋᓴᐅᔭᓕᕆᔨᕗᑦ ᐊᒡᒍᑐᖅᓯᒪᓂᖓ, ᖃᐅᑕᒫᑦ ᐅᓐᓄᐊᑯᓪᓗ ᐱᓕᕆᕕᐅᖃᑦᑕᖅᑐᖅ. 

ᖃᐅᔨᒪᒐᓱᐊᖃᑦᑕᖅᑐᐃᓪᓗ ᖃᓄᑎᒋ ᐱᕋᔭᕐᓂᒃᑯᑦ ᐃᓯᖅᑕᐅᒐᓱᐊᖅᑎᒋᕙᒻᒪᖔᑕ. ᑐᖏᓕᕋᐅᓇ ᓈᓴᐅᑎᓂᒃ 

ᑕᐃᔭᔅᓴᖃᖅᐸᓪᓚᐃᔫᒐᓗᐊᖅ. ᑭᓯᐊᓂ ᑲᒪᒋᔭᐅᑦᑎᐊᕋᓱᖃᑦᑕᖅᑐᖅ ᖁᑦᑎᓂᖅᐹᖑᑎᑕᐅᓪᓗᓂ ᐅᐊᑦᑎᔭᐅᓂᖓ 

ᐅᐊᑦᑎᔨᑦᑎᓐᓄᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᓰᓕᒨᓐᖑᓱᑐᐃᓐᓇᖅᑲᕋ. ᒥᓂᔅᑐ ᐅᖃᕋᑖᕐᖓᑦ 24-ᓂᒃ ᐃᑲᕐᕋᓂᒃ 

ᐱᓕᕆᒍᓐᓇᕐᓂᕋᖅᑐᑏᒃ. ᐃᓵᖅᑐᖃᕋᓱᑦᑎᓪᓗᒍ ᑕᕝᕙᑦᑕᐅᑎᒋ ᐃᒫᒃ ᖁᖁᐊᖅᑐᑎᑐᑦ ᖃᐅᔨᒐᔅᓴᐅᕙ? ᒥᔅᑐ ᓰᓕ. 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖ. ᓇᓗᓇᐃᖅᓯᑦᑎᐊᕋᕕᑦ. ᖃᐅᔨᒪᔭᐃᓐᓇᕆᖏᒻᒥᒐᒃᑭᓄᑯᐊ 

ᖃᕋᓴᐅᔭᓕᕆᔾᔪᑏᑦ ᖃᕋᓴᐅᔭᑦᑎᓃᑦᑐᐃᑦ. ᐅᕝᕙᓘᓐᓃᑦ ᐊᔾᔨᒌᖏᑦᑐᕈᓘᔭᐃᑦ ᐊᑐᐊᒐᖏᑦ ᖃᐅᔨᒪᓐᖏᓇᒃᑭᑦ. 

 

ᑕᕝᕙᓂᓕ ᖃᕋᓴᐅᔭᓪᓗᐊᑕᑦᑎᓐᓃ ᖃᐅᑕᒫᑦ ᐅᓐᓄᐊᑕᒫᑦ ᐃᑯᒪᐃᓐᓇᖃᑦᑕᖅᑐᐃᑦ, ᖃᐅᔨᒪᔭᐅᒐᓱᐊᖏᓐᓇᐸᑦᑐᑎᒃ 

ᐃᓯᖅᑕᐅᒐᓱᓕᖏᒃᑲᓗᐊᕐᒪᖔᑕ. ᐊᒻᒪᑦᑕᐅᖅ ᐊᑕᐅᓯᖅ ᖃᕋᓴᐅᔭᓕᕆᔾᔪᑎ, ᐃᓛᒃᑯᓂᓛᒃ ᖃᕋᓴᐅᔭᓕᕆᔾᔪᑏᑦ. 

ᑕᐃᒪᐃᑦᑐᖃᐅᖅᑐᐃᑦ ᑭᓯᐊᓂ ᐅᖃᐅᓯᕆᒍᓐᓇᖏᓐᓇᒃᑭᑦ ᐃᓵᖅᑕᐅᔭᐃᒃᑯᑎᖏᑦ ᐊᔾᔨᒌᖏᑦᑐᒡᒍᑎᕈᓘᔭᐅᒻᒥᒻᒪᑕ. 

ᑭᓯᐊᓂ ᖃᐅᔨᒪᔭᕋᓗᐊᒃᑲ ᐅᐊᑦᑎᖃᑦᑎᐊᖏᑉᐸᑕ ᑕᐃᒪᓕ ᐃᓚᓕᐅᑎᒐᔭᓐᖏᑕᕗᑦ ᐅᕙᒍᑦ ᖃᕋᑕᐅᔭᖏᓐᓄᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᓚᐅᖏᓂᑦᑎᓐᓂ, ᒐᕙᒪᑐᖃᒃᑯᑦ ᑕᐃᒪ ᓄᖅᑲᑎᔅᓯᓯᖃᑦᑕᖅᓯᒪᒻᒪᑕ 

ᑎᒃᑖᒃᒥᒃ ᖃᕋᓴᐅᔭᕋᓛᒃᑯᑦ ᓴᖅᑭᔮᕈᑎᐅᖃᑦᑕᖅᑐᓂᒃ. ᓄᓇᕗᑦ ᒐᕙᒪᒃᑯᑦ ᖃᕋᑕᐅᔭᕋᓛᖏᓐᓃᖁᔨᒍᓐᓃᖅᓯᒪᒻᒪᑕ, 

ᑕᐃᒪᐃᓐᓂᐊᕆᕕᔅᓯᑕᐅᖅ? ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ ᐅᖃᐅᓯᐅᔪᕕᔾᔪᐊᕌᓘᔪᖅ ᒫᓐᓇ ᐊᒻᒪ 

ᖃᓄᐃᓕᐅᕈᑕᐅᑦᑕᕐᒪᖔᖅ ᖃᐅᔨᒪᓇᓱᐊᖅᑐᒍᑦ. ᐱᒋᐊᖅᑎᑦᑎᓚᐅᓐᖏᑎᐊᖅᑐᒍᑦ ᐱᓕᕆᒋᐊᓚᐅᓐᖏᑎᐊᖅᑐᒍᑦ 

ᑕᒪᑐᒪ ᒥᔅᓵᓄᑦ. ᑭᓯᐊᓂ ᖃᐅᔨᒍᑦᑕ ᖃᐅᔨᒃᑲᕋᔭᕐᒥᔭᕗᑦ ᒪᓕᒐᓕᐅᖅᑏᑦ ᓄᓇᕗᒻᒥᐅᑕᐃᓪᓗ ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐ J6 -ᒦᑦᑐᒍᑦ, ᖃᕋᓴᐅᔭᓕᕆᔨᖏᑦ. ᒥᔅᑐ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ ᐃᓕᓴᕆᒃᑲᓐᓂᕈᓐᓇᕋᕕᖓ. ᑕᐃᒃᑯᐊ ᑕᓪᓕᒪᒋᔭᖓᓂ 

ᒪᓕᒐᓕᐅᕐᕕᐅᔪᔪᑦ ᖁᐱᕐᕆᔨᐊᖃᔪᒻᒪᑕ ᖃᕋᓴᐅᔭᖏᓐᓂᒃ, ᐅᕙᒍᓪᓕ 6-ᒋᔭᖓᓃᑦᑐᒍᑦ ᒪᓕᒐᓕᐅᕐᕕᒻᒥ.  

 

ᖁᓪᓕᒃᑯᑦ ᑕᐃᒪ ᐃᓵᖅᑕᐅᒐᓱᓐᓂᔪᔫᒐᓗᐊᑦ. ᑕᒪᒃᑯᐊ ᐃᓵᖃᑦᑕᖅᑐᐃᑦ ᓄᖅᑲᖓᑎᑕᐅᒐᓱᓪᓗᑎᒃ ᓄᓇᕘ 

ᒐᕙᒪᖓᑕ ᖃᕋᓴᐅᔭᖏᑦ. ᐅᑯᐊ ᓄᓇᓕᓐᓂ ᒐᕙᒪᒃᑯᓐᓂᒃ ᐱᔨᑦᑎᕋᖅᑎᒃᑯᑦ ᖃᐅᔨᓴᖅᑎᐊᖅᑳᖃᑦᑕᖅᑳᑦ ᐅᓪᓗᒥᒧᑦ 

ᐊᖑᑎᓯᒪᒐᓗᐊᕐᒪᖔᑕ ᐅᐊᑦᑎᔾᔪᑎᖏᑦ? ᐱᑐᖃᐅᓗᐊᓕᕋᐃᒻᒪᑕ ᐊᐅᑦᑎᔾᔪᑎᖏᑦ ᐃᓵᖅᑕᐅᒍᓐᓇᖅᓯᖃᑦᑕᓲᖑᒻᒪᑕ 

ᐃᓵᖅᓴᖅᑎᓄᑦ ᖃᕋᓴᐅᔭᓄᑦ. ᓯᕗᓂᑦᑎᓐᓂᒃ ᑮᓇᐅᔭᐃᖅᑎᑕᐅᒐᓱᐊᒃᑲᓂᔾᔮᓛᖏᒻᒪᑕ ᒐᕙᒪᒃᑯᑦ. 

 

ᑕᐃᒪ ᐊᐱᕆᕗᖓ ᖃᐅᔨᓴᖅᑕᐃᓐᓇᕆᕙᑉᐱᓯᐅᒃ ᑎᒍᒥᐊᒐᓕᒫᑦ ᖃᕋᓴᐅᔭᓕᒫᑦ ᐅᓪᓗᒥᒧᑦ 

ᐊᖑᑎᓯᒪᑦᑎᐊᕋᓗᐊᕐᒪᖔᑕ ᐅᐊᑦᑎᔭᐅᓪᔪᑎᖏᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ. ᖃᕋᓴᐅᔭᓕᕆᔨᕗᑦ ᑲᑐᔾᔨᓪᓗᑎᒃ 

ᖃᐅᔨᒪᒐᓱᐊᖃᑦᑕᖅᑐᑦ ᖃᕋᓴᐅᔭᐃᑦ ᑲᓱᖅᓯᒪᔾᔪᑏᓪᓗ ᐋᖅᑭᑎᐊᖅᓯᒪᒐᓗᐊᕐᒪᖔᑕ. ᐊᒻᒪᑦᑕᐅᖅ ᐃᓛᓐᓂᒃᑯᑦ 

ᓄᑖᕈᕆᐊᖅᑕᐅᒋᐊᖃᓲᖑᒻᒪᑕ ᐊᑐᖅᑎᐅᔪᓄᑦ ᐊᐅᑦᑎᔾᔪᑎᖏᑦ, ᖃᕋᓴᐅᔭᐃᑦ ᓄᑖᕈᕆᐊᕈᑎᖃᕐᖓᑕ, ᑖᓐᓇ 

ᑲᔪᓰᓐᓇᖅᑎᑕᐅᖁᖃᑦᑕᖅᑕᕗᑦ ᐃᓕᑕᐅᕙᓪᓕᐊᖏᓐᓇᕐᓗᑎᓪᓗ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᒫᖓᑐᐃᓐᓇᖅ ᖃᕋᓴᐅᔭᒥᒃ ᓇᑭᑦᑎᖃᑦᑕᕆᐊᖃᓐᖏ.  

ᒪᑉᐱᒐᒦᑦᑐᖅ 6, $51,768.000.00 ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᖓᖓ J7-ᒨᓕᕐᒥᒋᔅᓯ ᐱᖁᑎᕐᔪᐊᓕᕆᓂᖅ. $133,225.000.00. ᒥᔅᑐ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᒪᑉᐱᒐᖓᓂ 220 ᐱᓕᕆᐊᔅᓴᓄᑦ ᐸᕐᓇᐅᑎᓂᒃ. 

ᐃᓚᖓᑦ ᑕᐃᒪ ᑭᖑᓪᓕᖅᐹᖓᑕ ᑐᖏᓕᑦᑎᐊᖓᓂᒃ ᐅᖃᖅᓯᒪᒻᒪᑦ “ᖃᐅᔨᓴᖁᔭᐅᓪᓗᑎᒃ ᐊᔾᔨᒋᖏᑕᖓᓂᒃ 



ᐱᖓᑦᓯᖅ, ᒫᑦᓯ 1, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

46 

ᐃᓪᓗᓕᐅᕈᓯᓂᒃ ᓴᖅᑭᑦᓯᔪᖃᕈᓐᓇᖏᒃᑲᓗᐊᕐᒪᖔᖅ ᐊᕙᑎᒧᓪᓗ ᓱᕋᐃᕙᓪᓕᐊᖏᑦᑐᓂᒃ.” ᓇᓕᐊᖏᒃᑯᐊ ᐱᓕᕆᕕᒃ 

ᑕᐃᒪᐃᓕᓐᓂᖅᑲ, ᑭᒃᑯᓐᓄᑦ ᐅᖃᐅᔾᔨᒋᐊᕋᔭᕐᖓᑕᐅᑯᐊ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ 

ᐱᓕᕆᕕᖓᓄᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓈ ᑲᒪᓇᖅᑐᖅ.  

 

ᒥᓂᔅᑐ ᓇᓗᓇᐃᖅᓯᒍᓐᓇᖅᑲ ᓱᒻᒪᑦ ᐱᕙᓪᓕᐊᔪᓕᕆᔨᒃᑯᑦ ᐃᕿᖏᕐᕋᔪᓕᕆᔨᒃᑯᓪᓕ ᓴᓇᔨᐅᖏᑎᐊᖅᑑᔮᕐᖓᑕᓖ 

ᐅᕙᖓ ᖃᐅᔨᒪᔭᖓᒎᑦ. ᖃᓄᖅ ᑲᓱᖅᓯᒪᓂᖃᑦᑕᕐᒪᖔᖅ ᓇᓗᓇᐃᕆᐊᕈᓐᓇᖅᑲᐅᖅ ᒥᓂᔅᑕᐅᑉ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑎᓕᔭᐅᓯᒪᔾᔪᑎ ᐱᓕᕆᐊᒃᓴᕗᑦ ᑖᓐᓇ 

ᓇᓗᓇᐃᖅᑕᐅᓚᐅᖅᑐᖅ, ᓇᓗᓇᐃᖅᓯᓚᐅᖅᓯᒪᒻᒪᑕ ᑖᓐᓇ ᐱᓕᕆᕕᐅᔪᖅ ᑖᒃᑯᓂᖓ ᑲᒪᓂᐊᕐᓗᑎᒃ, ᑖᒃᑯᓂᖓ 

ᖃᒪᓂᐊᖅᑎᓪᓗᒋᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᓴᓇᖃᑦᑕᕐᒪᑕ ᐃᒡᓗᓕᕆᔨᒃᑯᑦ 

ᐃᒡᓗᖁᑎᖏᓪᓕ ᐊᒻᒪ ᒐᕙᒪᒃᑯᑦ ᐃᒡᓗᖁᑎᒋᔭᖏᓐᓂᒃ ᓄᓇᕗᒻᒥ. ᐃᓚᒋᔭᐅᒋᕚᑦ ᑖᒃᑯᐊ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᒃᑯᐊ ᖃᐅᔨᒪᑦᑎᐊᖅᑕᕗᑦ ᑲᑐᔾᔨᓗᑕ 

ᐊᑐᖅᑕᐅᔪᖅ. 

 

ᐱᔾᔪᑎᒋᔮ ᐊᑖᓂ ᑕᕝᕙᓂ ᓯᕗᓪᓕᐅᔾᔭᐅᓯᒪᔫᑉ, ᐱᓕᕆᕕᒃ ᑕᐃᒃᑯᐊ ᖃᐅᔨᒪᔪᕐᔪᐊᑦ ᑕᐃᒃᑯᐊ ᓂᓪᓕᕈᓐᓇᕐᓂᐊᕐᒪᑕ 

ᖃᐅᔨᓴᐃᔪᖃᖅᑎᓪᓗᒍ ᐅᕝᕙᓘᓐᓂᑦ ᑮᓇᐅᔭᓕᐅᕈᓐᓇᕐᒪᖔᑕ ᖃᐅᔨᓴᐃᑎᓪᓗᒍ, ᑕᐃᒪᓐᓇ ᐊᓯᖏᓐᓂᒃ 

ᓇᓖᕌᕈᑎᓂᒃ ᐃᓱᒪᔅᓴᔅᓯᐅᕈᑎᒃᓴᓂᒃ, ᖃᓄᖅᑑᕈᑎᔅᓴᓂᒃ ᑕᐃᒪᓐᓇ ᖃᐅᔨᓴᐅᔪᓐᓇᕐᓂᐊᕐᒪᑕ 

ᐊᑐᖅᑕᐅᔪᓐᓇᕋᔭᖅᑐᓂᒃ. 

ᐃᓚᖏᓪᓗ ᐃᖅᑲᓇᐃᖅᑕᐅᓯᒪᓕᕇᖅᑐᑦ. 

 

ᑖᒃᑯᐊ ᑕᐃᒪᓐᓇ ᓱᒃᑲᓕᖅᐹᓪᓕᖁᓪᓗᒋᑦ ᐊᒻᒪᓗᑦᑕᐅᖅ ᓯᓚ ᒪᓕᒡᓗᒍ ᓇᑉᐸᑦᑎᕆᖃᑦᑕᕐᒪᑕ ᐃᒡᓗᕐᔪᐊᓂᒃ 

ᑕᐃᒪᓐᓇ ᐱᔾᔪᑎᒋᓪᓗᒍ ᐱᓕᕆᕕᕗᑦ ᑕᐃᒪᓐᓇ ᐱᓕᕆᖃᑕᐅᔪᖅ ᑖᔅᓱᒪ ᐊᒃᑐᐊᓂᖓᒍᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐱᖃᑖ ᑖᓐᓇᑦᑕᐃᓐᓇᖅ, ᐃᑲᔪᖅᑐᖅᑕᐅᑎ, ᓄᑖᕈᕆᐊᕐᓗᒋᑦ 

ᑖᒃᑯᐊ ᐃᒡᓗᕐᔪᐊᑦ ᐊᑐᖅᑕᐅᓯᒪᔪᐃᑦ ᐃᒡᓗᓕᕆᔨᒃᑯᓐᓄᑦ ᑲᔪᓯᑎᑕᐅᓂᐊᖅᑐᖅ. ᓇᓗᓇᐃᖅᑐᑲᓐᓂᕐᓗᒍ ᑖᓐᓇ, 

ᓄᓇᓕᓐᓄᑦ ᒐᕙᒪᒃᑯᓐᓄᑦ ᐱᔨᔅᓯᖅᑎᒃᑯᑦ ᑖᒃᑯᓂᖓ ᓯᕐᓗᐊᕕᓂᑐᖃᕐᓂᖅ ᐋᓐᓂᐊᕕᕕᓂᑐᖃᕐᓂᒡᓘᓐᓃᑦ, 

ᐊᖏᕐᕋᖑᖅᑎᓪᓗᒋᑦ ᓴᓇᖃᑦᑕᕐᓂᐊᖅᐹᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᔪᐊᓇᓯ. 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᑲᔪᖅᑐᐃᔪᖅ ᑖᒃᑯᓂᖓ ᐊᑐᐊᒐᖏᓐᓂᒃ 

ᐊᒥᐊᒃᑯᐃᑦ ᐊᑐᐊᒐᕆᔭᖏᓐᓂᒃ, ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᓄᓇᕗᒥ ᐊᑐᕋᔭᕐᒪᑕ ᐊᖏᕐᕋᖑᖅᑎᑕᐅᖁᓪᓗᒍ. 

 

ᑕᒪᒃᑯᐊ ᐱᕕᔅᓴᓕᐊᑦ ᐊᑐᖅᑕᐅᑦᑎᐊᕋᓱᑦᑐᐃᓐᓇᖕᒪᑕ ᐋᖅᑭᒋᐊᖅᑕᐅᑎᓪᓗᒋᑦ, ᓲᕐᓗ ᐱᓕᕆᕕᕕᓃᑦ ᓄᓇᓕᖕᓂ 

ᓄᓇᕗᒻᒥ ᐊᓯᖓᒍᑦ ᐋᖅᑭᑦᓱᖅᑕᐅᑦᑎᐊᖔᕐᓗᑎᒃ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᐃᒪᓕ, ᓲᕐᓗ ᐊᕝᕕᐊᕈᑎᖃᖅᐸᑕ ᑕᐃᓐᓇ ᐃᒡᓗᕐᔪᐊᖅ 

ᐊᑐᖅᑕᐅᔪᓐᓃᖅᑐᖅ ᐃᒡᓗᓕᕆᔨᕐᔪᐊᒃᑯᑦ ᐱᖅᑳᕋᔭᖅᐹᑦ ᐃᒡᓗᒥᒃ ᑎᒍᓯᖅᑳᕋᔭᖅᐹᑦ? ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐃᒡᓗᒥᒃ ᐊᑐᕈᓐᓃᖅᐸᑕ, ᐃᓄᓕᕆᔨᒃᑯᑦ ᐊᑐᕈᒪᒐᓗᐊᖅᑎᒡᓗᒋ ᐃᒡᓗᓕᕆᔨᕐᔪᐊᒃᑯᑦ ᑖᔅᓱᒥᖓᑦ ᐃᒡᓘᒥᑦ 

ᐊᑐᖔᕈᒪᖅᐸᑕ ᓄᓇᕗᒥ. 

ᐃᒡᓗᓕᕆᔨᕐᔪᐊᒃᑯᑦ ᓯᕗᓪᓕᐅᔾᔭᐅᖃᑦᑕᕆᕚᑦ ᐃᒡᓗᑖᓂᐊᖅᑐᓂᒃ ᑖᒃᑯᓇᓂ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᒃᑯᓂᖓ ᑕᐃᒪᐃᒃᑲᔭᕐᒪᖔᑦ 

ᐆᑦᑐᕆᐊᑐᐃᓐᓇᓕᕋᑦᑕ, ᓲᕐᓗ ᐊᖏᖃᑎᒌᖏᑎᓪᓗᒋᑦ, ᐊᒃᓱᕈᓐᓇᖅᑐᖃᖅᑎᒡᓗᒍᓘᓐᓃᑦ ᖃᓄᐃᑳᓪᓚᒐᔭᖅᑐᓂᒃ 

ᖃᐅᔨᒪᔭᐅᓐᓂᖏᑦᑐᓂᒃ.  

 

ᕼᐊᒻᓚᒃᑯᓪᓗ ᐃᒡᓗᖁᑎᒋᔭᖏᑦ ᑕᒪᒃᑯᐊ, ᑕᒪᒃᑯᐊ ᐃᖅᑲᓇᐃᔭᖃᑎᒋᔭᐅᔪᐃᓐᓇᑦᑎᐊᓂᐊᖅᑐᖅ, 

ᑕᐃᒪᓐᓇᐃᓕᐅᔾᔮᖏᑦᑐᒃᓴᐅᔫᒐᓗᐊᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᕗᓕᒫᒥ ᐃᒡᓗᐃᑦ ᑖᒃᑯᐊ 

ᓯᕗᓪᓕᐅᑎᓯᒪᒐᑦᑎᒍ ᓄᓇᕘᑉ ᒐᕙᒪᒃᑯᖓᐅᓪᓗᑕ ᐃᑲᔪᖅᑐᐃᔪᒪᓪᓗᑕᓗ ᑖᒃᑯᓂᖓ. ᒫᓐᓇ ᐱᓕᕆᔪᒪᓪᓚᕆᖕᒪᑕ, 

ᐃᒡᓗᕕᓃᑦ ᑕᒪᒃᑯᐊ ᑭᓱᓕᕆᕝᕕᕕᓃᑦ, ᓴᓇᕝᕕᕕᓃᑦ ᐊᖏᕐᕋᖑᖅᑎᑕᐅᓗᑎᒃ ᐊᑐᖅᑕᐅᔪᓐᓃᕐᓂᑯᑦ. ᑖᓐᓇ 

ᐊᐅᓚᔾᔭᒋᐊᖁᓪᓗᒍ ᓯᕗᓪᓕᐅᔾᔭᐅᓯᒪᔪᖅ. ᖁᔭᓐᓇᒦᒃ, ᐃᔅᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᔅᓱᒪᓂ ᒥᓂᔅᑕᐃᑦ ᑲᑎᒪᔨᖏᑦ ᐊᖅᓵᕋᐅᑎᖃᑦᑕᓚᐅᓐᖏᒻᒪᑕ. ᒥᔅᑐ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᖔᓚᖔᓛᓕᖅᑐᖓ, ᓂᐊᕐᒪᖔᖑᓐᖏᓪᓗᖓ ᖃᓪᓗᓈᑎᑐᑦ.   

ᑖᓐᓇ ᐱᔾᔪᑎᒋᓪᓗᒍ, ᒥᒃᓴᐅᓴᒃᑕᐅᓯᒪᔪᑦ ᐊᑐᕈᒫᖅᖢᓂ ᑕᕝᕙᓂ ᐱᖁᑎᕐᔪᐊᓂᒃ ᐆᒻᒪᖅᑯᑎᖓᓐᓂᒃ 25 ᐳᓴᒥᒃ 

ᖃᓄᐃᒻᒪᑦ ᐊᑭᑦᑐᕆᐊᖅᐸᑦ ᑖᒃᑯᐊ ᐆᒻᒪᖅᑯᑎᓕᕆᓂᕐᒧᑦ $43,280,000ᒥ $53,259,000-ᖑᖅᖢᓂ.  

 

ᖃᐅᔨᒪᔪᖓ ᐊᑭᑦᑐᕋᕐᒪᑕ ᑭᓱᑐᐃᓐᓇᐃᑦ, ᐅᖅᓱᐊᓗᐃᓪᓗ ᐊᑭᑦᑐᖅᑐᑦ ᖃᐅᔨᒪᔪᖓ, ᑭᓯᐊᓂ 25 ᐳᓴᒥᒃ 

ᐊᑭᑦᑐᕆᐊᖅᓯᒪᔪᖃᖅᑰᖏᒻᒪᑦ ᑭᓱᑐᐃᓐᓇᕐᒧᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ ᑖᓐᓇ ᑕᐃᒐᕕᐅᒃ, 

ᐊᒃᑐᐊᓂᖃᖅᑐᖅ ᑕᒪᒃᑯᓄᖓ ᐆᒻᒪᖅᑯᑎᓄᑦ, ᓲᕐᓗ ᓄᓇᕗᓕᒫᒧᑦ ᑐᕌᖓᔪᖅ. 

 

ᑖᒃᑯᐊ ᐅᖓᓯᒌᒃᑐᐊᓘᖕᒪᑕ, ᐃᒡᓗᕐᔪᐊᓪᓗ, ᐱᖁᑎᒋᔭᐅᔪᓪᓗ ᓄᓇᓕᖕᓂ $10,231,000 ᐅᖅᓱᐊᓗᖕᒧᑦ 

ᐊᑭᑦᑐᕆᐊᕈᑎᑦ ᐊᒻᒪ ᐃᑯᒻᒪᖅᑯᑎᓄᑦ ᐊᑭᖏᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᓴᕕᑲᑖᖅ. 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐅᒃᐱᕆᓂᐊᖅᐸᕋ ᑭᓯᐊᓂᓗ ᑖᓐᓇ ᐊᑭᑐᔪᐊᓘᖅᑰᔨᖕᒪᑦ. 

ᑕᐃᒃᑯᐊ ᐊᑐᕈᒫᖅᑐᓪᓗ ᐊᑐᖅᑕᐅᓯᒪᔪᑦ ᐊᑐᖅᑕᐅᔪᒫᖅᑐᑦ ᑖᒃᑯᐊ ᐊᑭᑦᑐᕆᐊᕐᒪᑕ ᐅᖅᓱᐊᓗᒃ ᐊᑭᑦᑐᕆᐊᕐᒪᑦ, 

ᑮᓇᐅᔾᔭᒃᓵᓪᓗ ᐊᓯᖏᓪᓗ. 

 

ᑕᐃᒪᓐᓇᐃᓕᑐᐃᓐᓇᕐᓗᖓ ᓂᓪᓕᐅᑎᒋᑐᐃᓐᓇᕐᓂᐊᓕᖅᐸᕋ. ᐄ, ᐱᖁᑎᕐᔪᐊᓂᒃ ᐱᔭᕆᐊᖃᓪᓚᕆᒃᑲᑦᑕ. ᑕᕝᕙ 

ᐅᖃᐅᓯᒃᓴᑐᐊᒃᑲ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒐ, ᒥᔅ ᐳᕉᔅᑐ. ᑭᖑᓪᓕᖅ ᐊᑎᖁᑎᓐᓃᑦᑐᖅ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᑕᐃᒃᑯᐊ ᐊᑦᑕᕐᓇᕐᔭᐃᖅᓯᒪᔾᔪᑎᓯ ᓇᒧᑦ ᐱᔨᔅᓯᖅᑎᓯ 

ᐱᓕᕆᕕᖁᑎᓯ ᑕᒡᕙᓂ ᑕᐃᔭᐅᓯᒪᖕᒪᑕ 2023-2024 ᐊᑐᕈᒫᖅᑕᖏᓐᓄᑦ 25-ᖑᖕᒪᑕᒎᖅ ᐃᖅᑲᓇᐃᔮᒃᓴᑦ ᑕᐃᑲᓂ 

ᐊᑦᑕᕐᓇᖅᑕᐃᓕᒪᑎᑦᑎᓂᕐᒧᑦ. ᓇᓕᐊᒃ ᐃᖅᑲᓇᐃᔮᒃᓴᖅ ᐃᓐᓄᒃᑕᐅᓯᒪᓕᖅᐸᑦ ᐃᖅᑲᓇᐃᔭᐃᓐᓇᕐᓂᐊᖅᑐᓂᒃ? ᐊᒻᒪ 

ᖃᔅᓯᑦ ᐃᖅᑲᓇᐃᔮᑦ ᐃᓂᖏᑦ ᐃᓄᖃᓐᖏᓚᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 9-ᖑᔪᑦ ᑎᓰᕝᕙ 31-ᖑᑎᓪᓗᒍ 2022-ᒥ. 

9 ᐃᓐᓄᒃᓯᒪᓐᖏᑦᑐᑦ. 16-ᖑᔪᓪᓗ ᐃᖅᑲᓇᐃᔭᐃᓐᓇᖅᑐᑦ, ᒪᕐᕉᒃ ᐃᖅᑲᓇᐃᔭᓚᐅᐱᓪᓚᑦᑑᒃ. ᐊᑕᐅᓯᕐᓗ ᐃᓄᒃ 

ᐃᖅᑲᓇᐃᔭᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᔩᑦ ᐅᔾᔨᕈᓱᒃᑐᒃᓴᐅᖕᒪᑕ ᐃᓚᖏᑦ ᑖᓐᓇ ᖁᒻᒧᐊᔫᖁᑎᕗᑦ 

ᒪᓕᒐᓕᐅᕐᕕᖕᒥ ᓱᕋᒃᓯᒪᖕᒪᑦ. ᖃᓄᑎᒋᓕ ᑖᓐᓇ ᐱᓕᕆᕕᓯ ᖃᓄᖅ ᑕᐃᒪᓐᓇᐃᑦᑐᓂᒃ ᐊᑦᑕᕐᓇᕐᔭᐃᓯᒪᔾᔪᑎᓂᒃ 

ᖃᓄᖅ ᐱᓕᕆᔪᓐᓇᖅᐸᑦ ᓄᓇᕗᑉ ᓄᓇᓕᓕᒫᖏᖕᓂ ᐱᖃᓯᐅᔾᔨᓯᒪᓪᓗᓂᓗ. ᓲᕐᓗ ᒪᑯᓂᖓ ᖁᒻᒧᐊᔫᓂᒃ 

ᐆᓇᖅᑐᖃᐅᑎᓄᓪᓗ ᐊᒻᒪ ᐊᓯᖏᖕᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᕗᕉᔅᑐᕐ. ᐅᖃᐅᑎᔪᓐᓇᖅᑕᒋᑦ ᑕᒪᒃᑯᓂᖓ ᖁᒻᒧᐊᔫᓂᒃ ᒪᔪᕋᐅᑎᓂᒃ 

ᐊᑐᓐᖏᖔᕐᓗᖓ ᐱᖃᑦᑕᓕᕋᒪ ᐃᑲᔪᖅᑐᖅᑖᓘᒐᑦᑕᒃᑕᐅᖅ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᔨ ᑖᓐᓇ ᖁᔭᒋᑦᑎᐊᖅᐸᕋ 

ᖃᐅᔨᔭᐃᖃᑦᑕᖅᑐᑦ ᖃᐅᔨᓴᖅᑏᑦ ᐃᒡᓗᕐᔪᐊᓂᒃ, ᐱᔪᓐᓇᐅᑎᓂᒡᓗ, ᖃᐅᔨᓴᐃᔪᑦ ᑕᒪᒃᑯᓂᖓ ᐃᒡᓗ 

ᓇᔪᖅᑕᐅᔪᓐᓇᕐᒪᖔᑦ. ᓱᕋᒃᑐᖃᕌᖓᑦ ᐃᒡᓗᕐᔪᐊᕐᒥ ᒪᓕᒐᓕᐅᕐᕕᖕᒥ ᓲᕐᓗᒃ ᑕᕝᕙᓂ, ᓴᓇᔭᐅᓗᑎᒃ 

ᓴᓇᔭᐅᔭᕆᐊᖃᖅᑐᑦ. ᖃᐅᔨᓴᖅᑕᐅᒋᐊᑐᓐᖏᑦᑑᒐᓗᐊᑦ. ᓱᕋᒃᓯᒪᔪᓕᕆᔨᓄᑦ ᓴᓇᔭᐅᔭᕆᐊᓖᑦ.  

 

ᐃᒪᓐᓇᐃᒻᒪᑦ ᑲᑎᒪᖃᑎᖃᕈᓐᓇᓚᐅᕋᒪ ᓄᓇᕗᒻᒥ ᖃᐅᔨᓴᖅᑎᒻᒪᕆᖕᓂᒃ ᐱᓇᓱᐊᕈᓯᕆᓚᐅᖅᑕᑦᑎᓐᓂᒃ. 

ᐱᓇᓱᐊᕈᓯᓕᒫᖅ ᑲᑎᒪᓚᐅᖅᑐᑦ ᐋᖅᑭᒃᓱᐃᔪᑦ ᐅᐸᓗᖓᐃᔭᐅᑎᓂᒃ ᓇᓖᕌᕈᑎᓂᒃ ᐊᑐᖅᑕᐅᔪᓐᓇᖅᑐᓄᑦ ᖃᓄᖅ 

ᑖᒃᑯᐊ ᐊᑦᑕᕐᓇᕐᔭᐃᖅᓯᒪᓂᕐᒧᑦ ᐱᓕᕆᕕᖓᑦ ᑲᒪᔪᓐᓇᕐᒪᖔᑕ ᐃᖅᑲᓇᐃᔭᖅᑎᒻᒪᖔᑕ ᐊᒻᒪ ᓄᓇᕗᑦ 3000 

ᐊᑐᖅᑕᐅᖕᒥᓗᓂ ᓄᓇᕗᒧᑦ ᐱᕕᒃᓴᐅᓂᐊᖅᑐᖅ ᖃᓄᖅ ᑖᓐᓇ ᐱᓕᕆᕕᐊᕈᓯᖁᑎᒋᔭᐅᔪᖅ. ᓯᕗᒧᐊᒍᓐᓇᕐᒪᖔᑦ 

ᐱᔭᐅᔪᒪᔪᓂᒃ ᐱᔨᔅᓯᖅᑕᐅᔭᕆᐊᖃᖅᑐᑦ ᐱᓪᓗᒋᑦ. ᓲᕐᓗ ᐃᒡᓗᐃᑦ ᓄᑖᑦ ᖃᐅᔨᓴᖅᑕᐅᔭᕆᐊᓖᑦ ᐊᒻᒪ 

ᐱᔪᓐᓇᐅᑎᑖᕆᐊᓖᑦ ᖃᐅᔨᓴᖅᑕᐅᔭᕆᐊᖃᖅᑐᓪᓗ. ᓯᕗᒧᐊᒃᐸᓪᓕᐊᑎᓐᓂᐊᖅᑐᓂᒃ ᐸᕐᓇᐅᑎᓕᐅᖅᑐᑦ.  

 

ᒫᓐᓇᓗ ᐅᖃᖃᑎᖃᖅᐸᓪᓕᐊᔪᑦ ᑕᒪᒃᑯᓂᖓ ᐊᔾᔨᒌᓐᖏᑦᑐᓂᑦ ᑎᒥᐅᔪᓂᒃ, ᓄᓇᕗᒥ ᐃᒡᓗᓕᕆᔨᕐᔪᐊᒃᑯᓐᓂᒃ 

ᐱᓗᐊᓐᖑᐊᖅᑐᒥᒃ. ᑖᒃᑯᐊ ᑲᔪᓯᓂᐊᖅᑐᑦ ᐃᖅᑲᓇᐃᔭᖃᑎᒌᖕᓂᕆᔭᕗᑦ ᑖᒃᑯᓂᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᑎᒋᓕ ᐱᓕᕆᕕᒃ ᐊᑦᑕᓇᕐᔭᐃᖅᓯᒪᓂᖅ ᐱᔨᔅᓯᖅᑎ  



ᐱᖓᑦᓯᖅ, ᒫᑦᓯ 1, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖅᑲᓇᐃᔭᖃᑎᖃᖃᑦᑕᖅᐸ ᓯᑎᓂᒃ, ᓄᓇᓖᓪᓗ ᒐᕙᒪᒃᑯᖏᓐᓂᒃ ᐃᑲᔪᖅᑐᐃᓇᓱᒃᑎᓪᓗᒋᑦ ᓴᓇᓇᓱᖕᓂᖏᓐᓂᒃ 

ᐊᑦᑕᓇᕐᔭᐃᖅᓯᒪᔾᔪᑎᓄᑦ ᒪᓕᒐᕐᓂᒃ. ᐃᒡᓗᐃᑦ ᓄᑖᓂᒃ ᓴᓇᔭᕌᖓᑕ ᐃᒡᓗᕐᔪᐊᕐᓗ ᐃᓚᖏᑦ 

ᐱᔪᓐᓇᐅᑎ...ᐃᒡᓗᕐᔪᐊᕐᓕᐅᕐᓂᐊᖅᑐᑦ ᓲᕐᓗ ᐱᔪᓐᓇᐅᑎᑖᓲᖑᖕᒪᑕ ᐊᖑᓇᓱᒡᓗᑎᒃ ᐃᒡᓗᕋᓛᓕᐅᖃᑦᑕᖅᑐᑦ 

ᐱᔾᔪᑎᒋᓪᓗᒋᑦ.  

 

ᐊᐱᖅᑯᑎᒋᔭᕋ ᑖᓐᓇ ᐃᖅᑲᐅᒪᔪᒃᓴᐅᖕᒪᑕ ᑲᑎᒪᔩᑦ ᐊᓂᒍᖅᓯᒪᓕᖅᑐᖅ ᐊᕐᕌᒎᒃ ᒪᕐᕉᓪᓗᑭᐊᖅ ᐱᖓᓱᓪᓗᑭᐊᑦ 

ᐅᓄᑲᓪᓚᒃᑐᑦ ᐃᒡᓗᕋᓛᑦ ᐃᑯᐊᓪᓚᖃᑦᑕᓚᐅᖅᓯᒪᖕᒪᑕ. ᐋᓐᓂᖅᓯᓪᓗᑎᒃ ᐃᓛᓐᓂᒃᑯᓪᓗ ᐋᓐᓂᖅᓯᕐᔪᐊᖅᐸᒃᖢᑎᒃ 

ᐃᓅᔪᓐᓃᖅᑐᖃᓚᐅᖅᐸᒃᖢᓂᓗ ᐃᒡᓗᕋᓛᕐᓂᒃ ᐃᑯᐊᓪᓚᒃᑐᕕᓂᕐᓂᒃ. ᐊᓂᔪᓐᓇᐃᓕᐅᖅᑲᔪᓂᒃ ᐃᒡᓗᒥ 

ᐃᒡᓗᖃᓛᕐᒥᒃ ᐊᓯᐊᒍᑦ ᐹᖓᑕ ᐊᓂᒡᕕᒃᓴᖃᓐᖏᒧᑦ. ᐊᑦᑕᕐᓇᕐᔭᐃᖅᓯᒪᔪᑦ ᑕᒪᒃᑯᐊ ᐊᑦᑕᓇᕐᔭᐃᖅᓯᒪᑎᑦᑎᓂᕐᒧᑦ 

ᐱᓕᕆᕕᒋᔭᖏᑦ ᖃᓄᖅ ᐃᖅᑲᓇᐃᔭᖃᑎᖃᖃᑦᑕᖅᐸᑦ ᓄᓇᓖᑦ ᒐᕙᒪᒋᔭᖏᓐᓂᒃ ᓯᑎᐅᔪᓂᒡᓗ? 

ᐃᑲᔪᖅᑐᐃᔾᔪᑎᒋᔭᐅᓂᐊᖅᑐᓂᒃ ᓄᓇᓕᖕᓂ ᐊᑦᑕᕐᓇᖏᓐᓂᖅᓴᒃᑯᑦ ᐃᒡᓗᓕᐅᕈᓐᓇᖁᓪᓗᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐅᖃᐅᓯᕆᓚᐅᖅᓯᒪᖕᒥᒐᑦᑎᒍ 

ᐃᒡᓗᕐᔪᐊᓕᐅᕐᓂᖅ ᐱᔪᓐᓇᐅᑎᖃᓐᖏᓪᓗᓂ. ᓄᑖᑦ ᒪᓕᒐᖏᑦ ᐃᒡᓗᓕᐅᕐᓂᒧᑦ ᓄᓇᕗᒻᒥ ᒪᓕᒐᖏᑦ ᑖᒃᑯᐊ 

ᐃᒡᓗᖃᕈᓐᓇᖅᑐᖅ, ᐃᒡᓗᖃᕈᓐᓇᖏᑦᑐᑦ ᑭᓯᐊᓂ ᑐᓂᔭᐅᓚᐅᕐᓗᑎᒃ ᑭᓯᐊᓂ ᐱᔪᓐᓇᐅᑎᒥᒃ ᐃᓯᕈᓐᓇᐅᑎᒥᒃ 

ᖃᐅᔨᓴᖅᑕᐅᓚᐅᕐᓗᑎᒃ. ᑭᓯᐊᓂᓕ ᐊᔪᖅᑎᑕᐅᑉᐸᑕ ᐊᑦᑕᕐᓇᕐᓂᖏᑦ ᐱᔾᔪᑎᒋᓪᓗᒋᑦ ᑕᐃᒪᓐᓇ 

ᐅᖃᐅᓯᕆᑐᐃᓐᓇᖅᑕᕋ ᐊᒻᒪᓗᑦᑕᐅᖅ ᑐᖏᓕᕋ ᓇᓗᓇᐃᑦᑎᐊᒃᑲᓐᓂᖁᔨᓪᓗᒍ ᑖᔅᓱᒥᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓰᓕ, ᐊᑏ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᓂᔅᑕ ᐅᖃᐅᓯᕆᑦᑎᐊᕋᑖᖅᑰᖅᑕᖓ ᑖᒃᑯᐊ ᒪᕐᕉᓕᖅᑲᖓᔫᒃ 

ᑖᒃᑯᐊ ᓯᕗᓪᓕᖅᐹᓐᓄᑦ ᐊᐱᖅᑯᑎᒋᕋᑕᖅᑕᖓ ᒪᓕᒐᖏᑦ ᐊᔾᔨᒌᓕᖅᑎᑕᐅᓯᒪᔪᒧᑦ ᖃᐅᔨᓴᖅᑏᑦ ᒪᓕᒐᕆᔭᖏᑦ 

ᐊᑦᑕᓇᕐᔭᐃᖅᓯᒪᔪᒃᑯᑦ ᐆᓇᖅᑐᖃᐅᑎᐅᒃᐸᑦ ᖁᒻᒧᐊᔫᖑᒃᐸᑦ ᐃᒡᓗᕐᔪᐊᖑᑉᐸᓪᓘᓐᓃᑦ. ᑖᒃᑯᐊ ᐅᐊᔭᒨᖅᑐᓪᓘᓐᓃᑦ 

ᑖᒃᑯᐊ ᒪᓕᒐᓕᐅᕐᕕᖕᒥ ᒪᓕᒐᖃᖅᑐᖅ, ᐃᓛᒃ, ᒪᓕᒐᖃᖅᑐᑦ ᒪᓕᒐᕋᓛᖃᖅᖢᑎᒃ.  

 

ᑖᒃᑯᐊ ᒪᓕᒐᕆᔭᖏᑦ ᖃᖓᒃᑯᑦ ᖃᐅᔨᓴᐃᓂᐊᕐᒪᖔᑕ ᒪᓕᒐᕐᓂ ᒪᓕᒃᓯᒪᑦᑎᐊᕋᓗᐊᕐᒪᖔ ᓴᓇᔨᐅᔪᓄᑦ 

ᑲᒪᒋᔭᐅᖃᑦᑕᖅᑐᑦ. ᑖᒃᑯᐊ ᒪᓕᒐᕐᔪᐊᖅ ᐃᓗᐊᓂ ᐃᓕᖅᑭᒃᓯᒪᑲᐅᑎᒋᔪᑦ ᐃᒡᓗᓕᐅᕐᓂᕐᒧᑦ ᒪᓕᒐᖏᑦ ᓄᓇᕗᒻᒥ. 

ᑖᒃᑯᐊ ᑭᓯᐊᓂ ᑖᒃᑯᐊ ᓄᓇᓕᖕᓄᑦ ᒐᕙᒪᖏᓐᓄᑦ ᐱᔾᔪᑎᒋᓪᓗᒋᑦ ᐃᑲᔪᖅᑐᐃᔾᔪᑎᐅᖃᑦᑕᖅᑐᑦ ᐊᐱᖅᑯᑏᑦ ᐱᓪᓗᒍ. 

ᐊᑐᓂ ᓄᓇᓖᑦ ᒐᕙᒪᒋᔭᖏᑦ ᑲᒪᖕᒪᑕ ᓴᓐᖏᓂᕐᒥᓗ ᐱᓯᒪᓪᓗᑎᒃ, ᐊᖏᖅᓯᓂᕐᒥᒃ ᐱᕙᓪᓕᐊᑎᑦᑎᓂᕐᒧᑦ ᓴᓇᓂᕐᒧᑦ 

ᐱᔪᓐᓇᐅᑎᓂᒃ. ᐊᒻᒪ ᒪᓕᒐᕋᓛᖃᕆᓪᓗᑎᒃ ᓴᓐᖏᓂᖃᖅᖢᑎᒃ ᐱᔪᓐᓇᐅᑎᖃᖅᖢᑎᒡᓗ ᒪᓕᒐᕋᓛᓕᐅᕐᓂᒧᑦ. 

ᑕᐃᒃᑯᐊᓕ ᖃᐅᔨᓴᖅᑏᑦ ᐱᔪᓐᓇᐅᑎᑖᕌᖓᑕ ᐃᒡᓗᓕᐅᕐᓂᕐᒧᑦ ᖃᐃᖁᔭᐅᓲᖑᔪᑦ ᐊᒻᒪᓗᑦᑕᐅᖅ ᑕᐃᒃᑯᐊ 

ᒪᓕᒐᓕᐃᑦ ᒪᓕᒐᐃᑦ ᐊᑐᓂ ᒪᓕᒃᖢᒋᑦ. ᒪᓕᒃᑕᐅᖃᑦᑕᖅᑐᑦ ᐊᑦᑕᕐᓇᔾᔭᐃᖅᓯᒪᓂᕐᒧᑦ ᐱᓕᕆᕕᒃ. 

 

ᒥᓂᔅᑕ ᐅᖃᖅᑲᐅᖕᒪᑦ ᒫᓐᓇᕋᑖᖑᓚᐅᖅᑐᑦ ᐅᐸᓗᖓᐃᔭᐃᓂᕐᒧᑦ ᑲᑎᒪᓚᐅᕐᒪᑕ ᑕᐃᒃᑯ ᐊᑦᑕᓇᕐᔭᐃᖅᓯᒪᔪᓄᑦ 

ᓴᓇᕐᕈᑎᖃᑦᑎᐊᕋᓗᐊᕐᒪᖔᑕ ᑮᓇᐅᔭᐃᓪᓗ ᐊᑐᐃᓐᓇᐅᑎᑕᐅᓂᖅᓴᐅᓗᑎᒃ ᓄᓇᓕᖕᓂ ᓄᓇᖃᖅᑐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓕᐊᓇᐃᑦ ᑐᓴᕋᒪ ᑖᑉᓱᒪᖓᑦ. ᑖᒃᑯᐊ ᐊᑐᖅᑐᐊᖅᑐᑦ ᖃᓄᖅ 

ᖃᐃᔨᒪᓚᐅᖅᐱᑦ ᑭᓱᒥᒃ ᖃᐅᔨᒪᓚᐅᖅᐱᑦ ᖃᖓᒃᑯᑦ ᖃᓄᐃᓕᐅᓚᐅᖅᐱᓪᓗ ᑕᒪᒃᑯᐊ ᒐᕙᒪᓕᒫᑦ 

ᑲᒪᒋᔭᖃᕆᐊᖃᕐᒪᑕ ᑕᒪᒃᑯᐊ ᓴᐳᔾᔭᐅᓯᒪᑦᓯᐊᖁᓪᓗᒋᑦ ᐊᑦᑕᓇᖅᑐᒦᖃᑦᑕᖁᓇᒋᑦ ᓄᓇᓕᓐᓃᑦᑐᑦ. ᑕᐃᒪᐃᒻᒪᑦ 

ᐊᐱᕆᓚᕿᕋᑖᖅᐳᖓ, ᐊᒥᓱᐃᖅᓱᖅᓱᓂ, ᓄᓇᓖᑦ ᕼᐋᒻᒪᓚᖏᑦ ᐱᓇᓲᑎᖃᓗᐊᖅᐸᖏᒻᒪᑕ. ᒪᑯᐊ ᒪᓕᒐᐅᔪᓂᑦ 

ᒪᓕᒐᕋᓛᑎᒍᑦ ᐱᓗᐊᖅᑐᒥᒃ ᒪᑯᓇᖓᑦ ᖃᐅᔨᒪᒐᔭᖏᑕᒥᓂᒃ ᐃᒫᒃ ᖃᐅᔨᓴᖅᑎᒻᒪᕆᐅᒍᓐᓇᖅᑐᒥᒃ 

ᑮᓇᐅᔭᖃᑦᓴᐃᓐᓇᖅᐸᓐᓂᖏᓐᓄᑦ ᑖᒃᑯᐊ ᐃᑲᔪᖅᑐᐃᓪᓗᐊᕋᓗᐊᕐᒪᑕ ᐱᔨᔅᓯᖅᑎᒃᑯᑦ ᐊᑦᑕᓇᖅᑕᐃᓕᓂᕐᒨᓕᖓᔪᓂᒃ.  

ᓯᕗᓪᓕᐅᔾᔭᐅᓂᖅ 2022-2023-ᒥ ᐊᖏᖅᓯᒪᓚᐅᖅᓯᒪᒐᔅᓯ ᐊᖏᓪᓕᒋᐊᖅᑕᐅᖁᓪᓗᒋᑦ 

ᓄᑖᖑᕆᐊᖅᑕᐅᖁᓪᓗᒋᓪᓘᓐᓃᑦ ᑕᒪᒃᑯᐊ ᐸᐃᕆᑦᓯᕝᕕᐅᔪᑦ ᐃᓐᓇᕐᓄᑦ ᐊᓯᖏᓐᓄᓪᓗ. ᑐᓴᕈᒪᖓᓗᐊᖅᐳᖓ 

ᖃᓄᐃᑉᐸᓪᓕᐊᓯᒪᓂᖓᓂᒃ ᑕᒪᑐᒪᐅᑉ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑐᖏᓕᕋ ᓂᓪᓕᕈᓐᓇᕐᒪᖔᖅ 

ᑖᑦᓱᒧᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑏ, ᑲᔪᓯᒋᑦ. ᒥᔅᑕ ᓰᓕ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᐊᐱᕆᒐᕕᑦ. ᐅᓇᖃᐃ ᓯᕗᓪᓕᐅᔾᔭᐅᓯᒪᔪᖅ 

ᐱᕙᓪᓕᐊᓂᖓ ᐱᓪᓗᒍ, ᒫᓐᓇ ᐱᓕᕆᕝᕕᑎᓐᓂ ᐱᓕᕆᕙᓪᓕᐊᓯᒪᕗᒍᑦ ᐊᓯᐊᓅᖅᑕᐃᓯᒪᓕᖅᓱᑎᒃ ᑖᒃᑯᐊ 

ᐱᖁᑎᖃᖅᑐᑦ ᑖᒃᑯᓇᓐᖓᑦ. ᓲᕐᓗ ᑖᒃᑯᐊ ᐃᓐᓇᒃᑯᕕᐅᔪᑦ ᓄᓇᓕᓐᓂ ᐱᓪᓗᒋᑦ. 

 

ᐊᐃᑉᐹᑦᑕᐅᖅ ᐊᓯᐊᓅᖅᑕᐅᓂᖏᑦ ᐊᐅᓚᑕᐅᓂᕆᔭᖏᑕ ᑕᒪᒃᑯᐊ ᐱᖁᑏᑦ, ᐃᓗᓕᖏᑦ ᐅᖃᓐᖏᒃᑲᓗᐊᕐᓗᒋᑦ 

ᑕᒪᒃᑯᐊ ᐊᓯᐊᓅᖅᑕᐅᒐᔪᓐᓂᖏᑦ ᒪᒃᑯᐊ ᖃᓄᐃᓂᕆᔭᖏᑦ ᐱᔪᒪᓇᓲᖑᔪᖅ ᖃᓄᖅ ᐊᑭᑐᑎᒐᔭᕐᒪᖔᖅ 

ᑎᒍᒥᐊᖅᑕᐅᑦᓴᐃᓐᓇᕐᓂᐊᕈᑎᓪᓗ. ᐱᓕᕆᐊᖑᑦᓴᐃᓐᓇᕐᓂᐊᖅᑐᑦ ᐃᒡᓗᓕᕆᔨᕐᔪᐊᒃᑯᓐᓄᑦ, 

ᐋᓐᓂᐊᖅᑐᓕᕆᔨᒃᑯᑎᒍᓪᓗ ᐱᕙᓪᓕᐊᔫᒐᓗᐊᖅ.  

 

ᑖᒃᑯᐊ ᖃᐅᔨᓴᕈᑏᑦ ᐱᓚᐅᖅᑎᓪᓗᒋ ᐃᒡᓗᓂ ᐊᒻᒪᓗ ᖃᓄᖅ ᐊᑭᑐᑎᒋᒐᔭᕐᓂᖏᓐᓂᓪᓗ ᐱᔾᔪᑎᒋᓪᓗᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᔅᑕ ᓰᓕ ᑭᐅᑦᑎᐊᕋᕕᑦ. ᑐᑭᓯᓇᑦᓯᐊᑐᐃᓐᓇᕐᓗᒍ ᒪᑯᐊ 

ᐃᓐᓇᒃᑯᕕᐅᑦᓴᐃᓐᓇᖅᑐᑦ ᐊᐱᖅᑯᑎᒋᖅᑲᐅᒐᒃᑭᑦ ᑖᒃᑯᐊ ᐅᖃᐅᓯᖃᒐᓚᒻᒪᑕ ᐃᓐᓇᒃᑯᕕᓐᓂ. ᐊᔾᔨᒌᓐᖏᒻᒪᑕ 

ᐃᓐᓇᒃᑯᕕᐅᔪᑦ ᐊᒻᒪᓗ ᑖᒃᑯᐊ ᐸᐃᕆᑦᓯᕝᕕᐅᑦᓴᐃᓐᓇᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᔭᒃᑯᑦ ᐊᔾᔨᒌᖏᓐᓂᖏᓐᓂᒃ 

ᐱᑕᖃᖏᑦᑐᑦ ᑖᒃᑯᐊ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑕ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᑉᓱᒧᖓ ᑎᑎᕋᖅᓯᒪᔪᒧᑦ ᐱᓕᕆᖃᑎᖃᑦᓴᐃᓐᓇᕐᓂᐊᕋᒪ 

ᐱᓇᓱᖃᑎᑦᓯᓐᓂᒃ ᐱᓕᕆᐊᖑᔪᒥᒃ ᑖᒃᑯᐊ ᐃᓐᓇᒃᑯᐅᑦᓴᐃᓐᓇᑐᓂᖅᑲᐃ ᐅᖃᐅᓯᖃᖅᐳᖅ. ᓄᓇᕗᒻᒥᓪᓗ 

ᐊᔪᕈᑎᖃᖅᑐᓄᑦ ᒪᒥᓴᕐᕖᑦ, ᐅᖃᐅᑎᔪᓐᓇᖅᐱᑎᒎᑦ ᓄᑖᒥᒃ ᐱᓗᐊᖅᑐᒥᖅᑲᐃᑦ ᓄᓇᕗᒻᒥ ᐊᔪᕈᑎᖃᖅᑐᓄᑦ 

ᖁᐊᖅᓵᕐᓂᑯᓄᓪᓘᓐᓃᑦ ᒪᒥᓴᕐᕕᐅᔪᒥᒃ, ᖃᓄᖅ ᐱᓕᕆᐊᖑᓯᒪᓕᕐᒪᖔᖅ. ᐅᓂᒃᑳᒃᑲᓐᓂᕈᓐᓇᖅᐲᑦ ᑖᒃᑯᐊ 

ᐃᓐᓇᒃᑯᕕᐅᔪᑦ ᓴᓇᔭᐅᕙᓪᓕᐊᔪᑦ ᐅᕝᕙᓗ ᐱᕙᓪᓕᐊᔭᐅᕙᓪᓕᐊᔪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᑯᓵᓚᐅᕋᑉᑯ ᐊᑭᑦᑐᕋᐅᑕᐅᔪᒥᒃ ᑕᒪᒃᑯᐊ ᒪᒥᓴᕐᕖᑦ ᐱᓪᓗᒋᑦ 

ᖃᐅᔨᓚᐅᕋᓗᐊᖅᑐᖓ. ᒥᓂᔅᑕ ᔪᐊᓇᓯ. 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑎᓯᐱᕆ 2020-2021 

ᐊᑭᑦᑐᕋᐅᑕᐅᓕᓚᐅᖅᓯᒪᔪᖅ ᑏᓰᕝᕙ 2022, ᓴᓇᔭᐅᕙᓪᓕᐊᓂᖏᑦ ᑐᓂᔭᐅᓂᖓᓗᑦ 2023-ᒥ ᐱᑦᑕᖅᐳᑦ. ᐃᓪᓗᓗ 

ᐱᔭᕇᖅᑕᐅᓂᒃᓴᖓ ᑏᓴᐱᕆ 2024-ᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐃᓱᒪᒋᓪᓗᒍ ᑕᒪᒃᑯᐊ ᓴᓇᒋᐊᓖᑦ ᐊᒻᒪᓗ ᑕᒪᒃᑯᐊ ᐃᒥᕐᒧᑦ 

ᕿᓈᓗᒃᑯᑎᓄᓪᓗ ᓴᓇᓯᒪᔪᑦ ᖃᓄᐃᒍᑕᐅᓂᖏᑦ ᓄᓇᓕᐸᐅᔭᒻᒥ ᑐᓴᖅᑎᑎᒍᑦ. ᐃᖃᓗᐃᑦ ᓄᓇᓕᐸᔭᒃᑯᖏᓐᓂᒃ 

ᐅᖃᖃᑎᖃᖅᓯᒪᒻᒪᖔᔅᓯ ᑖᒃᑯᐊ ᑳᓐᑐᕌᒃᓯᒪᔪᑦ ᐃᓚᒋᔭᐅᓯᒪᒻᒪᖓᑕ ᑲᒪᒋᔭᐅᕙᓪᓕᐊᓂᖓ. ᑕᐃᑦᓱᒪᐅᓪᓘᓐᓃᑦ 

ᒪᒥᓴᕐᕕᐅᑦᓴᐅᑉ ᑭᑐᖅ ᑭᖑᕙᕆᐊᕈᑕᐅᑐᐃᓐᓇᕆᐊᖃᕐᒪᖔᑕᓘᓐᓃᑦ, ᖃᓄᕐᓗ ᐊᑭᖃᖅᑎᒋᓂᐊᕐᒪᖔᑕ ᑕᒪᒃᑯᐊ 

ᑭᖑᕙᕆᐊᕈᑏᑦ ᐱᔾᔪᑎᒋᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᓴᕆᐊᖅᑎᑐᐃᓐᓇᕐᓗᒍ ᒥᓂᔅᑕ, ᐊᓯᔾᔨᕋᔭᕈᓐᓇᕐᓂᖓᓂᖂᖅᑐᖅ 20-ᖓᓂ. ᒥᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐱᒻᒪᕆᐅᔪᓂ ᓴᓇᒋᐊᓕᓐᓂ 

ᐃᖃᓗᓐᓂ ᐱᓪᓗᒋᑦ ᐃᑉᐱᓇᖅᑑᒐᓗᐊᖅ ᐊᒻᒪᓗ ᐃᓛᒃ ᐊᑦᓱᕈᕈᑕᐅᓪᓗᓂ ᑕᒫᓂ ᐃᖃᓗᓐᓂ ᐃᒥᖅᑕᕐᓂᕐᒨᓕᖓᔪᑦ. 

ᐅᓂᒃᑳᕆᒋᐊᒃᑲᓐᓂᖁᓪᓗᒍ ᑖᒃᑯᐊ ᐊᔪᕈᑎᖃᖅᑐᓄᑦ ᖁᐊᖅᓵᕐᓂᑯᓄᓪᓗ ᐃᒡᓗᒃᓴᐅᔪᖅ, ᑖᒃᑯᐊ ᓴᓇᒋᐊᓖᑦ 

ᐃᒥᖅᑕᕈᑎᔾᔪᑎᓄᑦ. ᓂᓪᓕᐅᑎᒋᒃᑲᓐᓂᕈᓐᓇᕈᕕᐅᒃ, ᒥᔅᑕ ᓰᓕ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᔪᓯᒋᐊᕆᑦ, ᒥᔅᑕ ᓰᓕ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑏᑐᖅ ᓂᕆᐅᒋᔭᑦ ᐅᖃᕐᓂᐊᖅᐸᕋ. ᓄᓇᕗᒻᒥ ᒪᒥᓴᕐᕕᑦᓴᖅ 

ᐊᑭᑦᑐᕋᐅᑕᐅᒍᓐᓇᖅᓯᓯᒪᔪᖅ ᐃᖃᓗᐃᓪᓗ ᐃᒥᖅᑕᕈᑎᓂᒃ ᑭᓈᓗᒍᑎᓂᓪᓗ ᑕᐅᑐᒃᑕᐅᓪᓚᕆᖕᒪᑦ ᓴᓇᒪᓂᒃᓴᖏᑕ 

ᓴᓇᔭᐅᒋᐊᓖᑦ. ᐃᓪᓗᒥᓪᓗ ᑕᐃᒫᒃ ᓴᓇᓂᐊᕐᓗᓂ ᐱᔭᕆᑐᓂᖓ, ᐱᔭᕆᑐᓯᒪᕗᖅ ᐸᕐᓇᑦᓱᒍ ᐊᒻᒪᓗ 

ᑎᒍᒥᐊᑦᓴᐃᓐᓇᕋᓱᑦᓱᒍ. ᒫᓐᓇ ᐱᒍᓐᓇᖅᑎᒋᓂᖏᑦ ᐃᖃᓗᓐᓂ ᓄᓇᓕᐸᐅᔭᒃᑯᑦ ᑖᒃᑯᐊᓗ ᓴᓇᓯᒪᔪᑦ 

ᐃᒥᖅᑕᕈᑎᓐᓄᑦ ᑭᓈᓗᒍᑎᓄᓪᓗ. ᐊᔾᔨᐅᖏᑦᑐᓂᒃ ᐋᖅᑭᒃᓯᒪᒍᑎᐅᒋᐊᖅᓯᒪᔪᖅ ᐊᑭᑦᑐᕆᐊᒃᑲᓐᓂᕈᑎᐅᓂᐊᖅᑰᖅᓱᓂ 

ᒐᕙᒪᒃᑯᓐᓄᑦ ᐋᖅᑮᓂᐊᕈᑎᒃ ᑕᒪᒃᑯᓂᖓ ᐱᖁᑎᒃᓴᓂ ᐱᒻᒪᕆᐅᖕᒪᑕ. 

 

ᐃᒡᓗ ᑭᖑᕙᓐᖏᓪᓗᓂ ᓴᓇᔭᐅᒍᓐᓇᖅᓯᒋᐊᓛᕐᒪᑦ ᐱᒋᐊᕈᓐᓇᖅᓯᑐᐊᖅᐸᑦ. ᐊᔾᔨᒌᖏᑦᑐᓪᓗ ᓴᓇᒪᓂᑦᓴᖏᑦ ᓲᕐᓗ 

ᒪᑯᐊ ᑭᓱᕝᕕᒃᓴᒐᓚᖏᑦ ᐃᓪᓘᑉ. ᑕᒪᒃᑯᐊᓗ ᐊᑐᖅᑕᐅᑎᒋᕙᓐᓂᖓ ᑕᖅᑭᑕᒫᑦ ᓄᓇᓕᐸᐅᔭᒃᑯᑦ ᐱᒍᓐᓇᕐᓂᖓ 

ᒪᓕᓪᓗᒍᒐᓱᑦᑐᒍ. ᓄᓇᑦᑕᖓ ᑎᒃᑯᐊᖅᑕᐅᓯᒪᒻᒪᑦ ᓇᓗᓇᐃᖅᑕᐅᓯᒪᒻᒪᑦ ᐃᓱᒪᒋᔭᐅᓯᒪᓪᓗᓂᓗ ᐃᒥᖅᑕᕈᑎᓄᑦ 

ᑭᓈᓗᒍᑎᓂᓪᓗ ᓴᓇᒋᐊᖅᑐᑦ ᑕᐅᕗᖓᖓᔪᑦ ᐊᖅᑯᑖᓄᑦ. ᑖᒃᑯᐊ ᑭᓐᖑᖅᑕᐅᔪᓂ ᑕᕝᕙᓂ ᓈᒻᒪᒐᔭᖑᐊᕐᒪᑦ, 

ᑭᖑᓂᐊᒍᓪᓗᓂ ᑕᒪᒃᑯ ᖃᓄᖅ ᐱᑎᒋᔪᓐᓇᖅᓂᖏᑦ ᐃᒥᖅᑕᕈᑏ ᑭᓈᓗᒍᑏᑦ ᐃᓱᒪᔅᓴᖅᓯᐅᕈᑕᐅᓪᓚᑦᑐᑦ 

ᓴᓇᒪᓂᑦᓴᖓ ᑎᑎᕋᐅᔭᖅᓯᒪᓂᑦᓴᖓ ᑕᒪᒃᑯᐊ. 

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ, ᒥᔅᑕ ᓰᓗ. ᐅᓂᒃᑳᕐᕕᒋᒃᑲᓐᓂᓚᐅᖅᑎᒍᑦ ᖃᓄᖅ 

ᐊᖏᑎᒋᓂᖓᓂᒃ ᐅᖃᑲᐃᓐᓇᕋᕕᑦ ᑐᑭᓯᓇᖅᓯᑎᒋᐊᒃᑲᓐᓂᕈᓐᓇᕈᕕᐅᒃ ᐊᒻᒪᓗ ᐃᓱᒪᔅᓴᖅᓯᐅᕈᑎᒃᓴᐅᓂᖓ. ᐃᒫᒃ, 

ᑭᓈᓗᒍᑏᑦ ᐃᒥᖅᑕᕈᑏᑦ ᐃᓱᒪᒋᔭᐅᓂᖓᓗᑦ.  

 

ᓄᓇᕗᑦ ᒐᕙᒪᒃᑯᑦ ᐋᖅᑭᒐᓱᒍᒫᕐᓂᐊᓕᖅᑐᑦ ᑕᒪᒃᑯᓇᖓᑦ ᓱᓪᓗᓕᖏᓐᓂᒃ ᐃᒥᖅᑕᕈᑏᑦ ᑭᓈᓗᒍᑏᑦ ᐱᓕᕆᐊᖑᔪᖅ 

ᑖᓐᓇ ᓯᕗᒧᒍᓐᓇᑦᓯᐊᓛᕐᖓᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 



ᐱᖓᑦᓯᖅ, ᒫᑦᓯ 1, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐊᐱᖅᑯᑎᖕᓄᑦ ᓯᕗᓪᓕᖅᐹᖓᓄᒃ. ᑖᒃᑯᐊ 

ᐃᑲᔪᖅᓱᐃᒍᑎᒃᓴᐃᑦ ᐃᒥᖅᑕᕐᔪᑎᓄᑦ ᓄᓇᕗᒻᒥᓪᓗ ᒪᒥᓴᕐᕕᒃᓴᖅ. ᐊᐃᑉᐹᓗ ᐊᐱᖅᑯᑎᒋᕋᑖᖅᑕᕐᓄᑦ. ᐄ, 

ᑮᓇᐅᔭᖅᑐᕈᑎᒃᓴᓄᑦ ᐃᑲᔪᖅᑐᐃᒍᑎᐅᔪᓐᓇᕋᔭᖅᑐᑦ ᐃᒥᕐᒧᑦ ᐊᖅᑯᑕᐅᕙᒃᑐᑦ ᓱᓪᓗᓕᖏᑦ, ᓄᓇᓕᐸᐅᔭᐅᑉ 

ᓱᓪᓗᓕᖁᑎᖏᑦ ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᑲᐃᓐᓇᕈᓐᓇᕈᒪ. ᐆᑦᑑᑎᖃᕈᓐᓇᓕᕇᕋᑦᑕ. ᑖᓐᓇ ᒪᒥᓴᕐᕕᒃᓴᖅ ᓴᓇᔭᐅᓵᔪᔪᖅ 

ᑖᓐᓇ ᐃᓪᓗᒥ ᐊᖏᖅᑕᐅᔭᕆᐊᖃᔪᒻᒪᑦ ᐃᓚᒋᐊᕈᑎᒃᓴᓂᒃ ᒥᓪᓗᐊᕈᑎᒥᒃ ᐱᔭᕆᐊᖃᔪᒻᒪᑕ ᐸᕐᓇᐅᑕᐅᓐᓂᖏᒻᒪᑦ 

ᓯᕗᓂᐊᓂᒃ ᑕᐃᒃᓱᒪᓂ ᖃᓄᐃᓚᐅᖏᒃᑲᓗᐊᖅᓱᓂ ᒪᓕᒋᐊᓖᑦ ᒪᓕᑦᑐᒋᑦ ᑭᓯᐊᓂ ᑭᖑᓂᐊᒍᑦ 

ᒪᓕᓪᓗᐊᕈᓐᓃᓇᕐᒪᑦ. ᑕᐃᒪᐃᒻᒪᑦ ᖁᕕᐊᒋᑐᐃᓐᓇᖅᐸᕋ ᒥᔅ ᐳᕉᔅᑐ ᐊᐱᖅᓲᑎᒋᔭᑎᑦ. ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪ ᖁᔭᓐᓇᒦᒡᓗ ᐃᓚᒋᐊᒃᑲᓐᓂᕋᕕᐅᒃ ᐅᖃᐅᓯᒃᑯᑦ ᑖᒃᑯᐊ 

ᐱᔨᔅᓯᖅᑐᓕᕆᔨᒃᑯᓪᓗ ᐊᖏᖅᓯᒪᖕᒪᑕ ᑖᒃᑯᐊ ᐅᖃᐅᓯᕆᕙᒃᑕᖏᑦ ᖃᐅᔨᓴᕐᕕᒃᓴᒧᑦ ᓴᓇᔭᐅᒍᓐᓇᖅᑐᓂᒃ 

ᐊᓯᖏᓐᓂᒃ ᐊᒻᒪᓗ ᐃᑯᒻᒪᖁᑎᓯᐅᑎᓂᒃ ᐊᑐᓗᐊᖏᔾᔫᒥᔪᓂᒃ ᐱᓗᐊᖅᑐᒥᖅᑲᐃ ᑖᓐᓇ ᒪᒥᓴᕐᕕᒃᓴᖅ ᑖᓐᓇ ᐃᒡᓗ 

ᐊᑐᕋᔭᖅᐸᖅᑲᐃ ᐃᑯᒪᖅᑎᓯᐅᑎᓂᒃ ᐊᑐᓗᐊᖏᔾᔫᒥᔪᓂᒃ ᐆᑦᑑᑎᒋᓗᒍ ᓲᕐᓗ ᐃᒪᕐᒥᓘᓐᓃᑦ ᐃᒥᕐᒥᒃ ᐊᑐᖅᐸᖕᓂᖓ 

ᑐᓴᒐᓛᓚᐅᕐᒥᒐᒪ. 

 

ᑕᒪᒃᑯᐊ ᐊᖏᕐᕋᕆᔭᑦ ᖁᐊᕌᖓᑕ ᑖᒃᑯᐊ ᓱᓪᓗᓖᑦ ᐱᓗᐊᖅᑐᒥᓪᓗ ᑭᓈᓗᔾᔪᑏᑦ ᓱᓪᓗᓕᖏᑦ ᖁᐊᖃᓯᐅᑎᕙᒻᒪᑕ 

ᐱᓗᐊᖅᑐᒥᒃ ᐅᕕᓂᖕᓂᐊᕐᕕᐅᒍᓂ ᐊᓇᕐᕕᐅᒍᓂᓘᓐᓃᑦ ᑖᒻᓇ ᐊᑐᕈᒪᒐᔭᕐᓂᖓᓂᒃ ᐊᒻᒪᓗ ᐃᑯᒻᒪᖁᑎᓗᐊᖏᓪᓗᓂ 

ᐊᒻᒪ ᐃᒥᖅᑐᓗᐊᖏᓪᓗᓂᓗ ᐊᒻᒪᓗ ᐊᕙᑎᑦᑎᓐᓄᑦ ᓈᒻᒪᒃᑑᓗᓂ ᐊᒻᒪᓗ ᐃᒥᖅᑕᖃᑦᓯᐊᕈᓐᓇᕐᓗᓂ ᐃᒥᖅ ᓱᓪᓗᓖᑦ 

ᐃᒥᓱᖅᑕᐅᒍᓐᓃᓂᖅᐸᑦ ᓱᕋᒃᑕᐅᒐᔭᖁᓇᒋᑦ ᑕᒪᒃᑯᐊ ᓱᓪᓗᓕᖁᑎᖏᑦ ᑕᒪᑐᒧᖓ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐃᓪᓘᑉ ᓴᓇᒪᓂᒃᓴᖓ ᑎᑎᕋᐅᔭᖅᐸᓪᐊᔪᖅ 

ᐊᑐᓗᐊᖏᔾᔫᒥᒍᓐᓇᖅᑐᒥᒃ ᐱᓗᐊᖅᑐᒥᒃ ᐅᖅᓱᐊᓗᑦᑐᓗᐊᖏᔾᔫᒥᒍᓐᓇᕐᓗᑎᒃ ᑭᓯᖃᓂ ᑖᓐᓇ 

ᓇᓪᓕᐊᒃᑯᒫᖃᕈᓐᓇᕐᒪᑦ ᐃᒥᕐᒥᒃ ᐱᖃᓯᐅᔾᔨᒍᓐᓇᕋᔭᓐᖏᑐᐃᓐᓇᖅᑰᖅᐳᖅ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐃᒻᒪᖄ ᓄᓇᓕᓐᓂ ᒐᕙᖏᓐᓂᓪᓗ ᐱᔨᑦᑎᖅᑏᑦ 

ᐃᖅᑲᓇᐃᔮᖃᖅᐸᓪᓕᐊᕈᑎᒃ ᖃᓄᒃᑲᓐᓂᖅ ᑕᒪᒃᑯᐊ ᐊᑐᖅᑕᐅᖃᑦᑕᖁᓇᒋᑦ ᐃᓪᓗᓕᐅᖅᑐᓂᒃ ᒫᓂ 

ᐃᖃᓗᖕᓂᑑᖏᑦᑐᖅ ᐊᓯᑦᑎᓐᓂᓪᓗ. ᑭᓱᒥᒃ ᓱᕋᒃᑐᖃᕋᔭᖁᓇᒍ ᐃᒡᓗᒥᒃ. ᒪᓕᒐᓕᐅᖅᑎ ᓴᕕᑲᑖᖅ ᐅᖃᖅᑲᐅᒻᒪᑦ 

ᑖᒃᑯᐊ ᐱᖁᑎᓄᑦ ᐊᑐᖅᑕᐅᑦᓴᐃᓐᓇᑯᑖᒍᓐᓇᕐᓂᖏᑦ ᐸᕐᓇᑕᐅᓂᒃᑯᑦ ᐊᓪᓚᕝᕕᒃᓴᒧᑦ ᐱᓕᕆᕝᕕᒃᓴᒧᑦᓪᓘᓐᓃᑦ 

ᕿᒥᕐᕈᓂᐅᓛᖅᑐᓪᓗ ᐃᓱᒪᒋᑐᐃᓐᓇᖅᑐᒍ ᐊᐱᖅᑯᑎᖃᖅᐳᖓ ᑖᒃᑯᐊ ᓄᓇᓕᓐᓂ ᒐᕙᖏᓐᓂᓪᓗ ᐱᔨᑦᑎᖅᑏᑦ 

ᑎᑎᕋᖅᓯᒪᔪᖁᑎᖃᕐᒪᖔᑕ ᐃᓯᖅᑕᐅᔪᓂᒃ ᐱᔪᒪᔭᐅᔪᓂᒃ ᐊᔾᔨᒌᖏᑦᑐᓂᒃ.  

ᒐᕙᒪᒃᑯᑦ ᐱᓕᕆᕝᕕᖏᓐᓂᒃ ᓄᓇᓕᓐᓂᓗ ᓇᓕᑐᐃᓐᓇᖏᓐᓂᒃ.  

 

ᑖᓐᓇ ᑐᓴᕈᒪᓪᓚᕆᒃᑲᒃᑯ ᑭᓱ ᓯᕗᓪᓕᐅᔾᔭᐅᓯᒪᖕᒪᖔᑦ ᐅᕙᖓ ᖃᐅᔨᒪᔭᑦᑎᒍᑦ ᖃᓄᐃᖏᑦᓯᐊᓂᕐᒥᒃ 

ᐊᔭᐅᖅᑐᐃᓂᕐᒥᒃ ᐱᕙᒃᑲᒪ ᖃᓄᕐᓗ ᐊᑦᑐᐃᓂᖃᓲᖑᖕᒪᖔᑕ ᐃᓪᓗᐃᑦ ᐊᑦᑐᐃᓂᖃᕈᓐᓇᕐᓂᖏᑦ ᑎᒥᑦᑎᓐᓄᑦ 

ᑐᓴᒃᑲᓐᓂᕈᒪᑐᐃᓐᓇᖅᐳᖓ ᖃᓄᖅ ᐱᓕᕆᓯᒪᖕᒪᖔᑕ ᑕᕝᕘᓇ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑐᖏᓕᕋ ᑭᐅᑎᑦᑐᓐᓇᕈᕕᐅᒃ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᓰᓕ ᐊᑏ. 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑕᒪᒃᑯᐊ ᐱᓕᕆᕖᑦ ᑎᑎᕋᕐᕕᓪᓗ ᐃᓘᓐᓇᖏᓐᓄᑦ ᐊᑑᑎᖃᓪᓚᕆᖕᒪᑦ 

ᐃᓕᓐᓂᐊᕐᕕᐅᖦᖤᕋᓗᐊᖅᐸᑕ ᐋᓐᓂᐊᕕᐅᖦᖤᕋᓗᐊᖅᐸᑕ ᑎᑎᕋᕐᕕᐅᖦᖤᕋᓗᐊᖅᐸᑕ ᑕᒪᒃᑯᐊ ᐱᖁᑎᓪᓚᕇᑦ 

ᐅᓄᖅᑐᑲᓪᓚᑦ ᐊᐅᓚᑕᐅᖃᑦᑕᖅᑐᑦ ᓄᓇᕗᑦ ᒐᕙᒪᒃᑯᖏᓐᓄᑦ ᓇᖕᒥᓂᕆᔭᐅᔪᑦ ᐊᒻᒪᓗ ᐊᑐᖅᑐᐊᖅᑐᑦ. ᑕᒪᑐᒪᓂ 

ᐊᕐᕌᒍᒥ ᑕᐃᒃᑯᐊ ᐱᖁᑎᕐᔪᐊᓕᕆᔩᑦ ᐃᒡᓗᕐᔪᐊᓂᒃ ᑕᒪᒃᑯᓂᖓ ᑲᒪᔨᐅᔪᑦ ᓄᓇᕘᓕᒫᒥᒃ ᖃᓄᖅ ᐊᒃᑎᒋᔪᓂᒃ 

ᑎᑎᕋᕐᕕᖃᕆᐊᒃᓴᖅ ᖃᔅᓯᓂᒡᓗ ᐱᒃᑲᓐᓂᕆᐊᒃᓴᖅ ᖃᔅᓯᓂᒡᓗ ᐃᖅᑲᓇᐃᔭᖅᑎᖃᕐᒪᖔᑦ ᐃᓐᓄᒃᑕᐅᓯᒪᖏᑦᑐᓪᓗ 

ᐃᖅᑲᓇᐃᔮᑦ. 

 

ᒪᑯᐊᓗ ᐊᖅᑯᓵᑐᐃᓐᓇᖅᑐᑦ ᐃᖅᑲᓇᐃᔭᖅᑐᕆᐊᖅᑐᑲᐃᓐᓇᑐᐃᓐᓇᖅᑐᑦ ᑕᒪᒃᑯᐊᓕᒫᑦ ᓈᓴᖅᑕᐅᓚᐅᖅᓯᒪᖕᒪᑕ 

ᓇᓗᓇᐃᔭᐃᔪᒪᓪᓗᑎᒃ ᖃᓄᖅ ᐊᒃᑎᒋᔪᓂᒃ ᐱᔭᕆᐊᖃᕐᒪᖔᑦ. ᐊᕐᕌᒍ ᖁᓕᐅᓕᕐᒪᑦ ᖃᐅᔨᓴᖅᑕᐅᓚᐅᖅᓯᒪᓂᖏᑦ 

ᓄᑖᓪᓗ ᐅᓄᖅᑐᑦ ᑕᒪᒃᑯᐊ ᐃᒡᓗᑦ ᒪᑭᓯᒪᓕᖅᖢᑎᒃ ᐅᓂᒃᑳᕗᖅᑲᐃ ᐊᕐᕌᒍᓪᓗᐊ ᐱᔭᕇᕋᓱᖕᓂᐊᖅᑕᕗᑦ. ᑕᒪᒃᑯᐊ 

ᐱᔾᔪᑎᖏᑦ ᕿᒥᕐᕋᓇᑦᑎᐊᒃᑲᓐᓂᕐᓂᐊᖅᑕᕗᑦ ᐊᒃᑐᐃᓂᖃᓪᓚᕆᖕᓂᐊᕐᒪᑦ ᑲᑎᓕᒫᖅᖢᒋᑦ ᒪᑯᐊᓗ ᓱᓪᓗᑯᑖᑦ 

ᐊᑭᓕᖅᓱᖃᑦᑕᕐᒥᒐᑦᑎᒃᑯᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ. ᐅᓇ ᓇᓗᓇᐃᒃᑲᓐᓂᕈᕕᐅᒃ ᓱᓕᖕᒪᖔᑦ ᑕᕝᕘᓇ ᓴᓇᔭᐅᓂᖓᒍᑦ ᐃᑲᔪᖅᓲᑎᒃᓴᐃᑦ 

ᐃᒡᓗᒥᒃ ᓄᑖᕈᐃᔾᔪᑎᒃᓴᐃᑦ ᐅᕝᕙᓗ ᐊᓯᖔᖓᓄᑦ ᐊᑑᑎᖃᓕᖅᑎᑦᑎᓂᖅ ᒪᑭᑕᕙᒌᖅᑐᓂᒃ ᐃᒡᓗᕐᔪᐊᓂᒃ, 

ᓇᓪᓕᐊᑐᐃᓐᓇᒃᑯᑦ ᐃᒡᓗᓕᐅᖅᑕᐅᔪᑦ ᓄᖅᑲᑲᐃᓐᓇᓪᓗᒋᑦ ᑎᑎᕋᕐᕕᓄᓪᓘᓐᓃᑦ ᑕᑯᒃᓴᐅᑎᑕᐅᓯᒪᔪᓄᓪᓗ 

ᐃᓂᖏᓐᓄᑦ.  

 

ᓱᓕᖕᒪᖔᑦ ᓇᓗᓇᐃᖅᓯᔪᓐᓇᕈᕕᑦ ᑕᒪᓐᓇ ᐊᓴᒃᖠᕆᓂᑕᖃᕐᓂᐊᑕ ᑕᒪᒃᑯᐊ ᐊᓯᖓᓄᑦ ᐊᑐᖅᑕᐅᓯᒪᓕᖅᑐᑦ 

ᐅᕝᕙᓘᓐᓃᑦ ᓄᑖᕈᖅᓯᒪᔪᑦ ᐃᒡᓗᐃᑦ ᐃᓚᖃᕐᓂᐊᕐᓗᑎᒃ ᐃᓯᖅᑕᐅᑦᑎᐊᕈᓐᓇᕈᑎᖃᕐᓗᑎᒃ ᐱᒡᒐᖅᑐᓄᑦ 

ᐃᑲᔪᖅᑕᐅᓲᓪᓗ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ. ᐄ, ᓇᐃᓈᕐᓗᒍ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᑎᖁᑎᓐᓂᒃ ᒥᔅᑐ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑕᖅ. ᐊᐱᖅᓱᖅᑕᐅᓂᖃᖅᑎᓪᓗᒍ ᓴᕕᑲᑖᖅ ᒥᓂᔅᑕ, ᑐᑭᓯᔭᖄᓂᖅᑲᐅᖏᓐᓇᒪ ᑖᒃᑯᐊ 

ᐃᒡᓗᕐᔪᐊᓂᒃ ᖃᐅᔨᓴᖅᑎᐅᖃᑦᑕᖅᑐᐃᑦ ᓄᓇᕗᑦᒥ ᓈᒻᒪᒃᐹᑦ ᑕᒃᑯᐊ ᓄᓇᕗᑦᒥ ᐃᒡᓗᕐᔪᐊᓕᐅᖅᑕᐅᓂᖃᖅᑐᑦ 

ᐊᒥᓲᓂᖏᑦ ᑕᒪᕐᒥᒃ ᖃᐅᔨᓴᖅᑕᐅᕌᓂᒍᓐᓇᕐᓂᐊᖅᐹ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ ᐃᒃᓯᕙᐅᑕᖅ. ᑖᒃᑯᐊ ᓄᑖᑦ ᓴᓇᔭᐅᕙᓪᓕᐊᒐᓱᐊᕐᓂᐊᕐᒪᑕ 

ᖃᐅᔨᒪᓪᓗᑎᒍ ᐊᒻᒪᓗ ᒫᓐᓇᐅᔪᖅ ᑖᒃᑯᐊ ᐊᑦᑕᕐᓇᖅᑕᐃᓕᒪᔪᓕᕆᔨᒃᑯᑦ ᖃᐅᔨᓴᕐᓂᕐᒥᒃ ᑲᒪᖃᑦᑕᖅᑎᓪᓗᒋᑦ 

ᒫᓐᓇᒃᑯᑦ ᐃᓐᓄᒃᓯᒪᔪᐃᓐᓇᐅᖏᒻᒪᑕ ᑖᓐᓇᐅᑦᑕᕆᕗᖅ ᐊᒻᒪ ᐃᓚᒋᐊᒃᑲᓐᓂᕈᒪᒐᓗᐊᖅᑐᒍᑦ ᓯᕗᓂᒃᓴᑦᑎᓐᓂ 

ᐊᖑᒻᒪᑎᒍᓐᓇᑦᓯᐊᕈᓐᓇᖁᓪᓗᒍ ᐊᒥᓱᕐᔪᐊᑦ ᐃᒡᓗᕐᔪᐊᑦ ᓴᓇᔭᐅᒐᓱᐊᕐᓂᐊᖅᑎᓪᓗᒋᑦ ᑐᑭᓯᓇᕐᓂᕈᒪ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑕᖅ. ᑖᒃᑯᐊ ᖃᐅᔨᓴᖅᑎᓄᑦ ᖃᐅᔨᓴᖅᑕᐅᕌᓂᒍᓐᓇᔾᔮᓐᖏᑎᓪᓗᒋᑦ 

ᓄᖅᑲᕈᑕᐅᖁᔨᖏᓐᓇᒪ ᓄᓇᓕᖕᓄᑦ ᐃᒡᓗᖏᑦ ᓴᓇᔭᐅᓂᐊᖅᑐᐃᑦ ᐅᕝᕙᓘᓐᓃᑦ ᓴᓇᔭᐅᓯᒫᓂᒃᑐᐃᑦ 

ᖃᐅᔨᓴᖅᑕᐅᔭᕆᐊᖃᖅᑐᐃᑦ ᐊᒥᓲᖃᑦᑕᕐᒪᑕ ᑖᒃᑯᐊ ᖃᐅᔨᓴᖅᑎᐊᖃᑦᑕᖅᑐᑦ ᓄᓇᕗᑦᒥ ᐊᕕᒃᑐᖅᓯᒪᓂᖏᑦ 

ᑭᕙᓪᓕᖅ, ᕿᑎᕐᒥᐅᑦ, ᕿᑭᖅᑖᓗᒃ ᖃᔅᓯᐅᕙᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ ᐃᒃᓯᕙᐅᑕᖅ. ᒪᕐᕉᖅᑰᖅᑐᑦ ᖃᐅᔨᓴᖅᑏᑦ ᕿᑎᕐᒥᐅᓂᒃ ᖃᐅᔨᓴᖅᑏᒃ 

ᒪᕐᕉᒃ ᑭᕙᓪᓕᕐᒥ, ᑕᒫᓂ ᕿᑭᖅᑖᓗᖕᒥ ᑕᒻᒪᖏᒃᑯᒪ. ᑖᓐᓇ ᐅᑎᕐᕕᒋᒋᐊᖃᕐᓂᐊᖅᑕᕋ ᑭᓯᐊᓂ ᑖᒃᑯᐊ 

ᐊᒥᓱᓐᖑᕆᐊᕈᒪᔭᕗᑦ ᐊᒻᒪᓗ ᑐᓗᕈᑎᖃᕈᒪᖏᒻᒥᔪᒍᑦᑕᐅᖅ ᑖᒃᑯᐊ ᑕᐃᒪᐃᑦᑐᓕᕆᔨᓂᒃ ᖃᐅᔨᒪᔪᓂᒃ 

ᐱᔪᒪᒐᓗᐊᖅᑐᒍᑦ ᖃᐅᔨᒪᔭᖃᕈᔅᓯ ᐊᑏ ᐅᕙᑦᑎᓐᓄᑦ ᐱᔪᒥᓵᕈᑎᓂᒃ ᐊᑐᐃᓐᓇᖃᕐᕕᒋᒍᓐᓇᖅᑕᕗᑦ, ᐃᓛ, 

ᐃᖅᑲᓇᐃᔮᒃᓴᐃᑦ ᒪᑐᐃᖓᔫᒐᓗᐊᑦ ᑕᕝᕙᓂ ᐃᓐᓄᒃᑕᐅᒋᐊᓖᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

 ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑕᖅ. ᐊᒻᒪ ᐊᐱᖅᑯᑎᒋᔪᒪᓕᕐᒥᔭᕋ ᐱᖃᑖ ᑖᒃᑯᐊ ᖃᐅᔨᓴᖅᑎᐅᖃᑦᑕᖅᑐᐃᑦ 

ᖃᐅᔨᓵᓂᒃᓯᒪᓕᕌᖓᒥᒃ ᑭᓇᒧᑦ ᖃᐅᔨᓴᖅᓯᒪᔭᖏᓐᓂᒃ ᓇᓗᓇᐃᖅᓯᒪᔭᖏᓐᓂᒃ ᑐᓂᓯᖃᑦᑕᖅᐸ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. (ᑐᓵᔨᑎᒎᕈᓐᓃᖅᑐᖅ). ᖃᐅᔨᓵᓂᒃᓯᒪᔭᒥᓂᒃ 

ᐊᖏᔪᖅᑳᖅ ᐃᒡᓗᕐᔪᐊᑦ ᐊᐅᓚᑦᑎᔨᖓ ᑐᓂᔭᐅᖃᑦᑕᖅᑐᑦ ᑐᑭᓯᐅᒪᔭᒃᑯᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑕᖅ. ᑖᒃᑯᐊ ᑭᓇᒃᑯᑐᐃᓐᓇᕐᓄᑦ ᖃᐅᔨᓴᖅᑕᐅᓂᑯᐃᑦ ᑕᑯᔭᐅᔪᓐᓇᖅᐸᑦ ᐅᕝᕙᓘᕝᕙ 

ᑕᐃᔅᓱᒪᖓᐃᓐᓇᖅ ᑕᑯᔭᐅᔪᓐᓇᖅᐸᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᒫᓐᓇ ᐋᒃᑲ, ᑭᓇᑐᐃᓐᓇᕐᒧᑦ 

ᕿᒥᕐᕈᔭᐅᒍᓐᓇᖏᑦᑐᑦ ᑕᐃᒪᓐᓇᐃᓕᖓᔪᑦ ᒫᓐᓇ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑐ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑕᖅ. ᖃᐅᔨᓴᖅᑕᐅᔭᕆᐊᓖᑦ ᐊᒥᓲᒻᒪᑕ ᓄᓇᕗᑦᒥ ᑖᒃᑯᐊ ᐃᓕᓐᓂᐊᕐᕕᐅᓪᓗ 

ᖃᐅᔨᓴᖅᑕᐅᑦᑎᐊᕆᐊᖃᕐᒪᑦ ᑕᐃᑲᓂ ᓴᓪᓕᓂ ᓇᒧᓪᓗ ᑐᓴᒃᑲᓐᓂᖅᓯᒪᖃᑦᑕᖏᖦᖢᑎᒃ ᖃᓄᖅ ᖃᐅᔨᓯᒪᔭᖏᓐᓂᒃ 

ᑕᐃᒃᑯᐊ ᓄᓇᖃᖅᑐᐃᑦ ᑕᐃᒃᑯᐊᓗ ᐃᓕᓐᓂᐊᖅᑐᐃᑦ ᐃᓕᓐᓂᐊᖅᑎᑦᑎᔩᓪᓗ ᑐᓴᖅᑎᑕᐅᖃᑦᑕᖏᖦᖢᑎᒃ ᓱᓇᒥᒃ 

ᖃᐅᔨᓴᓚᐅᕐᒪᖔᑦ ᐅᓗᕆᐊᓇᕐᒪᖔᑦ ᐅᓗᕆᐊᓇᖏᒻᒪᖔᑦ ᑐᓴᖅᑎᑦᑎᖃᑦᑕᖏᖦᖢᑎᒃ ᑐᓴᖅᑎᑦᑎᖃᑦᑕᕈᑎᒃ 

ᐱᐅᒋᓂᖅᓴᐅᒐᓗᐊᖅᖢᒍ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐃᒻᒪᖄ ᑖᓐᓇ ᑐᑭᓯᓇᖅᑎᒋᐊᒃᑲᓐᓂᕈᒪᒐᓗᐊᖅᑕᕋ ᑖᒃᑯᐊ ᐃᓚᖏᑦ ᐃᓪᓗᕐᔪᐊᑦ 

ᓲᕐᓗ ᐃᓕᓐᓂᐊᕐᕕᐅᒃᐸᑦ ᐅᕝᕙᓗ ᐃᒡᓗ ᓲᕐᓗ ᓄᑖᑦ ᓴᓇᔭᐅᕋᑖᖅᑐᖅ ᐅᑯᐊ ᓴᓇᔭᐅᕙᒌᖅᓯᒪᔪᐃᑦ 

ᐃᓕᓐᓂᐊᕐᕕᐅᒃᐸᑦ, ᐋᓐᓂᐊᕕᐅᒃᐸᑦ ᑭᓱᑐᐃᓐᓇᐃᑦ ᑖᒃᑯᐊ ᖃᐅᔨᓴᖅᑕᐅᕙᒻᒪᑕ ᑕᒪᒃᑯᐊ ᑭᓱᑯᑦᑎᖏᑦ 

ᐃᖏᕐᕋᑦᑎᐊᕋᓗᐊᕐᒪᖔᑕ ᐅᕝᕙᓘᓐᓃᑦ ᐅᐊᔭᖏᑦ ᐊᑦᑕᓐᓇᖅᑐᒦᖏᑦᑐᒦᒋᐊᖃᕐᒪᑕ ᑖᒃᑯᐊ ᐃᓗᐊᓃᑦᑐᑦ ᑕᐃᒪᓇ 

ᑭᓯᐊᓂᑦᑕᐅᖅ ᐅᓇ ᐃᓪᓗ ᐃᓯᖅᑕᐅᓚᐅᖅᑳᖅᑎᓐᓇᒍ ᐃᓯᕈᓐᓇᐅᑎᒥᒃ ᑐᓂᔭᐅᖃᑦᑕᕆᐊᖃᕐᒪᑕ ᑖᓐᓇ 

ᓇᒻᒥᓂᖃᖅᑐᖅ ᐃᓪᓗᒥᒃ. ᐃᓪᓗᓕᕆᔨᒃᑯᑦ ᐆᒃᑑᑎᒋᓗᒋᑦ ᑕᐃᒪᓇ ᑐᓂᔭᐅᖃᑦᑕᕐᒥᖕᒪᑕ ᑖᒃᑯᐊ ᐊᔾᔨᒌᖏᑦᑑᒐᓗᐊᑦ 

ᑭᓯᐊᓂ ᐃᓛᓐᓂᒃᑯᓪᓘᓐᓂᑦ ᐊᓯᐊᓄᑦ ᐱᓕᕆᐊᕆᔭᐅᖃᑦᑕᕐᒪᑦ ᑭᓯᐊᓂ ᑖᓐᓇ ᐱᓕᕇᓐᓇᖅᑕᕗᑦ ᐊᒻᒪᓗ 



ᐱᖓᑦᓯᖅ, ᒫᑦᓯ 1, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑲᐅᒐᒪᐃᓛᒃ ᐊᒥᒐᖅᓯᑐᐊᕈᑦᑕ ᐃᓚᒋᐊᒃᑲᓐᓂᕈᒪᔭᕗᑦ ᑕᒪᒃᑯᓇᓐᖓᑦ ᖃᐅᔨᓴᖅᑎᐅᖃᑦᑕᖅᑐᓂᒃ 

ᖃᐅᔨᓴᖅᑎᒥᒃ ᑐᑭᓯᓇᕐᓂᕈᒪ ᐃᒃᓯᕙᐅᑖᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑕᖅ. ᐊᐱᖅᑯᑎᖃᖅᑲᐅᖕᒪ ᒪᓕᒐᓕᐅᖅᑎᐅᖃᑎᒐ ᑕᐃᒃᑯᐊ ᐃᒡᓗᕋᓛᑦ 

ᓴᓇᔭᐅᕌᓂᒃᑳᖓᒥᒃᑕᐅᖅ ᖃᐅᔨᓴᖅᑕᐅᖃᑦᑕᕆᐊᖃᕆᕚᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ ᐃᒃᓯᕙᐅᑕᖅ. ᐱᔪᓐᓇᐅᑎᖃᑐᐊᕈᑎᒃ (ᑐᓵᔨᑎᒍᑦ) ᑖᓐᓇ ᓴᓇᔭᐅᔪᖅ 

ᖃᐅᔨᓴᖅᑕᐅᖃᑦᑕᖅᑐᖅ ᐃᓯᖅᑕᐅᒍᓐᓇᓕᕐᒪᖔᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᑎᖁᑎᓐᓂᒃ, ᒥᔅᑐ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐅᓐᓄᒃᓴᒃᑯᑦ (ᑐᓵᔨᑎᒍᑦ) ᐊᑦᑕᓇᔾᔭᐃᖅᓯᒪᓂᕐᒧᑦ ᑐᕌᖓᔪᓂᒃ 

ᐊᐱᖅᑯᑎᖃᕈᒪᒐᒪ. $6,510,000ᖑᖕᒪᑕᐃᒃᑯᐊ ᑖᒃᑯᓄᖓ ᐊᑐᒃᑐᖅᓴᓕᐊᕆᔭᐅᓯᒪᔪᑦ ᐱᒋᐊᕈᑎᒋᓗᒍ ᒥᓂᔅᑕ 

ᐅᖃᖅᑲᐅᖕᒪᑦ ᐃᓕᓐᓂᐊᕐᕖᑦ ᐱᔾᔪᑎᒋᓪᓗᒋᑦ ᐊᑦᑕᓇᔾᔭᐃᖅᓯᒪᓂᕐᒧᖅ ᒪᓕᒐᕐᔪᐊᖅ. ᖃᓄᖅ ᐱᓕᕆᕕᓯ ᒪᑯᐊ 

ᐃᓱᒪᒋᔭᐅᓲᖑᕙᑦ ᓲᕐᓗ ᓴᓂᕋᔭᖕᒥᑦ ᐆᒃᑑᑎᒋᓗᒍ ᒪᑯᐊ ᐃᑭᑦᑐᖃᑲᓪᓚᓕᕐᓂᖅᐸᑦ ᐃᒦᑦ ᑯᕕᓲᑦ ᐊᒻᒪᓗ ᐃᒡᓗᓕᖕᒥ 

ᐅᖁᖃᕐᒪᑦ ᐃᓕᓐᓂᐊᕐᕕᖓᑦ ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒐᕐᔪᐊᕐᓕ ᖃᓄᖅ ᐊᑐᓕᖅᑎᑕᐅᖃᑦᑕᖅᐸ ᐃᓕᓐᓂᐊᕐᕕᒃ 

ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒃᑯᐊ ᐃᒡᓗᕐᔪᐊᓄᑦ ᐱᖁᔭᕐᔪᐊᖅ ᐋᖅᑭᒃᑕᐅᓯᒪᕗᖅ 

ᐊᑦᑕᓇᖏᑦᑐᒦᖁᓪᓗᒋᑦ ᑕᐃᒃᑯᐊ ᐃᓯᖅᓯᒪᔪᑦ ᐊᒻᒪᓗ ᑲᓇᑕᒥ ᐃᒡᓗᕐᔪᐊᑦ ᐱᖁᔭᖏᑎᒍᑦ ᑖᒃᑯᐊ 

ᐊᖏᖅᑕᐅᓯᒪᖕᒪᑕ ᒪᓕᒐᓕᐅᕐᕕᑦᑎᓐᓄᑦ ᒪᑯᐊᓗ ᒪᓕᒐᐃᑦ ᒪᓕᖃᑦᑕᕐᒥᔭᕗᑦ ᐃᒡᓗ ᖃᓄᐃᑦᑐᑐᐃᓐᓇᐅᒐᓗᐊᖅᐸᑦ 

ᐊᑦᑕᓇᖏᑦᑑᖕᒪᖔᑦ ᐋᓐᓂᐊᖃᕐᓇᓐᖏᑦᑐᖅ ᐋᓐᓂᐊᓕᕈᑎᒃᓴᖃᖏᒃᑲᓗᐊᕐᒪᖔᓪᓗ ᖃᐅᔨᓴᖅᑕᐅᖃᑦᑕᖅᑐᑦ ᐊᒻᒪ 

ᑕᐃᒪᐃᑦᑐᖅᑕᖃᖅᐸᑦ ᐅᓗᕆᐊᓇᖅᑐᖃᕐᓂᖅᐸᑦ ᑎᑎᕋᕐᕕᒃᐳᑦ ᖃᐅᔨᒃᑲᖅᑕᐅᑲᐅᑎᒋᔭᕆᐊᓖᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑖᓐᓇ ᒥᓂᔅᑕ ᐅᖃᖅᑲᐅᖕᒪᑦ ᑕᒻᒪᕈᒪ ᓇᓗᓇᐃᖅᓯᓂᐊᖅᐳᑎᑦ 9 

ᐃᓐᓄᑦᑕᐅᓯᒪᖏᒻᒪᑕ ᐃᖅᑲᓇᐃᔭᖅᑏᑦ ᐊᑦᑕᓇᔾᔭᐃᖅᓯᒪᓂᕐᒥᒃ ᖃᐅᔨᓴᖅᑎᒋᔭᐅᖃᑦᑕᖅᑐᑦ ᑖᓐᓇ ᒥᓂᔅᑕᕆᔭᐅᔪᖅ 

ᐅᖃᖅᑲᐅᖕᒪᑦ ᖃᐅᔨᒪᔮᖃᕈᑦᑕᒎᖅ ᑕᐃᒪᐃᑦᑐᓕᕆᔨᐅᓯᒪᔪᕕᓂᕐᒥᒃ ᖃᐅᔨᒃᑲᖅᑕᐅᖃᑦᑕᖁᓪᓗᑎᒃ. ᑕᐃᒃᑯᐊ 

ᐃᒡᓗᕐᔪᐊᓄᑦ ᒪᓕᒐᐃᑦ ᐊᑐᖅᖢᒋᑦ ᐃᒡᓗᓕᖕᒥᓗ ᓴᓂᕋᔭᕐᒥᓗ ᑕᐃᒪ ᐃᒡᓗᕐᔪᐊᑦ ᑕᐃᒃᑯᐊ ᒪᓕᒐᓂᒃ ᓯᖁᒥᑦᑎᕚᑦ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ ᐃᒃᓯᕙᐅᑕᖅ. ᒪᒥᐊᓇᖅ (ᑐᓵᔨᑎᒍᑦ) ᐅᑕᖅᑭᑎᑦᑎᑲᐃᓐᓇᕋᒪ 

ᐅᑎᕐᕕᖃᑲᐃᓐᓇᕐᓗᖓ ᐃᓪᓗᐃᑦ ᓴᓇᔭᐅᓂᖏᓐᓄᑦ ᒪᓕᒐᕐᓂᒃ. ᐃᓪᓗᓕᐅᖅᑎᓄᑦ ᒪᓕᒐᕐᓂᒃ. 

ᒪᓕᒃᑕᐅᒋᐊᖃᕐᒥᔪᐃᑦᑕᐅᖅ ᐃᓱᒫᓗᒋᔭᐅᖃᑦᑕᖅᓯᒪᔪᖅ ᐅᖃᐅᓯᐅᓯᒪᔪᐃᓂᓛᒃ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᐊᑦᑕᓇᕐᓂᕋᖅᑕᐅᓪᓗᑎᒃ ᐊᓯᐊᒍᓪᓗᒍ ᒪᓕᒐᕐᓂᒃ ᒪᓂᒐᖏᑎᒍᑦ ᐊᓯᐊᒍᑦ. ᖃᐅᔨᖅᑳᕋᓱᒋᐊᖃᕋᓱᒋᐊᖃᕋᔭᖅᑐᒍᑦ 

ᓇᓕᐊᒃ ᐱᓕᕆᕕᒃ ᐅᖃᐅᓯᕆᒻᒪᖔᒍ, ᑐᑭᓯᑦᑎᐊᕈᒪᒐᓗᐊᖅᑐᖓ ᖃᓄᖅ ᐊᐱᕆᒐᓱᒻᒪᖔᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᖃᐃᕐᓂᖅ.  

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐊᑦᑕᓇᖅᑐᓕᕆᓂᕐᒥᒃ ᐊᐱᖅᑯᑎᖃᕋᓱᕋᑖᖅᑐᖓ. ᑖᒃᑯᐊ ᒪᕐᕉᒃ 

ᐃᓕᓴᕖᒃ ᒪᓕᒐᕐᓂᒃ ᒪᓕᑦᑎᐊᖅᑳᑦ ᐊᑦᑕᓇᖅᑐᓕᕆᓂᕐᒧᑦ ᒪᓕᒐᐅᔪᓂᒃ. ᐱᖁᔭᐅᑉ ᐊᑖᓃᑦᑐᓂᒃ. ᑕᐃᒃᑯᐊ 

ᒪᑐᐃᖓᔪᓐᓇᖅᑑᑦ ᓇᒡᒐᔾᔭᐅᒥ ᐅᓪᓗᑐᐃᓐᓇᕐᒧᑦ 8-ᒥᑦ 5-ᒧᑦ ᒪᓕᒐᕐᓂᒃ ᒪᓕᑦᑎᐊᕐᖓᑕ ᐊᑦᑕᓇᖅᑐᓕᕆᓂᕐᒧᑦ 

ᒪᓕᒐᖏᓐᓂᒃ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ. ᐅᑕᖅᑭᑎᑦᑎᑦᓯᖃᑦᑕᓕᕋᒪ ᐅᑯᐊᑦᑕᐅᖅ. (ᑐᓵᔨᑎᒍᑦ) ᐅᑯᐊ 

ᐅᖃᐅᓯᕆᒐᓛᒍᒪᑐᐃᓐᓇᕐᒥᒐᒃᑭᑦ ᐅᖃᐅᓯᐅᒐᓛᖅᑲᐅᔪᑦ ᐊᕕᒃᑐᖅᓯᒪᓂᖏᓐᓂᒃ ᒪᕐᕉᓐᓂᒃ ᐃᓪᓗᓄᑦ ᖃᐅᔨᓴᖅᑏᑦ. 

ᒪᕐᕉᖕᒥᔫᒃᑕᐅᖅ ᐊᖓᔪᖅᑳᖃᕐᕕᖕᒥ ᐊᕕᒃᑐᖅᒥᒪᓂᓕᒫᖏᓐᓂᒃ ᒪᕐᕈᒡᒍᑎᐅᔪᐃᑦ ᐃᓪᓗᓂᒃ ᖃᐅᔨᓴᖅᑏᑦ. 

ᐊᖑᒻᒪᑎᒐᓱᑦᑑᒐᓗᐊᓂᒃᑯᐊ ᐊᓐᖑᑎᒋᐊᕋᓱᑦᑑᒐᓗᐊᑦ ᐃᓪᓗᐃᑦ ᒪᓕᒐᖏᓐᓂᒃ ᒪᓕᑦᑎᐊᕐᒪᖔᑕ 

ᖃᐅᔨᓴᖃᑦᑕᖅᑐᑎᒃ. ᑐᖏᓕᕋᖃᐃ ᑭᐅᑎᖔᕈᒃᑯ ᒪᓕᒐᓕᐅᖅᑎᐅᑉ ᐊᐱᖅᑯᑎᒋᕋᑖᖅᑕᖓᓂᒃ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᓰᓕ.  

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐅᑎᕆᐊᖅᑎᐊᕐᔪᑲᐃᓐᓇᕐᓗᒍ ᓇᓕᐊᑐᐃᓐᓇᑦᑎᐊᖅ ᒐᕙᒪᒃᑯᑦ ᓄᓇᕘᑦ 

ᒐᕙᒪᖓᑕ ᐱᖁᑎᖓᑦ ᖃᐅᔨᓴᖅᑕᐅᓲᑦ ᐊᕐᕌᒍ ᐊᕐᕌᒍᑦ ᑕᓪᓕᒪᑦ ᐊᓂᒍᕋᐃᒻᒪᑕ ᑕᐃᒪᐃᒋᐊᖃᕐᖓᑕ 

ᐊᔾᔨᒌᖏᑦᑐᕈᓘᔭᕐᓄᑦ ᐊᑐᖅᑕᐅᒍᓐᓇᕐᓂᖏᑦ ᑕᑯᓐᓈᑕᐅᓪᓗᑎᒃ ᐊᐅᓚᑕᐅᖃᑦᑕᖅᑐᑦ ᓄᓇᓕᓐᓂᒃ ᒐᕙᒪᒃᑯᓐᓄᑦ 

ᐱᔨᑦᑎᕋᖅᑎᒃᑯᓐᓄᑦ. 

 

ᐃᓪᓗᐃᑦ ᖃᓄᐃᓕᕐᒪᖔᑕ ᖃᐅᔨᓴᕐᓂᐅᖃᑦᑕᖅᑐᐃᑦ ᓴᐅᓂᖏᓪᓗ ᒪᑯᐊ ᖃᓄᐃᖏᒃᑲᓗᐊᕐᒪᖔᑕ 

ᖃᐅᔨᓴᖃᑦᑕᖅᑐᐃᑦ. ᐊᒻᒪ ᐊᐅᓚᑕᐅᓂᖓᓄᑦ ᐃᓱᒫᓗᓇᖅᑐᖃᖅᑲᑦ ᓇᓕᐊᓐᓄᑐᐃᓐᓇᖅ ᐃᓪᓘᑉ ᐅᕝᕙᓘᓐᓃᑦ 

ᐱᓕᕆᕕᐅᔫᑉ ᐃᓕᓴᕕᑦᑎᑐᑦ. ᑕᐃᒃᑯᐊ ᓇᓗᓇᐃᖅᑕᐅᒐᔭᖅᑐᐃᑦ ᑕᐃᒃᑯᓄᖓ ᐱᓕᕆᕕᐅᔪᓄᑦ ᓇᔪᖃᑦᑕᖅᑐᓄᑦ 

ᐃᓪᓗᓂᒃ.  

 

ᓄᓇᓕᓐᓂᒃ ᒐᕙᒪᒃᑯᓐᓄᑦ ᐱᔨᑦᑎᕋᖅᑎᒃᑯᑎᒍᑦ ᓴᓇᔭᐅᖁᔨᒍᓐᓇᖅᑐᐃᑦ ᐊᖏᓂᖅᓴᐅᓂᐊᖅᑲᓪᓗ 

ᐊᑭᑐᔪᖅᑐᕈᑎᒃᓴᓄᑦ ᓴᓇᔭᐅᒋᐊᖃᕋᔭᑦᑐᖅ ᓇᓗᓇᐃᖅᑕᐅᓗᓂ ᐅᖃᕆᐊᖅᑐᖅᑐᖃᕐᓗᓂ ᐊᐅᓚᑕᐅᓂᖓᓗ 

ᐃᓱᒫᓗᓇᖅᑲᑦ ᑕᒪᒃᑯᐊ ᖃᑦᑎᕈᑎᖏᓪᓘᓐᓃᑦ ᐱᒍᓐᓇᖏᑉᐸᑕ ᐅᕝᕙᓘᓐᓃᑦ ᐊᕙᑎᒧᑦ ᐃᓱᒫᓗᓇᖅᓯᑉᐸᑦ ᑕᐃᒃᑯᐊ 

ᓇᓗᓇᐃᖅᑕᐅᖃᑦᑕᕆᐊᓖᑦ ᓱᒋᐊᖅᑕᐅᔪᓐᓇᖃᑦᑕᓂᐊᕐᖓᑕ ᐱᓕᕆᐊᖑᒋᐊᖃᑦᑕᓂᐊᕐᖓᑕ. 

 

ᐊᐱᕆᕋᑖᕈᕕᑦ ᐊᑦᑕᓇᖏᒻᒪᖔᑕ ᐊᐱᕆᕋᑖᕐᖓᑦ ᐊᑦᑕᓇᕆᐊᖃᖏᑦᑐᐃᑦ ᐃᖅᑲᓇᐃᔮᕆᒐᑦᑎᒍ 

ᖃᐅᔨᒪᒐᓱᑦᑎᐅᓪᓗᑕ ᐊᑦᑕᓇᖏᒃᑲᓗᐊᕐᒪᖔᑕ ᑕᐃᒃᑯᓄᖓ ᓇᔪᖃᑦᑕᖅᑐᓄᑦ ᐃᓯᖅᓯᒪᖃᑦᑕᖅᑐᓄᑦ ᖃᓄᑐᐃᓐᓇᖅ 

ᐃᓱᒫᓘᑎᑕᖃᓕᕋᐃᑉᐸᑦ ᐱᓕᕆᕕᑦ ᓇᔪᖅᑐᖅ ᖃᐅᔨᒃᑲᐃᖃᑦᑕᕆᐊᓕᒃ ᒐᕙᒪᒃᑯᓐᓂᑦ 

ᓴᓇᔭᐅᒋᐊᕈᓐᓇᖃᑦᑕᓂᐊᕐᖓᑕ. 

 

ᐊᒻᒪᓗ ᐊᐃᑉᐹ ᐊᑦᑕᓇᖅᑐᓕᕆᔨᒃᑯᑦ ᑭᓱᓕᕆᔨᐅᒻᒪᖔᑕ ᑕᒪᓐᓇ ᐱᓪᓗᒍ ᐊᒡᒍᑐᖅᓯᒪᓂᖃᕐᒥᒻᒪᑕᐃᒃᑯᐊ ᒪᕐᕉᓐᓂᒃ 

ᐃᓪᓗᓕᕆᔨᖏᑦ ᐊᒻᒪᑦᑕᐅᖅ ᐊᓯᖏᑦ ᒪᓕᒐᕐᓂᖅ ᒪᓕᑦᑕᐅᑎᑦᑎᔩᑦ ᐊᑦᑕᓇᖅᑐᓕᕆᔩᓪᓗ. ᓇᓗᓇᐃᖅᑕᐅᓯᒪᔪᑦ 

ᐃᖅᑲᓇᐃᔮᖏᑦ ᐱᖁᔭᖅᑎᒍᑦ ᑭᓱᓂᒃ ᐱᓕᕆᐊᖃᕆᐊᖃᕐᒪᖔᑕ ᐊᒻᒪᓗ ᖃᖓᒃᑯᑦ ᖃᐅᔨᓴᖃᑦᑕᕆᐊᖃᕐᒪᖔᑕ 

ᖃᓄᐃᑦᑐᓄᑦ ᐊᔾᔨᒌᖏᑦᑐᓄᑦ ᐆᑦᑑᑎᖏᑎᒍᓪᓘᓐᓃᑦ ᓇᓗᓇᐃᖅᑕᐅᓯᒪᖃᑦᑕᕐᓗᑎᒃ  

 

ᐅᕝᕙᓘᓐᓂᑦ ᖃᑦᑎᑖᓚᓄᑦ ᓴᓇᒋᐊᕈᓐᓇᕐᓂᖏᑦ ᓇᓗᓇᐃᖅᑕᐅᓯᒪᒋᓪᓗᑎᒃ ᑭᓱᑐᐃᓐᓇᖅ ᐊᐅᓪᓚᒍᓐᓃᕋᐃᑉᐸᑦ 

ᖃᑦᑎᕈᑎᖏᓪᓕ ᐱᒍᓐᓇᐃᓪᓕᑉᐸᑕ ᐊᑦᑕᓇᖅᑐᓕᕆᓂᕐᒥᑦ ᐊᒃᑐᖅᓯᓕᖅᑲᑦ ᑕᐃᒪᐃᑦᑐᓂᒃ ᓇᓗᓇᐃᖅᑕᐅᔪᖃᖅᑕᑦ 

ᑖᒃᑯᐊ ᓇᓗᓇᐃᒃᑯᓯᖅᑕᐅᑦᑕᐅᑎᒋᓲᑦ ᑖᓐᓇ ᒪᑐᐃᖓᑎᑕᐅᑦᑎᐊᕈᓐᓇᕋᓗᐊᕐᒪᖔᑦ ᐊᑦᑕᓇᖅᑐᒦᖏᓪᓗᑎᒃ 

ᖃᐅᔨᐱᐊᕋᓱᓲᖑᔪᒍᑦ ᐊᓯᐊᓂᓪᓘᓐᓃᑦ ᐋᖅᑭᑦᓯᒋᐊᖃᕐᓂᐊᖏᒃᑲᓗᐊᕐᒪᖔᑦᑕ ᐅᕝᕙᓘᓐᓃᑦ ᐅᓪᓗ 

ᐅᐊᑦᑎᔭᐅᑎᒋᐊᖃᕐᓂᐊᕐᒪᖔᑦᑎᒍ ᐃᑭᓕᖏᒃᑲᓗᐊᕐᒪᖔᑦ. ᐊᑦᑕᓇᕆᐊᖃᖏᒻᒪᑕᐃᓛᒃ ᒪᑐᐃᖓᓂᐊᖅᐸᑕ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒫᓐᓇ ᐊᐱᕆᖔᑲᐃᓐᓇᕐᓚᖓᐃᑦ ᒥᔅᑐ ᖃᐃᕐᓃᖅ. ᐃᑉᐸᔅᓴᕐᖑᓇ 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓄᑦ ᐃᓕᓴᕕᐅᑉ ᒥᒃᓵᓄᑦ ᓴᓂᕋᔭᒻᒥ ᑖᓐᓇ ᐊᐱᖅᑯᑎᒋᕋᑖᖅᑕᖓ 

ᐃᓚᒋᐊᑐᐃᓐᓇᕐᓗᒍ. ᐃᓱᒫᓘᑏᑦ ᓴᖅᑭᓚᐅᖏᒻᒪᑕ ᓄᓇᓕᓐᓂᒃ ᒐᕙᒪᒃᑯᓐᓄᑦ ᐱᔨᑦᑎᕋᖅᑎᐃᒍᑦ, 

ᐃᓕᓐᓂᐊᖅᑐᓕᕆᔨᒃᑯᓪᓕᑭᐊᖅ ᐱᓕᕆᕕᖓᑦ ᖃᐅᔨᒃᑲᐃᓯᒪᕚᑦ ᓄᓇᓕᓐᓂᒃ ᒐᕙᒪᒃᑯᓐᓄᑦ ᐱᔨᑦᑎᕋᖅᑎᒃᑯᓐᓂᑦ 

ᐊᑲᐅᓐᖏᓕᐅᕈᑎᑕᖃᓕᕐᖓᑦ. ᖁᔭᓐᓇᒦᒃ. ᒥᔅᑐ ᓰᓕ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑐᓵᓚᐅᖏᓐᓇᒪ ᐃᑉᐸᔅᓴᖅ. ᑲᑎᒪᔾᔪᑎᕕᓃᑦ ᑕᖁᓚᐅᕐᓗᒋᑦ ᑭᓯᐊᓂ 

ᖃᐅᔨᒐᔭᖅᑐᖓ. ᑕᒪᒃᑮᑦ ᓄᓇᓖᑦ ᓂᕈᐊᖅᑕᐅᓯᒪᕕᖏᓐᓃᑦᑐᑦ ᐅᖃᐅᓯᕆᓗᒋᑦ. ᕿᒥᕐᕈᖃᑦᑕᖅᓯᒪᔭᕗᑦ 

ᓴᓇᒋᐊᖅᑕᐅᖁᔭᐅᓯᒪᔪᐃᑦ ᐋᖅᑭᒋᐊᖅᑕᐅᖁᔭᐃᓪᓗ ᑕᐃᑲᖔᖅᑐᐃᑦ ᑕᑯᖃᑦᑕᖅᓯᒪᔭᕗᑦ ᐃᓕᓐᓂᐊᖅᑐᓕᕆᔨᒃᑯᓪᓗ 

ᐊᑭᑐᔪᖅᑐᕈᑎᒃᓴᓕᕆᔨᖏᓪᓗ ᓇᓗᓇᐃᖅᓯᑎᑕᕗᑦ ᓯᕗᓪᓕᐅᑎᑖᕋᓗᐊᕐᒪᖔᑕ ᑕᐃᔭᐅᓯᒪᔪᐃᑦ 

ᐋᖅᑭᒋᐊᖅᑕᐅᖁᔭᐅᔪᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᓇᓗᓇᐃᑦᑎᐊᕋᕕᐅᒃ. ᒥᔅᑐ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᓇᓗᓇᐃᖅᓯᒍᓐᓇᖅᑎᒃᑲᕕᑦ ᖁᔭᓐᓇᒦᒃ. ᐊᒻᒪ ᒥᔅᑐ ᓰᓕ 

ᖁᔭᓐᓇᒦᒃ. ᐃᑭᔾᔭᐃᒃᑯᑎᖏᑦ ᑕᒪᒃᑯᐊ ᐃᓪᓘᑉ ᐃᓗᐊᓃᓛᒃ ᐊᐅᓚᑦᑎᐊᖅᑲᑕ ᐅᕙᖓ ᓂᕈᐊᖅᑕᐅᓯᒪᕕᖓᓂᒃ 

ᐃᓕᓴᕕᖑᓇ ᐊᑐᖅᑕᓪᓚᕆᐊᓘᖃᑦᑕᕐᖓᑦ ᒥᑭᔫᑕᐅᓂᖅᐹᖏᓐᓄᑦ ᐊᖏᔫᑕᐅᓂᖅᐹᖏᓐᓄᑦ ᓇᔪᖅᑕᐅᓪᓗᓂ ᒫᓐᓇ 

ᐅᖃᐅᓯᕆᓗᐊᕈᒪᓐᖏᑕᕋᓗᐊᕋ ᑭᓯᐊᓂ ᐊᑦᑕᓇᖅᑐᒦᑎᑉᐸᓪᓚᐃᕙᓕᕋᑦᑎᒍ ᓱᕈᓯᖁᑎᕗᑦ ᐃᑉᐸᓴᕐᓗ 

ᐊᐱᖅᓱᖃᑦᑕᖅᑎᓪᓗᖓ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐃᓕᓴᕖᑦ ᒥᔅᓵᓄᑦ, ᐋᖅᑭᒋᐊᖅᑕᐅᑦᑎᐊᖃᑦᑕᕆᐊᖃᕐᖓᑕ 

ᐋᖅᑭᐊᒪᑎᑕᐅᑦᑎᐊᕆᐊᖃᕐᖓᑕ. ᒪᓕᒋᐊᓕᖏᓐᓂᓗ ᐊᑦᑕᓇᖅᑐᓕᕆᔾᔪᑎᓂᒃ ᒪᓖᓐᓇᕆᐊᖃᖅᑐᑎᑦ. 

 

ᑕᐃᒪᓕ ᐃᔅᓯᕙᐅᑖᖅ, ᒥᔅᑐ ᓰᓖ ᐅᖃᕋᑖᕋᕕᑦ ᖃᓄᕐᓕ ᑕᐃᒪ ᐃᓕᓐᓂᐊᖅᑐᓕᕆᔨᒃᑯᖅ ᐱᓕᕆᖃᑎᒋᓂᐊᓕᖅᑭᒋᑦ 

ᐊᐅᓚᑕᐅᓂᖓ ᐋᖅᑭᐅᒪᒋᐊᖃᖅᑎᑕᐅᓂᖓᓗ ᐱᓪᓗᒍ ᐊᑦᑕᓇᖅᑐᓕᕆᓛᑦ ᐃᓱᒪᒋᔭᐅᓗᓂ. ᖃᓄᖅ 

ᑲᑐᔾᔨᖃᑎᒌᓐᓂᖅᓴᐅᓂᐊᓕᖅᑭᓯ. ᓄᓇᓕᓐᓂ ᓴᓇᔨᖃᖅᑐᐃᓐᓇᐅᑎᓪᓗᒋᑦ 25-ᓂᒃ ᓄᓇᓕᓐᓂ. ᖃᓄᖅ 

ᑲᒪᒋᖃᑦᑕᓂᐊᖅᑭᓯᐅᒃ ᓯᕗᓂᑦᑎᓐᓂ. ᓴᓐᖏᓂᖅᓴᐅᓕᐊᖕᖓᑕ ᐊᑦᑕᓇᖏᓐᓂᖅᓴᐅᓂᐊᕐᖓᑕ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐃᒃᓯᕙᐅᑖᖅ ᐅᓇ ᐊᐱᖅᑯᑎᖃᕋᑖᖅᑐᖅ 

ᐊᕐᓇᔾᔪᐊᖅ ᐃᓕᓴᕕᖓᓂ ᓴᓂᕋᔭᒻᒥ ᐃᑉᐸᔅᓴᖅ ᐅᖃᐅᓯᕆᖃᑦᑕᓚᐅᕐᖓᒍ ᐃᓕᓐᓂᐊᖅᑐᓕᕆᔨᒃᑯᓐᓄ 

ᐊᐱᖅᓱᖅᑐᓂ ᒥᓂᔅᑕᖓᓐᓄᑦ. ᑖᓐᓇ ᖃᐅᔨᒋᐊᑦᑎᐊᒃᑲᓐᓂᕆᐊᓕᒐᑦᑕᐅᖅ ᑖᔅᓱᒥᖓ ᐱᔾᔪᑎᖃᖏᑉᐸᑦ 

ᐱᓕᕆᒋᐊᕐᓂᕐᒧᑦ ᐸᕐᓇᐅᑎᖃᕇᖅᑐᒍᑦ ᓴᓇᒋᐊᖅᑕᐅᒋᐊᖃᖅᓯᒪᔪᓄᑦ ᖃᐅᔨᔭᐅᓯᒪᔪᓄᑦ. ᐱᔭᕇᕈᒪᔭᕗᑦ ᑕᖅᑭ 

ᑖᓐᓇ ᑕᖅᑭᐅᑉ ᐃᓱᐊᓂ. 90%-ᖓᖅᑲᐃ ᑕᐃᒃᑯᐊ ᓴᓇᒋᐊᖅᑕᐅᖁᔭᐅᓯᒪᔪᐃᑦ ᐱᔭᕇᖅᑕᐅᓯᒪᓕᖅᑑᒐᓗᐊᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᔨᒃᑯᓄᑯᐊ ᑭᖑᓪᓕᐅᓂᐊᓕᕐᒥᒻᒪᑕ ᐅᕙᓂ 

ᓇᓗᓇᐃᖅᑐᐃᒃᑲᓐᓂᕈᓐᓇᓂᐊᖅᑐᐃᖅᑲᐃ. ᑕᐃᒃᑯᐊ ᓴᓇᖁᔭᐅᓯᒪᔪᐃᑦ ᓄᓇᓕᓐᓂᒃ ᒐᕙᒪᒃᑯᓐᓄᑦ 

ᐱᔨᑦᑎᕋᖅᑎᒃᑯᓐᓄᑦ ᐅᖃᐅᓯᐅᓂᐊᕐᖓᑕ. ᒥᔅᑐ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᑦᑕᐅᖅ. 90%-ᒻᒪᕆᑯᓗᐊ ᓴᓇᒌᖅᑕᐅᓯᒪᓕᕐᖓᒡᒎᖅ ᓴᓂᕋᔭᒻᒥ. 

ᐊᓯᐊᓄᓪᓕᑦᑕᐅᖅ ᒪᑉᐱᒐᖓᓂᒃ J2-ᒥ ᑕᐃᒃᑯᐊ ᑐᓂᕐᕈᑎᒋᖃᑦᑕᖅᑕᓯ ᐊᖏᖃᑎᒌᒍᑎᑎᒍᑦ ᒥᔅᓵᓄᑦ ᑕᕝᕙᓂ 

ᑐᓕᔭᒃᓴᖃᕋᔅᓯᒎᖅ $1,795.000.00-ᓂᒃ ᑕᐃᓐᓚ ᐊᕐᓇᕐᔪᐊᖅ ᐃᓕᓴᕕᖓᑕ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 

ᑐᔅᓯᕋᐅᑎᓕᐅᖅᓯᒪᕚᑦ ᑕᕝᔭᓐᖓᑦ ᐃᑭᑦᑕᐃᓕᒪᑎᑦᑎᓂᕐᒧᑦ ᑐᑭᒧᐊᒍᑎᒃᓴᐅᔪᓂᒃ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 



ᐱᖓᑦᓯᖅ, ᒫᑦᓯ 1, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑖᒃᑯᐊ ᑮᓇᐅᔭᐃᑦ ᑐᕌᖅᐸᑦᑐᐃᑦ 

Hᐋᒻᒪᓚᓂᒃ ᐃᓕᓴᑎᑦᑎᔨᐅᔪᓄᑦ ᖃᑦᑎᕆᔨᓄᑦ ᐃᓕᓴᑎᑦᑎᒍᑕᐅᓪᓗᑎᒃ ᐃᑭᑦᑕᐃᓕᑎᑦᑎᓂᕐᒧᓪᓗ 

ᐃᓕᓴᑎᑦᑎᒍᑕᐅᓪᓗᑎᒃ ᑕᐃᒪᐃᑦᑐᓄᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᑦᑕᐅᖅ ᑭᐅᒐᕕᓐᖓ ᒥᓂᔅᑖ. ᐊᓯᐊᓄᒃ 

ᓅᖔᑲᐃᓐᓇᕐᓗᖓ. ᒐᕙᒪᒃᑯᑦ ᐱᖁᑎᖏᓐᓄᑦ ᑕᐃᒃᑯᐊ ᐃᓪᓗᐃᑦ ᐊᑐᖅᑐᐊᖅᑕᒥᓃᑦ ᓄᓇᑦᓯᐊᖑᑎᓪᓗᒍ 

ᓄᓇᑦᓯᐊᒦᑎᓪᓗᒍ ᒪᓐᓇ. ᒫᓐᓇ ᓄᓇᕗᑦ ᒐᕙᒪᖓᓐᓄᑦ ᐱᑖᕆᔭᐅᓯᒪᓕᕐᖓᑕ ᐊᒻᒪᓗ ᕿᒪᒃᑲᑯᐊᓗᐃᑦ ᐃᓪᓗᒥᓃᑦ 

ᑕᐃᒃᑯᐊ ᕿᒪᒃᑲᑯᐃᑦ ᐃᓪᓗᐃᑦ ᓇᔪᖅᑕᐅᔪᓐᓃᖅᑐᐃᑦ ᐊᑦᑕᓇᖅᐸᓪᓚᐃᒻᒪᑕ ᖃᓄᖅ ᓱᕋᐃᔭᖅᑕᐅᔪᓐᓇᕐᒪᖔᑕ 

ᐅᕝᕙᓘᓐᓃᑦ ᐊᓯᐊᓄᑦ ᐊᑐᕋᔅᓴᕈᖅᑎᑕᐅᔪᓐᓇᕐᒪᖔᑕ. 

 

ᐆᑦᑑᑎᒋᓗᒍ ᑕᐃᒪᐃᒍᓐᓇᕐᓂᕈᔅᓯ. ᑕᐃᒃᑯᐊ ᖁᔭᓈᑖᐅᔮᖅᓯᒪᔪᐃᑦ ᐃᓪᓗᐃᑦ ᓴᓂᕋᔭᒻᒥ ᐱᑕᖃᕐᒥᒻᒪᑦ ᐃᓪᓗᓕᒻᒥᓗ. 

ᐊᑦᑕᓇᓪᓚᕆᑦᑐᑎᓪᓗ ᐃᓕᓐᓂᐊᖅᑎᓄᑦ. ᑕᐃᓐᓇ ᐅᖃᐅᓯᕆᔭᕋᓗ ᓴᓂᑦᑎᐊᖓᓃᒻᒪᑦ ᒥᑭᔫᑕᐅᓂᖅᐹᑦ 

ᐃᓕᓴᕕᖓᑕ ᐃᓪᓗᓕᒻᒥ. ᐅᓪᓗᑐᖅᓯᕙᓪᓕᐊᑎᓪᓗᒍᓗ ᐱᓐᖑᐊᕐᕕᐅᖏᓐᓇᕐᓂᐊᓕᕐᒥᒻᒪᑦ ᖃᓄᓪᓕᐅᑯᐊ 

ᕿᒪᑦᑕᐅᓯᒪᔪᐃᑦ ᓇᔪᖅᑕᐅᒍᓐᓃᖅᑐᐃᑦ ᐃᓪᓗᐃᑦ ᖃᓄᖅ ᐱᓕᕆᐊᖑᖃᑦᑕᖅᑲᑦ ᐊᑦᑕᓇᖅᑐᓕᕆᓂᕐᒧᓪᓗ ᐱᖁᔭᖅ 

ᐃᓱᒪᒋᓪᓗᒍ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᑕᐃᒃᑯᓄᖓ ᐃᓪᓗᑐᖃᒥᓂᕐᓄᑦ ᐊᑐᕈᓐᓃᖅᑐᓄᑦ 

ᐊᑕᖏᐸᓗᑦᑐᑎᖏᒃᑯᐊ ᐅᕙᖓ ᐱᓕᕆᕕᖓᓄᑦ ᐱᓕᕆᐊᖑᒋᐊᖃᓲᑦ ᐃᒋᒋᐊᖃᕐᒪᖔᑦᑎᒍᓘᓐᓃᑦ ᑕᐃᒪᐃᑦᑐᓂᒃ 

ᐃᒋᑦᑎᒐᓱᑦᑐᓂ ᐱᔭᕆᐊᓱᔪᑲᓪᓚᐅᒻᒥᒻᒪᑦ ᖃᐅᔨᓴᖅᑕᐅᖄᕆᐊᖃᓲᖑᑦᑕᖅᑯᑦ ᑭᓱᒥᒃ ᑭᓱᕋᔭᐅᒻᒪᖔᑕᓗ 

ᐊᑦᑕᓇᕐᒪᖔᑕ ᐃᓪᓗᔅᓴᒥᓂᖏᑦ. 

 

ᖃᐅᔨᒪᒐᓱᐊᓲᖑᒋᓪᓗᑕᓗ ᐲᔭᐃᕕᒋᒍᑦᑎᒍ ᐊᑦᑕᓇᖅᑐᒨᖅᑎᓂᐊᖏᒃᑲᓗᐊᕐᒪᖔᑦᑕ ᐃᖅᑲᓇᐃᔭᖅᑐᓄᑦ ᐊᒻᒪᑦᑕᐅᖅ 

ᓄᓇᖃᖅᑐᓄᑦ. ᑲᔪᓰᓪᓇᖅᑐᖅ ᑖᓐᓇ ᐱᓕᕆᐊᕆᔭᕗᑦ ᐱᓕᕆᕕᑦᑕ ᐱᓕᕆᐊᕆᔭᖓ. ᑕᐃᒫᓪᓗ 

ᐱᕙᓪᓕᐊᖁᔭᕋᓗᐊᕗᓂᓛᒃ. ᐅᕙᖓ ᐱᓕᕆᕕᖓᑕ ᐊᑖᓃᒻᒪᑦ. ᐃᓚᖏᑦ ᐱᖁᑏᑦ ᐊᓯᑦᑕ ᐱᓕᕆᕕᖏᓐᓄᑦ 

ᐱᒋᔭᐅᒻᒥᔫᒐᓗᐊᑦ ᑭᓯᐊᓂᓕ ᐱᓕᕆᕕᒻᒪ.  ᐱᓕᕆᕕᒐ ᑲᒪᖃᑦᑕᖅᑐᖅ ᐃᒋᑕᐅᔪᖃᕆᐊᖃᓕᕋᐃᒻᒪᑦ 

ᐊᓯᐊᓄᓪᓘᓐᓃᑦ ᐊᑐᕋᑦᓴᕈᖅᑎᑕᐅᒋᐊᖃᖅᑐᖃᓂᕋᐃᒻᒪᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐄ, ᑕᐃᒃᑯᐊ ᐃᓄᖃᕈᓐᓃᖅᓯᒪᔪᐃᑦ ᐊᑐᖅᑕᐅᒍᓐᓃᖅᑐᐃᑦ 

ᐃᓪᓗᐃᑦ ᐲᔭᖅᑕᐅᑦᑎᐊᒻᒪᕆᒋᐊᓕᐅᒐᓗᐊᓂᓛᒃ ᐊᑦᑕᓇᕐᖓᑕ ᓄᓇᓕᑦᑎᓐᓂ, ᑕᐃᒪᐃᓕᐅᕋᓱᕋᑖᖅᑐᖓ. 

ᓂᕈᐊᖅᑎᒋᓯᒪᔭᕋᑦᑕᐅᖅ ᑎᑎᕋᔪᒻᒥᒻᒪᑦ ᐃᓪᓗ ᑕᐃᓐᓇ ᐲᔭᖅᑕᐅᔭᕆᐊᖃᕐᓂᕋᖅᑕᐅᓪᓗᓂ. ᐅᖃᐅᔾᔭᐅᔪᒋᓪᓗᖓᓗ 

ᐃᓗᐊᒎᖅ ᐃᑭᐊᖅᑎᔅᓴᖏᑦ ᑎᒥᒧᑦ ᐱᐅᖏᑦᑐᐊᓘᒻᒥᒻᒪᑕ ᑕᐃᒃᑯᐊ ᐃᑭᐊᖅᑎᔅᓴᒥᓂᑐᖃᖏᑦ ᐱᔾᔪᑎᒋᓪᓗᒋᑦ 

ᖃᐅᔨᒪᔨᑖᓗᓐᓄᑦ ᑭᓯᐊᓂ ᐲᔭᖅᑕᐅᔭᖅᑐᕆᐊᖃᕈᓐᓇᕐᖓᑕᒎᖅ asbestoes-ᐃᑭᐊᖅᑎᔅᓴᑲᔅᓴᒥᓂᒦᑦ. ᖃᓄᕐᓕ 

ᐱᓕᕆᕕᓯ ᑕᐃᒪᐃᑦᑐᓂᒃ ᑲᒪᓲᖑᕙᑦ ᑕᐃᒪᐃᑦᑐᖅᑕᖃᕋᐃᒻᒪᑦ ᐊᑦᑕᓇᖅᑐᓂᒃ ᓄᓇᓕᓐᓂᒃ ᒐᕙᒪᒃᑯᓐᓄᑦ 

ᐱᔨᑦᑎᕋᖅᑎᐅᓪᓗᓯ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᖏᑦ ᑕᐃᒃᑯᐊ 

ᐃᖅᑲᓇᐃᔭᖅᑕᐅᔭᕆᐊᓖᑦ ᐊᑦᑕᓇᓐᖏᑦᑐᒃᑯᑦ ᐊᓐᓄᕌᖅᓯᒪᑦᑎᐊᕐᓗᑎᑦ ᓴᓗᒻᒪᖅᓴᕆᐊᖃᕐᒪᑕ. ᑕᐃᒃᑯᐊ 

ᐋᔅᐹᔅᑕᔅ/Asbestos-ᖑᓂᕋᖅᑕᐅᔪᑦ (ᐃᑭᐊᖅᑎᒃᓴᑐᖃᖅ) ᐅᑦᓯᑦᑐᐃᔾᔪᑎᕕᓂᑐᖃᐃᑦ ᐃᒡᓗᕐᔪᐊᕐᒧᑦ ᐊᒃᓱᐊᓗᒃ 

ᐅᓗᕆᐊᓇᕐᒪᑕ. ᑖᒃᑯᐊ ᖃᓂᒪᑎᑦᑎᔪᒪᓐᖏᒻᒪᑕ. 

 



ᐱᖓᑦᓯᖅ, ᒫᑦᓯ 1, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒡᓗᕐᔪᐊᑦ ᑕᒪᒃᑯᐊ ᐊᑐᖅᑕᐅᔪᓐᓃᖅᑐᑦ ᖁᔭᓈᖅᑕᐅᓯᒪᔪᑦ ᓴᓗᒻᒪᓴᖅᑕᐅᔭᕆᐊᖃᖅᖢᑎᒃ. ᐃᒻᒪᖃ, ᐃᒃᓯᕙᐅᑖᖅ, 

ᖃᓄᐃᔅᓴᖏᑉᐸᑦ ᓇᓗᓇᐃᖅᓯᑎᑦᑐᓐᓇᕈᔅᓯᐅᒃ ᑐᖏᓕᕋ ᑖᒃᑯᐊ ᖃᓄᐃᑦᑐᓂᒃ ᐊᖅᑯᑎᓂᒃ ᐊᑐᖃᑦᑕᖅᓯᒪᒻᒪᖔᑕ. 

ᑕᐃᒃᑯᐊ ᐱᖃᓯᐅᑎᔪᓐᓇᖃᔭᖅᑎᒍ ᐃᑉᐸᔅᓴᖅ ᐅᖃᐅᑕᐅᓚᐅᖅᑐᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᑦᒍᑦ): ᖁᔭᓐᓇᒦᒃ. ᑲᒪᒋᓂᐊᖅᑕᕗᑦ. ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᓂᔅᑕ. ᑖᓐᓇ ᓯᕗᓪᓕᐅᔾᔭᐅᔭᕆᐊᖃᖅᑐᖅ 

ᐅᐱᕐᖓᓕᕐᒪᓂᓛᒃ. ᐅᖃᖅᑲᐅᒐᒪ ᑕᐃᒪᓐᓇ ᓱᕈᓰᓪᓗ ᐊᓃᕋᔭᓐᓂᖅᓴᐅᓕᖅᖢᑎᒃ ᐃᒡᓗᕈᓗᐃᓪᓗ ᑕᐃᒃᑯᐊ 

ᐃᒡᓗᕐᔪᐊᑦ ᑕᐃᒃᑯᐊ ᐊᓄᕋᔭᑦᑎᕕᐅᒐᔪᒻᒪᑦ ᑕᐃᓐᓇ ᐃᒡᓗᕕᓂᖅ. ᑕᐃᑲᓃᖏᒻᒪᑕ ᓇᐅᑦᑎᓱᖅᑕᐅᖏᓐᓇᒥ ᑭᓯᐊᓂ 

ᐊᑦᑕᓇᕐᓂᖓᓄᑦ ᓯᕗᓪᓕᐅᔾᔭᐅᔭᕆᐊᓕᒃ. ᓂᓪᓕᐅᑎᑐᐃᓐᓇᖅ ᑖᓐᓇ.  

 

ᓯᕕᑐᔪᓄᑦ ᐸᖅᑭᔭᕆᐊᖃᖅᑐᓄᑦ ᐱᓪᓗᒋᑦ ᓯᕗᓪᓕᐅᔾᔭᐅᓯᒪᔪᖅ ᐃᓗᐊᓂ ᐃᒡᓗᓕᒃ ᑖᓐᓇ ᓄᓇᓖᑦ 

ᐸᖅᑭᔭᐅᔭᕆᐊᓕᖏᑦ ᓇᔪᒐᖃᕐᕕᖃᕐᒪᑦ. ᓄᑖᕈᕆᐊᕆᑎᓪᓗᒋᑦ ᐃᒡᓗᕐᔪᐊᓂᒃ ᑕᐃᒃᑯᓂᖓ 2023-ᒥ 

ᓯᕗᓪᓕᐅᔾᔭᐅᓯᒪᔪᑦ, ᑕᒻᒪᕈᒪ, ᐃᒃᓯᕙᐅᑖᖅ, ᓄᖅᑲᖅᑎᑦᑐᓐᓇᕆᓐᖓ. ᖃᓄᖑᑯᐊ ᓯᕗᓪᓕᐅᔾᔭᐅᓯᒪᔪᑦ 

ᐋᖅᑭᓱᖅᑕᐅᖃᑦᑕᖅᐸᑦ ᐊᑦᑕᓇᔾᔭᐃᖅᓯᒪᓂᕐᒧᑦ ᐱᓪᓗᒋᑦ? ᓲᕐᓗ ᐆᒃᑑᑎᒋᓗᒍ ᐅᖅᓱᖅᑑ, ᐃᖃᓗᒃᑑᑦᑎᐊᖅ, 

ᐊᕐᕕᐊᓪᓗ ᐃᒡᓗᓕᒃ ᐅᖃᐅᓯᕆᓐᖏᒃᖢᒍ. ᐃᒡᓗᖁᑎᖏᑦ ᑖᒃᑯᐊ ᖃᐅᔨᓴᖅᑕᐅᑦᑎᐊᖃᑦᑕᖅᐹᑦ 9-ᓂᒃ 

ᐃᖅᑲᓇᐃᔮᔅᓴᓂᑦ ᐃᓂᖃᓐᖏᑎᓪᓗᒋᑦ ᐃᖅᑲᓇᐃᔮᑦ ᐃᓂᒋᔭᖏᑦ? ᑖᓐᓇ ᑭᖑᓪᓕᖅᐹᖑᓂᐊᖅᑐᖅ ᐊᐱᖅᑯᑎᓐᓂ 

ᐅᓪᓗᒥ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᑦᒍᑦ): ᖁᔭᓐᓇᒦᒃ. ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᐄ, ᓇᐃᓈᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᑦᒍᑦ): ᖁᔭᓐᓇᒦᒃ. ᓇᐃᑦᑐᑯᓘᓪᓗᓂ. ᒥᔅᑕ ᓴᕕᑲᑖᖅ ᑭᖑᓪᓕᖅᐹᖅ ᐊᑎᖁᑎᓐᓂ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, 2022-2023-ᒥ ᓯᕗᓪᓕᐅᔾᔭᐅᓯᒪᔪᑦ ᒪᒃᐱᒐᖅ 

220-ᒥ ᐃᓚᖓ ᓯᕗᓪᓕᐅᔾᔭᐅᓯᒪᔪᖅ ᑲᔪᓯᒍᓂ ᕿᒥᕐᕈᓇᓪᓗᑎ ᐊᑐᖅᑕᐅᔪᓐᓇᕐᒪᖔᖅ ᓄᓇᕗᒻᒥ 

ᐋᖅᑭᒋᐊᖅᑕᐅᖃᑦᑕᖅᑐᑦ ᓄᓇᕗᒻᒥ ᐃᒡᓗᕐᔪᐊᑦ ᒪᓕᒐᖏᑦ ᒪᓕᓪᓗᒋᑦ ᑲᓇᑕᐅᓪᓗ ᒪᓕᒐᖏᑦ ᐃᒡᓗᓕᐅᕐᓂᕐᒧᑦ 

ᒪᓕᒐᖏᑦ ᑖᒃᑯᐊ ᓇᐅᑦᑎᖅᓱᐊᖃᖃᑦᑕᕐᒪᑕ.  

 

ᒥᓂᔅᑕ ᑐᓂᔭᐅᓚᐅᕐᒪᑦ ᐊᐱᖅᓲᑎᓂᒃ ᐃᓱᒫᓘᑎᓂᓪᓗ ᑐᓂᓯᖃᑦᑕᓂᕐᒧᑦ ᐃᒡᓗᓕᐅᕈᑎᓂᒃ ᐱᔪᓐᓇᐅᑎᓂᒃ 

ᐃᒡᓗᓄᑦ. ᐃᒡᓗᓕᐅᕈᑎᓂᒃ ᑕᐃᒃᑯᐊ ᐱᔭᕐᓂᖏᑦᑐᐋᓘᒻᒪᑕ ᐱᔪᓐᓇᐅᑎᑖᕐᓗᓂ ᐃᒡᓘᓪᓗ ᑐᑭᖓ ᑖᓐᓇ 

ᑐᑭᓕᐅᖅᑕᐅᓯᒪᓪᓗᓂ ᒐᕙᒪᑐᖃᒃᑯᓐᓄᑦ. ᑖᓐᓇᓗ ᒐᕙᒪᑐᖃᒃᑯᓐᓂ ᐋᖅᑭᑦᑕᐅᓯᒪᒻᒪᑦ ᐱᖁᔭᕐᔪᐊᖅ ᑖᓐᓇ 

ᓄᓇᕗᒻᒥ ᐊᔪᕈᓐᓃᕐᓂᐊᕐᒪᑕ ᓄᓇᕗᒻᒥ ᑕᐃᒃᑯᐊ ᒥᑭᑦᑑᑕᐅᓂᖅᓴᐃᑦ ᓇᒻᒥᓂᖃᖅᑐᑦ. ᑕᐃᒪ ᐃᓕᓐᓂᐊᕕᒻᒥ 

ᓴᓇᓂᐊᖅᑎᓪᓗᒋᑦ ᐱᔪᓐᓇᐅᑎᑖᕐᓗᑎᑦ. ᐄ, ᐃᒡᓗᓕᐅᕐᓂᕐᒧᑦ ᓄᓇᖃᖅᑐᑦ ᑕᐃᒪᓐᓇ ᓴᓇᖃᑦᑕᕐᓗᑎᒃ ᐃᒻᒪᖃ 

ᐱᓕᕆᐊᔅᓴᖏᑦ ᓴᓇᔭᕌᖓᑕ ᐊᑐᓃᖅᑕᕐᓗᒋᑦ ᕿᒥᕐᕈᓇᑦᑕᐅᔪᓐᓇᖃᑦᑕᕐᓗᑎᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᑦᒍᑦ): ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᐊᐱᕆᒻᒪᑦ. ᑖᒃᑯᐊ 

ᐱᕕᔅᓴᐅᔪᓂᒃ ᖃᐅᔨᓴᐃᔪᒍᑦ ᓯᕗᒧᐊᑦᑎᐊᕈᓐᓇᕐᒪᖔᑕ ᐊᑑᑎᖃᑦᑎᐊᓂᖅᓴᐅᓗᑎ 

ᐱᓕᕆᔭᐅᓵᓕᒍᓐᓇᓂᖅᓴᐅᒻᒪᖔᑕ ᐊᖏᕐᕋᕆᔭᐅᔪᑦ ᑖᒃᑯᐊᓗ ᖃᓄᖅ ᐱᓕᕆᔭᐅᔪᓐᓇᕐᒪᖔᑕ ᓄᓇᕗᒻᒥ 

ᐊᔾᔨᐅᓐᖏᑦᑑᒐᑦᑕ ᐱᖃᓯᐅᔾᔨᓯᒪᓂᐊᖅᑐᖅᓴᐅᔪᖅ. ᕿᒥᕐᕈᓇᕐᓂᕐᒥᒃ ᖃᓄᖅ ᐊᐅᓚᓂᖃᕐᒪᖔᑦ ᐱᓕᕆᖃᑎᒋᔭᕗᑦ 

ᑲᓇᑕᐅᑉ ᒐᕙᒪᒃᑯᖏᓐᓂ ᐊᒻᒪ ᐊᒡᒍᑐᖅᑕᒥᓂᕐᒥᒃ ᒐᕙᒪᐅᔪᓂᒃ ᑖᔅᓱᒪ ᐃᓱᒫᓘᑎᒋᔭᐅᔫᑉ ᒥᔅᓵᓄᑦ. ᕿᒥᕐᕈᓇᒃᑐᒍᑦ 

ᐊᔾᔨᒌᓐᖏᑦᑐᓂᒃ ᓇᓖᕌᕈᑎᓂᒃ ᐊᑐᖅᑕᐅᔪᓐᓇᕋᔭᖅᑐᓂᒃ ᓲᕐᓗ ᐸᕐᓇᐅᑎᓂᒃ ᑕᐃᒃᑯᓂᖓᓗ ᓴᓇᔭᕆᐊᓕᓐᓄᑦ 

ᒥᑭᑦᑑᑕᐅᓂᖅᓴᓄᑦ ᐱᓕᕆᐊᔅᓴᓄᑦ ᐊᑐᖅᑕᐅᔪᓐᓇᕐᓗᑎᒃ. ᑖᒃᑯᐊ ᐅᑎᐅᑎᒋᓗᒋᑦ ᑕᒪᒃᑯᐊ ᕿᒥᕐᕈᓇᑦᑕᐅᔪᑦ 

ᑕᐃᒃᑯᐊ ᐃᒡᓗᓕᐅᖅᑎᐅᖃᑦᑕᖅᑐᑦ ᐸᕐᓇᐅᑎᖏᑦ ᐱᔭᕐᓂᓂᖅᓴᐅᓕᖁᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᓕᐊᓇᐃᑦ ᑕᑯᓛᖅᑕᕋ ᑕᐃᒪᓐᓇᐃᑦᑐᓂᑦᑕᐅᖅ ᓂᕈᐊᖅᑎᑎᑦ 

ᐃᓱᒫᓘᑎᖃᖃᑦᑕᓚᐅᕐᒪᑕ ᐊᒃᓱᐊᓗᒃ ᒪᓕᒐᖏᑦ ᓱᑲᖓᒻᒪᑕ ᑕᐃᒃᑯᐊ ᐱᔪᓐᓇᐅᑎᓂ ᐱᓇᓱᑦᑎᓪᓗᒋᑦ 

ᐃᒡᓗᓕᐅᕈᑎᒃᓴᓂᒃ. ᖁᔭᓐᓇᒦᒃ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᑖᓐᓇ ᐊᓕᐊᓇᐃᒍᓱᑉᐳᖓ ᑐᓴᕋᒪ ᑖᔅᓱᒥᖓ ᐃᓚᒋᕙᖓ ᓇᓖᕌᕈᑎᐅᔪᖅ ᑖᓐᓇ 

ᒥᑭᑦᑑᑎᓂᒃ ᓲᕐᓗ ᐱᓕᕆᓂᐊᖅᑎᓪᓗᒍ ᐱᔪᓐᓇᐅᑎᑖᓐᖏᒃᑲᓗᐊᕐᓗᑎ ᐃᒡᓗᓕᐅᕐᓂᕐᒧᑦ ᖃᓄᐃᔅᓴᕋᔭᓐᖏᓛᑦ 

ᒥᑭᑦᑑᑎᓂᒃ ᐊᑭᑐᓗᐊᓐᖏᑦᑐᓂᒃ ᐱᓕᕆᐊᖃᖅᑎᓪᓗᒋᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᓇᐃᓈᕐᓗᒍ. ᐄ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᑯᑎᒐ, ᓇᓖᕌᕈᑏᑦ ᐱᓪᓗᒋᑦ ᒥᓂᔅᑕᖃᐃ ᐱᓪᓗᒍ ᓇᓖᕌᕈᑦ ᑖᓐᓇ 

ᑕᐃᒪᓐᓇᑦᑕᐅᖅ ᑕᐃᒃᑯᐊ ᑮᓇᐅᔭᓂᒃ ᓇᓚᐅᑦᑖᑎᑦᑎᖃᑦᑕᖅᑐᖅ ᑖᒃᑯᐊ ᐱᓕᕆᔨᑦ ᐃᒡᓗᓄᑦ ᑖᓐᓇ 

ᐱᔪᓐᓇᐅᑎᑖᓐᖏᑉᐸᑦ ᓯᓚᑖᓃᒃᑲᔭᕆᕚᑦ ᐱᓕᕆᐊᔅᓴᖓᑕ ᐱᓕᕆᕕᐅᑉ ᐊᑲᖅᓴᖏᑦᑐᖅᑕᖃᖅᐸᑦ ᐸᓖᓯᒃᑯᓐᓄᑦ 

ᐅᓐᓂᓗᖅᑐᖃᕐᓂᖅᐸᑦ ᑕᐃᒪᓐᓇ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐊᔾᔨᒌᓐᖏᒻᒪᑕ ᐋᐳᐃᓪᓗ 

ᒥᓪᓗᐊᒐᐃᓪᓗ ᓲᕐᓗ ᐊᔾᔨᒌᓐᖏᒻᒪᑕ ᐊᔾᔨᒌᓐᖏᑦᑐᓂᒃ ᓇᓖᕌᕈᑎᖃᖅᑐᖅ. ᖁᔭᓐᓇᒦᒃ ᐃᓱᒪᒋᒐᕕᐅᒃ. ᖁᔭᓐᓇᒦᒃ 

ᐃᖅᑯᓪᓕᐅᑎᒋᒐᕕᐅᒃ ᓇᓛᒎᖅᑐᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᑦᒍᑦ): ᒪᒃᐱᒐᖅ J-7 ᐱᖁᑎᕐᔪᐊᓕᕆᓂᖅ. ᓄᓇᓕᓐᓂ ᒐᕙᒪᒃᑯᓄᓪᓗ ᐱᔨᑦᑎᖅᓯᒃᑯᑦ 

$133,225,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᑦᒍᑦ): ᖁᔭᓐᓇᒦᒃ. ᒪᒃᐱᒐᕐᓄᐊᓂᐊᖅᐳᒍᑦ J-8-ᒧᑦ ᑐᓴᖅᑎᑕᐅᓴᖅ. 

ᐊᐱᖅᑯᑎᔅᓴᖅᑕᖃᕐᒪᖔᖅ? ᑖᒃᑯᐊ ᑕᐃᒪᓐᓇ ᐊᐱᖅᓱᕐᓇᓚᐅᓐᖏᓐᓂᖓᓂᒃ 10 ᒥᓂᑦᓯᒥᒃ ᕿᑲᕐᓂᐊᖅᐳᒍᑦ.  

 

>>ᓄᖅᑲᖓᑲᐃᓐᓇᖅᑐᑦ 18:22ᒥ 18:37ᒧᑦ 

 

ᐃᒃᓯᕙᐅᑕᖅ (ᑐᓵᔨᑎᑦᒍᑦ): ᖁᔭᓐᓇᒦᒃ. ᑲᑎᒪᒋᐊᓚᐅᕐᒥᑕ. J-8-ᒦᒃᑲᑦᑕ ᕿᑲᓚᐅᓐᖏᑎᓪᓗᖓ ᐅᖃᖅᑲᐅᒐᒪ 

ᑖᒃᑯᐊ ᐅᖅᓱᐊᓗᓕᕆᓂᖅ ᑮᓇᐅᔭᑦ ᑖᒃᑯᐊ ᐅᑎᖅᑕᖅᑐᓃᖔᕐᒪᑕ. ᐊᐱᖅᑯᑎᔅᓴᖅᑕᖃᕐᒪᖔᖅ? ᒥᔅᑕ ᒪᓕᑭ. ᒥᔅᑕ 

ᒪᓕᑭ ᓇᕿᒃᑯᕕᐅᒃ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐅᖅᓱᐃᑦ ᖃᐅᔨᓴᖅᑕᐅᑦᑎᐊᖃᑦᑕᕐᒪᖔᑦ ᖃᐅᔨᕙᒌᕈᒪᔪᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᑦᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᖃᐅᔨᓴᖅᑕᐅᖏᓐᓇᐅᔭᖃᑦᑕᖅᑐᑦ. 

ᑯᕕᔭᐅᖃᑦᑕᑎᓪᓗᒋᑦ ᐊᒻᒪᓗ ᐃᓛᓐᓂᑯᑦᑕᐅᖅ ᐃᓚᔭᐅᒋᐊᖃᖃᑦᑕᕆᓪᓗᑎᑦᑕᐅᖅ ᐃᓚᖏᑦ ᐃᓚᓯᒪᖃᑦᑕᒥᒻᒪᑕ. 

ᐃᒃᓯᕙᐅᑖᖅ, ᖁᔭᓐᓇᒦᒃ.  

ᐃᒃᓯᕙᐅᑕᖅ (ᑐᓵᔨᑎᑦᒍᑦ): ᖁᔭᓐᓇᒦᒃ. ᓂᓪᓕᕈᒪᖅᑲᐅᔪᖓ ᑖᒃᑯᐊ ᒥᔅᑕ ᒪᓕᑭᒧᐊᓚᐅᓐᖏᓂᑦᑎᓐᓂ ᑖᒃᑯᐊ 

ᑭᖑᓪᓕᖅᐹᖅ ᒥᓂᔅᑕᒥ ᐅᖃᖃᑎᒋᖅᑲᐅᒐᒃᑯ ᑖᒃᑯᐊ ᒥᓂᔅᑕ ᑎᑎᕋᖅᓯᒪᔪᓂᒃ ᐱᔪᒪᖅᑲᐅᒐᒪ ᑕᐃᒃᑯᓂᖓ 

ᑐᔅᓯᕋᐅᑎᓕᐅᖅᓯᒪᔪᑦ Green Stream Funding-ᒥ (ᐊᕙᑎᒧᑦ ᐊᑲᐅᓂᖅᓴᓄᑦ ᐊᑐᑦᑎᐊᕋᓲᑏᑦ) 

ᑮᓇᐅᔭᖅᑖᕈᒪᓯᒪᔪᑦ ᑖᒃᑯᐊ. ᒥᓂᔅᑕ ᐅᑎᕐᕕᒋᓂᐊᕌᑎᒍ ᑎᑎᖅᑲᑎᒍᑦ ᐅᕙᑦᑎᓐᓄᑦ ᐅᑎᕐᕕᖃᕐᓂᐊᖅᑐᖅ. ᒥᔅᑕ 

ᒪᓕᑭ ᐊᑏ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᒃ ᒥᓂᔅᑕ. ᑕᐃᒃᑯᐊ ᒫᓐᓇ ᐃᖏᕐᕋᔾᔪᑎᒋᖃᑦᑕᖅᑕᕗᑦ ᓯᑭᑑᓄᑦ 

ᐅᖅᓱᐊᑕ ᐊᖅᑯᑎᐊ ᓴᓗᒻᒪᖅᓴᐃᓐᓇᐅᔭᕆᐊᖃᖃᑦᑕᓕᕐᒪᑕ ᓯᑭᑑᑦ BRP-ᒥᖑᔪᒥᒃ. ᑖᓐᓇ ᓱᓇᒧᑦ ᐱᔾᔪᑎᖃᖅᓯᒪᖕᒪᑦ 

ᖃᐅᔨᓴᖅᑕᐅᓯᒪᕗᖃᐃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᑦᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᐅᒪᔭᒃᑯᑦ ᐅᖅᓱᐊᓗᓕᕆᔨᒃᑯᑦ 

ᑖᔅᓱᒪᓐᖓᑦ ᐅᓐᓂᓗᕐᕕᐅᓚᐅᖅᓯᒪᓐᖏᑦᑐᒍᑦ ᓱᓕ ᑐᑭᓯᐅᒪᔭᓐᓂᒃ. ᑭᓯᐊᓂ ᖃᐅᔨᓴᖅᑕᐅᔪᖃᕆᐊᖃᖅᑐᖃᖅᐸᑦ 

ᑐᑭᓯᒋᐊᕐᕕᔅᓴᐅᒐᔭᖅᑐᖅ ᑖᒃᑯᐊ ᐅᖅᓱᐊᓗᓕᕆᔨᒃᑯᑦ ᖃᓄᖅᑑᕈᓐᓇᖅᓯᒐᔭᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᑦᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᒃ ᒥᓂᔅᑕ. ᑖᒃᑯᐊ ᖃᐅᔨᓴᖅᑕᐅᖁᓐᓂᕈᑦᑎᒍ ᓇᒧᑦ 

ᐅᖃᕆᐊᖃᖅᐱᑕ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓄᓇᓕᖕᓂ ᐅᖅᓱᐊᓗᓕᕆᓂᕐᒧᑦ ᑳᓐᑐᕌᒃᑦ-ᒥ 

ᐱᓕᕆᔨᑦᑕᖃᐅᑐᐃᓐᓇᐅᒻᒪᑕ. ᑕᐃᒃᑯᑎᒎᓇᖅ ᑐᓂᓯᒍᓐᓇᖅᑐᑦ ᐅᓐᓂᕐᓘᑎᒋᔪᒪᔭᒥᓂᒃ ᐅᖅᓱᐊᓗᓕᕆᔨᒃᑯᓐᓄᑦ 

ᑐᓂᔭᐅᒐᔭᕐᒪᑕ ᖃᐅᔨᓴᖅᑕᐅᒍᓐᓇᖁᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃ, ᒥᓂᔅᑕ ᓇᓗᓇᐃᕐᒥᒐᖕᓂ. 2017-2018-ᖑᑎᓪᓗᒍ 

ᐅᖅᓱᐊᓗᓕᕆᔨᒃᑯᑦ ᐱᓕᕆᔨᖏᑦ ᓴᖅᑭᑦᑎᓚᐅᕐᒪᑕ ᐊᒡᓕᕋᐅᔭᒻᒪᕆᒃᓯᒪᓚᐅᕐᒪᑕ ᑕᒡᕙᓂ ᑲᑎᒪᕕᒻᒥ. ᒫᑦᓯ 2, 

2021-ᖑᑎᓪᓗᒍᓗ. 

 

ᖃᑯᒍᓕ ᑖᒃᑯᐊ 2018-ᒧᑦ ᑎᑭᓪᓗᒍ 2022-ᒧᑦ ᑎᑭᓪᓗᒍ ᐅᖃᓕᒫᓕᐅᖅᑕᐅᓯᒪᔪᑦ ᑕᒡᕗᖓ ᐊᒡᓕᕋᐅᔭᕐᒧᑦ 

ᓴᖅᑭᑕᐅᔪᖄᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐅᓂᒃᑳᓕᐊᕆᔭᐅᖃᑦᑕᓲᑦ, ᐃᓛᒃ, 

ᐅᓂᒃᑳᓕᐊᕆᔭᐅᓚᐅᖅᓯᒪᑎᓪᓗᒋᑦ ᑖᓐᓇ ᐱᓕᕆᐊᕆᕙᓪᓕᐊᒃᑲᓐᓂᖅᓯᒪᓕᖅᑕᕗᑦ ᐊᒻᒪᓗ ᓂᕆᐅᑦᑐᒍᑦ ᑕᕝᕗᖓ 

ᓴᖅᑮᒍᓐᓇᓛᕐᓂᕋᓂ. ᑖᓐᓇ ᑲᑎᒪᓂᕆᔭᕗᑦ ᐅᑭᐅᖅ ᐃᓱᓕᓚᐅᖅᑳᖅᑎᓐᓇᒍ ᐅᕝᕙᓘᓐᓃᑦ ᐃᒻᒪᖄ 

ᐅᐱᕐᖓᑦᓵᖑᓐᖏᑉᐸᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐱᓕᕆᕕᓯ 2022-2026-ᒥ ᐱᓕᕆᐊᒃᓴᓄᑦ ᐸᕐᓇᐅᑎᖓ 

ᐅᖃᖅᓯᒪᓚᐅᕐᒪᑕ ᓯᕗᓪᓕᐅᔾᔭᐅᓯᒪᔪᑦ 2022-2023 ᐊᕐᕌᒍᐊᓄᑦ, ᐃᒪᐃᑦᑐᒪᓪᓗᑎᒃ ᒪᓕᒐᓕᐅᕐᕕᒃᑯᑦ ᓄᓇᕗᒻᒥ 

ᓴᖅᑭᑦᑎᔪᒪᓪᓗᑎᒃ ᓄᓇᕗᒻᒥ ᐅᖅᓱᐊᓗᓕᕆᔨᒃᑯᑦ ᑲᒥᓴᐅᔪᓂᒃ.  



ᐱᖓᑦᓯᖅ, ᒫᑦᓯ 1, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᓄᑎᒋ ᑖᓐᓇ ᒪᓕᒐᒃᓴᖅ ᐊᔾᔨᐅᔾᔮᓐᖏᓚᖅ ᒪᓕᒐᒃᓴᒥᒃ ᓴᖅᑭᑕᐅᓚᐅᖅᑐᒥᒃ ᑕᓪᓕᒪᖓᓐᓂᒃ ᒪᓕᒐᓕᐅᖅᑏᑦ 

ᑲᑎᒪᔨᖏᓐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᓕ ᒫᓐᓇ ᑖᓐᓇ ᐱᖁᔭᒃᓴᓕᐊᕆᔪᒪᔭᑦᑎᓐᓃᑦᑑᒐᓗᐊᖅ 

ᐊᒻᒪᓗ ᐱᒋᐊᕈᑎᖓᓂᒃ ᑲᔪᓯᕙᓪᓕᐊᓂᐊᕋᓗᐊᖅᑐᒍᑦ ᑭᓯᐊᓂᑦᑕᐅᖅ ᒫᓐᓇᒃᑯᑦ ᑖᒃᑯᐊ ᐅᖅᓱᐊᓗᓕᕆᔨᒃᑯᑦ 

ᖃᐅᔨᓴᕐᓂᖃᕐᓂᐊᕋᑦᑕ ᐃᖅᑲᓇᐃᔭᖅᑎᖁᑎᒋᔭᖏᓐᓂᒃ ᖃᑦᓯᐅᓂᖏᑦ ᐊᖏᓪᓕᒋᐊᕆᖃᓐᖏᒃᑲᓗᐊᕐᒪᖔᑦᑕ ᐊᒻᒪᓗ 

ᖃᓄᖅ ᑖᓐᓇ ᐊᐅᓚᑕᐅᕙᒻᒪᖔᖅ ᒫᓐᓇᒃᑯᑦ, ᖃᓄᕐᓗ ᐸᕐᓈᕆᔭᐅᒃᑲᓐᓂᕈᓐᓇᕋᔭᕐᒪᖔᑦ ᐊᓯᐊᒍᑦ 

ᐊᐅᓚᑕᐅᓕᕐᓂᕈᓂ ᓄᓇᓕᓐᓄᑦ ᒐᕙᒪᒃᑯᓐᓄᓪᓗ ᐱᔨᑦᑎᖅᑎᒃᑯᓐᓃᓐᖏᓪᓗᓂ. 

 

ᑖᓐᓇ ᖃᐅᔨᓴᕐᓂᖃᓚᐅᖅᑎᓪᓗᒍ ᑕᐃᑰᓇ ᐱᖁᔭᒃᓴᓂᒃ ᓴᖅᑮᕙᓪᓕᐊᒐᔭᖅᑐᒍᑦ ᑭᖑᓂᐊᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᒥᓂᔅᑕ. ᒥᓂᔅᑕ, ᐅᖅᓱᐊᓗᖕᓄᑦ ᑖᒃᑯᓄᖓ ᑳᓐᑐᕌᒃᑦ-

ᖃᑦᑕᖅᑐᐃᑦ ᐃᓚᖏᑦ ᓂᐅᕕᕐᕕᖕᒦᖦᖢᑎᒃ ᐃᓚᖏᑦ ᐅᖅᓱᖅᑖᕐᕕᖕᒥ ᐊᑭᓖᔪᓐᓇᖅᖢᑎᒃ. ᑖᓐᓇᖃᐃ ᑳᓐᑐᕌᒃᑦ-ᒃᑯᑦ 

ᐊᖏᕈᑎᒃᑯᑦ ᐃᖢᐊᖅᖠᒋᐊᖅᑕᐅᔪᓐᓇᖅᐳᖅ ᑕᐃᑯᖓ ᐅᖅᓱᖅᑖᕕᓕᐊᑐᐃᓐᓇᕐᓗᓂ ᐅᖅᓱᖅᑖᕐᓗᓂ ᑕᐃᑲᓂ 

ᐊᑭᓖᔪᓐᓇᖅᓯᔪᓐᓇᖁᓪᓗᒋᑦ ᓄᓇᕗᒻᒥᐅᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᓴᖅᑕᐅᑦᑎᐊᕆᐊᖃᕋᔭᖅᑐᖅ ᑖᓐᓇ. ᑕᐃᒪᓐᓇ 

ᑖᒃᑯᐊᓗ ᑳᓐᑐᕌᒃᑦ-ᖃᖅᑎᐅᔪᑦ ᒫᓐᓇ ᐊᐅᓚᑕᐅᑎᓪᓗᒋᑦ ᐊᒻᒪᓗ ᑳᓐᑐᕌᒃᑦ ᐃᓱᓕᓐᓂᐊᖅᐸᖃᐃ ᑖᓐᓇ 

ᕿᒥᕐᕈᔭᐅᓂᖅᓴᐅᒐᔭᖅᑰᖅᑐᖅ. ᐃᒻᒪᖄ ᓄᑖᕈᖅᑕᐅᒐᓱᐊᕐᓂᐊᕐᓂᖅᐸᑦ ᑳᓐᑐᕌᒃᑦ ᐃᓗᓕᖏᓐᓂᒃ 

ᐊᓯᔾᔩᕆᐊᖃᖅᑐᖃᑐᐊᖅᐸᑦ. ᑖᓐᓇᖃᐃ ᑕᐃᒪᓐᓇ ᐅᖃᐅᓯᕆᔪᓐᓇᖅᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᑐᓕᖁᑦᑎᐊᒻᒪᕆᒃᐸᕋ ᒥᓂᔅᑕ ᑳᓐᑐᕌᒃᑦ-ᒥᒃ ᑲᒪᓯᒋᐊᕈᑎᑦ ᑖᓐᓇ 

ᐅᖅᓱᖅᑖᕐᕕᖕᒥ, ᐅᖅᓱᖅᑖᕐᕕᓪᓚᑦᑖᑦ ᓄᓇᕗᒻᒥ ᑕᐃᑲᓂ ᐊᑭᓖᔪᓐᓇᖅᓯᖁᓪᓗᒋᑦ ᐊᒻᒪ ᐃᒡᓗᕐᔪᐊᓄᑦ ᐅᖅᓱᐃᑦ 

ᑕᐃᒃᑯᐊ ᐊᒡᔭᖅᑐᖅᑎᐅᖃᑦᑕᖅᑐᐃᑦ ᑕᐃᑲᓐᖓᑦ, ᑕᐃᑲᓂᑦᑕᐃᓐᓇᖅ ᐊᐅᒃᑕᔫᒧᑦ ᐊᑭᓕᕈᓐᓇᐅᑏᑦ ᐊᔪᕐᓇᕈᓐᓃᕐᒪᑕ 

ᓇᒥᑐᐃᓐᓇᖅ ᐊᑭᓖᔪᓐᓇᖅᓯᔪᓐᓇᖁᓪᓗᒋᑦ ᓄᓇᕗᒻᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ. ᑖᓐᓇᖃᐃ ᐃᓱᒪᒃᓴᖅᓯᐅᕈᑎᒋᔭᐅᖁᓪᓗᒍ ᑎᒍᒥᐊᖅᐸᕋ ᐊᒻᒪᓗ 

ᐃᓚᖏᑦ ᓲᕐᓗ ᑖᒃᑯᐊ ᐅᖅᓱᐊᓗᒃᑖᕐᕖᑦ ᑯᕕᒃᑕᐅᑎᖏᑦ ᐊᓯᔾᔨᕆᐊᖃᕋᔭᕐᒪᑕ, ᐆᑦᑑᑎᒋᓗᒍ, ᐊᒻᒪᓗ 

ᐊᑭᖃᕋᔭᕆᓪᓗᓂ ᑭᓯᐊᓂᑦᑕᐅᖅ ᑕᒪᐃᓐᓂᓕᒫᖅ ᓄᓇᕗᒻᒥᐅᑦ ᐊᐅᒃᑕᔫᕐᒥᒃ ᐊᑭᓖᔪᓐᓇᐅᑎᒥᒃ ᐊᐅᓚᓐᖏᒻᒪᑕ, 

ᓲᕐᓗ ᑮᓇᐅᔭᒧᑦ ᐊᓕᓚᔪᒧᑦ ᐊᑐᖃᑦᑕᕆᓪᓗᑎᒃ ᑕᐃᒪᐃᑦᑑᒻᒥᒻᒪᑕᑦᑕᐅᖅ. ᑖᒃᑯᐊ ᐃᓱᒪᒋᔭᐅᒋᐊᖃᕆᓪᓗᑎᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑭᖑᓪᓕᖅᐹᕆᓕᕐᓗᒍ. (ᑐᓵᔨᑎᒎᓕᖅᑐᖅ) ᔫᓂ 28, 2022, ᐱᓕᕆᕕᔅᓯᓐᓂ 

ᒪᓂᒪᑎᑦᓯᓚᐅᖅᓯᒪᒐᑦᓯ ᐊᑭᑐᕋᐅᑎᑦᓴᒥᒃ 22-250 ᑖᒃᑯᐊ ᓯᕗᓕᖅᑏᑦ ᖃᐅᔨᓴᖅᐸᑦᑐᑦ ᐊᒻᒪᓗ ᐅᖅᓱᐊᓗᓕᕆᔨᒃᑯᑦ 



ᐱᖓᑦᓯᖅ, ᒫᑦᓯ 1, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᑦᓯᕋᕈᑎᐅᔪᖅ ᐊᐅᒡᒍᓯ 5-ᒥ ᒪᑐᔪᒻᒪᑦ 2022. ᑭᒃᑯᑦ ᑐᓂᔭᐅᓚᐅᖅᐸᑦ ᑳᓐᑐᕌᒃᑦ-ᒥᒃ ᑖᔅᓱᒪᓐᖓᑦ ᐱᓕᕆᔪᔅᓴᒧᑦ? 

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑲᒻᐸᓂᐅᔪᖅ DPRA ᑕᐃᒃᑯᐊ 

ᑐᓂᔭᐅᓚᐅᖅᐳᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒥᐊᓇᖅ. ᑐᓴᓐᖏᓇᒃᑯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): DPRA. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. (ᑐᓵᔨᑎᒎᕈᓐᓃᖅᑐᖅ) ᑕᐃᒫ? (ᑐᓵᔨᑎᒎᓕᖅᑐᖅ) ᐊᑎᖁᑎᓐᓂ, 

ᒥᔅ ᓄᑕᕋ. 

 

ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᔪᒪᓪᓗᖓ, ᑐᑭᓯᒃᑲᓐᓂᕈᒪᓪᓗᖓᐃᓛᒃ ᒥᑦᑎᒪᑕᓕᒃ 

ᐅᖅᓱᐊᓗᑭᒃᓴᓕᖃᑦᑕᕐᒪᑦ ᐊᒻᒪ ᖃᖓᑕᓲᖅᓯᐅᑎᑭᒃᓴᓕᖃᑦᑕᕐᓂᖓ, ᑖᓐᓇ ᐱᔾᔪᑎᖃᖅᐹ ᑕᐃᒃᑯᐊ 

ᐅᖅᓱᐊᓗᖃᐅᑏᑦ ᒥᑭᓗᐊᕐᒪᑖ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᔾᔨᒌᓐᖏᑦᑐᓂᒃ ᐱᔾᔪᑎᖃᓚᐅᖅᑐᑦ ᑖᒃᑯᐊ ᐊᒥᓱᐃᑦ 

ᓄᓇᓖᑦ ᐅᖅᓱᐊᓗᑦᑐᕐᓂᕆᔭᖏᓐᓂᒃ ᐊᑦᑐᖅᑕᐅᓂᖃᓚᐅᕐᒪᑕ. ᐃᓚᖏᑦ ᓄᓇᓖᑦ ᓂᐅᕕᕐᓂᖅᓴᐅᓚᐅᕆᓪᓗᑎᒃ 

ᐅᖅᓱᐊᓗᖕᓂᒃ, ᐅᕝᕙᓘᓐᓃᑦ ᐅᖅᓱᐊᓗᖃᐅᑎᖓ ᐃᓚᖏᓐᓂᒃ ᒥᑭᓗᐊᓚᐅᕆᓪᓗᑎᒃ. ᐆᑦᑑᑎᒋᓗᒍ, ᐊᕐᕕᐊᑦ. 

ᑭᓯᐊᓂᑦᑕᐅᖅ, ᑖᓐᓇ ᐊᔾᔨᒌᓐᖏᑦᑐᓂᒃ ᐱᓇᐃᓗᑕᖃᓚᐅᕋᓗᐊᖅᑎᓪᓗᒍ ᐸᕐᓇᐃᓐᓇᖅᑕᕗᑦ ᐊᒻᒪᓗ 

ᑕᐃᒪᐃᒃᑲᓐᓂᖁᓇᒋᑦ ᓄᓇᓕᒃ ᓇᓕᐊᑐᐃᓐᓇᖅ. 12.5% ᐃᓚᒋᐊᓚᐅᖅᑕᕗᑦ ᖄᒃᑲᓐᓂᐊᒍᑦ 

ᐅᖅᓱᐊᓗᒃᑖᕆᓚᐅᖅᑕᕗᑦ ᐊᕐᕌᓂ. ᑐᑭᓯᓇᕐᓂᖅᐸᑦ ᐃᑦᓯᕙᐅᑖᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᒥᓂᔅᑕ. ᖃᖓᑕᓲᖅᓯᐅᑏᑦ ᓈᒻᒪᖕᓂᐊᕋᓗᐊᖅᐹᑦ ᑕᒫᓂ ᐊᕐᕌᒎᔪᒥ? 

ᑐᐊᕕᕐᓇᖅᑐᒃᑯᑦ ᖃᖓᑕᓲᒃᑯᑦ ᐋᓐᓂᐊᕕᓕᐊᕆᐊᖃᖅᑐᑦ ᑖᔅᓱᒧᖓᑐᐊᖅ ᐊᑐᕆᐊᖃᓕᖅᑎᓪᓗᒍ 

ᐊᐅᓪᓚᕆᐊᖃᕋᓗᐊᖅᖢᓂ ᐃᓗᐊᓐᖏᓕᐅᕈᑎᖃᖃᑦᑕᕐᒪᑦ ᖃᖓᑕᓲᖅᑕᐅᔪᓐᓇᐃᓪᓕᕙᒃᖢᑕᓗ. ᑕᒪᓐᓇ 

ᖃᖓᑕᓲᖅᓯᐅᑎ ᓈᒻᒪᖕᓂᐊᖅᑰᖅᐹ ᑕᒫᓂ ᐊᕐᕌᒎᔪᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒻᒪᓐᖏᒃᑯᒪ ᑖᓐᓇ Jet-A ᒥᒃᓵᓄᑦ ᖃᖓᑕᓲᖅᓯᐅᑎ 

ᑖᒃᑯᐊ ᐸᕐᓇᓯᒪᔭᑦᑎᓐᓂ ᓂᕆᐅᑦᑐᒍᑦ ᑕᐃᑦᓱᒪᓂ ᓄᕙᒡᔪᐊᕐᓇᖃᓚᐅᖅᑳᖅᑎᓐᓇᒍ ᑕᐃᒪᓐᓇ 

ᐅᑎᒃᑲᓐᓂᕐᓂᐊᕋᓱᒋᔭᕗᑦ ᖃᖓᑕᔫᖅᓯᐅᑎᓄᓂᓛᒃ ᑕᐃᓐᓇ Jet-A ᐊᑐᖅᑕᐅᓂᖅᑎᒋᓂᕆᓚᐅᖅᑕᖓ ᒥᑦᑎᒪᑕᓕᒻᒥ. 

ᓈᒻᒪᓐᓂᐊᕋᓱᒋᔭᕗᑦ ᒫᓐᓇᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᖃᖓᑕᓲᒃᑯᑦ, ᖃᖓᑕᓲᒃᑯᑦ ᐅᖅᓱᐊᓗᖕᒥᒃ ᐋᑦᑎᖃᑦᑕᕋᔅᓯ 

ᐅᖅᓱᑭᓪᓗᐊᓕᕌᖓᑦᑕ ᓲᕐᓗ ᒑᓴᓖᒥᒃ ᐋᑦᑎᕕᐅᓚᐅᖅᓯᒪᒐᑦᑕ ᒥᑦᑎᒪᑕᓕᖕᒧᑦ. ᑖᓐᓇ ᐊᑭᑦᑐᕈᑎᒋᓚᐅᖅᐸᐅᒃ, 

ᖃᓄᖅ, ᒑᓯᒧᑦ ᐊᑭᑦᑐᕈᑎᒋᓚᐅᖅᐸᐅᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᑦᑎᒪᑕᓕᖕᒧᑦ 62,341 ᖃᑦᑕᐅᔭᕋᓛᓂᒃ 

ᐊᐅᓪᓚᖅᑎᑦᓯᒋᐊᖃᓚᐅᖅᑐᒍᑦ. ᑖᓐᓇ $182,813-ᓂᒃ ᑮᓇᐅᔭᖅᑐᓚᐅᖅᖢᓂ. ᑭᓯᐊᓂ ᑖᓐᓇ ᐃᓘᓐᓇᓕᒫᓂ, 

ᐃᓛᒃ, ᐊᖏᔫᓈᖅᓱᒍ ᐅᖅᓱᐊᓗᒃ ᓂᐅᕕᖃᑦᑕᕋᑦᑎᒍᑦ. ᐆᑦᑑᑎᒋᓗᒍ ᑖᓐᓇ ᑕᕝᕙᓂ, ᒪᒥᐊᓇᖅ J-8 ᐃᓗᐊᓃᑦᑐᖅ 

$250 ᒥᓕᐊᓐ ᑮᓇᐅᔭᓂᒃ ᑭᒡᓕᖃᕋᑦᑕ ᑕᒡᕘᓇ ᐅᖅᓱᐊᓗᓕᕆᔨᒃᑯᓐᓄᑦ ᐊᑐᕈᓐᓇᖅᑕᕗᑦ 

ᐅᖅᓱᐊᓗᒃᑖᕈᑎᒋᖃᑦᑕᖅᑕᑦᑎᓐᓂᒃ. ᑖᓐᓇ ᒥᑭᔪᒻᒪᕆᑯᓘᖕᒪᑦ ᐊᑦᑐᐃᓂᖃᓐᖏᑦᑐᖅ ᐅᖅᓱᐊᓘᑉ 

ᐊᑭᑦᑐᕆᐊᕐᓂᕆᓚᐅᖅᑕᖓᓄᑦ. ᑐᑭᓯᓇᕐᓂᖅᐸᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒥᐊᓇᖅ ᑭᐅᒍᑎᒋᔭᓐᓄᑦ ᑐᓴᖅᑕᒃᑯᑦ. ᑕᕝᕙ ᐅᖅᓱᐊᓗᐃᑦ ᓄᓇᕗᓕᒫᒥ 

ᐊᑭᖏᑦ ᐋᖅᑭᒃᑕᐅᕙᑦᑐᑦ ᐃᖃᓗᐃᑦ ᓯᓚᑖᓂ. ᑖᒃᑯᐊ ᐊᑭᒃᑲᓐᓂᖏᑦ ᐅᖅᓱᐊᓗᑦᑖᒃᑲᓐᓂᕆᐊᖃᕐᓂᖓ ᒥᔅᑕ 

ᓴᕕᑲᑖᖅ 4,000 ᖃᓪᓗᑎᑦ ᐅᖃᓚᐅᕐᒪᑦ. $400,000 ᐊᑭᖃᓚᐅᖅᑐᖅ ᖃᖓᑕᑦᑕᐅᒋᐊᖃᕐᓂᖓ ᓄᓇᓕᒻᒧᑦ. 

ᑖᒃᑯᐊ ᐅᑎᖅᑕᖅᑐᓂᒃ ᑮᓇᐅᔭᓂᒃ ᐱᓇᔭᕐᒪᑦ. ᐊᑦᑐᐃᕈᑕᐅᓕᕐᓗᓂᓗ ᓄᓇᕗᓗᒃᑖᕐᒧᑦ ᐊᑭᒋᔭᐅᕙᑦᑐᒧᑦ. 

ᐅᖃᐅᑎᒋᐊᓐᖓ ᑕᒻᒪᕈᒪ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᓕᕗᑎᑦ ᑖᒃᑯᐊ ᖃᖓᔫᒃᑯᑦ 

ᑎᑭᑎᑕᐅᒋᐊᖃᓚᐅᕐᓂᖏᑦ 2022-ᒥ ᑕᓪᓕᒪᐅᓚᐅᕐᒪᑕ ᒥᑦᑎᒪᑕᓕᒻᒥ, ᐊᕐᕕᐊᓄᓪᓗ $399,000 32 

ᖃᓪᓗᑎᐅᓚᐅᖅᑐᑦ. $350,000-ᒥ ᐊᑭᖃᖅᖢᓂ. ᐃᒃᐱᐊᕐᔪᒃ 64,000 ᖃᓪᓗᑎᓂᒃ ᐅᖅᓱᐊᓗᑐᐃᓐᓇᕐᒥᒃ 

$156,000 ᐊᑭᖃᖅᑐᓂ $50 ᐃᓚᓗᒍ. ᓱᓕ ᐃᒃᐱᐊᕐᔪᒃ 22,000 ᖃᓪᓗᑏᑦ ᒑᓴᓖᒥᒃ $106,669. ᐊᒻᒪ 

ᑲᖏᖅᑐᒑᐱᒃ 22,000 ᖃᓪᓗᑏᑦ ᒑᓴᓖᑦ $153,025 ᐊᑭᖃᖅᖢᓂ. ᑲᑎᑦᑐᒋᑦ $948,557 ᐊᑭᖃᓚᐅᖅᑐᖅ. 

ᑭᓯᐊᓂᑦᑕᐅᖅ, ᐅᑎᖅᑕᒥᒻᒪᑦ ᑮᓇᐅᔭᐃᑦ ᐅᑎᖅᑕᑦᑐᓄᑦ ᐱᓲᖑᖕᒪᑦ. ᓄᓇᓖᑦ ᑕᕝᕙ ᐊᑭᓖᓯᕙᑉᐳᑦ 

ᐃᓚᒋᐊᕈᑎᖏᓐᓂᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᓄᑕᕋᖅ. ᓱᓕᓘ? ᑕᐃᒫ? ᐊᑎᖁᑎᓐᓃᕐᒥᔪᖅ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑕᐅᓯᐅᓐᖏᑦᑐᒥᒃ ᐊᐱᖅᑯᑎᑦᓴᖃᕋᓗᐊᖅᑐᖓ. ᑖᓐᓇ 

ᓴᖅᑭᓗᐊᑲᓪᓚᒻᒪᑦ. ᑖᒃᑯᐊ ᓄᓇᓖᑦ ᖃᖓᑕᔫᒃᑯᑦ ᐅᖅᓱᐊᓗᑕᕆᐊᖃᖅᓯᒪᔪᑦ ᑲᑎᑦᑐᒋᑦ ᑐᑭᓯᓇᑦᓯᐊᕐᓂᐊᕐᒪᑦ 

ᒥᓂᔅᑕᒥᒃ. ᑲᖏᖅᖠᓂᕐᒥ ᒑᓴᓖᓐ-ᒥ ᐊᐅᓪᓚᑦᓯᒋᐊᖃᓚᐅᕐᒥᔪᑦ ᐊᕐᕕᐊᓄᑦ? ᑕᒪᓐᓇ ᑐᓴᖅᓯᒪᒻᒥᒐᒃᑯ, 

ᐅᖃᓕᒫᖅᓯᒪᒻᒥᒐᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᓕᕗᑎᑦ. ᑲᖏᖅᖠᓂᕐᒥ, ᐋᒃᑲ, 30-ᓂᒃ 

ᖃᑦᑕᐅᔭᓂᑦ ᐱᔭᕆᐊᖃᓚᐅᕐᒥᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐆᑦᑑᑎᐅᔪᓂᒃ ᐊᓯᖏᓐᓂᒃ 1.00 ᖃᓪᓗᑎᒥᒃ ᐊᑭᖃᕋᔭᓐᖑᐊᖅᐳᖅ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᓵᖅᐳᖓ ᒑᓴᓖᒥᒃ. ᑲᖏᖅᖠᓂᖅ 

ᓂᐅᕕᕈᓐᓇᓐᖏᑲᐃᓐᓇᔪᒻᒪᑕ ᐅᓪᓗᐃᓐᓇᖅ ᓂᐅᕋᐃᓚᐅᖅᑐᑎᒃ 40,000 ᖃᓪᓗᑎᓂᒃ. ᐊᕐᕕᐊᓂ ᑲᖏᖅᖠᓂᕐᒧᑦ 

ᐊᐅᓪᓚᖅᑎᑦᓯᓚᐅᓐᖏᒻᒪᑕ? ᓄᓇᓯᐅᑏᑦ ᐱᓪᓗᒋᑦ ᖃᔭᑦ, ᐅᒥᐊᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᓕᕗᑎᑦ ᐃᓗᓕᖏᓐᓂᒃ 

ᐱᓯᒪᑦᓯᓐᖏᒃᑲᓗᐊᖅᑐᒍᑦ ᑲᖏᖅᖠᓂᕐᒧᑦ ᐊᐅᓪᓚᖅᑎᑕᐅᒋᐊᖃᓚᐅᖅᑐᓂᒃ. ᒫᓐᓇᐅᔪᖅ ᐱᓯᒪᓐᖏᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙ ᐅᖃᕈᓐᓇᖅᐳᖓ $1 ᒥᓕᐊᓐᓂᒃ ᑮᓇᐅᔭᓂᖅᑲᐃ 

ᐊᑐᓚᐅᖅᑐᓯ ᐅᖅᓱᐊᓗᒃ ᖃᖓᑎᑕᐅᒋᐊᖃᖅᑎᓪᓗᒋᑦ ᐊᕐᕌᒍᕆᓚᐅᖅᑕᑎᓐᓂᒃ ᓄᓇᕗᑉ ᓄᓇᓕᖁᑎᖏᓐᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ. ᖄᒃᑲᓐᓂᐊᒍᓪᓗ ᒪᕐᕉᓐᓂᒃ 

ᐅᒥᐊᕐᔪᐊᓐᓂᒃ ᓴᖑᑎᑦᓯᒋᐊᖃᓚᐅᕐᒥᔪᑦ ᓇᐅᔮᑦ, ᑰᒑᕐᔪᓪᓗ ᑖᑦᓱᒪᑉ ᒪᓕᒐᓕᐅᖅᑎᖓᑕ ᓇᐅᔮᑦ, ᑯᒑᕐᔫᑉ, 

ᐅᖃᓚᐅᕐᒪᒍ ᑖᒃᑯᐊ $370,000-ᓂᒃ ᐊᑭᖃᒃᑲᓐᓂᓚᐅᖅᑐᑦ $180,000 ᐊᒻᒪᓗ $190,000. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᕈᓐᓇᖅᑰᖅᐳᒍᑦ $1.5 ᒥᓕᐊᓐ ᑮᓇᐅᔭᑦ 

ᑮᓇᐅᔭᖅᑐᕈᑎᑦᓴᖏᑦ ᐊᑐᖅᑕᐅᓴᕆᐊᖃᓕᓚᐅᖅᑐᑦ ᓇᓕᐊᓐᓄᕋᖅᑕᐅᒋᐊᖃᕐᓂᖏᓐᓄᑦ ᓄᓇᓕᖕᓄᑦ. ᒥᓂᔅᑕᓗ 

ᐅᖃᓚᐅᕐᒥᖕᒪᑦ 12%-ᒥᒡᒎᖅ ᖄᒃᑲᓐᓂᐊᒍᑦ ᓂᐅᕕᕐᓂᖅᓴᐅᓕᕐᖓᑕ ᐅᖅᓱᖕᒥᒃ ᐊᒥᒐᕐᓂᐊᓐᖏᒻᒪᑕ. 12% 

ᖄᒃᑲᓐᓂᐊᒎᑦ ᐅᖅᓱᐊᓘᒃ, ᐅᕝᕙᓗ 12%-ᒃᑲᓐᓂᕐᓂᒃ ᑮᓇᐅᔭᓂᒃ? ᐅᕝᕙᓗ ᐅᖅᓱᐊᓗᖕᒥᑦ ᐅᖃᖅᐱᓯ 12%? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 12%, 12.5% ᐅᖅᓱᕐᒥᒃ 

ᐱᒃᑲᓐᓂᓚᐅᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᑐᑭᓯᓇᖅᓯᒋᐊᕋᕕᐅᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᑉᐱᒑᓄᖅᓱᓂ J-8, ᒥᓂᔅᑕ ᐅᓂᒃᑳᓚᐅᕐᓕ ᑕᑯᑎᑦᓯᓚᐅᕐᓕ 

ᐅᕙᑉᑎᒻᓂᒃ $250 ᒥᓕᐊᓐ ᑮᓇᐅᔭᑦ ᑭᒡᓕᒋᔭᐅᑦᑕᕐᒪᑦ 2023-2024 ᐊᑐᖅᑕᐅᔪᓐᓇᖅᑐᑦ ᑮᓇᐅᔭᐃᑦ, 

ᑮᓇᐅᔭᓕᐊᓪᓗ. $236,115,000 2023-ᒧᑦ ᐃᓛᒃ, ᑐᑭᓯᑦᓯᐊᕈᒪᔭᕋ ᑕᒪᑐᒪᑉ ᒥᑦᓵᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐅᖅᓱᐊᓗᓕᕆᔨᒃᑯᑦ 

ᑮᓇᐅᔭᓕᐅᕋᓱᓐᖏᑦᑐᐃᑦ, ᐊᓯᐅᔨᓇᓱᓐᖏᑦᑐᑎᒃ ᐱᓲᖑᖕᒪᑕ. ᑮᓇᐅᔭᓕᐅᖅᑎᑦᑐᑦ ᐱᔪᑦ, ᐱᑐᐃᓐᓇᕐᒥᔪᒐᓗᐊᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐅᓄᖓ ᐊᓪᓕᖅᐹᖓᓅᕈᕕᑦ ᓈᓴᐅᑎᒧᑦ ᐃᒪᐃᖅᑰᔨᖕᒪᑦ. ᑖᓐᓇ 

ᐅᖅᓱᐊᓗᓕᕆᔨᒃᑯᑦ $250 ᒥᓕᐊᓐ ᑮᓇᐅᔭᓂᒃ ᐅᖓᑕᐅᔨᓯᒪᓂᐊᖅᑐᑦ $2.148 ᒥᓕᐊᓐ ᑮᓇᐅᔭᓂᒃ. $250 ᒥᓕᐊᓐ 

ᑮᓇᐅᔭᖅ ᐅᖓᑖᓅᕐᓂᐅᔭᖅᑰᔨᔫᖅ? ᓱᓕᕚ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓂᓪᓕᖅᑕᐃᓕᒃᑲᓐᓂᕐᓗᖓ. ᒥᓂᔅᑕ ᔪᐊᓇᓯ. 

 



ᐱᖓᑦᓯᖅ, ᒫᑦᓯ 1, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒃᑲ. ᑲᑎᑦᑐᒋᑦ ᓂᐅᕕᖅᑕᐅᔪᑦ 

$236,115,000 ᒥᓕᐊᓐ ᑮᓇᐅᔭᑦ ᐊᒻᒪᓗ ᐊᑭᓕᕆᐊᓖᑦ $238,263,000 ᑐᑭᓕᒃ ᐊᒥᒐᖅᓯᒻᒪᑕ $2.148 ᒥᓕᐊᓐ 

ᑮᓇᐅᔭᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᒫᓂ ᒥᑦᓵᓃᑐᐃᓐᓇᖅᑐᖅ ᑮᓇᐅᔭᖃᖅᑎᒍᑎᐅᔪᓐᓇᖅᑐᑦ ᑭᓪᓕᖓᓄᑦ. 

ᒥᔅᑕ ᒪᓕᑭ.  

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᑦᑎᐊᕈᒪᒧᑦ ᑕᐃᒪᓐᓇ ᐅᖃᖅᐳᖓ. ᐊᒻᒪ ᐊᓯᐊᓅᕐᓗᖓ, 

ᐅᖅᓱᐊᓗᓕᕆᓂᐅᑉ ᐃᓗᐊᓂ ᒑᓯ ᑕᒪᒃᑯᐊ ᐊᔾᔨᒌᓐᖏᑦᑐᑦ ᑭᓂᖅᑐᓪᓗ ᐊᒻᒪᓗ ᓱᐴᔫᖅᓯᐅᑏᑦ. ᓄᓇᓕᖕᓂ ᑕᒪᒃᑯᐊ 

ᓂᐅᕐᕈᑕᐅᖃᑦᑕᖅᑐᐃᓐᓇᐃᑦ.  

 

ᐅᓄᖅᓯᕙᓪᓕᐊᑐᐃᓐᓇᖅᐳᑦ ᐊᖑᓇᓱᒃᑏᑦ ᐳᓪᓚᐅᔭᕐᒥᒃ ᐊᑐᕐᓂᖅᓴᐅᓕᕐᒪᑕ. ᖃᖓᓕᑭᐊᖅ 

ᓂᐅᕐᕈᑎᖃᖃᑦᑕᓯᒋᐊᕐᓂᐊᖅᐱᓯ ᐳᓪᓚᐅᔭᕐᓂᒃ?  

 

ᐃᓕᓐᓂᐊᖅᓯᒪᑦᑎᐊᕐᓗᓂ ᑭᓯᐊᓂᐅᒻᒥᔪᖅ, ᓲᕐᓗᖃᐃ 20 ᐸᐅᓐᔅ-ᓂᒃ ᐅᖁᒪᐃᓐᓂᓕᖕᓂᒃ ᓄᓇᓕᖕᓄᑦ 

ᑕᐃᒪᐃᑦᑐᓂᖃᐃ ᓂᐅᕐᕈᑎᖃᖅᐸᓪᓕᐊᒍᓐᓇᕐᓂᐊᓕᖅᐱᓯ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐃᓱᒪᒃᓴᖅᓯᐅᕈᑎᒃᓴᕗᑦ 

ᐅᓄᖅᑐᑲᓪᓚᐅᓇᔭᖅᑐᖅ. ᒥᓂᔅᑕᐅᑉ ᑐᖏᓕᐊ ᐃᓚᖏᖕᓂᒃ ᐅᖃᐅᓯᖃᑲᐃᓐᓇᖁᓪᓗᒍ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓰᓕ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ ᐳᓪᓚᐅᔭᕐᓂᒃ ᐊᑕᐅᓯᐊᕐᓇᒍ 

ᓂᓪᓕᐅᑎᒋᔭᐅᖃᑦᑕᖅᓯᒪᓕᖅᑐᖅ ᒐᕙᒪᒃᑯᓐᓂᒃ ᐊᒻᒪᓗ ᕼᐊᒻᓚᒃᑯᓐᓂᒃ. ᒫᓐᓇ ᐊᑭᖏᓐᓂᒃ ᐃᓂᒃᓴᖏᓐᓂᒃ 

ᑕᒪᒃᑯᓂᖓ ᐱᓯᒪᓐᖏᑦᑐᒍᑦ. ᖃᓄᖅ ᓂᐅᕐᕈᑎᖃᖃᑦᑕᕐᓂᐊᕐᒪᖔᑦᑕ ᐅᕝᕙᓘᓐᓃᑦ ᖃᖓ, ᐃᓛᒃ, ᖃᓄᖅ 

ᐊᒃᑕᖅᑕᐅᖃᑦᑕᕐᓂᐊᕐᒪᖔᑦ ᑕᒪᒃᑯᐊᓕᒫᑦ ᐋᖅᑭᒃᓯᒪᓐᖏᑕᕗᑦ ᐃᓕᓐᓂᐊᖅᑎᑦᑎᓚᐅᕐᓗᓂ ᑭᓯᐊᓂ 

ᑐᖅᑯᖅᑕᐅᕝᕕᖏᑦ ᐊᒻᒪᓗ ᐊᒃᑕᖅᑕᐅᓂᖏᑦ ᑲᒪᒋᔭᐅᔾᔪᓯᖏᑦ ᑕᒪᒃᑯᐊᕈᓘᔭᐅᔭᕆᐊᖃᕐᓂᐊᖅᑐᑦ.  

 

ᒫᓐᓇ ᖃᐅᔨᓴᕐᓗᑕ ᑭᓯᐊᓂᐅᓂᐊᖅᑐᖅ ᖃᓄᕐᓗ ᓯᐊᒻᒪᒃᑎᖅᑕᐅᖃᑦᑕᕐᓂᐊᕐᒪᖔᑦ, 

ᐊᒡᔭᖅᑐᖅᑕᐅᖃᑦᑕᕐᓂᐊᕐᒪᖔᖏᑦ ᓄᓇᓕᖕᓄᑦ. ᑖᓐᓇ ᓴᖅᑭᓵᓐᖏᑦᑐᖅ. ᓇᓖᕌᕈᓯᐊᕆᔭᐅᖃᓯᐅᔾᔭᐅᓂᐊᕐᕙᓗᒃᑐᖅ 

ᐱᓕᕆᕕᒃᑎᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ ᐊᑦᑕᓇᓐᖏᑦᑐᒃᑯᑦ ᐊᒃᑕᖅᑕᐅᓂᖏᑦ ᓲᕐᓗ 20 ᐸᐅᓐᔅ-ᓂᒃ 

100-ᐸᐅᓐᔅ-ᓂᒃ ᓂᐅᕐᕈᑎᒋᔭᐅᒃᐸᑕ ᐃᒻᒥᖅᑕᐅᒃᑲᓐᓂᕈᓐᓇᓐᖏᒻᒪᑦ. ᓇᒧᓪᓕ ᑕᐃᒪ ᐊᒃᑕᖅᑕᐅᖃᑦᑕᕐᓂᐊᖅᐸᑦ 

ᐅᕝᕙᓘᓐᓃᑦ ᓇᒧᓐᖓᖅᑕᐅᖃᑦᑕᕐᓂᐊᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑐᖏᓕᕋ ᑖᔅᓱᒧᖓ ᑭᐅᖁᓪᓗᒍ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓰᓕ. 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᒪᒋᔭᐅᓂᐊᖅᐸᑕ ᐊᒃᑕᖅᑕᐅᓂᐊᖅᐸᑕᓗ ᑕᐃᒪᐃᑦᑑᖕᒪᑦ 

ᐃᓱᒪᒋᖃᓯᐅᑎᔭᕆᐊᖃᕐᓂᐊᖅᑕᕗᑦ ᐊᑐᐊᒐᖅᑕᖃᓕᕐᓗᓂᓗ ᑭᓯᐊᓂᐅᔭᕆᐊᖃᕐᓂᐊᖅᑐᑦ. ᐊᒃᑕᖅᑕᐅᓂᖏᑦ 

ᑕᒪᒃᑯᐊᓕᒫᖅ ᐃᓱᒪᓕᐅᕈᑎᒋᔭᕆᐊᖃᕐᓂᐊᖅᑕᕗᑦ ᐊᑐᖅᑕᐅᒃᑲᓐᓂᔾᔮᓐᖏᑉᐸᑕ ᑭᓯᐊᓂ ᑐᖅᑯᖅᑕᐅᑦᑎᐊᕐᒥᓗᑎᒃ, 

ᐃᓗᓕᖃᓐᖏᓪᓗᑎᒃ, ᐃᓚᖏᓪᓗ ᐃᓗᓕᖃᒐᓛᖕᓂᐊᖅᑐᒃᓴᐅᓪᓗᑎᒃ. 

 

ᑕᒪᒃᑯᐊᓕᒫᖅ ᐸᕐᓇᐅᓯᐅᕆᐊᖃᕋᔭᖅᑕᕗᑦ ᑭᓱᓕᒫᑦ. ᓂᐅᕕᖅᑕᐅᓂᖏᑦᑎᒍᑦ, ᑲᒪᒋᔭᐅᓂᖏᑦ, ᐊᒃᑕᖅᑕᐅᓂᖏᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓰᓕ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒃᑯᐊᓕ ᓱᐴᔫᖅᓯᐅᑎᕕᓃᑦ ᖃᓄᖅ ᓇᒧᓪᓕ 

ᐊᒃᑕᖅᑕᐅᖃᑦᑕᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓰᓕ ᖃᓄᐃᒃᓴᓐᖏᒃᑯᕕᑦ, ᒥᔅᑕ ᒥᓂᔅᑖ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᐴᔫᖅᓯᐅᑎ ᐴᖅᓯᒪᑦᓴᐅᑎᒋᓲᖑᖕᒪᑦ. ᑕᒪᓐᓇ 

ᐃᓱᒪᒋᖃᓯᐅᑎᓯᒪᖕᒥᔭᕗᑦ ᐊᑕᐅᓯᕐᒧᑦ ᐃᓕᐅᖅᑲᖅᑕᐅᓗᑎᒃ. ᑕᐃᒃᑯᐊ ᐴᖅᑲᖅᑕᐅᓯᒪᕙᒌᓐᖏᑉᐸᒻᒪᑕ 

ᐃᓱᒪᒋᑦᑎᐊᕆᐊᖃᕐᓂᐊᖅᑕᕗᑦ. ᑭᐅᒋᐊᕐᓗᑎᑦ, ᓱᐴᔫᖅᓯᐅᑏᑦ ᐊᑐᖅᑕᐅᔪᐃᓐᓇᐅᔪᒃᓴᐅᔪᑦ ᐊᒃᑕᖅᑕᐅᑦᑎᐊᕐᓗᑎᒡᓗ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᓲᕐᓗ ᐃᒪᓐᓇᓕ ᑕᑯᓐᓇᓐᖑᐊᕋᒪ 20 ᐸᐅᓐᔅ 

ᐅᖁᒪᐃᓐᓂᓕᖕᓂᒃ 100-ᐸᐅᓐᔅ-ᓂᒡᓘᓐᓃᑦ ᓂᐅᕐᕈᑎᒃᓴᓂᒃ ᐱᔪᒪᓪᓗᑕ. ᐅᓇᓕ ᑕᑯᓐᓇᓐᖑᐊᕋᒪ ᖃᑦᑕᐅᔮᓗᖕᓂᒃ 

ᒪᐅᓐᖓᐅᔾᔨᖃᑦᑕᕐᓗᑎᒃ. 20 ᐸᐅᓐᔅ-ᒥᒃ ᓲᕐᓗᖃᐃ ᓂᐅᕐᕈᑎᖃᕈᑎᒃ ᐅᒃᑯᐊ 100 ᐸᐅᓐᔅ-ᓂᒃ ᑕᒫᓂ 

ᓂᐅᕐᕈᑎᖃᓲᖑᖕᒪᑕ. ᑭᓯᐊᓂ, ᓄᓇᕗᒻᒥᐅᓕᒫᑦ ᐳᓪᓚᐅᔭᖅᑖᕆᐊᖃᕋᓗᐊᕐᒪᑕ.  

 

ᐅᖃᐅᓯᖃᒡᒍᒐᑦᑕ ᐅᖅᓱᐊᓗᒃᑐᓐᖏᓐᓂᖅ ᑖᓐᓇ ᐳᓪᓚᐅᔭᐃᑦ ᐃᓯᐊᕐᕆᕐᓗᓐᖏᓐᓂᖅᓴᐅᔪᑦ ᒑᓯᓂᒃ ᑕᒪᒃᑯᓇᓐᖓᑦ. 

ᑖᒃᑯᐊ ᐅᖅᓱᐊᓗᓕᕆᔨᒃᑯᑦ ᐳᓪᓚᐅᔭᕐᓂᑦ ᓂᐅᕐᕈᑎᖃᖃᑦᑕᖁᓕᖅᑕᒃᑲ 20 ᐸᐅᓐᔅ-ᓂᒃ ᐅᖁᒪᐃᓐᓂᓕᖕᒥᒃ 100 

ᐸᐅᓐᔅ-ᓂᒡᓘᓐᓃᑦ. ᓂᐅᕕᕋᔭᖅᑕᐅᑦ ᓲᕐᓗ ᐅᖅᓱᐊᓗᒃᓯᐅᑎᒥᒃ ᑕᐃᒪᓐᓇ ᓂᐅᕕᖅᐸᒃᑲᑦᑕ ᑕᐃᒪᓐᓇ, 

ᑕᐃᒪᓐᓇᑐᐃᓐᓇᖅᑕᐅᖅ. ᒪᓕᒐᓪᓗ ᑕᒪᒃᑯᐊᖑᔪᒃᓴᐅᔪᑦ ᒪᓕᒃᑕᐅᔭᕆᐊᓖᑦ. ᒫᓐᓇ ᒪᓕᒐᖅᑕᖃᖅᑐᒃᓴᐅᒐᔅᓯ 

ᑕᒪᒃᑯᓄᖓ ᐳᓪᓚᐅᔭᕐᓄᑦ ᑐᕌᖓᔪᓂᒃ ᒪᓕᒐᖃᐅᖅᑐᒃᓴᐅᒐᔅᓯ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, ᕿᒥᕐᕈᓇᖕᓂᐊᖅᐸᕗᑦ. ᓄᓇᓖᑦ ᐃᒃᑯᐊ 

ᓂᐅᕐᕈᑎᖃᖃᑦᑕᓕᕇᖅᑐᑦ ᐳᓪᓚᐅᔭᕐᓂᒃ. ᕿᒥᕐᕈᓇᒍᓐᓇᕐᓂᐊᖅᑕᕗᑦ ᓯᕗᓂᒃᓴᑦᑎᓐᓂ ᐅᖅᓱᐊᓗᓕᕆᔨᒃᑯᑦ 

ᑕᐃᒪᐃᑦᑐᓂᒃ ᓂᐅᕐᕈᑎᖃᕈᓐᓇᖅᓯᓂᐊᕐᒪᖔᖏᑦ. ᕿᒥᕐᕈᓇᒃᑎᐊᕐᓂᐊᖅᐸᕗᑦ ᖃᓄᐃᓕᐅᕆᐊᖃᕐᓂᐊᕐᒪᖔᑦᑕ 

ᑕᒪᒃᑯᓂᖓ ᑲᒪᒋᔭᖃᕐᓂᐊᕈᑦᑕ. ᐅᖅᓱᐊᓗᓕᕆᔨᒃᑯᑦ ᐊᐅᓚᓂᑦᑎᓐᓂᒃ ᕿᒥᕐᕈᓇᒃᑎᐊᖅᑐᒍᑦ ᐃᒻᒪᖄ ᑕᒪᓐᓇ 

ᓄᑖᖑᓇᔭᖅᑐᖅ. ᐅᓪᓗᑯᑖᖑᖕᒪᑦ. ᕿᒥᕐᕈᓇᒃᑲᓐᓂᕐᓂᐊᖅᑰᖅᑕᕗᑦ ᖃᓄᖅ, ᖃᓄᐃᑦᑐᓂᒃ 

ᓴᖅᑭᑦᑎᔪᓐᓇᕐᓂᐊᕐᒪᖔᑦᑕ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᕕᐊᓇᖅ ᑕᐃᒪᑐᖅ ᐊᑐᓕᖅᑎᑕᐅᓂᐊᖅᐳᖅ ᐊᕐᕌᒍ. 

ᑖᓐᓇ ᐱᔪᒪᔪᓄᑦ ᓄᓇᓕᖕᓄᑦ ᓂᐅᕕᖅᑕᐅᔪᓐᓇᕈᓐᓇᕆᐊᓕᒃ 20 ᐸᐅᓐᔅ-ᖑᒐᓗᐊᖅᐸᑦ 100 ᐸᐅᓐᔅ-ᖑᒐᓗᐊᖅᐸᑦ. 

ᐃᒻᒪᖄ ᐊᑭᑭᓐᓂᖅᓴᐅᔪᓐᓇᖅᖢᑎᒡᓗ ᒫᓐᓇ ᓂᐅᕕᖅᑕᐅᖃᑦᑕᖅᑐᓂᒃ. ᑖᓐᓇ ᐅᖃᐅᓯᒃᓴᑐᐃᓐᓇᕐᓗᓂ. 

ᐊᒻᒪᓗ ᐅᓇ ᑭᖑᓪᓕᖅᐹᖑᓪᓗᒍ ᐊᐱᖅᑯᑎᒐ, ᓄᓇᓖᓂᒃᑯᐊ ᐅᖅᓱᐃᕈᑎᔪᕕᓃᑦ ᒑᓯᕈᑎᐅᔪᑦ ᑏᓱᓪ-ᕇᔪᑦ, ᖃᓄᖅ 

ᖃᑦᑕᐅᔭᖅ ᑕᐃᐃᒃᑯᐊ ᐅᖅᓱᐊᓗᖃᐅᑎᖃᕐᕕᖏᑦ ᒥᑭᓗᐊᕐᓂᖏᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐅᑯᐊ ᖃᖓᑕᓲᒃᑯᑦ 

ᐅᖅᓴᒃᑕᐅᒋᐊᖃᓚᐅᖅᑐᑦ. ᐊᓯᖏᑦᑕᐅᖅ ᐃᓱᒪᒋᖃᑦᑕᕐᒥᔭᕗᑦ. ᐃᓚᖏᓂᒃᑯᐊ ᐊᑐᒡᒍᔭᕋᓗᐊᒥᓂᒃ 

ᐅᖓᑕᐅᔾᔨᖃᑦᑕᖅᓯᒪᔪᑦ. ᐊᕐᕕᐊᑦ, ᐃᒃᐱᐊᕐᔪᒃ, ᑲᖏᖅᑐᒑᐱᒃ, ᑲᖏᖅᖠᓂᕐᓘᖅᑰᖅᑐᕐᖏᓐᓇ. 

ᑖᒃᑯᑎᒎᓈᖃᑕᐅᔪᓐᓇᕐᒪᖔᑦ ᑕᐃᒪᐃᓕᖓᕗᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑭᖑᓪᓕᖅᐹᕆᓂᕋᖅᑲᐅᔭᕋᓗᐊᕋ, ᐃᒻᒪᖃ 

ᑐᑭᓯᓇᓐᖏᓐᓇᒪ. ᑕᐃᒃᑯᐊ ᐅᖅᓱᐃᓕᖅᑐᑦ, ᑕᐃᒃᑯᐊ ᐅᖅᓱᐊᓗᖃᐅᑎᖃᕐᕖᑦ ᑕᑕᑕᐅᕙᒃᑑᒐᓗᐊᑦ? ᑭᓱᒥᖏᒃᑯᐊ 

ᐱᔾᔪᑎᖃᖅᖢᑎᒃ ᐅᖅᓱᐊᓗᑭᒃᓴᓕᓚᐅᖅᐸᑦ? ᖃᓄᕐᖏᒃᑯᐊ ᐅᖅᓱᐊᓗᖃᐅᑎᖃᕐᕖᑦ ᒥᑭᓗᐊᕐᒪᑕ ᐅᕝᕙᓘᓐᓃᑦ 

ᑭᓱᒥᒃ ᐱᔾᔪᑎᖃᖅᖢᑎᒃ ᑐᖓᐅᑦᑎᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᐱᐊᕐᔪᐊᒃ, ᐊᕐᕕᐊᑦ, ᒥᑦᑎᒪᑕᓕᒡᓗ 

ᐅᖅᓱᐊᓗᖃᐅᑎᖃᕐᕕᖏᑦ ᒥᑭᓗᐊᕐᓂᖏᖕᓄᑦ. ᐊᒻᒪᓗ ᑕᐃᒃᑯᐊ ᐱᖓᓱᑦ ᐅᖅᓱᐊᓗᒻᒧᑦ, ᒑᓯᒧᓪᓗ. ᑕᓗᕐᔪᐊᖅ 

ᐅᖅᓱᐊᓗᖕᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᓐᓂ, ᒥᔅᑕ ᖂᑭᐊᖅ ᑭᖑᓪᓕᐅᓪᓗᓂ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓄᓇᑦᑎᓐᓄᑦ ᐃᓱᒫᓘᑎᒋᔭᐅᓚᐅᖅᓯᒪᖕᒪᑦ ᓱᐴᔫᖅᓯᐅᑎ 

ᐱᐅᓚᐅᖅᓯᒪᓐᖏᒻᒪᑕᐃᒃᑯᐊ. ᑕᐃᒃᑯᐊ ᖃᑯᖅᑕᓃᑦᑐᑦ ᐱᐅᓪᓗᑎᒃ. ᓱᐴᔫᖅᓯᐅᑎᓂᒃ ᐱᐅᓐᖏᑦᑐᓂᒃ ᐊᑐᖅᑐᕕᓃᑦ 

ᐋᓐᓂᐊᓕᓚᐅᖅᓯᒪᖕᒪᑕ ᑎᐱᐊᓗᐊᓄᑦ. ᐅᓇᖃᐃ ᐊᐱᖅᑯᑎᒋᓗᒍ, ᑕᐃᒃᑯᐊ ᐊᐅᐸᖅᑐᓂᒃ ᐴᓖᑦ ᖃᓄᖅ, 

ᑎᐱᕐᓗᓚᐅᖅᐹᑦ ᐅᕝᕙᓘᓐᓃᑦ ᖃᓄᖅ? ᖁᔭᓐᓇᒦᒃ, ᐅᖃᖅᑏ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒪᓐᓇ ᐃᓱᒫᓘᑎᒋᔭᐅᓯᒪᖕᒥᔪᖅ 

ᐊᓯᓐᓄᑦ. ᑕᐃᒃᑯᐊ ᓱᐴᔫᖅᓯᐅᑏᑦ. ᐆᑦᑑᑎᒃᓴᐅᑕᐅᓪᓗᑎᒃ ᐊᐅᓪᓚᖅᑎᓚᐅᖅᓯᒪᔭᕗᑦ. ᒪᓕᒃᖢᒋᑦ ᑕᐃᒃᑯᐊ 

ᑕᐃᒪᐃᑦᑐᓕᐅᖅᑏᑦ ᒪᓕᒐᖏᑦ.  

 

ᐱᖓᓱᑯᓗᒃ ᓄᓇᓖᑦ ᐅᖃᐱᓗᑎᖃᓚᐅᖅᑐᑦ ᐱᐅᓐᖏᓐᓂᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᒥᓂᔅᑖ ᑭᐅᒐᕕᑦ. ᐊᒻᒪᓗ 

ᐃᓱᒫᓘᑎᒋᔭᐅᓚᐅᖅᓯᒪᖕᒥᔪᖅ ᐊᕐᕌᓂ ᑰᒑᕐᔪᖕᒥᐅᑦ ᐅᖅᓱᐊᓗᑭᒃᓴᓕᓚᐅᖅᓯᒪᖕᒪᑕ 

ᐊᖑᓇᓱᒃᑎᐊᖅᑐᐊᓘᓚᐅᖅᓯᒪᖕᒪᑕ ᑕᐃᔅᓱᒪᓂ. ᑕᐃᒪᐃᑦᑐᒥᒃ ᑕᑯᒃᑲᓐᓂᕈᒥᓇᓐᖏᑦᑐᖅ. ᓂᕈᐊᖅᑕᐅᕝᕕᒃᑲ 

ᐊᖑᓇᓱᒃᑲᐅᖕᒪᑕ. ᐅᓪᓗᒐᓴᖕᓄᑦ ᓄᖅᑲᖓᔭᕆᐊᖃᓕᓚᐅᖅᓯᒪᔪᑦ ᐅᖅᓱᑭᒃᓴᒧᑦ. ᑖᓐᓇ ᐅᖃᐅᓯᒃᓴᑐᐃᓐᓇᐅᓪᓗᓂ. 

ᑕᕝᕗᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐄ, ᐊᐱᖅᑯᑎᑕᖃᖅᑲᐅᔪᖅ, ᒥᓂᔅᑕ ᔪᐊᓇᓯ. 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᐃᑦᑐᒥᒃ ᑕᑯᒃᑲᓐᓂᕈᒥᓇᓐᖏ. 

12.5%-ᒥᒃ ᐃᓚᔭᐅᔪᑦ ᑕᐃᒃᑯᐊ ᐅᖅᓱᖏᑦ ᐃᓗᐃᒃᑲᑦ ᓂᐅᕕᖅᑕᐅᖃᑦᑕᖅᑐᑦ. ᑰᒑᕐᔪᖕᒥ ᐱᓗᐊᕐᓗᒍ, 4,050,000 

ᖃᓪᓗᑏᑦ ᓂᐅᕕᖅᑕᐅᓚᐅᖅᑐᑦ ᐊᒻᒪ ᑖᒃᑯᓇᓐᖓᑦ 375,000 ᖃᖓᑕᓲᖅᓯᐅᑏᑦ, ᒑᓯᓗ, ᐊᒻᒪᓗ 2 ᒥᓕᐊᓐ 

ᖃᓪᓗᑏᑦ ᐅᖅᓱᐊᓗᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᕝᕙᓂ (ᑐᓵᔨᑎᒎᓕᖅᑐᖅ) ᓯᕗᓪᓕᐅᔾᔭᐅᖁᔭᖏᓐᓂ 2023-2024 

ᓂᓪᓕᐅᑎᒋᔪᒪᓪᓗᒍ ᐊᐱᖅᑯᑎᒋᑦᑎᐊᖅᓯᒪᕋᑖᖅᑕᕋᓗᐊᖓ ᑭᓯᐊᓂ ᐃᓱᒫᓗᓇᓪᓚᕆᒃᑐᒥᒃ ᑕᕝᕗᖓ ᑖᒃᑯᐊ 

ᓄᓇᓖᑦ, ᐃᓛᒃ, ᑭᒡᒐᑐᖅᑕᕋᑦᑕᐅᖅ ᑕᑉᐱᓐᓇ ᐊᕐᕌᓂᐅᓚᐅᖅᑐᖅ ᐊᑲᐅᓐᖏᓕᐅᕈᑎᖃᕐᔪᐊᓚᐅᕐᓂᖓ 

ᐱᔾᔪᑎᖏᓪᓗᒍ. 

 

ᓯᕗᓪᓕᐸᐅᔾᔭᐅᖃᑕᐅᓯᒪᒋᐊᖃᓪᓚᕆᓐᓂᖓᓂᒃ ᖃᐅᔨᓚᐅᕋᑦᑕ ᑐᑭᓯᓚᐅᖅᑐᑕᓗ ᑕᕝᕙᓂ, ᐅᖅᓱᐊᓗᒻᒥᒃ ᑏᓱᓪ-ᒥᒃ 

P-50-ᐅᖅᑰᖅᑐᕐᖏᓐᓇ ᑕᐃᔭᐅᓯᐅᖅ. ᑕᐃᒪᐃᑦᑐᒥᒃ ᐱᖃᓐᖏᑦᑐᖅ. ᑕᒪᒃᑯᐊ ᐊᖏᕐᕋᐅᔪᐃᑦ (ᑐᓵᔨᑎᒎᓕᖅᑐᖅ) 

ᖃᖓᑕᓲᖅᓯᐅᑎᓂᒃ (ᑐᓵᔨᑎᒎᕈᓐᓂᖅᑐᖅ) ᐊᑐᖃᑦᑕᕐᓂᖏᓐᓂᒃ.  

 

ᑖᓐᓇ ᐱᔾᔪᑎᒋᓪᓗᒍ ᑕᑉᐱᓐᓇ ᑭᒡᒐᑐᖅᑕᒪ ᑭᒡᒐᑐᖅᑕᕋᐃᓛᒃ ᑲᖏᖅᑐᒑᐱᒃ 

ᐃᓱᒪᒋᔭᐅᑦᑎᐊᖁᓪᓚᕆᒃᑲᓗᐊᕋᒃᑯᑦᑕᐅᖅ ᒪᑯᐊ ᓇᒻᒥᓂᖃᖅᑎᐅᔪᐃᑦ ᕿᓄᔨᓪᓚᕆᒻᒪᑕ ᐅᖅᑰᓴᐅᑎᖏᓐᓂᒃ 

ᑕᐃᒪᐃᓐᓂᑯᖓᓄᑦ ᑕᑉᐱᓐᓇ ᐃᓚᐅᑎᑕᐅᒋᐊᖃᓪᓚᕆᓐᓂᖓ ᑐᐊᕕᕐᓇᖅᑐᒃᑯᓪᓗ. ᑐᑭᓯᑦᑎᐊᓂᓐᖏᒃᑯᒪ 

ᐱᓕᕆᐊᖑᕙᓪᓕᐊᓯᒪᑎᓪᓗᒍᓘᓐᓃᑦ ᐅᕝᕙ ᐊᕐᕌᒍ ᐃᑲᓂᑐᖃᑲᓪᓚᐅᓂᕈᓂᓘᓐᓃᑦ 

ᖃᓂᓪᓕᑎᑕᐅᒋᐊᖃᓪᓚᕆᓐᓂᖓᓂᒃ.  ᐱᓇᐃᓗᑕᓂᒃ ᐱᑕᓕᐊᓘᒻᒪᑦ ᑖᓐᓇ ᓇᓗᓇᐃᔭᔪᒋᓪᓗᒋᓪᓗ ᐊᕐᕌᓂ ᐅᑭᐅᕐᒥ 

ᑲᑎᒪᓂᖃᖅᑎᓪᓗᑕ ᐊᕐᕌᒍᓪᓗᐊᖑᓕᖅᑐᓂ. ᑖᓐᓇ ᓂᓪᓕᐅᑎᒋᔪᒪᑲᐃᓐᓇᕋᑖᕋᒃᑯ ᐃᓱᒫᓘᓇᕐᒪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᐅᓯᔅᓴᑐᐃᓐᓇᐅᒐᓗᐊᖅ ᑭᐅᔪᒪᒍᕕᑦ, ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ ᐱᓕᕆᐊᕆᕙᓪᓕᐊᓯᒪᔭᕗᑦ ᐊᒻᒪᓗ ᑖᒃᑯᐊ 

ᐅᖅᓱᐊᓗᓕᕆᔨᒃᑯᑦ ᐋᖅᑭᓱᐃᕙᓪᓕᐊᒐᓱᐊᖅᑐᐃᑦ ᑕᐃᑲᓂ ᑲᖏᖅᑐᒑᐱᒻᒥ ᐅᖅᓱᐊᓗᖃᐅᑎᒋᔭᖓᑦᑕ ᐊᒻᒪᓗ 

ᓱᓪᓗᓖᑦ ᑖᒃᑯᐊ ᐊᔾᔨᒌᓐᖏᑦᑐᓂᒃ P50-ᖑᓂᕋᖅᑲᐅᔭᐃᑦ ᐅᕝᕙᓘᓐᓃᑦ ᑖᒃᑯᐊ ᐅᖅᓱᐊᓗᐃᑦ ᖃᖓᑕᓲᖅᓯᐅᑏᑦ 

ᐊᔾᔨᒌᓐᖏᑦᑑᖃᑦᑕᕐᒪᑕ. ᑕᒪᒃᑯᓇᓐᖓᑦ ᐊᑐᐃᓐᓇᐅᕕᐅᖁᓪᓗᒍ ᑲᖏᖅᑐᒑᐱᒻᒥᐅᑦ. ᑕᒪᓐᓇ 

ᐱᔭᕇᖅᐸᓪᓕᐊᒍᒫᕐᓂᐊᖅᑑᒐᓗᐊᖅ ᐊᒻᒪ ᑕᒻᒪᖏᒃᑯᒪ ᑕᐃᑲᓂ ᐊᐅᔭᐅᓂᐊᖅᑐᖅ ᐅᕙᓂ ᐊᐅᔭᐅᓂᐊᖅᑐᒥ 

ᐱᔭᕇᖅᑕᐅᒍᒫᕐᓂᐊᖅᑰᖅᑐᖅ ᑕᐃᑲᓂ ᐅᖅᓱᐊᓗᖃᐅᑎᑦ ᐅᒥᐊᕐᔪᐊᖅ ᑎᑭᓚᐅᖅᑳᑎᓐᓇᒍ. ᑕᐃᒫᒃ ᐸᕐᓇᔅᓯᒪᒐᑦᑕ 

ᓇᓛᒎᖓᑉᐸᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᑦᒍᑦ): ᖁᔭᓐᓇᒦᒃ. ᒪᒃᐱᒐᖓᓂ J-3-ᒨᕆᔅᓯ. ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ 

$293,797,000. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᑦᒍᑦ): ᖁᔭᓐᓇᒦᒃ. ᐊᖏᖅᑭᓰ ᐱᔭᕇᕋᑦᑎᒍ ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᑦᒍᑦ): ᖁᔭᓐᓇᒦᒃ. ᒪᑐᓯᒍᑎᔅᓴᓂ ᐅᖃᐅᓯᔅᓴᖃᖅᑮᑦ? ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᐃᓘᓐᓇᓯ 

ᒪᓕᒐᓕᐅᖅᑎᐅᖃᑎᒃᑲ ᐊᐱᖅᓱᖃᑦᑕᕋᑖᕐᖓᑕ ᐊᒻᒪ ᑕᖅᓴᕋᐅᑎᖃᕈᓘᔭᖅᐸᕋᑖᕋᑦᑕᐃᓛᒃ ᑐᑭᓯᒃᑲᓐᓂᕈᔅᓴᕈᓘᔭᕐᓂᒃ 

ᑕᐃᒫᒃ ᓄᓇᓕᖁᑎᓯ ᓄᓇᓕᖁᑎᕗᓪᓗ ᐱᔾᔪᑎᒋᓪᓗᒋᑦ. ᐃᖅᑲᓇᐃᔭᖅᑎᒃᑲ ᐅᕙᓃᑦᑐᑦ ᐅᕙᓃᓐᖏᑦᑑᒐᓗᐊᓪᓗ 

ᖁᔭᓐᓇᒦᕈᒪᔭᒃᑲ ᐊᒻᒪ ᐱᐅᓂᖅᐹᒥᒃ ᑐᑭᓯᒃᑲᓐᓂᕈᑎᔅᓴᓂᒃ ᐱᓯᒪᔭᑦᑎᓐᓂᒃ ᐃᓕᔅᓯᓅᖅᓯᒐᓱᐊᖅᐸᑦᑐᒍᑦ 

ᐃᓱᒪᑖᑦᑎᐊᕈᓐᓇᕐᓂᐊᕋᔅᓯ.  

 

ᖁᔭᓐᓇᒦᑦᑕᐅᖅ ᐃᒃᓯᕙᐅᑖᖅ ᑐᑭᒧᐊᑦᑎᑎᑦᑎᐊᕋᕕᑦ ᐊᒻᒪ ᑎᑎᕋᕐᓂᐊᕐᓂᕋᖅᓯᒪᔭᕗᑦ ᑎᑎᕋᓛᖅᑲᕗᑦ ᐃᓕᔅᓯᓐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᑦᒍᑦ): ᖁᔭᓐᓇᒦᒃ, ᒥᓂᔅᑕ ᐃᕝᕕᓪᓗ ᐃᓕᔅᓯᓗ ᐊᓂᒍᓐᓇᖅᓯᔪᓯ. ᒪᓕᒐᓕᐅᖅᑏᑦ 

ᑕᕝᕙᓃᑐᐃᓐᓇᕐᓗᓯ ᐃᓕᓐᓂᐊᖅᑐᓕᕆᔨᒃᑯᖔᖑᓂᐊᓕᕐᒥᒻᒪᑕ ᒪᑐᐃᖅᓯᒍᑎᖏᓐᓂᒃ ᐅᖃᐅᓯᖃᕐᓗᑎᑦ.  

 

ᒫᓐᓇ ᒥᓂᔅᑕ ᒍᕌᔅ ᒪᑐᐃᖅᓯᒍᑎᖃᕐᒪᖔᖅᐱᑦ ᐃᓕᓐᓂᐊᖅᑐᓕᕆᔨᒃᑯᓃᖔᕐᓗᑎᑦ? ᒥᓂᔅᑕ ᒍᕌᔅ.  

 

ᒪᓕᒐᒃᓴᖅ 18 - ᑮᓇᐅᔭᐃᑦ ᐊᑐᖅᑐᒃᓴᓄᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2023-2024 - 

ᐃᓕᓐᓂᐊᖅᑐᓕᕆᔨᒃᑯᑦ - ᑲᑎᒪᔨᕋᓛᓂᒃ ᐃᓱᒪᒃᓴᖅᓯᐅᖅᑕᐅᓂᖓ  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᐅᓐᓄᒃᑯᑦ, ᐃᒃᓯᕙᐅᑖᖅ. ᖁᕕᐊᓱᑉᐳᖓ ᐃᓕᔅᓯ ᓵᖓᓃᒍᓐᓇᕋᒪ 

ᐅᖃᐅᓯᖃᕆᐊᖅᑐᕐᓗᖓ 2023-2024-ᒧᑦ ᐊᑐᕈᒫᕐᓂᐊᖅᑐᖁᑎᖏᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᑕ.  

 

2023-2024 ᐊᕐᕌᒍᖓᓄᑦ ᐃᓕᓐᓂᐊᖅᑐᓕᕆᔨᒃᑯᑦ ᑐᔅᓯᕋᖅᑐᑦ $273,547,000-ᓂᒃ. ᑕᕝᕙ ᓴᖅᑭᔮᖅᑎᑦᑎᕗᖅ 

ᐊᖏᓪᓕᒋᐊᕆᒐᓱᓐᓂᕆᔭᑦᑎᓐᓂ $21,267,000-ᓂᑦ ᑕᐃᑲᓐᖓᑦ ᐱᔪᔭᑦᑎᓐᓂ 2022-2023-ᖑᑎᓪᓗᒍ.  

 

ᑖᒃᑯᓇᓐᖓᑦ $21,267,000-ᓂᒃ ᓄᑖᓂᒃ ᑮᓇᐅᔭᓂᒃ, $9,233,000 ᐊᒃᑐᐊᓂᖃᖅᑐᖅ ᑮᓇᐅᔭᑦ 

ᐱᓕᕆᐊᒃᓴᖏᓐᓄᑦ ᓄᑖᓄᑦ ᐊᑎᓕᐅᖅᑕᐅᓯᒪᔪᓄᑦ ᐊᖏᖃᑎᒌᒍᑎᓄᑦ ᓄᓇᕗᒥ ᐃᓕᓴᐃᔩᑦ ᑲᑐᔾᔨᖃᑎᒌᖏᓐᓄᑦ 

ᐊᒻᒪ ᓄᓇᕗᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓄᑦ. ᐊᒥᐊᒃᑯᖏᑦ $12,034,000 ᐊᒃᑐᐊᓂᖃᖅᑐᑦ ᐱᓕᕆᐊᓄᑦ 

ᐱᐅᓯᒋᐊᕈᑎᓄᑦ.  

ᑖᒃᑯᐊ ᐱᓕᕆᐊᒃᓴᑦ ᐱᐅᓯᒋᐊᖅᑕᐅᔪᑦ ᐅᑯᓂᖓ ᑐᒃᓯᕋᖃᑦᑕᖅᐳᑦ: 

2023-24-ᒥ ᐃᓕᓐᓂᐊᕐᓂᓕᕆᔨᒃᑯᑦ $3,696,000-ᓂᒃ ᑐᒃᓯᕋᓚᐅᖅᐳᑦ ᐱᒋᐊᕈᑎᒃᓴᒥᒃ ᐅᑭᐅᓄᑦ ᐱᖓᓱᓄᑦ 

ᐊᑐᓕᖅᑎᑕᐅᔪᒪᔪᓄᑦ ᐋᖅᑭᒋᐊᖅᓯᒪᔪᑦ ᐃᓕᓐᓂᐊᖅᑎᑦ ᐃᓕᓴᐃᔨᓪᓗ ᐅᓄᕐᓂᕆᔪᓐᓇᖅᑕᖏᑦ.  ᑖᒃᑯᓄᖓ 

ᑮᓇᐅᔭᓄᑦ ᐃᓕᓐᓂᐊᕐᓂᓕᕆᔨᒃᑯᑦ ᓴᖅᑭᑎᑦᑎᔪᓐᓇᖅᓯᓂᐊᖅᐳᑦ 27.5-ᓂᒃ ᐃᓕᓴᐃᔨᑦ ᐃᑲᔪᖅᑎᖏᓐᓂᒃ 2023-24 

ᐊᕐᕌᒍᖓᓄᑦ. ᑖᒃᑯᐊ ᓄᑖᑦ ᐃᓂᒃᓴᐃᑦ ᐅᑯᐊᖑᔪᑦ ᓄᓇᕗᒻᒥ ᐃᓕᓴᐃᔨᑦ ᑲᑐᔾᔨᖃᑎᒌᑦ ᐃᓂᒃᓴᖏᑦ ᓲᕐᓗ 

ᐃᓕᓴᐃᔨᑦ ᐊᖓᔪᖅᑳᖏᑦ, ᐃᓕᓴᐃᔨᑦ, ᐃᓕᓴᐃᔨᑦ ᐃᑲᔪᖅᑎᖏᑦ, ᐃᓕᓐᓂᐊᕐᕕᖕᒥ ᐃᓅᓯᓕᕆᔨᑦ, ᐅᖃᐅᓯᓕᕆᔨᑦ, 

ᐊᒻᒪ ᐃᓕᓐᓂᐊᖅᑎᑦ ᐃᑲᔪᖅᑎᖏᑦ.  

ᐃᓕᓐᓂᐊᖅᑎᑦ ᐃᓕᓴᐃᔨᓪᓗ ᐅᓄᕐᓂᕆᔪᓐᓇᖅᑕᖏᑦ ᐊᖏᖅᑕᐅᓚᐅᕐᓂᖏᓐᓄᑦ 2011-ᒥ, ᐃᓕᓐᓂᐊᕐᓂᓕᕆᔨᒃᑯᑦ 

ᓇᓗᓇᐃᖅᓯᓚᐅᖅᐳᑦ ᐊᒃᓱᕈᕐᓇᖅᑐᓂᒃ ᐃᓱᒪᒋᔭᒃᓴᓂᓪᓗ ᐋᖅᑭᒃᓱᖅᑕᐅᓯᒪᔪᓂᑦ, ᓲᕐᓗ: 

  

1. ᐃᑲᔫᑎᒃᓴᑦ ᐃᓕᓐᓂᐊᕐᕖᑦ ᐱᔭᕆᐊᓕᖏᓐᓂᒃ ᑐᓐᖓᕕᖃᓐᖏᑦᑐᑦ. ᐃᓕᓐᓂᐊᖅᑎᑦ 

ᐃᓕᓴᐃᔨᓪᓗ ᐅᓄᕐᓂᕆᔭᕆᐊᓕᖓ ᒫᓐᓇ ᐃᓱᒪᒋᔭᖃᓐᖏᒻᒪᑕ ᐃᖅᑲᓇᐃᔭᖅᑎᒋᔭᕆᐊᓖᑦ 

ᐅᓄᓐᖏᓛᕆᔪᓐᓇᖅᑕᖓᓂᒃ ᐃᓕᓐᓂᐊᕐᕕᖕᒥ ᐊᐅᓚᑦᑎᓂᐊᕐᓗᑎᒃ ᐊᒻᒪ ᐱᓕᕆᐊᖑᓂᐊᖅᑐᓂᒃ 

ᑲᔪᓯᑎᑦᑎᓂᐊᕐᓗᑎᒃ. ᐃᓛᓐᓂᒃᑯᑦ, ᐃᓕᓐᓂᐊᖅᑎᑦ ᐃᓕᓴᐃᔨᓪᓗ ᐅᓄᕐᓂᕆᔪᓐᓇᖅᑕᖏᑦ 

ᐃᑲᔫᑎᒃᓴᖃᓐᖏᓗᐊᖅᑎᑦᑎᔪᓐᓇᕐᒪᑦ ᐃᓕᓐᓂᐊᕐᕕᖕᓂᑦ ᒥᑭᓐᓂᖅᓴᓂᑦ. 

 

2. ᐊᓯᔾᔨᖅᑕᖅᑐᑦ ᐃᑲᔫᑎᒃᓴᖃᕐᓂᖏᑦ. ᐃᓕᓐᓂᐊᖅᑎᑦ ᐃᓕᓴᐃᔨᓪᓗ ᐅᓄᕐᓂᕆᔪᓐᓇᖅᑕᖏᑦ 

ᑐᓐᖓᕕᖃᓚᐅᕐᓂᖏᓐᓄᑦ ᑖᒃᑯᓄᖓᑐᐊᖅ ᐃᓕᓐᓂᐊᖅᑎᑦ ᐊᑎᓕᐅᖅᑕᐅᖃᑕᐅᓯᒪᔪᑦ ᒪᓕᒃᖢᒋᑦ. 

ᐃᓕᓐᓂᐊᖅᑎᑦ ᐊᑎᓕᐅᖅᑕᐅᓯᒪᔪᑦ ᐊᓯᔾᔨᖃᑦᑕᕐᓂᖏᓐᓄᑦ, ᐃᓕᓴᐃᔩᑦᑕᐅᖅ ᐅᓄᕐᓂᖏᑦ 

ᐊᓯᔾᔨᖃᑦᑕᕆᕗᑦ, ᐃᓕᓐᓂᐊᖅᑐᓕᕆᔨᒃᑯᑦ ᐋᖅᑭᒋᐊᖅᓯᔭᕆᐊᖃᓕᖅᐸᒃᖢᑎᒃ ᐃᖅᑲᓇᐃᔭᖅᑎᑦ 

ᓈᓴᐅᑎᖏᓐᓂᒃ ᐊᕐᕌᒍᑕᒫ. ᑕᒪᓐᓇ ᐊᔪᕐᓇᖅᑐᖅᓯᐅᕈᑕᐅᓕᖃᑦᑕᖅᐳᖅ, ᐱᔾᔪᑎᒋᓪᓗᒋᑦ 

ᐃᖅᑲᓇᐃᔭᖅᑎᒃᓴᖅᓯᐅᕐᓂᖅ, ᐃᒡᓗᖃᖅᑎᑕᐅᓂᖅ, ᐊᒻᒪ ᓅᑦᑕᕆᐊᖃᖅᑎᓪᓗᒍ 

ᐃᖅᑲᓇᐃᔭᖅᑎᓐᖑᖅᑐᖅ ᓄᓇᓕᖕᓂ ᐃᖅᑲᓇᐃᔭᖅᑎᑖᕆᐊᓖᑦ ᑲᒪᒋᔭᐅᖁᓪᓗᒋᑦ. 

 



ᐱᖓᑦᓯᖅ, ᒫᑦᓯ 1, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

3. ᒪᓕᑦᑎᐊᓐᖏᓐᓂᖅ. ᐃᓕᓐᓂᐊᖅᑎᑦ ᐃᓕᓴᐃᔨᓪᓗ ᐅᓄᕐᓂᕆᔭᕆᐊᓕᖏᑦ ᒫᓐᓇ 

ᐃᓱᒪᒋᖃᓯᐅᔾᔨᓐᖏᒻᒪᑕ ᐃᓚᖏᑦ ᐃᖅᑲᓇᐃᔮᒃᓴᑦ ᓴᓂᕐᕙᒃᑕᐅᔭᕆᐊᓕᖕᓄᑦ ᐅᑯᓂᖓᓗ 

ᐅᖃᐅᓯᓕᕆᔨᑦ, ᐃᓕᓴᐃᔨᑦ ᐃᑲᔪᖅᑎᖏᑦ, ᐅᕝᕙᓘᓐᓃᑦ ᐃᓕᓐᓂᐊᕐᕕᖕᒥ ᐃᓅᓯᓕᕆᔨᑦ. 

ᐋᖅᑭᒃᓱᖅᑕᐅᓯᒪᔪᑦ ᑐᑭᓯᓇᑦᑎᐊᓐᖏᓐᓂᖏᓐᓄᑦ ᓴᓂᕐᕙᒃᑕᐅᓂᐊᖅᑐᓄᑦ ᐃᖅᑲᓇᐃᔮᒃᓴᓄᑦ, 

ᐃᖅᑲᓇᐃᔭᖅᑏᑦ ᓴᓂᕐᕙᒃᑕᐅᔪᑦ ᐊᔾᔨᒌᓐᖏᓐᓂᖅᓴᐅᔪᓐᓇᖅᐳᑦ ᒪᓕᑦᑎᐊᓐᖏᓐᓂᖅᓴᐅᓗᑎᒡᓗ 

ᐃᓕᓐᓂᐊᕐᕕᓕᒫᓂ ᐊᒻᒪ ᐃᓕᓐᓂᐊᖅᑐᓕᕆᔨᒃᑯᓐᓂ. 

 

2017-ᒥ, ᐃᓕᓐᓂᐊᕐᓂᓕᕆᔨᒃᑯᑦ ᕿᒥᕐᕈᕙᓪᓕᐊᓕᓚᐅᖅᐳᑦ ᐃᓕᓐᓂᐊᖅᑎᑦ ᐃᓕᓴᐃᔨᑦ ᐅᓄᕐᓂᕆᔪᓐᓇᖅᑕᖓᓂ 

ᐋᖅᑭᒋᐊᒃᑲᓐᓂᕈᑎᒃᓴᓂᒃ ᖃᐅᔨᓇᓱᒃᖢᑎᒃ ᐃᓕᓐᓂᐊᕐᕕᖕᓂ ᐃᑲᔪᖅᑐᐃᔪᓂᒃ. ᐃᓕᓐᓂᐊᕐᓂᓕᕆᔨᒃᑯᑦ 

ᐱᔪᓐᓇᕐᓂᖃᕐᕕᖕᓂ ᖃᐅᔨᓴᖅᑎᑦᑎᓚᐅᖅᐳᑦ, ᐱᓕᕆᕝᕕᖕᒥᓂ ᓯᓚᑖᓃᑦᑐᓂᒡᓗ ᐅᖃᖃᑎᖃᑲᑕᒃᖢᑎᒃ, 

ᖃᐅᔨᓴᖅᐸᓪᓕᐊᕐᔪᐊᖅᖢᑎᒡᓗ ᐋᖅᑭᒋᐊᖅᑕᐅᔪᓂᑦ ᓴᖅᑭᑎᑦᑎᓇᓱᒃᖢᑎᒃ. ᐋᖅᑭᒋᐊᖅᓯᒪᔪᑦ ᑮᓇᐅᔭᑦ 

ᐊᖏᖅᑕᐅᓚᐅᖅᐳᑦ ᐃᓚᒋᔭᐅᓪᓗᑎᒃ 2021-22-ᒧᑦ ᑮᓇᐅᔭᑦ ᐊᑐᖅᑐᒃᓴᑦ ᐱᓕᕆᐊᖑᔪᓄᑦ.  

 

ᐊᒻᒪ ᓱᓕ, ᐃᓚᒋᔭᐅᓪᓗᓂ 2023-24 ᑮᓇᐅᔭᑦ ᐊᑐᖅᑐᒃᓴᓄᑦ ᐱᓕᕆᕝᕕᑦᑎᓐᓂ ᑐᒃᓯᕋᓚᐅᖅᐳᑦ $4,983,000-ᓂᒃ 

ᐱᕚᓪᓕᖅᑎᓐᓇᓱᒃᖢᒋᑦ ᐃᓕᓐᓂᐊᕐᕕᖕᒥ ᐃᓱᒪᒥᒍᑦ ᐊᔪᕈᑎᓕᖕᓄᑦ ᐃᑲᔫᑎᑦ ᐃᓕᓐᓂᐊᖅᑎᓄᑦ. 2019-20-ᒥ, 

ᐊᖅᑯᑎᒋᓪᓗᒍ ᐃᓕᓐᓂᐊᕐᕕᖕᒨᖓᔪᑦ ᐃᓱᒪᒥᒍᑦ ᐊᔪᕈᑎᓕᖕᓄᑦ ᐃᑲᔪᖅᑐᐃᓂᕐᒧᑦ ᐱᔨᑦᑎᕋᐅᑎᑦ ᓯᕗᓪᓕᖅᐹᒥᒃ, 

ᐃᓕᓐᓂᐊᕐᓂᓕᕆᔨᒃᑯᑦ ᑐᓂᓯᓚᐅᖅᐳᑦ ᑐᒃᓯᕋᐅᑎᒥᒃ ᓄᑕᖅᑲᑦ ᓯᕗᓪᓕᐅᑎᔪᒪᔭᖏᓐᓄᑦ ᐱᓕᕆᐊᖑᕙᓪᓕᐊᔪᒪᔪᓄᑦ 

ᑮᓇᐅᔭᓂᒃ ᐃᑲᔫᑎᒃᓴᓂᒃ ᓯᕗᓪᓕᖅᐹᒥᒃ ᖃᐅᔨᓴᕈᑕᐅᔪᒧᑦ. ᐃᓕᓐᓂᐊᕐᓂᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ 

ᐱᓕᕆᔾᔪᑎᖃᖅᑎᑦᑎᓪᓗᑎᒃ, ᑐᓴᐅᒪᑎᑦᑎᓪᓗᑎᒃ, ᐊᐅᓚᑦᑎᓪᓗᑎᒃ, ᖃᐅᔨᑎᑦᑎᓪᓗᑎᒃ, ᑐᑭᓕᐅᕆᔨᓂᒃ ᑐᓵᔨᓂᓪᓗ 

ᐱᔨᑦᑎᕋᖅᖢᑎᒃ ᐊᒡᓚᕝᕕᓕᕆᓂᕐᒥᓪᓗ ᐃᑲᔪᖅᑐᐃᓪᓗᑎᒃ. 

 

ᑖᓐᓇ ᐆᒃᑑᒪᔭᒍᑕᐅᔪᖅ ᐱᓕᕆᐊᖑᓚᐅᖅᐳᖅ 8-ᓂ ᓄᓇᓕᖕᓂ ᑕᑯᓪᓗᑎᒡᓗ ᐅᑯᓂᖓ ᐱᔨᑦᑎᕋᐅᑎᓂᒃ 

ᐊᑐᐃᓐᓇᐅᔪᓂᒃ: 

 ᖃᐅᔨᓴᕐᓂᖅ ᐊᒻᒪ ᐃᑲᔪᖅᑐᐃᓪᓚᕆᖕᓂᖅ ᐃᓕᓐᓂᐊᖅᑎᓂᒃ ᓇᓗᓇᐃᖅᑕᐅᓯᒪᔪᓂᒃ ᐃᓕᓐᓂᐊᕐᕕᖕᓄᑦ 

ᐱᓕᕆᖃᑎᒌᓄᑦ ᐳᓚᕋᖅᑎᓪᓗᒋᑦ.  

 

 ᖃᐅᔨᓴᓚᐅᖅᑎᓪᓗᒋᑦ, ᐃᓅᓯᓕᕆᓂᕐᒧᑦ ᐸᕐᓇᐅᑎᓂᒃ ᐱᕙᓪᓕᐊᑎᑦᑎᓕᖅᖢᑎᒃ ᓇᓗᓇᐃᖅᑕᐅᓯᒪᔪᓄᑦ 

ᐃᓕᓐᓂᐊᖅᑎᓄᑦ ᐱᓕᕆᖃᑎᖃᖅᖢᑎᒃ ᐃᓕᓐᓂᐊᕐᕕᖕᒥ ᐃᖅᑲᓇᐃᔭᖅᑎᓂᒃ, ᐃᓕᓐᓂᐊᖅᑎᓂᒃ ᐊᒻᒪ 

ᖃᑕᓐᖑᑎᒋᔭᐅᔪᓂᒃ.  

 

 ᑐᕌᕆᔭᐅᔪᑦ ᐊᒻᒪ/ᐅᕝᕙᓘᓐᓃᑦ ᐃᓄᑑᔪᓄᑦ ᐃᓱᒪᓕᕆᓂᕐᒧᑦ ᐃᑲᔪᖅᑐᐃᔾᔪᑎᑦ ᐃᓕᓐᓂᐊᖅᑎᓄᑦ 

ᐊᔾᔨᒌᓐᖏᑦᑐᓂᒃ ᐃᑲᔪᖅᑕᐅᔭᕆᐊᓕᖕᓂᒃ (ᓲᕐᓗ: ᐊᒃᓱᕈᕐᓇᖅᑐᒃᑰᕐᓂᖅ, ᕿᒃᓵᖕᓂᖅ/ᐊᓯᐅᔨᓂᖅ, 

ᐋᖓᔮᕐᓇᖅᑐᖅᑐᖃᑦᑕᕐᓂᖅ, ADHD, ᐊᓯᖏᓪᓗ) 

 

 ᐃᑲᔪᖅᓱᐃᓂᖅ ᐃᓕᓐᓂᐊᕐᕕᖕᒥ ᐃᖅᑲᓇᐃᔭᖅᑎᓂᒃ ᖃᓄᐃᓕᐅᕈᑎᒃᓴᓂᒃ ᐱᓕᕆᖃᑎᖃᖅᑎᓪᓗᒋᑦ 

ᐃᓱᒪᓕᕆᓂᕐᒧᑦ ᐃᓱᒫᓘᑎᓂᒃ ᐅᑯᓂᖓᓗ ᐃᓕᓐᓂᐊᖅᑎᑦ ᐊᑦᑕᕐᓇᖅᑐᒦᕐᔪᐊᖅᑐᓂᒃ ᐃᓕᖅᑯᓯᖃᖅᑐᑦ 

ᐊᒃᑐᐊᓂᓕᖕᓄᑦ ᐃᓱᒪᖏᓐᓄᑦ ᖃᓄᐃᓐᖏᑦᑎᐊᕐᓂᕐᒥᒃ.  

 

 ᖃᕆᑕᐅᔭᒃᑯᑦ ᐊᒻᒪ ᐅᐸᒍᑎᓗᑎᒃ ᑕᑯᔭᐅᒃᑲᓐᓂᖅᐸᒡᓗᑎᒃ ᐃᑲᔪᖅᑕᐅᒋᐊᒃᑲᓐᓂᕐᓗᑎᒃ ᐃᓕᓐᓂᐊᕐᕕᖕᓄᑦ 

ᐳᓛᕆᐊᖅᑐᓄᑦ. 

 

 ᑲᑎᖅᓱᐃᓂᖅ ᑎᑎᖅᑲᓂᒃ ᖃᐅᔨᑎᑦᑎᖁᓪᓗᒋᑦ ᐱᕙᓪᓕᐊᑎᑕᐅᔪᓂᒃ ᐊᑯᓂᐅᔪᒧᑦ, ᐃᓕᓐᓂᐊᕐᕕᖕᓂᑦ 

ᐃᓱᒪᒃᑯᑦ ᖃᓄᐃᖏᑦᑎᐊᕐᓂᕐᒧᑦ ᐃᑲᔪᐃᓂᕐᒧᑦ ᐸᕐᓇᐃᓂᖅ. 

 

2020-21-ᒥᑦ 2022-23-ᒧᑦ ᐃᓕᓐᓂᐊᕐᓂᓕᕆᔨᒃᑯᑦ ᑮᓇᐅᔭᖃᖅᑎᑦᑏᓐᓇᓚᐅᖅᐳᑦ ᑖᔅᓱᒥᖓ ᓯᕗᓪᓕᖅᐹᒥᒃ 

ᖃᐅᔨᓴᕐᓂᐅᔪᒥᒃ ᐱᓕᕆᕝᕕᖕᒥᓂᒃ. ᑕᒪᓐᓇ ᑲᔪᓯᑦᑎᐊᕐᓂᖃᖅᑎᓪᓗᒍ ᐆᒃᑐᕋᐅᑕᐅᔪᖅ, ᐃᓕᓐᓂᐊᕐᓂᓕᕆᔨᒃᑯᑦ 

ᒫᓐᓇ ᑐᒃᓯᕋᓕᖅᑐᑦ ᐊᖏᓪᓕᒋᐊᖅᑕᐅᖁᓪᓗᒍ ᐱᓕᕆᐊᖑᔪᖅ 25-ᓄᑦ ᓄᓇᓕᖕᓄᑦ.  

 



ᐱᖓᑦᓯᖅ, ᒫᑦᓯ 1, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑖᖅ, ᐊᔾᔨᒌᓐᖏᑦᑐᓂᒃ ᑐᓗᖅᑕᕈᑎᑕᖃᖅᐳᖅ ᓄᑕᖅᑲᓄᑦ ᒪᒃᑯᒃᑐᓄᓪᓗ ᓄᓇᕗᒻᒥ ᐃᓱᒪᒥᒍᑦ 

ᐊᔪᕈᑎᓕᖕᓄᑦ ᐱᔨᑦᑎᕋᐅᑎᓂᒃ ᐊᑐᕈᓐᓇᖁᓪᓗᒋᑦ ᐅᑯᓂᖓᓗ ᐃᑲᔫᑎᒃᓴᖃᑦᑎᐊᓐᖏᓐᓂᖅ, ᑭᒡᓕᖃᖅᑐᓂᒃ 

ᓄᓇᓕᖕᓃᑦᑐᓂᒃ ᐱᔨᑦᑎᕋᐅᑎᓂᒃ, ᐊᒻᒪ ᑕᓗᕈᒃᑯᑎᔪᓂᒃ ᐊᒃᑐᐊᓂᓕᖕᓂᒃ ᐃᓱᒪᒥᒍᑦ ᐊᔪᕈᑎᓕᖕᓄᑦ 

ᐱᔨᑦᑎᕋᐅᑎᓂᒃ. ᐃᓕᓐᓂᐊᕐᕖᑦ ᓄᓇᕗᒻᒥ ᐃᓂᖃᑦᑎᐊᖅᑐᑦ ᐊᑲᐅᓂᖅᓴᒃᑰᕆᐊᖅᑎᑦᑎᓵᓕᓂᕐᒧᑦ, 

ᐊᑐᐃᓐᓇᐅᑎᑦᑎᓪᓗᑎᒃ ᐊᖅᑯᑎᑦᑎᐊᕙᖕᒥᒃ ᓄᑕᖅᑲᓄᑦ ᒪᒃᑯᒃᑐᓄᓪᓗ ᐃᓱᒪᓕᕆᓂᕐᒧᑦ ᐃᑲᔪᖅᑐᐃᔨᓄᑦ 

ᐱᔨᑦᑎᕋᖅᑕᐅᔪᓐᓇᕐᓗᑎᒃ. ᑮᓇᐅᔭᖃᖅᑎᑦᑎᓂᖅ ᑖᔅᓱᒥᖓ ᐱᓕᕆᐊᒃᓴᒥᑦ ᐱᔪᓐᓇᖅᑎᑦᑎᓂᐊᖅᑐᖅ ᓄᓇᕗᒻᒥ 

ᐃᓕᓐᓂᐊᖅᑎᓕᒫᓂᒃ ᐊᑐᕈᓐᓇᕐᓗᑎᒃ ᐊᖏᒡᓕᒋᐊᖅᓯᒪᔪᓂᒃ ᐃᓱᒪᓕᕆᓂᕐᒧᑦ ᐃᑲᔪᖅᑐᐃᔾᔪᑎᓂᒃ.  

 

ᑭᖑᓪᓕᖅᐹᒥ, ᐃᓕᓐᓂᐊᕐᓂᓕᕆᔨᒃᑯᑦ ᑐᒃᓯᕋᖅᐳᑦ $3,355,000-ᓂᒃ ᓈᒻᒪᒃᓯᓕᕈᑎᒃᓴᓂᒃ ᒪᓕᒐᖅᑎᒍᑦ 

ᐱᓕᕆᐊᒃᓴᖏᓐᓄᑦ ᓄᓇᕗᒻᒥ ᐃᓕᓐᓂᐊᖅᑐᓕᕆᔨᒃᑯᑦ ᑲᑐᔾᔨᖃᑎᒌᓄᑦ ᐱᔪᓐᓇᕐᓂᕆᔭᖏᓪᓗ ᐅᓄᖅᓯᒋᐊᕐᓗᒋᑦ 

ᐃᑲᔪᖅᓱᕐᓗᒋᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ.  

 

ᓄᓇᕗᒻᒥ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᖃᑎᒌᖕᓂᖏᑦ ᓴᖅᑭᑕᐅᓚᐅᖅᓯᒪᕗᖅ ᐋᒡᒌᓯ 2006-ᒥ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᐊᑕᐅᓯᐅᓕᖓᔪᒥᒃ ᓂᐱᖃᖅᑎᑦᑎᖁᓪᓗᒋᑦ ᐊᖓᔪᖅᑳᕆᔭᐅᔪᑦ ᐊᒻᒪ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᓄᓇᕗᒻᒥ. ᐊᓂᒍᖅᑎᑕᐅᓵᓚᐅᖅᑐᖅ 2020-ᒥ ᐃᓕᓐᓂᐊᕐᓂᓕᕆᓂᕐᒧᑦ 

ᐱᖁᔭᖅ ᓴᖅᑭᑎᑦᑎᓚᐅᖅᐳᖅ ᖃᔅᓯᑲᓪᓚᖕᓂᒃ ᓄᑖᓂᒃ ᑲᒪᒋᔭᒃᓴᕆᔭᐅᔪᓂᒃ ᐃᓕᓐᓂᐊᖅᑐᓕᕆᔨᒃᑯᑦ 

ᐱᓕᕆᖃᑎᒌᓄᑦ, ᐅᑯᓂᖓᓗ ᐅᔾᔨᕐᓇᖅᑐᒻᒪᕆᖕᒥᒃ ᐅᓄᖅᓯᒋᐊᕐᓂᖏᑦ ᐃᓕᓐᓂᐊᖅᑐᓕᕆᔨᒃᑯᑦ ᐃᑲᔪᖅᑐᐃᕙᒃᑐᑦ 

ᐃᓕᓐᓂᐊᖅᑐᓕᕆᓂᕐᒧᓪᓗ ᑲᑎᒪᔩᑦ ᐊᔪᕈᓐᓃᖅᓴᖅᑎᑕᐅᕙᒃᑐᑦ, ᐅᖃᖃᑎᖃᖃᑦᑕᒃᑲᓐᓂᓕᖅᖢᑎᒃ 

ᐃᓕᓐᓂᐊᕐᓂᓕᕆᔨᒃᑯᓐᓂ, ᐃᓚᐅᖃᑦᑕᖅᖢᑎᒃ ᐃᖅᑲᓇᐃᔭᖅᑎᒃᓴᖅᓯᐅᖅᑎᓂᑦ ᑲᑎᒪᔨᓂᒃ, ᓴᖅᑭᑎᑦᑎᕙᒃᖢᑎᒡᓗ 

ᐊᕐᕌᒍᑕᒫᖅᓯᐅᑎᒥᒃ ᐅᓂᒃᑳᓕᐊᒥᒃ, ᐃᓚᒋᔭᐅᓪᓗᓂ ᐅᓂᒃᑲᐅᓯᖃᕐᓂᖅ ᖃᓄᐃᓕᖓᓂᖓᓄᑦ 

ᐃᓕᓐᓂᐊᕐᓂᐅᓪᓘᓐᓃᑦ ᓄᓇᕗᒻᒥ ᑕᐅᑐᒃᑕᖓᒍᑦ ᐃᓕᓐᓂᐊᖅᑐᓕᕆᔨᒃᑯᑦ.  

 

ᑎᑎᕋᖅᓯᒪᔪᑦ ᐃᓚᖓᓂ 191 ᒪᓕᒃᖢᒍ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥ, ᐱᓕᕆᕝᕕᒋᔭᕗᑦ ᑲᒪᒋᔭᒃᓴᖃᖅᐳᑦ 

ᑮᓇᐅᔭᖃᖅᑎᑦᑎᕙᒡᓗᑎᒃ ᓄᓇᕗᒻᒥ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᖃᑎᒌᖕᓂᖏᓐᓄᑦ ᐊᕐᕕᓂᓕᖕᓄᑦ 

ᐃᖅᑲᓇᐃᔭᖅᑎᑦ ᐃᓂᖏᓐᓄᑦ, ᐅᑯᓄᖓᓗ ᑎᑎᕋᕐᕕᖕᒥ ᐃᓂᒋᔭᐅᔪᒧᑦ ᐊᑭᖓ, ᐃᒡᓗᒥᐅᑕᐃᑦ, ᐱᖁᑎᑦ ᐱᖁᑎᓪᓗ 

ᓱᓇᒃᑯᑖᓪᓗ, ᐃᑲᔪᖅᑐᐃᓂᕐᒧᓪᓗ ᖃᖓᑦᑕᐅᑎᒃᓴᓄᑦ ᑐᔪᕐᒥᔾᔪᑎᒃᓴᓄᓪᓗ ᐊᕐᕌᒍᑕᒫᖅᓯᐅᑎᒥᒃ ᑲᑎᒪᓂᐊᖅᑐᓄᑦ. 

 

ᐃᑲᔪᖅᑐᐃᑦᑎᐊᖁᓪᓗᒋᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᓄᑖᓪᓗ ᐱᓕᕆᐊᒃᓴᖏᑦ ᑲᑐᔾᔨᖃᑎᒌᑦ ᓄᓇᕗᒻᒥ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ ᒪᓕᒃᖢᒍ ᐱᓕᕆᕝᕕᕗᓪᓗ 

ᑮᓇᐅᔭᖃᖅᑎᑦᑎᖁᔨᕗᑦ ᑲᑐᔾᔨᖃᑎᒌᑦ ᓄᓇᕗᒻᒥ ᐃᓕᓐᓂᐊᖅᑐᓕᕆᔨᒃᑯᑦ ᓄᓇᕘᒥ ᖁᓕᓪᓗ ᐱᖓᓱᑦ 

ᐃᖅᑲᓇᐃᔮᒃᓴᓄᑦ. 

 

ᑖᒃᑯᐊ ᑮᓇᐅᔭᑦ ᐱᕕᖃᕈᑕᐅᓂᐊᖅᐳᑦ ᓄᓇᕗᒻᒥ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ 

ᑭᒡᒐᖅᑐᖅᑎᑦᑎᐊᕙᐅᓂᖅᓴᐅᓕᕐᓗᑎᒃ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ, ᐱᕕᖃᕈᑕᐅᓂᐊᖅᖢᑎᒡᓗ 

ᓄᓇᕗᒻᒥ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᐃᑲᔪᖅᓱᐃᔪᓐᓇᕐᓗᑎᒃ ᐃᓕᓐᓂᐊᖅᑐᓕᕆᔨᒃᑯᓐᓂ 

ᑲᒪᒋᔪᓐᓇᕐᓂᐊᕐᒪᒋᑦ ᐱᓕᕆᐊᒃᓴᖏᓐᓂᒃ ᐊᒻᒪ ᐊᒃᑐᐃᓂᖅᓴᐅᔪᓐᓇᕐᓗᑎᒃ ᓄᓇᖏᓐᓂᒃ.  ᓄᓇᕗᒻᒥ 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᖃᑎᒌᖕᓂᖏᑦ ᐱᒻᒪᕆᐊᓗᖕᒥᒃ ᐱᓕᕆᐊᖃᕐᓂᐊᕆᕗᑦ ᐅᖃᖃᑎᖃᕐᓂᕐᒥᒃ ᐅᖃᐅᓯᖅ 

ᐃᓕᓐᓂᐊᖅᑎᑦᑎᔾᔪᑕᐅᕙᒃᑐᒧᑦ ᒪᓕᒋᐊᓕᖕᓄᑦ. ᐅᓄᖅᓯᒋᐊᖅᑎᓪᓗᒋᑦ ᓄᓇᕗᒻᒥ ᐃᓕᓐᓂᐊᖅᑐᓕᕆᔨᒃᑯᑦ 

ᐱᓕᕆᖃᑎᒌᖕᓂᖏᑦ ᐱᕕᖃᕈᑕᐅᓂᐊᖅᐳᖅ ᐃᓕᓐᓂᐊᕐᓂᓕᕆᔨᒃᑯᓐᓄᑦ ᑐᑭᓯᐊᑦᑎᐊᕐᓂᖅᓴᐅᓕᕐᓗᑎᒃ ᓄᓇᓕᖕᓂ 

ᐱᔭᐅᔭᕆᐊᓕᖕᓂᒃ ᐊᒻᒪ ᐊᑐᓕᖅᑎᑕᐅᖁᔨᔪᓂᒃ ᒪᕐᕉᖕᓂᒃ ᐅᖃᐅᓯᓕᖕᓄᑦ ᐃᓕᓐᓂᐊᖅᑕᐅᔪᒃᓴᓂᒃ 

ᐃᓕᓐᓂᐊᕐᕕᖕᓂ.  

 

ᐃᒃᓯᕙᐅᑖᖅ, ᐱᕚᓪᓕᕈᑎᒃᓴᓂᒃ ᓴᖅᑭᑦᑎᕙᓪᓕᐊᖏᓐᓇᖅᐳᑦ ᐃᓕᓐᓂᐊᕐᓂᓕᕆᔾᔪᑎᑦᑎᓐᓄᑦ ᐱᕚᓪᓕᖁᓪᓗᒋᑦ 

ᐱᔨᑦᑎᕋᐅᑎᑦ ᐊᒻᒪ ᐃᑲᔪᖅᓱᐃᔾᔪᑎᑦ ᐊᑐᐃᓐᓇᐅᔪᑦ ᐃᓕᓐᓂᐊᖅᑎᓄᑦ, ᖃᐅᔨᒪᔭᐅᑎᖦᖢᒋᑦ ᑕᐃᒃᑯᐊ ᐃᑲᔫᑎᒃᓴᑦ 

ᐱᓯᒪᔭᕗᑦ ᐊᑐᖅᑕᐅᒐᓗᐊᕐᒪᖔᑕ ᐊᑐᕈᓐᓇᕐᓂᓕᒫᖏᓐᓄᑦ. ᖁᔭᒋᕙᒃᑲ ᑕᒪᕐᒥᑦᑎᐊᖅ ᐊᔭᐅᖅᑎᑦ ᑲᑎᒪᔨᕋᓛᑦ 

ᐃᑲᔪᖅᓱᐃᖏᓐᓇᕐᒪᑕ ᐃᓕᓐᓂᐊᕐᓂᓕᕆᔨᒃᑯᓐᓂᑦ, ᐱᔪᓐᓇᕈᑎᒋᒐᑦᑎᒍᑦ ᐱᓕᕆᐊᒃᓴᑦᑎᓐᓂᒃ 

ᐱᓕᕆᔪᓐᓇᕈᑎᒋᓪᓗᑎᒍᑦ.  ᓈᒻᒪᒃᑐᓂᒃ ᐃᑲᔫᑎᒃᓴᖅᑕᖃᖅᑎᓪᓗᒍ ᐃᒪᐃᓕᐅᕈᓐᓇᖅᐳᒍᑦ, ᐊᑕᐅᑦᑎᒃᑯᑦ, 

ᐃᓕᓐᓂᐊᕈᑎᒃᓴᑦᑎᐊᕙᖕᓂᒃ ᐃᓕᓐᓂᐊᖅᑎᑦᑎᔪᓐᓇᕐᓗᑕ ᐃᓕᓐᓂᐊᖅᑎᑦᑎᓐᓄᑦ.   



ᐱᖓᑦᓯᖅ, ᒫᑦᓯ 1, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᓕᐊᓇᐃᒍᓱᒃᐳᖓ ᑭᐅᔪᓐᓇᕐᓂᐊᕋᒪ ᐊᐱᖅᑯᑎᓂᒃ, ᐃᒃᓯᕙᐅᑖᖅ.  

 

ᖁᔭᓐᓇᒦᒃ, ᖁᐊᓇ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᕋᓛᓃᖔᖅᑐᖅ ᐃᒃᓯᕙᐅᑕᖓ ᒪᑐᐃᖅᓯᔾᔪᑎᖃᖅᐹ? ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᕆᔭᐅᓪᓗᖓ ᑲᑎᒪᔨᕋᓛᖑᔪᓄᑦ ᐃᓅᓯᕐᒥᒃ ᖃᓄᐃᓐᖏᑦᑎᐊᕋᓱᐊᕐᓂᕐᒧᑦ, ᖁᕕᐊᓱᑉᐳᖓ 

ᐅᖃᐅᓯᖃᕈᓐᓇᕋᒪ ᒪᑐᐃᖅᓯᔾᔪᑎᓂᒃ ᐃᓱᒪᒃᓴᖅᓯᐅᕈᑎᖃᖅᑎᓪᓗᑕ ᑐᒃᓯᕌᖑᔪᓂᑦ 2023-2024-ᒥ ᑮᓇᐅᔭᖏᓐᓂᒃ 

ᐊᑐᕈᒫᕐᓂᐊᖅᑐᓂᒃ ᐊᒻᒪᓗ ᐱᓕᕆᐊᒃᓴᓄᑦ ᐸᕐᓇᐅᑎᖏᓐᓂᒃ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᑕ. 

 

ᐃᒃᓯᕙᐅᑖᖅ, ᐃᓕᓐᓂᐊᖅᑐᓕᕆᔨᒃᑯᑦ ᑐᒃᓯᕌᖏᑦ 2023-2024-ᒥ ᐊᐅᓚᑦᑎᒍᑎᒃᓴᑦ ᐋᖅᑭᐅᒪᑎᑦᑎᒍᑎᒃᓴᓪᓗ 

ᒥᒃᓴᐅᓯᓗᒋᑦ $273.5 ᒥᓕᐊᓐ ᓴᓂᐊᓃᒻᒪᑕ, ᑖᓐᓇᓗ ᐃᓚᒋᐊᖅᓯᓂᐅᓪᓗᓂ 8%-ᒥᑦ 2022-2023-ᒥ 

ᐊᑐᕈᒫᕐᓂᐊᖅᑐᖁᑎᒋᔪᔭᖏᓐᓂᒃ. ᑲᑎᒪᔨᕋᓛᑦ ᑕᑯᒻᒪᑕ ᑖᒃᓱᒪ ᑮᓇᐅᔭᐅᑉ ᐊᕝᕙᖓᑕ ᐅᖓᑎᑦᑎᐊᖓᓃᑦᑐᓂᑦ 

ᐃᓕᓯᓛᕐᒪᑕ ᑮᓇᐅᔾᔭᒃᓵᑦ ᐊᖏᓪᓕᒋᐊᖅᑕᐅᓯᒪᓂᖏᓐᓄᑦ ᓄᑖᒥᒃ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖓᑕ 

ᐊᖏᖃᑎᒋᒍᑎᖓᓂᒃ ᐊᓐᖑᑎᒋᐊᕈᑎᐅᓪᓗᑎᒃ ᐊᒻᒪᓗ ᐃᓚᔭᐅᓂᖏᓐᓄᑦ ᓄᑖᓂᒃ ᐃᖅᑲᓇᐃᔮᓂᒃ ᐊᑖᓃᑦᑐᓂᒃ 

ᑲᔪᓰᓐᓇᖅᑐᒥᒃ ᐊᑐᓕᖅᑎᑦᑎᒐᓱᐊᖅᑐᓄᑦ ᐃᓕᓐᓂᐊᖅᑐᓕᕆᔨᒃᑯᑦ ᓄᑖᖁᑎᖓᓂᒃ ᐃᓕᓴᐃᔩᑦ ᐃᓛᒃᑯᑦ ᖃᑦᑎᓂᒃ 

ᐃᓕᓐᓂᐊᖅᑎᖃᕆᐊᖃᕐᒪᖔᑕ. 

 

ᐃᒃᓯᕙᐅᑖᖅ, ᑕᐃᓐᓇ ᓄᑖᖅ ᐃᓕᓴᐃᔩᑦ ᐃᓛᒃᑯᑦ ᖃᑦᑎᓂᒃ ᐃᓕᓐᓂᐊᖅᑎᖃᕆᐊᖃᕐᒪᖔᑕ ᓈᓴᖅᑕᐅᔾᔪᑎᖓ 

ᐊᑦᑐᖅᓯᓯᒪᒻᒪᑦ ᖃᓄᖅ ᐃᖅᑲᓇᐃᔭᖅᑏᑦ ᐊᒻᒪᓗ ᑮᓇᐅᔭᐃᑦ ᑐᓂᔭᐅᖃᑦᑕᕐᓂᖏᓐᓂᒃ ᐃᓕᓴᕕᑦᑎᓐᓄᑦ. 

ᖄᖓᒍᒃᑲᓐᓂᖅ ᐃᓕᓴᐃᔨᒃᓴᓂᒃ, ᐃᓕᓐᓂᐊᖅᑎᓄᑦ ᐃᑲᔪᖅᑎᓂᒃ, ᐃᓕᓐᓂᐊᖅᑎᓄᑦ ᑐᑭᒧᐊᑦᑎᑦᑎᔩᑦ ᐊᒻᒪᓗ 

ᐅᖃᐅᓯᓕᕆᔩᑦ ᖃᐅᔨᒪᔨᑕᐃᑦ ᐱᑕᖃᕆᐊᖃᓪᓚᕆᒻᒪᑕ ᐃᓕᓐᓂᐊᕐᓂᖅ ᐊᐅᓚᑦᑎᐊᓂᐊᖅᕋᑦ 

ᐃᓗᓐᓂᐊᖅᑐᓕᕆᓂᑦᑎᓐᓂ ᐊᑖᒍᑦ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖓᒍᑦ. ᒪᓕᒐᓕᐅᖅᑏᑦ ᖃᐅᔨᓯᒪᒻᒪᑕ 

ᐃᓕᓴᕕᓕᒫᑦ ᐃᓕᓐᓂᐊᖅᑎᓄᑦ ᑐᑭᒧᐊᑦᑎᑦᑎᔨᖃᓐᖏᒻᒪᑕ ᑕᐃᒫᓪᓗ ᑲᔪᖏᖅᓴᐃᕗᑦ ᒥᓂᔅᑕᐅᔪᒥᑦ 

ᐱᓕᕆᔨᖏᓐᓂᓪᓗ ᐱᓕᕆᖃᑎᖃᖁᔭᐅᓪᓗᑎᒃ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ 

ᖃᐅᔨᒪᓇᓱᐊᕐᓗᑎᒃ ᑕᐃᒪᐃᑦᑐᓕᕆᔩᑦ ᐃᖅᑲᓇᐃᔮᑦ ᐃᓐᓄᑦᑕᐅᓯᒪᒐᓗᐊᕐᒪᖔᑕ ᐃᓘᓐᓇᖏᓐᓂᒃ ᐃᓕᓴᕕᓐᓂ 

ᐊᔪᕐᓇᖏᑉᐸᑦ. ᑕᒪᒃᑯᐊ ᐃᖅᑲᓇᐃᔮᑦ ᐊᑑᑎᖃᓪᓚᕆᒍᓐᓇᕐᒪᑕ ᐃᑲᔪᕈᑎᐅᓪᓗᑎᒃ ᐃᓕᓐᓂᐊᖅᑎᓂᒃ ᐃᖅᑲᓇᐃᔮᒧᑦ 

ᐸᕐᓇᓂᕐᒥᒃ, ᐃᓕᓴᕕᒻᒥ ᖁᑦᑎᓂᖅᓴᓂᒃ ᐃᓕᓴᔪᑐᐊᖑᓐᖏᑦᑐᓄᑦ, ᖃᐅᔨᒃᑲᐃᔾᔪᑎᐅᔪᓐᓇᒥᒻᒪᑦ 

ᐃᖅᑲᓇᐃᔮᖑᔪᓐᓇᓛᖅᑐᓄᑦ ᐊᒻᒪᓗ ᐊᓯᖏᓐᓂᒃ ᐃᓕᓐᓂᐊᕋᒃᓴᐅᔪᓂᒃ ᐃᓕᓴᑎᓪᓗᒋᑦ ᓱᓕ ᐊᑦᑎᓂᒃᓴᒥᒃ.  

 

ᑲᑎᒪᔨᕋᓛᑦ ᐊᒃᓱᐊᓗᒃ ᑲᔪᖏᖅᓴᐃᕗᑦ ᑖᒃᓱᒥᖓ ᐱᓕᕆᕕᐅᔪᒥᒃ ᓄᐊᑦᑎᖁᔨᓪᓗᑎᒃ, ᖃᐅᔨᓴᖁᔨᓪᓗᑎᒃ ᐊᒻᒪᓗ 

ᐅᓂᒃᑳᖃᖁᔨᓪᓗᑎᒃ ᐃᓕᓴᕕᒻᒥ ᐱᔭᕇᕐᓂᐅᕙᑦᑐᓂᒃ ᓇᓗᓇᐃᖅᑐᑎᐊᖅᓯᒪᓂᖅᓴᐅᓗᑎᒃ ᐅᓪᓗᒥᐅᔪᖅ 

ᓇᓗᓇᐃᖅᑐᖅᑕᐅᓯᒪᓂᕆᕙᑦᑕᖏᓐᓂᒃ ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓕᐊᒥᓂᒃ, ᐱᖃᓯᐅᔾᔭᐅᓗᑎᒃ ᐃᓕᓐᓂᐊᖅᑎᓂᒃ 

ᖃᐅᔨᓴᕈᑎᒥᓃᑦ ᐊᒻᒪᓗ ᓯᓚᑦᑐᖅᓴᕐᕕᓐᓂᒃ ᐃᓂᓪᓚᒃᕕᐅᔪᓐᓇᐸᑦᑐᓂᒃ ᐃᓕᓴᕕᑐᐃᓐᓇᕐᒥᒃ ᐱᔭᕇᖅᓯᒪᔪᓄᑦ. 

ᑲᑎᒪᔨᕋᓛᓪᓕ ᖁᔭᒋᔭᓕᐅᒐᓗᐊᑦ ᓇᓗᓇᐃᖅᑐᐃᑎᐊᖅᓯᒪᔪᒻᒪᑕ ᑭᖑᓪᓕᖅᐹᕆᔪᔭᖏᓐᓂᒃ ᐊᕐᕌᒍᑕᒫᖅᓯᐅᑎᓂᒃ 

ᐅᓂᒃᑳᓕᐊᒥᓂᖏᓐᓂᒃ ᐱᓪᓗᒋᑦ ᑕᒪᒃᑯᐊ ᑐᑭᓯᑎᑦᑎᒋᐊᕈᑏᑦ ᖃᑦᓯᑦ ᐊᑎᓕᐅᖅᓯᒪᒻᒪᖔᑕ, ᖃᑦᓯᑦ 

ᐅᐸᖃᑦᑕᕐᒪᖔᑕ ᐊᒻᒪᓗ ᐅᖃᐅᓯᕐᓂᒃ ᐊᑐᖅᑕᐅᔪᓂᒃ, ᑲᑎᒪᔨᕋᓛᑦ ᐊᑐᓕᖁᔨᕗᑦ ᐃᓕᓐᓂᐊᖅᑏᑦ ᑕᒪᐅᓇ 

ᐱᓕᕆᑦᑎᐊᕋᓗᐊᕐᒪᖓᑕ ᖃᐅᔨᒪᓇᓱᐊᖁᔨᖏᓪᓗᑎᒃ ᐊᒻᒪᓗ ᐊᓯᖏᓐᓂᒃ. 

 

ᑲᑎᒪᔨᕋᓛᑦ ᓱᓕ ᑲᔪᖏᖅᓴᐃᕗᑦ ᒥᓂᔅᑕᐅᔪᒥᒃ ᐃᖅᑲᓇᐃᔭᖅᑎᖏᓐᓂᓪᓗ ᐱᓕᕆᖃᑎᖃᕋᓱᐊᖁᔭᐅᓪᓗᑎᒃ ᓄᓇᕗᑦ 

ᓯᓚᑦᑐᓴᖅᕕᒻᒥᑦ ᐃᑲᔪᖅᓰᓗᑎᒃ ᓄᓇᕗᒻᒥ ᐃᓕᓴᐃᔨᒃᓴᓂᒃ ᐃᓕᓐᓂᐊᑎᑦᑎᓂᐅᕙᑦᑐᓂᒃ. ᑲᑎᒪᔨᕋᓛᑦ 

ᑐᑭᓯᑎᑕᐅᓯᒪᒻᒪᑕ ᓱᓕᒎᖅ 200 ᐅᖓᑖᓃᑦᑐᓂᒃ ᐃᓄᓐᓂᒃ ᐃᓕᓴᐃᔨᑖᕆᐊᖃᕐᓂᐊᒪᑕ ᒪᕐᕉᓐᓂᒃ ᐅᖃᐅᓰᓐᓂᑦ 

ᐊᑐᕐᓗᑎᒃ ᐃᓕᓐᓂᐊᑎᑦᑎᔭᕆᐊᖃᕐᓂᖏᓐᓄᑦ ᒪᓕᒍᓐᓇᓂᐊᖅᐸᑕ, ᐊᑖᓂ ᐅᓪᓗᒥ ᐊᑐᖅᑕᐅᔪᒥᒃ 

ᐃᓕᓐᓂᐊᖅᑐᓕᕆᓂᕐᒥᒃ. ᓄᓇᕗᒻᒥ ᐃᓕᓴᐃᔨᒃᓴᓂᒃ ᐃᓕᓐᓂᐊᑎᑦᑎᓂᕐᒧᑦ ᐱᓕᕆᔾᔪᑎᐅᔫᑉ ᖁᕝᕙᐸᓪᓕᐊᓯᒪᔪᓂᒃ 

ᐃᓕᓐᓂᐊᑎᑦᑎᓂᖓ, ᐃᓕᓐᓂᐊᖅᑎᓂᒃ ᐊᔪᕈᓐᓃᑎᑦᑎᕙᑦᑐᖅ ᐃᓕᓴᐃᔨᐅᓂᕐᒧᑦ ᐸᐃᑉᐹᖅᑕᕈᓐᓇᖅᓯᕙᑦᑐᑎᒃ 

ᒪᕐᕉᓐᓂᒃ ᐊᕐᕌᒎᓐᓂᒃ ᐃᓕᓐᓂᐊᖅᑎᑕᐅᓂᖏᑕ ᐃᓗᐊᓂ ᐊᒻᒪᓗ ᐃᓕᓐᓂᐊᖅᑕᒥᓂᒃ ᑲᔪᓯᔪᓐᓇᖅᑎᑕᐅᓪᓗᑎᒃ 

ᓯᓚᑦᑐᓴᖅᕕᒻᒥ ᐱᔭᕇᕈᑎᑖᕈᓐᓇᐸᑦᑐᑎᒃ ᐊᕐᕌᒎᓐᓂᒃ ᒪᕐᕈᑲᓐᓃᓐᓂᒃ ᐱᖓᓱᒃᑲᓂᕐᓂᓘᓐᓃᑦ ᐃᓕᓐᓂᐊᓚᐅᖅᑐᑎᒃ. 

ᒪᓕᒐᓕᐅᖅᑏᑦ ᒪᓕᒐᓕᐅᕐᕕᒻᒥ ᓱᓕ ᑲᔪᖏᖅᓴᐃᕗᑦ ᐱᒍᒪᒐᔭᖅᑐᓕᒫᓂᒃ ᐃᓕᓐᓂᐊᕈᒪᓂᕐᒥᒃ ᓄᓇᓕᑦᑎᓐᓂ 

ᐃᓱᒪᒃᓴᖅᓯᐅᖁᔭᐅᓪᓗᑎᒃ ᑖᒃᓱᒥᖓ ᐃᖅᑲᓇᐃᔮᒥᒃ ᑎᒍᓯᓂᕐᒥᒃ. 

 

ᑲᑎᒪᔨᕋᓛᑦ ᓱᓕ ᐃᓕᑕᖅᓯᓯᒪᒻᒪᑕ ᐱᒻᒪᕆᐊᓘᔪᓂᒃ ᐱᓕᕆᕙᓐᓂᖏᓐᓂᒃ ᐃᓕᓐᓂᐊᖅᑎᓂᒃ ᐃᑲᔪᖅᑏᑦ 

ᐃᓕᓴᕕᑦᑎᓐᓂ. ᑕᒪᒃᑯᐊ ᑕᐃᒫᒃ ᐃᖅᑲᓇᐃᔮᓖᑦ ᐊᓯᐊᓂᖔᕐᓕ ᐃᖅᑲᓇᐃᔭᖅᑎᓄᑦ ᑲᑐᔾᔨᖃᑎᒌᖃᕐᒪᑕ ᐃᓕᓴᐃᔩᑦ 

ᑲᑐᔾᔨᖃᑎᒌᖓᓂᒃ, ᑲᑎᒪᔨᕋᓛᑦ ᑲᔪᖏᖅᓴᐃᕗᑦ ᑖᒃᓱᒥᖓ ᐱᓕᕆᕕᐅᔪᒥᒃ ᐱᓕᕆᖃᑎᖃᖁᔭᐅᓪᓗᓂ ᐊᓯᖏᓐᓂᒃ 

ᑎᒥᐅᔪᓂᒃ ᐆᑦᑑᑎᒋᓗᒍ ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᖓᓂᒃ ᐊᖏᓪᓕᒋᐊᖅᑎᑦᑎᓗᑎᒃ ᐃᖅᑲᓇᐃᔭᖅᑎᓂᒃ 

ᐱᕙᓪᓕᐊᑎᑦᑎᓂᐅᕙᑦᑐᓂᒃ ᐃᓕᓴᕕᒻᒥ ᐃᖅᑲᓇᐃᔭᖅᑎᓕᒫᖏᓐᓄᑦ.  

 

ᑲᑎᒪᔨᕋᓛᑦ ᓂᕆᐅᑉᐳᑦ ᑕᑯᖃᑦᑕᓛᕐᓂᕐᒥᓄᑦ ᐅᓪᓗᒥᒧᑦ ᖃᓄᐃᓕᖓᓕᕐᒪᖔᖅ ᓇᓗᓇᐃᖅᑐᐃᔾᔪᑎᓂᒃ 

ᐱᓕᕆᓂᕆᔭᖏᓐᓂᒃ ᑭᒡᒐᖅᑐᐃᔨᐅᔪᑦ ᓄᓇᕗᒻᒥ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ, ᓴᖅᑭᖅᑕᐅᓯᒪᔪᓂᒃ 

ᒪᓕᑦᑐᑎᒃ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᒥᒃ. ᑖᒃᑯᐊ ᑭᒡᒐᖅᑐᐃᔩᑦ, ᑐᒃᓯᕌᖃᖅᑐᑎᒃ 13-ᓂᒃ ᐃᖅᑲᓇᐃᔮᓂᒃ, 

ᐱᒻᒪᕆᐊᓘᔪᒥᒃ ᐱᖃᑕᐅᓂᖃᕐᓂᐊᕐᒪᑕ ᐱᓕᒻᒪᒃᓴᖅᑕᐅᑎᓪᓗᒋᑦ ᐃᑲᔪᓰᑎᓪᓗᒋᓪᓗ ᓄᓇᓕᓐᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ ᖃᓄᐃᓕᐅᖅᑎᐅᒋᐊᖃᕐᓂᖏᓐᓂᒃ ᐱᓕᕆᐊᕆᒋᐊᓕᖏᓐᓂᓪᓗ. 

 

ᐃᒃᓯᕙᐅᑖ, ᑮᓇᐅᔭᓂᒃ ᐊᑐᐃᓐᓇᖅᑕᖃᕐᒪᑦ ᐊᒥᓱᑲᓪᓚᒻᒪᕆᓐᓂᒃ ᑐᒃᓯᕋᕐᕕᒃᓴᓂᒃ ᐊᒥᓱᕈᕆᐊᖅᓯᒍᑎᒃᓴᐅᔪᓂᒃ 

ᐸᐃᕆᕕᓐᓂᒃ ᓱᕈᓯᕐᓄᑦ ᐃᓂᒃᓴᓂᒃ ᐊᒻᒪᓗ ᐃᑲᔪᖅᓰᓂᕐᒧᑦ ᐃᓕᓐᓂᐊᕆᐅᖅᓴᔪᓄᑦ ᐱᓕᕆᓂᐅᔪᓂᒃ ᓄᓇᕗᒻᒥ 

ᓄᓇᓕᖏᓐᓂ. ᒪᓕᒐᓕᐅᖅᑏᑦ ᑐᑭᓯᑎᑕᐅᓯᒻᒪᑕ ᑖᓐᓇ ᐱᓕᕆᕕᐅᔪᖅ ᐱᕙᓪᓕᐊᑎᑦᑎᓯᒪᒻᒪᑦ ᖃᐅᔨᓴᕐᓂᕐᒥᓂᒃ 

ᓄᑖᕈᕆᐊᖅᓯᓂᕐᒧᑦ ᑮᓇᐅᔾᔭᒃᓵᖑᔪᓐᓇᖅᑐᓂᒃ ᖁᕝᕙᐸᓪᓕᐊᓯᒪᔪᓂᒃ ᐃᓕᓐᓂᐊᕆᐅᖅᓴᑎᑦᑎᔨᓄᑦ.  

 

ᐃᒃᓯᕙᐅᑖᖅ, ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᑦ ᐸᕐᓇᒻᒪᑦ ᐅᓪᓗᓕᒫᖅ ᒥᑭᔫᑕᐅᓂᖅᐹᑦ ᐃᓕᓴᔪᑦ  

ᐃᓕᓐᓂᐊᖅᑎᑕᐅᖃᑦᑕᕐᓂᖏᓐᓄᑦ ᐃᓚᐃᓐᓇᖏᓐᓂᒃ ᐃᓕᓴᕕᓐᓂᒃ ᓄᓇᕗᒻᒥ ᒫᓐᓇᐅᔪᒃᑯᑦ ᐃᓂᒃᓴᖃᖅᑐᓂᒃ 

ᐃᓕᓐᓂᐊᑎᑦᑎᑲᓐᓂᕕᒃᓴᓂᒃ. ᑲᑎᒪᔨᕋᓛᑦ ᐃᓕᑕᖅᓯᓯᒪᒻᒪᑕ ᑕᒪᓐᓇ ᓯᐊᒻᒪᑦᑕᐅᒃᑲᓐᓂᕈᓐᓇᕐᒪᑦ ᐊᓯᖏᓐᓄᑦ 

ᐃᓕᓴᕕᓐᓄᑦ ᐃᓕᓴᕕᒃᓴᓂᒃ ᐃᓂᒃᓴᓕᐅᕐᓂᒃᑯᑦ ᐃᓪᓗᕈᓯᒃᓴᕐᓂᒃ ᐃᓕᓐᓂᐊᕕᒃᓴᕐᓂᒃ ᐊᒻᒪᓗ ᐃᓕᓴᐃᔨᒃᑲᓂᕐᓂᒃ 

ᐊᒻᒪᓗ ᐱᓕᕆᔾᔪᑎᒃᓴᑲᓐᓂᕐᓂᒃ. ᑲᑎᒪᔨᕋᓛᑦ ᓂᕆᐅᑉᐳᑦ ᑐᓴᖅᑎᑕᐅᖃᑦᑕᓛᕐᓂᕐᒥᓄᑦ ᑖᒃᓱᒪ 

ᐊᑐᓕᖅᑎᑕᐅᕙᓪᓕᐊᓂᖓᓂᒃ ᐅᓪᓗᓕᒫᖅ ᒥᑭᔫᑕᐅᓂᖅᐹᑦ ᐃᓕᓴᔪᑦ ᐃᓕᓴᑎᑕᐅᖃᑦᑕᓛᕐᓂᖏᓐᓄᑦ.  

 

ᐃᒃᓯᕙᐅᑖᖅ, ᑲᑎᒪᔨᕋᓛᑦ ᑕᑯᒻᒪᑕ ᓄᑖᓂᒃ ᑮᓇᐅᔭᓂᒃ ᑐᒃᓯᕋᕐᒪᑕ ᐊᖏᓪᓕᒋᐊᕆᒍᑎᒃᓴᓂᒃ ᐃᓱᒪᓕᕆᓂᕐᒧᑦ 

ᐱᓕᕆᓂᕆᕙᑦᑕᖏᓐᓂᒃ ᓄᓇᕗᒻᒥ ᐃᓕᓴᕕᓕᒫᖏᓐᓂᒃ ᑕᐃᒫᓪᓗ ᐊᒃᓱᐊᓗᒃ ᐃᑲᔪᖅᓰᕗᑦ ᑖᒃᓱᒥᖓ 

ᐱᒋᐊᖅᑎᑕᐅᓯᒪᔪᒪᔪᒥᒃ. ᐃᓕᓴᕖᑦ ᐃᓗᐊᓂ ᐃᓱᒪᓕᕆᓂᕐᒧᑦ ᐱᔨᑦᑎᕋᐅᑎᑦ ᐱᑕᖃᕆᐊᖃᓪᓚᕆᒻᒪᑕ ᓄᓇᕗᓕᒫᒥ. 

ᒪᓕᒐᓕᐅᖅᑏᑦ ᐃᓱᒫᓘᑎᖃᖃᑦᑕᖅᓯᒪᒻᒥᔪᑦ ᐊᒥᓱᐊᖅᑎᖅᑐᑎᒃ ᐱᔾᔪᑎᖃᖅᑐᓂᒃ ᐋᓐᓂᖅᑎᕆᓂᐅᔪᓂᒃ 

ᑲᑉᐱᐊᓵᕆᓂᐅᕙᑦᑐᓂᓪᓗ ᐃᓕᓴᕕᑦᑕ ᐃᓗᖏᓐᓂᒃ. ᑲᑎᒪᔨᕋᓛᑦ ᑐᑭᓯᑎᑕᐅᓯᒪᒻᒪᑕ ᑖᓐᓇ ᐱᓕᕆᕕᐅᔪᖅ 

ᐱᒋᐊᖅᑎᑦᑎᓯᒪᓕᕐᒪᑦ ᑲᑉᐱᐊᓵᕆᕙᑦᑐᓂᒃ ᖃᐅᔨᒪᓇᓱᐊᕈᑎᓂᒃ ᑎᑎᕋᖅᑕᐅᖃᑦᑕᓂᐊᕐᓗᑎᒃ 

ᖃᐅᔨᒪᔭᐅᒐᓱᓪᓗᑎᓪᓗ ᑕᐃᒪᐃᓕᐅᕐᓂᐅᖃᑦᑕᖅᑐᑦ ᐊᒻᒪᓗ ᑲᔪᖏᖅᓴᐃᓪᓗᑎᒃ ᒥᓂᔅᑕᐅᔪᒥᑦ ᐱᓕᕆᔨᖏᓐᓂᓪᓗ 

ᖃᐅᔨᓴᖅᑕᐅᑦᑎᐊᖁᔨᓪᓗᑎᒃ ᖃᓄᐃᑦᑐᑦ ᐱᓕᕆᔾᔪᑏᑦ ᐱᒋᐊᖅᑎᑕᐅᓯᒪᔪᓪᓗ ᐊᑐᑎᖃᑦᑎᐊᓛᖑᒻᒪᖔᑕ, 

ᐃᓕᓴᕕᑦᑎᓐᓂᒃ, ᐃᓕᓐᓂᐊᖅᑎᖁᑎᑦᑎᓐᓂᒃ, ᐃᖅᑲᓇᐃᔭᖅᑎᖁᑎᑦᑎᓂᓪᓗ ᐊᑕᓇᖅᑐᒦᓐᖏᑎᑦᑎᔪᓐᓇᖅᑐᑦ. 

 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᑦ ᐊᐅᓚᑦᑎᖃᑦᑕᕐᒪᑦ ᑮᓇᐅᔭᓂᒃ ᐃᑲᔫᓯᐊᖑᕙᑦᑐᓂᒃ ᓄᓇᕗᒻᒥ 

ᐃᓕᓐᓂᐊᖅᑎᓄᑦ ᐃᑲᔪᕈᑎᐅᕙᑦᑐᓂᒃ ᓄᓇᕗᒻᒥᐅᑕᕐᓄᑦ ᐃᓕᓐᓂᐊᑲᓐᓂᕋᓱᐊᖅᑐᓄᑦ ᓯᓚᑦᑐᓴᖅᕕᓐᓂ. ᑲᑎᒪᔨᕋᓛᑦ 

ᖁᔭᓕᔪᑦ ᑖᓐᓇ ᐱᓕᕆᕕᐅᔪᖅ ᐱᓕᕆᒋᐊᖅᓯᒪᓕᕐᒪᑦ ᓄᑖᕈᕆᐊᖅᓯᒐᓱᑦᑐᑎᒃ ᐅᓪᓗᒥ ᖃᕋᓴᐅᔭᒦᑦᑐᖁᑎᖏᓐᓂᒃ 

ᐃᓕᓐᓂᐊᖅᑏᑦ ᑮᓇᐅᔭᓂᒃ ᐃᑲᔫᓯᐊᖏᓐᓄᑦ ᑐᑭᓯᑎᑦᑎᒋᐊᕈᑎᓂᒃ. ᖃᖓ ᑖᒃᓱᒪ ᐱᓕᕆᐊᖑᓂᖓ 

ᐊᑦᑐᖅᓯᓂᐊᖅᑐᖅ ᐊᓯᖏᓐᓂᒃ ᐱᒋᐊᖅᑎᑕᐅᔪᒪᔪᓂᒃ ᐃᓚᖃᖅᑐᓂᒃ ᐱᖁᔭᕐᒥᒃ ᐋᖅᑭᒋᐊᖅᓯᓂᕐᒥᒃ. ᒪᓕᒐᓕᐅᖅᑏᑦ 

ᓱᓕ ᑐᓴᖃᑦᑕᕐᒪᑕ ᓂᕈᐊᖅᑎᒋᔭᖏᓐᓂᒃ ᐱᔭᕆᐊᑐᔪᒃᑰᖅᑐᓂᒃ ᑮᓇᐅᔭᓂᑦ ᐃᑲᔫᓯᐊᓂᒃ ᐱᒐᓱᐊᖅᑎᓪᓗᒋᑦ ᐊᑯᓂ 

ᐊᑕᖅᑭᖃᑦᑕᕐᒪᑕ ᑕᐃᒫᓪᓗ ᑖᓐᓇ ᒥᓂᔅᑕᐅᔪᖅ ᐱᓕᕆᔨᖏᓪᓗ ᑲᔪᖏᖅᓴᖅᑕᐅᕗᑦ ᐊᓯᔩᖁᔭᐅᓪᓗᑎᒃ 

ᑮᓇᐅᔭᖅᑎᒍᑦ ᐃᑲᔫᑎᐅᕙᑦᑐᓂᒃ ᓄᓇᕗᒻᒥ ᐃᓕᓐᓂᐊᖅᑎᓄᑦ ᐱᔪᓐᓇᖅᓯᑐᐊᖅᐸᑕ.   

 



ᐱᖓᑦᓯᖅ, ᒫᑦᓯ 1, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᕝᕙ ᐃᓱᓕᑉᐳᑦ ᒪᑐᐃᖅᓯᔾᔪᑎᒃᑲ ᐅᖃᐅᓯᒃᓴᐃᑦ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖃᑐᐃᓐᓇᕆᐊᖃᕐᓂᐊᕐᒥᔪᑦ 

ᐅᖃᐅᓯᒃᑲᖃᐅᕐᓗᑎᓪᓗ ᑲᔪᓯᕙᓪᓕᐊᑎᓪᓗᑕ.     

 

ᓇᖁᕐᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᓕᑭ.  

 

ᒪᓕᑭ (ᑐᓵᔨᑎᒍᑦ): ᐃᒃᓯᕙᐅᑖᖅ, ᓄᖅᑲᖅᐸᓪᓕᐊᔪᒪᓕᖅᐳᖓ.  

 

ᐃᒃᓯᕙᐅᑕᖅ (ᑐᓵᔨᑎᑦᒍᑦ): ᖁᔭᓐᓇᒦᒃ. ᐱᖁᔨᕗᖔᖅᑕᖃᕐᒪᑦ ᐊᐃᕙᐅᑕᐅᔪᓐᓇᕋᓂᓗ. ᐃᑲᔪᖅᑐᐃᔪᑦ? 

ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ ᑲᔪᓯᕗᖅ. ᓂᑯᕕᓐᓂᐊᓕᖅᐳᖓ ᓄᖅᑲᐸᓪᓕᐊᔪᒪᓕᕐᓗᖓ ᐅᓂᒃᑳᓕᐅᕐᓂᐊᕋᑦᑕ 

ᐅᖃᖅᑎᒧᑦ.  

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖏᑦ. ᒥᔅᑕ ᕼᐃᒃᔅ.  

 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑲᑎᒪᔨᕋᓛᑦ ᕿᒥᕐᕈᓇᖅᓯᕋᑖᕐᒪᑕ ᒪᓕᒐᒃᓴᖅ 18-ᒥ 

ᓄᖅᑲᐸᓪᓕᐊᔪᒪᓕᖅᖢᑎᒃ. ᓅᑦᑎᕗᖓ ᑲᑎᒪᑐᐃᓐᓇᕐᓂᖅ ᐊᖏᖃᑎᒋᖁᔭᐅᖁᓪᓗᒍ ᓄᖅᑲᕈᒪᓕᕐᒪᑕ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᖅᑕᖃᕐᒪᑦ ᓇᑎᕐᒥ. ᐊᐃᑉᐲᔪᖃᖅᐹ? ᒥᔅ ᒍᕌᔅ. ᓈᒻᒪᓴᖅᑐᑦ? ᐊᑭᕋᖅᑐᖅᑐᑦ? 

ᐱᖁᔨᕗᖔᕈᑦ ᑲᔪᓯᔪᖅ.  

 

ᐱᖓᔪᖓᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᐃᑦ ᖃᐅᒃᐸᑦ. ᒥᔅᑕ ᐹᓪ.  

 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᖅᑲᐃᑎᑦᑎᕗᖓ ᒪᓕᒐᒃᓴᓕᕆᓂᕐᒧᑦ ᑲᑎᒪᓂᐊᕐᒪᑕ 

ᑲᑎᒪᔨᕋᓛᖏᑦ 9-ᒥ ᐅᓪᓛᒃᑯᑦ ᓇᓄᕐᒥ.  

 

ᑲᑎᒪᔾᔪᑎᒃᓴᐃᑦ ᒫᑦᓯ 2, 2023: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᒃ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᑦ ᑮᓇᐅᔭᖅᑐᕈᑎᒃᓴᓄᑦ ᐅᓂᒃᑳᒧᑦ 



ᐱᖓᑦᓯᖅ, ᒫᑦᓯ 1, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

11. ᐊᑎᓕᐅᕈᑕᐅᓯᒪᔪᑦ 

12. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

13. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᒃ ᐊᓯᖏᓐᓂᓪᓗ ᐅᓂᒃᑳᖏᑦ 

14. ᑎᑎᖅᑲᓂᒃ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 12 

 ᒪᓕᒐᒃᓴᖅ 16 

 ᒪᓕᒐᒃᓴᖅ 17 

 ᒪᓕᒐᒃᓴᖅ 18 

 ᒪᓕᒐᒃᓴᖅ 19 

 ᒪᓕᒐᒃᓴᖅ 20 

 ᒪᓕᒐᒃᓴᖅ 21 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

23. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᕐᕕᒃ ᒪᑐᓯᒪᑲᐃᓐᓇᖅᑐᖅ ᕿᑐᖅᑰᓐᖑᕋᓱᓐᓂᖓᓂ, ᒫᑦᓯ 2, 1:30 

ᐱᒋᐊᓛᕆᓪᓗᑕ.  

 

ᐃᖅᓱᖅᑏ.  

 

>>ᑲᑎᒪᓂᖅ ᓄᖅᑲᖅᑐᖅ 19:40ᒧᐊᖅᑎᓪᓗᒍ



 

 

 


